
Matiu

(Ruku 3:23-38)

THehakaho Jesu Keriso oni amuhija vejajina. Jesuho Teviti 'ee Eparahami
puni amuja.

2 Eparahamiho Aisiki oni oma. Aisikiho Jekapi oni oma. Jekapiho Jutaho
'ee 'u'uhwaha 'aho'ijihipuni oma.

3 Jutaho Jera upuni oma kaivo puni ohijaho Tema. 'Enakaivo Peresiho
Hesarani oni oma kaivo Hesaraniho Rama oni oma.

4'Enakaivo Ramaho Amenatapu oni oma. Amenatapuho Nasioni oni oma.
Nasioniho Saramani oni oma.

5 Saramaniho Poasi oni ome 'ee Rehapiho Poasi oni oha. Poasiho Opeti oni
oma. 'Ene Rutiho huni oha Opetiho Jesi oni oma.

6Jesiho Kini Teviti oni oma. Tevitiho Saramani oni oma. Huni oha marako'a
Uraia oni napara.

7'Enakaivo Saramaniho Rehapoami oni oma. 'Ene Rehapoamiho Apaija oni
oma. 'Ene Apaijaho Aisa oni oma.

8 'Ene Aisaho Jihosapati oni oma. 'Ene Jihosapatiho Jorami oni oma. 'Ene
Joramiho Usaia oni oma.

9 Usaiaho Jotami oni oma. 'Ene Jotamiho Ehasi oni oma. 'Ene Ehasiho
Hesakaia oni oma.

10'Ene Hesakaiaho Manase oni oma. 'Ene Manaseho Emani oni oma. 'Ene
Emaniho Josaia oni oma.

11 1Ene Josaiaho Jekanaiane 'ee 'u'uhwaha puni oma. Ijihuni vea kaji aneja
rene pu 'eke Paparania tipurai va'ara.

12 'Ene iji Paparania pu tipurai 'eka va'ari tina'ijaho Jekanaiaho Sieritieri
oni oma renana. 'Ejume Sieritieriho Jerupaparu oni oma.

13 Jerupaparuho Apaiuti oni oma. Apaiutiho Iraiakimi oni oma. 'Ene
Iralakimiho Aisori oni oma.

14 'Ene Aisoriho Setaka oni oma. 'Ene Setakaho Ekimi oni oma. 'Ene
Ekimiho Eriuti oni oma.

15 'Ene Eriutiho Eriesa oni oma. 'Ene Eriesaho Mateni oni oma. 'Ene
Mateniho Jekapi oni oma.

16 'Ene Jekapiho Josapi ka'ene Meri oni paruijihuni oma. 'Ena'omo Merira
Jesu ka'ene Kerisona 'wavujaho nahenana.

17 'Enakaivo ea ka'ene Eparahami oniji rena roe Teviti oniji 'e'unajaho
amuja iropu ropu no'ona no'ona ija hijara. 'Ejumakame Teviti oniji rena
roe Juapo aneja vene Paparani tipurai hijaji 'e'unajaho amuja ku'o ija iropu
ropu no'ona no'ona ija hijara. 'Ene vuku'o iji Juapo Paparania aneja vene
tipurai hijaji rena roe Jesu Kerisora roani veiji 'e'unaji 'u'o amuja iropu
ropu no'ona no'ona ija hijara.

Jesu Keriso Nahejajina
(Ruku 2:1-7)
18 Tkaho Jesu Keriso 'unama ichd'ina ka'ene nahejajina. Meri ka'ene
Jesuni ohijaho II‘losapira mwamuna kaivo pu mai'o pa'wa'ara'eme Godoni
'Aveni vejume hu hari'i nenana.

191Enakaivo hu mwavi'inijaho Josapina kaivo Josapiho hu niho'o 'unama
arira 'uraha onuna'omo Meri juhunijihuna'e masuani ranama va'iro
vwihanana.

20 Hu hine iji vwihanani vea kajino Natohwi jihuni ona oji'ini roe navahi
ija 'wama Josapi ka'ene Teviti oni harihakera a Meri aheve oni napara
rehunijaho paju'amana. Iji hu hari'i nena kajaho Godoni 'Aveni vejume
hari'i nenana.

21 'Ena'omo hu naheja kamareje ara Huni ihijaho 'imareje Jesuna
'wa'amana kaivo Hura ehwahaka mapokijihi puni siseijaho ni'ajihe
pa'arehuna 'wamana.

22Tke iviamaa raka ka'ene renukaho nitama Natohwi jihuni poropetijara
'waramajara rene ika'ina 'waramana.

23 Heha! 'Asuri hari'i nenareje hariha nahe'amajaho Huni iha 'imareje
Imanueruna 'wahuna. Ijihuni maijaho Godi nu pu'imo hinu
'wa'avara 'lamana.

24 'Ejume Josapi tatama 'urine Natohwi jihuni ona oji'ini 'waramaja
venarena napara kajaho ahemana.

25 'Enakaivo hu napara kaji'i pa'uraha o'eme hu hina apena va'o va'o
huni hariha amura kajaho nahejumakavi'i hu iha 'ime Jesuna 'wamana.

2

Vwiha Mamaa Vwihaji'inapo Roajina

1Vea ka'ene Jesu Petirihemi Juta vaji nahejari veijaho Herotiho Kinia
rena hinana. 'E'eme ea hami hami vwihaji'ina vea ajimuja'i hijurepo
Jerusaremi roara.

2 Pu aporama ija 'iava Jua puni Kinia ichi nahejare? Nu Huni china
kama'i vea ajimuja'i kamareja ijihuna'e ni Hu oja mahare'e ka'i rou.

3 Vea ka'ene Kinia Heroti iji henajaho oja hwa'usunahana. 'Ejume
Jerusaremi ora ka'ene hu hu'imo hijajija 'u'o oja hwa'usunahara.

4 'Ejumakame Herotira 'waravume pirisitia mama'ina 'ee Sikuraipi
pu'imo ahuma roume hu pu aporama ija 'iama 'U ichihi Keriso nahehune?
lamana.

51Ejume pu hu ija 'wava Poropetijara heha 'ahi venajaho Petirihemi Jutia
vajina 'wavara.
6Ja Petirihemi ora ka'ene Jutia puni kwaa vaji hijujija ja niho'o tichamaa

parehuna kaivo joni ei pini mai'o 'ajohi'ina ni'ima'ura renareje
Isureri ora 'ajohahuna 'iamana.

7 Heroti ea ka'ene hami hami vwihaji'iniji nesi aporame ija 'iama Vea
rakijiano ike chinakaho ajimane? 'iamana.

8 'IEnarena hu pu irechamie ija 'iama Ja va'e Petirihemi ike Harihakaho
samu va'o kamare ona ranave nuni roe na 'u'o vu'e Hu oja mahuma
'lamana.

9 'Ejume pu kini huni vu'a hejume parajume va'eme china ka'ene vea
ajimuja'i ajima roajaho ajima roe asitaha ruva'e iji Hariha 'u'ua kajara
hinani huriji naminana.

10 'Ejumakame pu iji china kaji kamareja pu niho'o marituma paravara.

11'Ene pu va'e iji ni"iha kaji aruvi'i kavajaho Hariha 'u'ua kajaho oaha
Meri'i hinana. 'Ejumakame pu nitupari same oja Hu mahara. 'Ene pu puni
tuja usee swara korutia 'ee senisia 'ee 'werua vajahara.

121Ejume Godira navahi 'waravume pu ku'o pa'uname Herotira hinujaho
va'i kaivo pu 'unama ani va'e puni ari va'ara.

Juhahe Ijipiti Va'ajina

13 IE'eme Natohwi jihuni ona oji'ini roe Josapi navahi ija 'wama A ivia-
maa 'urine Hariha 'u'uakaho apene 'ee oaha aheme aseha Ijipiti va'amana.
'Enareje iji hi'eje Nara kd'o 'warava henareje iji'a 'unama ro'amana.
Ijihuni maijaho Herotira Hariha 'u'ua kaji 'ana'i 'ahau'ukamare'e sa'iro
venukunina 'wamana.

14 'Ejume iji na'ia kajiano hu 'urine Hariha 'u'ua kajaho apene 'ee oaha
aheme Ijipiti va'ana.

15 'Enarena pu ijino Ijipiti hi'eme Heroti kwamana. 'Ejumakame Nato-
hwijara nitama poropeti ija 'waramana
Nuni Hariha Ijipiti vaji Nara Hu 'umejuta 'iamana.

Herotira Musia Tisamajina
16 IE'eme Heroti hina ajihana ea hami hami vwihaji'inijija hua pisiviara'e
henarena niho'o ajivume ea 'aho'a irechamie ija 'iama Va'e Petirihemi
kasima ka'ene maj'o juara no'ohe'i papa'areji'inijihi 'aniha 'iavume va'ara.
Ea ka'ene hua pisimiajipo 'waravume henaja'ina'e va'ara.
17Tkaho nitama poropeti Jeramaiara 'waramajara roe nimai renana. Hu
ika'ina 'waramana.
18 'Ejume pu Rama vaji he'eju'e virisia veji'i niramarume 'ee eahura
ni'ima'ura ve'eju’'e Recheru harihwapumu venana vo ea 'ahopo hu
oja somahuna areria pana 'wamana.

Ijipiti Rena 'Unama Rogajina

191E'ejume jji'a Heroti kwavumakavi'i Natohwi jihuni ona oji'inijara roe
iji Ijipiti Josapi navahi ijd 'wama

20 Ea ka'ene ike Hariha 'u'uake 'ana'i venajaho nikwamanakune a ku'o
'urine Hariha 'u'uakaho apene 'ee oaha aheme 'unama Isureri va'amana
'wamana.

21 'Ejume hu 'urine iji Hariha 'u'ua kajaho apene oaha aheme Isureri
va'ara.

22 'Enakaivo Akireasira Heroti ka'ene huni omijihuni tinia apene Jutia
'lajohuma henarena Josapiho jumana. 'Ejume Godira navahi ija 'wama
Karari va'a 'wavume hu iji Karari va'ana.

23 'Enarena hu va'e ara iha Nasareti hinana. Hu ija venajihuni maijaho
poropetiepo raka ka'ene 'waravajija nimai re'avarono avanana. Pu ika'ina
'waravara Hu Nasareti ora 'wahuna 'iavara.

3

Joni Papitisitara Najahajina
(Maka 1:1-8)
17ji vea kajino Joni Papitisita Jutia puni nechi'i riri ea Godoni vu'a najaha
roana.
2 Hu ija 'waramana Ta'aroha joni sisea amairie arira renama. Godoni
arijihuni 'unama niroe tu'u renukunina 'iamana.
3 Poropeti Aisea 'wavujara Hu rone ika'ina 'waramana
Hu nechi'i riri namine ija 'umenu Natohwi jihuni 'unama amairie Huni
'unamijija arira re'avara 'umenu 'wamana.
41Enakaivo Joni oni atehijija kameru huni sapasi vejara'omo hu iji same
'ee huni 'aha mu'oi charia aptisame 'ee huni 'irumijaho puijiha 'ee aneura
rihiji'i inuna.

51E'eme ijihuni vea kajino ea ka'ene Jerusaremi ora 'ee Jutia ora 'ee eaka
mapoka ka'ene Jotani rori hiju kajija ni'aha kwino huni roara.

6 'IEnareja pu puni sisea vwihane nahama Godi 'wara'i kaivo aremamaa
arevajihuna'e hu pu Jotani 'unirame toi samana.

7'E'eme Hu kivume Parasia 'ee Sajusia hura toi sama'amarono rouma
kimarena hu pu ija 'iama Ja tapara ka'ene sisesa jihipuni harihija joni eha
sisea ni'ima'ura ka'ene tina'i roujaho irara ja 'waravukame ja juhame iki
roajivare?

81Ina rukina re'avara. Joni 'unama sahasijaho ta'arohareje niare'i kaivo
ea maiu'ina re'avara.

9 Ja vwiha ika'ina pavwiha'avara. Nu Eparahami oni harihija'omo
nu areri rena hiju paro'avara kaivo Godira areri veje ike muna ikihipo
Eparahami oni harihija rehuna. Ijihuna'e nu areri rena hiju paro'avara.

10 Tviamai taupa icha aneji namuna'omo icha kajija 'ina maa
pare'avajaho 'umareje 'uhue veni ato'aruhuna.

11 Na ja toa vaji samaume 'urijajihuni maijaho ja joni sisea vwihane
temukavume nahama Godi 'wara'ika'i aremama arevaji najaharejo iji-
huna'e toa vaji samauta kaivo Ea ka'ene nuni tina'i roujara Godoni 'Avena
'ee haruriji'i samahuna. Na Hu Hu'umo areria pana 'ee nara Huni mumora
hwana jahenahuna areria pana.

12 'Enakaivo icha ka'ene 'witia aruma sirikuvujaho Huni ija tahi na-
muna'omo Hura 'witia mutuuri ruhijijino mutuareje maijaho niana'ika'i
siseijijahija vena ka'ene pautaruti sa'ika'i namujiano ato'aruhuna.

Jesu Toi Vaji Aptisamajina
(Maka 1:9-11; Ruku 3:21-22)

13 Jesuho Karari rene roe Jotani Jonira apene toi aptisama'amarono
roana.

14 'Enakaivo Joni rarene ija 'wama Ara na toi apusami'amajaho areri
re'ena. 'U nara A toa vaji apisama'urono roane? 'wamana.

151Ejume Jesura eha vene ija 'wama Nu iviamaa ijd vehunijihuni maijaho
ija vejakame 'unama arimai rene mamai re'amarono ava'eja 'wamana.
'Ejume Joniho Huni ira hene avamana.

16 IE'eme Jesuho toi apuisavume 'urijii kavume kahi akupi 'ahi vwicha
re'eme Godoni 'Avena maraho'ora puna'i jaima 'ariha roe Huni haha 'ahi
ajimana.

171E'eme ira kahi akupa 'ahi rena roe ija 'iama Ikaho Nuni Hariha ka'ene
Na oja mahujina. Na Hunijihuna'e niho'o teamanimu 'iamana.

4

Jesu Vena Kamajina
(Maka 1:12-13; Ruku 4:1-13)
11E'eme Godoni 'Aveni vejume Jesuho va'e nechi'i hi'eje 'avena sisei roe
vena ka'amarono va'ana. 'Enakaivo Jesu iji 'aura arema
Zhi'eme na'ia mapoka (40) pa'are'eme matumana.
3 'E'eme 'avena sisei roe ija 'wama A Godoni Hariha re'amajaho veje
munakaho puretia renama 'wamana.
4'Ejume Jesura eha vene ija 'wama Godoni ira vaji ija 'waramana
Ea puretiapo reje majama hihuna pana kaivo ira ka'ene Godira
'waramujara reje majama hihuna 'wamana.

5 'Ejumakame 'avena sisea kajara Hua ahema ajima va'e Temiporu
atahuri ranamana.

6 'Enarena hu ija 'wama Areri Godoni ira vaji 'waramaja'ina'e A Godoni
Hariha re'amajaho mwamapene kami mwe'i 'onava kavuma.

Godoni ona oji'inijipo A iji 'unarama apena 'ariha va'e kami ranamaakame
muna A pamnama kavuma 'wame 'wamana.

7'Ejumakame Jesura ijd 'wama Godoni ira vaji ki'o ika'ina 'waramana.
A oni Godi paapene vena ka'amana 'wamana.

81Ejume ku'o 'avena sisea kajara Jesuho ahema va'e huri'a ka'ene niho'o
jopatu'uriji ajima va'e kahi huri nami'i kaivo kwaa araka mapokakija 'ee
puni mamaijaho nahana.

9 lEnarena 'avena sisea Jesu ija 'wama A nitupari same nuana vetie na
oja mi'amajaho ike uneunechaka mapokakija ni'aha kwino nara A vaja'eju
'wamana.

10 'Ejume Jesura 'avena sisea kajaho ija 'wama 'Avena sisea karera!
Karori va'a! Godoni ira vaji 'warumajaho
Natohwa ka'ene oni Godijiru oja mahe Hunaru vena'amana 'wamana.

11 'Ejume 'avena siseijaho Jesu rana'ika'i va'eme ona oji'inapo roe Hu
ni'ajahara.

Jesura Huni Kaukara Karari Vaji Aneja 'Emajina
(Maka 1:14-15; Ruku 4:14-15)

12 'Enakaivo Jesuho hejume Joniho tipurai ranavuma heji'i Hu Karari
va'ana.

13 'Enarena Hu va'e Nasareti are'ika'i va'e Kapeniami hinana. Iji ara
kajaho soha rorina. Ara kajaho Sepurani 'wame 'ee Napatarai 'wavuri
vajina.

14 Jjaho Poropeti Aisea oni vaji 'waramajara roe nimai nimai renu. Hu
ika'ina'e 'waramana.

15 Ara ka'ene Sepurani 'wame 'ee Napatarai 'wavujija soha rori Jotani ona
kara'i Karari ka'ene Jenitaruepo hijujina.

16 Ea ka'ene iji nutuvi'ini hijujija hanaji'ina ni'ima'ura kavara. 'Ene
ea ka'ene nutuvi'inaka nikwamasahuja'ina rena hijujihi hanaji'ina
kajara hananiu 'wamana.

17 Vea kajiano Jesuho aneja vene vu'a 'waramarena ija 'iama Ta'arohe
joni sisea vwihane teamukave aremamai are'i kaivo ea maiu'ina rehal!
Ijihuni maijaho Godoni ara niroe rori roa paranukunina 'iamana.

Jesura Huni Tisaiporu Amura 'Umenajina
(Maka 1:16-20; Ruku 5:1-11)

18 'TEnarena Jesuho Karari soha rora kaji kahi va'i kivume ea iha Saimani
ka'ene Pitana 'wavuji'o huni 'u'ua ka'ene Enituruna 'wavuji'o hine da
vesamapene roara. Ijihuni maijaho pu ua vesavi'ina.

19 'Ejumakame Jesura pu ija 'lama Nuni roajivakame jara 'ia vesavu
kaja'ina'e Na ja najahe ja ea ahera'avara 'iamana.

20'Ejume pu ni'aha kwino puni namea irecha 'o'i kaivo pu pu'umo va'ara.

21 'Ejume pu va'i kivume vu ea 'aho'a Sepati oni harihija Jemisina
'wavuji'o Joni ka'ene huni 'u'uiji'i emahwa pu'imo puni sisima vaji hine
puni namea hwearikara. 'Ejume Hu pu 'umenaana.

22'Ejume pu ni'aha kwino puni sisima raname 'ee omaha rana'i kaivo pu
pu'umo va'ara.

Jesura Kaukara Iraka'e Venajina
(Ruku 6:17-19)

23 IEnarena Jesura va'e Karari vaja kaji 'uraha oji'i puni Sinakoku vaji
Godoni arijihuni vu'a mai maiu'ina najahana. 'Eji'i eaka mapokijihi atama
ani ani'ina ka'ene rena'e 'ee 'uniravajija vejume sonahiara.

24 'Ejumakame Huni pinani 'urina va'e Siria vaji va'uma henarene eaka
mapokijipo hahapo hianame 'ee hahapo siseranie 'ee ea ka'ene 'avena sisei
ajima'e 'ee ea ka'ene mwe'i 'arihe simavi'i name 'ee ea ka'ene irima'ina
'eka Huni roume Hura vejume maranie 'ee sonahiara.

25 'Ejumakame ijihuna'e ea niho'o mapoka mapoka Hu tamatihara. Ara
ka'ene Hu tamatihajaho Karari ora 'ee Jerusaremi ora 'ee Jutia ora 'ee ara
ka'ene Jotani toa one kara'i hijujija 'ee Tikaparasi hijujija ni'aha kwinu Hua
tamatiha ojara.

)

Huri'a 'Ahi Najaha "Waramajina
1 Hu kimajaho ea mapoka mapoka Hua 'ararihae ojuma kimarena va'e
huri'i ajime hi'eme Huni tisaiporua Huni roara.

Temara Nimaijina
(Ruku 6:20-23)
21Ejume Hu iji aneja vene pu najaha ij4 'iama

3 Ea ka'ene puni 'avena pivusahujija ivi'a teamanamama. Ijihuni maijaho
Godoni arijaho ivi'a puna renu.

4'Ene ea ka'ene temuka'ika'i pasonahii'inijija ivi'a teamanamama. Ijihuni
maijaho pu niho'o oja sonahihuna.

5 'lEne ea ka'ene masuani hiji'inijija teamanava. Ijihuni maijaho mwe'a
kakaho pumai rehuna.

6 'Ene ea ka'ene 'unama mai matuname 'ee toa puna'i huanavujija ivi'a
teamanava. Ijihuni maijaho pu niho'o sonahihuna.

7'Ene ea ka'ene ea 'aho'a numiravujija teamanava. Ijihuni maijaho Godira
pu 'u'o numirahuna.

8 'Ene ea ka'ene puni oja ariramaa rejajija teamanava. Ijihuna'e pu Godi
kahuna.

9 'Ene ea ka'ene ea 'aho'a venau'e pu pu'umo matauvi'inijija teamanava.
Ijihuni maijaho Godira pu Huni harihija 'i'ena.

10 'Ene ea ka'ene 'unama ariramaa 'uraha o'eju'e ea 'ahopo sise'i 'ahiujija
pu teamanava. Ijihuni maijaho Godoni arijaho puna renukune.

11 Nunijihuna'e erapo ja ira sisea 'warame 'ararihie vu'a sisea ani ani'ina
'warame ija veja ki'avajaho ja teamana'avara.

12 JTa niho'o teamaname 'ee mari'u'avara. Ijihuni maijaho joni eha
natohwa kahino akdpa 'ahi namu. Ea 'aho'a nimarako poropetia ka'ene
hijajija sise'i 'ahiaja'ina'e ja 'u'o sise'i 'ahihuna.

Hanaji'ina 'Ee Misa
(Maka 9:50; Ruku 14:34-35)

13 Ja areri mwe'a kehuni misa. 'Enakaivo misa kajihuni vweijara
pa'are'ipisa ichd'ina'e veje kd'o vwea reja'e? Misa ija'inijija vwea
pa'ana'omo usekujukame emaapo momori tautiura.

14 Ja mwe'a kehuni hanaji'ina ara huri'a 'ahi vejujija niho'o vaja
panavura.

15 'Ene emaapo naheha 'ejujaho pu pa'eka va'e si'uara vaja irechavura
kaivo samai irechavura. 'Eju'e ea ka'ene sea vaji hijujija hananiura.

16 Tja'ina'e joni hanaji'inijjara ea mapoka puni una'i hanani'amana.
'Ejakame pu kive maaru vejakame pu joni Oma ka'ene kahi akupa 'ahi
hinuji ta'arohuna.

Varapa Tamaniji Rone Najahajina

17 Ja niho'o ika'ina pavwiha'avara. Nara roukaho varapa tamana 'ee
poropetia ho'o veje pa'are'amarono routa ro'ava. Na pu ato'aruma'i
rohuna pana kaivo ijihipuni maiji ve'i 'ahiume routa.

18 Na nimai nimai ja 'waravu ike akupa mwe'akaho ni'aha kwino ija
pa'arehuna. 'Enakaivo unenu'u pina ma'uparitumaa ho ma'u'ua Godoni
Iri jihuni vaji navujaho niho'o papa'arehuna kaivo ija na'eje uneunechaka
mapokijija roe areri rehuna.

19 Ea irara ike varapa tamana ma'u'ua 'ene 'ee ea 'aho'a najahe pu 'u'o
ija'ina'e ve'avajaho hu Godoni ara niho'o ma'u'ua 'iahuna. 'Enakaivo ea
irara hene vene ea tamana kaji naja'avajaho hu Godoni ara ea natohwa
'wahuna.

20 Na nimai nimai ja 'waravu jara 'unama arira ka'ene ojujara niho'o
arimai parenareje Sikuraipi 'ee Parasi paasita'amajaho ja niho'o Godoni
ara pavahuna.

Ajinavuri Vu'a Najahajina

21 Nitama sahu jona 'waramajaho ja nihejara. Ea pa'ana'e kwa'amana.
Ea irara ea 'anaa kwa'amajaho 'otua vehuna.

22 Na niho'o nimaa nimai ja 'waravu. Ei pini napuraha 'ajime 'ee
se'amajaho ea kajaho 'otua vetihuna. 'Ee ea irara vweaha humata pa'ana
'wa'amajaho hu 'u'o 'otua ni'inijino vehuna. 'Ee ea irara a 'vwiha pa'ana
'wa'amajaho hu veni vahuna arerina.

231E'eje a swara Godi ma'iro veji'i a vweuna sise'i 'ahaaji vwiha'amajaho

24 swara kajaho ijd rana'ika'i vuku'o 'unama va'e vweune'i 'wame
amairiareja'e iji'a roe Godi swara ma'amana.

25 'Ene ei pini a 'otua apenaare 'otua veta'iro veja ka'amajaho ja no'o
'unamu toi vai'i a hu hu'imo vu'a 'wame amairi'avara. Ijihuni maijaho
hu a apena va'e 'otua veji'ina natohwi jihuni ija tahi ranamaa ve'enakune.
'Ejakame iji 'otua veji'ina natohwa kajara hirisima mihakame pu apena
va'e tipura ranama ve'ejakune 'wamana.

26 Na nimaa nimai a 'waravu a iji tipurai hinuva'o monia tichamaa ijaho
maharene ro 'e'uhuna.

Napasina Paruina Turamauri Vu'a Najahajina

27 Tka'ina 'waramajaho a nihenana. A niho'o ea pipuni napara
patura'amana 'imana.

28 1Enakaivo Na ika'ina 'waravu. Ei pini napara kame huni oja vaji
itu'amajaho hu areri iji napara kajaho nituramana rehuna.

29 'Ene oni nia mana'inijara vena'e a sisea ve'amajaho nia kuha kajaho
tajahena pi'onave va'amana. Ijihuni maijaho oni haha kwisu kajara veje
oni haha kajaho maho'o veni vahuna sisea.

30 'Ene oni ija mana'inijara veje a sisea ve'amajaho iji ija kajaho 'uhua
pi'onave va'amana. Ijihuni maijaho oni ija 'uhua apene pi'ona'amajiana
vo oni haha maho'o veni vaji vahuna.

Parua Napara Ranaravura’e Najahajina
(Matiu 19:9; Maka 10:11-12; Ruku 16:18)

31 'Ene vu pina ijd 'warumana. Ei pini huni napara rana'amajaho hu
niranamani heha vena mahuna 'warumana.

32 IEnakaivo Na nimai a 'waravu. Ea pipuni napara'e parui pini
ahemo'amajaho paruaha kajara areri naparaha kajaho ranahuna.
'Enajihuna'e parua ka'ene huni napara kaji ranamajara veje hu parua
pina ve'amajaho hu sisea vehuna. 'Ee ea irara napara ka'ene ranavi'iniji
'wa'amajaho hu 'u'o sisea vehuna.

Ichutoa Pikivyji Najahajina

33 'Ene pinijaho nitama emaapo 'waruvajaho ja niheji'ina.

A raka nahama 'waramajaho patu'amana kaivo Natohwi jihuni una'i
nahama 'wara'amajaho ve'amana "imara.

34 Na nimai a 'waravu. A ika'ina pa'wara'amana Ichutoa pikiva hejuma
pa'wa'amana. Ijihuni maijaho ijaho Godoni ruha'omo Godi iji hinukutne
pa'wara'amana.

35 1Ene vuku'o ika'ina pa'wa'amana. Mwe'a ikena'omo nimai 'waravu
pa'wa'amana. Ijihuni maijaho ike mwe'akaho Godira Huni mumora ijihuni
toi irechamuna. 'Ene vuku'o ika'ina pa'wa'amana Jerusaremina'omo
nimai 'waravu pa'wa'amana. Ijihuni maijaho Jerusaremi Kini Natohwi
jihuni arakune ija'ina pa'wara'amana.

36 IEnakune a ika'ina pa'wara'amana Nuni humata ikena'omo nimaa
nimai 'waravu pa'ia'amana. Ijihuni maijaho a niho'o oni humata kaji veje
sajasa'ina rene 'ee aja rehuna niho'o areria pana.

37Jjaho 'avena siseijarahara a venau'e ira kajaho 'waramukune ija'ina
pa'wara'amana kaivo manimaa 'iame 'ee pana 'I'amana.

Eha Vetiaravuji Najahajina
(Ruku 6:29-30)

38 Nitama vu'a ka'ene rena roajaho ika'ina 'waruvara. Ei pini ea pina'e
lanae nia kuha su'amajaho eha 'u'o 'anae nia kuha su'amana. 'Ee ei
Eini ea pina'e 'anae ea pipuni upaja hija'usa'amajaho hu 'u'o 'anae upaja

ija'usa'amana.

39 'IEnakaivo na ja 'waravu. Ei pini sise'i 'ahi'iro veja ka'amajaho a eha
paveti'amana kaivo hu a noanu tahijiha ka'amajaho a vu ta'arohe ropuna'i
mahe 'ani'amana.

40 'Ene ei pini oni setia ape'iroreje 'otui veta'amajaho oni tapuka 'u'o
tajahene ma'amana.

41 'Ene ei pini ja no'o ma'uako 'aha josu va'avarono 'ejaha'amajaho ja
no'o va'areje niho'o hura 'waramajaho asima va'e jopatu'ura va'avara.

42 'Ene ei pini a unenu'u pina hu ma'amarono 'warava he'amajaho
ma'amana. 'Ene ei pini oni unenu'u pina apena venareje vuku'o ma'iro
'warava he'amajaho ma'amana.

Oni Naka Oja Mihunijina
(Ruku 6:27-28, 32-36)

43 'Ene ja nihejara nitama vu'a ka'ene 'waravara. A ehuanaru oja mi'i
kaivo oni nakijihija sena'amana "dvara.

441Enakaivo Na ija 'iavo Ja joni naka oja mi'avara. 'Ene ea 'ahopo ja sise'i
'ahia ki'avajaho puni siporua 'ona'avara.

45 IEnareje ja joni Oma ka'ene akupa 'ahi hinujihuni harihija re'avara.
Hu Huni vea veju'e ea ka'ene siseijihipuna rine 'ee maijihipuna 'u'o rinuna.
'Ene Hu veju'e neha pine ea maijithipuna marane ea sisea veji'ini jihipuna
'u'o maranuna.

46 'Ene ja ea ka'ene oja ja mihujiru oja mi'avajaho ja eha iraka apehune?
Ea ka'ene takisia apeji'inijija 'u'o ija'ina vejura.
47 'Ene ja vwehu jonaru 'ajoravuja'ina'e 't ja ea 'aho'a ija'ina'e asitahe
lajoravure? 'U Jenitarua 'u'o ija'ina pavejure?
48 Tjihuna'e joni Omi kahi akupa 'ahi ariramaa hinujihuna'e ja 'u'o
ariramaa hi'avara.
6

Vajihi'ina Rehuna Najahajina

17a hami vwiha'avara ea 'ahopuni nia 'ahi pu ki'avarono ja joni 'unama
ka'ene arimaiji ve'ava. Ja ija ve'avajaho joni Oma ka'ene kahi akupa 'ahi
hinujaho ja eha pamihuna.

2Jaura ea uneunecha pa'amaiji swara vaji'irono ve'avajaho ja ea mapoka
ni'i ni'i ki'avaroreje nipia apena hwasi'ava. Ijihuni maijaho ea ka'ene
ira'asinijipo Sinakoku vaja 'ee ma'ahi riri kaji ani ani vejakame ea 'ahopo
pu ta'arora'avarono ija'ina vejura. Na niho'o nimaa nimai ja 'waravu. Pu
puni eha niapejara.

3 'Enakune ja ea swara vaji'i ve'avajaho paveje joni mana'inijara raka
ka'ene venujaho joni ani'inijaho ka'amana.

4 'Enakune ja ea uneunecha pa'amaiji swara vaji'iro ve'avajaho hemi
vajihakame joni Oma ka'ene hemi kimujara eha vaji'amana.

Siporu 'Ohuna Najahajina
(Ruku 11:2-4)

3'Enakune ja siporua 'o'i ve'avajaho ja ea ka'ene ira'asinijipo vejuja'ina'e
pave'avara. Pu niho'o Sinikoku vaja 'ee ma'aha riri namine siporua 'ojura.
Ruha ka'ene ea mapoka ni'i ni'i kihuni tinijiano namine ojura. Na niho'o
nimaa ja 'waravu pu puni eha niapejara.

6 'Enakune ja siporua 'o'iro ve'avajaho va'e joni sei vaji va'e vwicha ku'i
kaivo joni Omijihuni siporua 'o'avara. Ijihuni maijaho ja iji ruha hemi
siporua 'oju'e kimujara Hu joni eha mihuna.

7'Enakune ja siporua 'o'avajaho ja hine vu'a nikwinu'ina kaji hura hara
pa'oji'i na'avara. Jenitaruepo Hu henarena roji'i vu'a nikwinu'ina kaji
apena hura hara 'oji'i navura.

8 Ja iji ea kajipo vejuja'ina'e pave'avara. Ijihuni maijaho ja raka
pivusahare'e Amo jari'iro vejujija ja mai'o pajarivi'ini Hu nihena kimuna.
9-13 IEnakune siporua ika'ina 'o'avara. Amo akupi 'ahi hino ese. Oni iha

niho'o nimaa nimai'omo A veje nu Oni iha ta'aroraha. A roa nu
'lajohua hina. 'Ene oni ura ijara akupa 'ahi venuja'ina'e mwe'a
'lu'o ija'ina'e venama. 'Iruma iviasi areri ihuniji vajiha. Ea nu
sise'i 'ahuu'e nu vwihana 'arevuja'ina'e nu 'u'o A sise'i 'ahaukune
A vwihana 'arema. Nu niho'o sisea vwihanare'e oja 'urinukune A
'ajohue ni'ajuhe nu sisea paveja. A 'ajohu'ina. A ajira rukina. Oni
iha ni'ima'ura. A majama ija'ina. Amo ese. Nijina.

14 Jjihuna'e ja ea 'ahopuni sisea vwihana are'avajaho joni Oma ka'ene
akupa 'ahi hinujara jona 'u'o vwihana arehuna.

15 1Enakaivo ja ea 'ahopuni sisea pavwihana are'avajaho joni Omiji 'u'o
joni sisea pavwihania arehuna.

'Aura Arehuna Najahajina
16 IEnakune jara 'aura are'avajaho era ki'avarono ura nia paajurasahe
o'avara. Areri ea ka'ene ira'asinijipo vejuja'ina'e pave'avara. 'Eju'ukame

eaka mapokijipo kima henareje pu 'aura arevara ro'avarono avajura. Na
niho'o nimai ja 'waravu. Pu puni eha niapejara.

17 'Enakdne ja 'aura are'avajaho joni ura nia some tuvaria pijahe
matausahe o'avara.

18 IEjakame jara 'aura ka'ene arevajaho ea hena ki'avara. 'Ejakame joni
Amo ka'ene uneunecha mapoka hemi kimujara eha samai vajihuna.

Akupa 'Ahi Kukua Rukina Rehunijina
(Ruku 12:32-34)

19 'Ene uneunecha ka'ene mamaijija ikaho mwe'a paahuma irechama
hi'avara. Ijihuni maijaho soapo ine 'ee kapurapo 'uhusame 'ee ea ka'ene
nesa apeji'inijipo nesl tirasame aruma va'e nesi 'ekahuna.

20 'Enakune joni uneunecha maa kajija kahino akupa 'ahi ahume
irechava na'avara. 'Ejakame soa 'ee kapura pa'uhusame 'ee ea nesa
pa'ekahuna.

21'Ejakame joni uneunecha mamaa kajipo ruha ka'ene navu kajino joni
oja 'u'o iji nahuna.

Haha Huni Hangaji'ina
(Ruku 11:33-36)

22 'Enakaivo joni niijaho areri joni hahaka mapoka kajihi hananii'ina.
'Ena'omo joni nia kajara marana paranujaho joni hahaka mapokijaho
hanana paranu.

23 'Enakaivo joni nia sisera'amajaho joni hahaka mapokijija niho'o
nutuma namu. 'Ejakame iji hanaji'ina ka'ene joni vaji namujara
nutu'amajaho niho'o ni'ima'ura nutuhuna.

Godine 'Ee Kukua
(Ruku 16:13; 12:22-31)

24Ea kwinu'wi huni mama'ina no'ohe'i rehuna niho'o areri pana. Hu ea
pina oja ma'i kaivo ea pina sise'i 'ahahuna. 'Ene ea pina niho'o ura rena
para'i kaivo ea pina ka'amajaho sema parahuna. Godi oja mahe 'ee monia
oja 'u'o ahuma mahuna areria pana.

25 Jjihuna'e Na ja 'waravukune jara ichd'ina ka'ene hihunijaho
pavwiha'avara. Ja ika'ina pavwiha'avara nua 'iruma 'ee toa iraki i'eja
pa'wa'avara. 'Enakaivo nu ‘'iruma 'ee toa iraki i'eja ﬁavwiha'avara. U
'irumijara ni'ina kaivo hiijaho pana raka? 'Ee atehijipo ni'ina kaivo
hahijaho pana raka?

26 'Enakune ikaho vwihaha. Uka ka'ene jaijasaha oju kivujija pu niho'o
puni'ina pa'one 'ee puni 'iruma pa'eke rira kwino ahuma irechavura kaivo
joni Oma ka'ene kahi akupa 'ahi hinujara 'iruma vajihu. 'Enakaivo ja
Godoni una'ijaho uka niho'o asitaha parajara.

27 A eairara hine vwihananavi'i temuka ape'amajaho ' iji temuka kajara
veje oni hia vea pina kd'o huri ranave hiva'ena?

28 Ja rakijihuna'e ateharu vwihajo? Ike vwihaha! Sinara ka'ene nechi
'urijajija ma opuipo 'urijura kaivo pu opu'ina paharura vene 'ee opu'ina
majikaria pamarasahura.

29 'Enakaivo na nimaa nimaa ja 'waravu. Saramani oni pinana ichutoi
namajaho huni haha sarira 'enana kaivo iji hura sarira ka'ene 'enajaho
areri sinara puni nia vaja'e kimujaho paasimana.

30 Ike sinarakija iviasi rena navu. 'Ena'omo niari uhakivi'i 'ekareje veni
jae rehuna. Sinara ka'ene nia vaja ija'ina kivujija Godira veju'e niija'ina

rejura. 'Enakaivo Godira veju'e sinara marasahu kaja'ina'e 'ad Hu areri jona
ijja'ina pave'ena? Ea ka'ene joni nimairoa ma'u'umai kihije?

31'Enakune ja hine ichd'ina'e hihuni 'unamiji saravujaho are'avara. Nu
iraki i'eja? 'Ee toa iraki i'eja? 'Ene ateha iraki samo'eja? 'Ene atehaka
apusahunijaho ichihi rena rohunijaho pavwiha'avara.

32 Tke uneunecha kijahija Jenitaruepo vwihana vejura. 'Enakaivo joni
Oma ka'ene kahi akupa 'ahi hinujara uneunechaka mapoka ka'ene ja
pivusahujija nihe paranuna.

33 'IEnakaivo ja maraku'a Huni ara 'unamiji 'ee Huni 'unama ka'ene ari-
ramaiji saravakame iji'a uneunecha ka'ene mwe'akaki jara pivusahujaho
Hura vajihuna.

34 Niari raka ka'ene rehunijaho pavwiha'avara. Ijihuni maijaho niara
huni ahijijaho niarahuna. Vea kwinu kwinu puni ahija 'oi'oi navu.

7

Ea 'Aho’a Namahujina
(Ruku 6:37-38, 41-42)

17a niho'o ea 'aho'a panamahakame pu ja 'u'o panamahuna.

2Tjihuna'e Godira 'unama ka'ene jara ea 'aho'a namahu kaja'ina'e Godi
ja'u'oija'ina'enamahuna. 'Ejejaraichd'ina ka'ene ea vaji'avajahoija'ina'e
Godi ja vajihuna.

3 A rakijihuna'e vwweu puni nia vaji taura ka'ene namujaho kama 'wara'i
kaivo oni nia vaji natohwaka namujaho marako pakama amairio?

4 A raka vene oni nia titi taura ka'ene namu kaha'ajaho papi'ona'i kaivo
napuru puni nia vaji taura ka'ene namujaho kama 'waramo?

5 'Enakune ira'asinakere maraku'a oni nia vaji taura ka'ene namu
kaha'ajaho pi'ona'i kaivo iji'a napuru puni nia titi taura kajaho ape
pi'ona'amana.

61Ene ja uneunecha ka'ene ariramaijija 'ua pavaji'avara. Ijihuni maijaho
pu ta'archareje mwatumi'ejakune pavaji'avara. 'Ene joni uneunecha
mamaijijahija maha pavaji'avara. Ijihuni maijaho pu ma'eka tauti'ejakune
pavaji'avara.

Jarime Sarame 'Ana’ana’avara
(Ruku 11:9-13)

7'Enakune ja Godoni siporua 'one jarima apena va'akame Hu ja vajihuna.
'Ene ja sarama apena va'avajaho ja kihuna. 'Ene ja vwicha 'ana'anaa apena
va'avajaho Hu tirasahuna.

8 IEne ea irara siporua 'one jarima apene va'amajaho hu ijihuni mai
'ekahuna. 'Eje ea Irara 'unama kaji sarama apene va'amajaho hu piu-
nahuna. 'Eje ea irara vwicha kaji 'ana'anaa apena va'amajaho vwicha
tatiranamahuna.

9 Ea irara harihuni puretia'e 'wara'ipisa hu muni maha'e?

10 "Ene hu Kkija jarira'ipisa hu tapari maha'e?

11'Enakaivo ja ea siseakija joni harihija uneunecha mamairu vajihura'e
re'avajaho '"i joni Oma ka'ene akupi 'ahi hinuji jari'avajaho Hu uneunecha
mamairu pavajihuna raka?

12 'Ene ja ura ea 'ahopo jona vena'avarono ura renauja'ina'e ja ura
rena'eje ea 'ahopuna vena'avara. Ikehuni maijaho varapa tamana 'ee
poropetiepo najuhara.

Vwicha Ma'u'uijina
(Ruku 13:22-30)

13 'Enakune vwicha ka'ene ira mwabhatitijino vaha. Ijihuni maijaho
vwicha ka'ene natohwijaho 'unama ni'ima'ura ka'ene veni va'ujina. 'Eju'e
ea mapoka'e ijihuna kajino va'ura.

14 1Enakaivo vwicha ma'u'ua kajaho 'unama ka'ene majama hihunijina
lee kikisima'ura'omo ea kwinu kwino piunavura.

Icha 'Ee Huni 'Ina
(Ruku 6:43-44)
157Enakune poropetia ira'ata najahi'inijija hamiki'avara. Pujoniroujaho
si}:I)_ia puni atehi same rohuna. 'Enakaivo puni vajijaho niho'o 'ua ne'a
sa'ina.
16 IEna'omo puni 'inijino samai kihuna. 'U ea 'wija ajina 'ahi 'ekure? 'Ene
ea mitota vaji matakina nitehure?
17 'Enajihuna'e icha ka'ene maijija 'ina maa rejura. 'Eju'e icha ka'ene
siseijija 'Ina sisea rejura.
18 IEju'e icha ka'ene maijija 'ina sisea pareju'e icha ka'ene siseijija 'ina
maa parejura.
19 'Ene icha ka'ene 'ina maa parejujija 'uma veni jaura.
20 'Ene puni 'inijino samai kihuna.

Na A Pahena Pakavura
(Ruku 13:25-27)

21'Enakaivo ea mapoka ka'ene Na Natohwe Natohweru 'wivujija Godoni
ara pavahuna kaivo ea ka'ene Nuni Oma ka'ene akupa 'ahi hinujara raka
ka'ene Hu ura renujiru ve'avajipo vahuna.

22 'Ena'omo ijihuni vea kajara ro'eja'e iji'a ea mapoka Na ika'ina
'warihuna Natohwe Natohwe 1 nu Oni ihi vu'a 'waravure? 'Ene Oni ihi
'lurahi'i 'avena sisea ajima'inijija siomahure? 'Ene uneunecha mapoka ea
areri pavehuna nu vejure? 'wihuna.

231Ejakame Na ika'ina samamai pu 'warahuna Na niho'o ja pakivurakune
usema va'aha ea sisea veji'inakije!

Ea No'o Ara Vejajina
(Ruku 6:46-49)

241Ena'omo ea irara ike Nuni vu'ake hene ve'amajaho hu areri ea ka'ene
vwiha mamai vwihaji'inijara ara'e muna 'ahi vena hinuja'ina.

25 'Ena'omo nehi pine sai hirame 'ee puri hiramujaho ara kajaho
ninavume patira'usahuna. Ijihuni maijaho ara kajaho muna 'ahi vejaji-
huna'e patira'usunahana.

261Enakaivo ea irara Nuni vu'a henareje pave'amajaho hu areri ea ka'ene
hami pavwihaji'ina ka'ene huni ara ajara 'ahi venaja'ina.

27 'Enajihuna'e neha pine sai hirame puuri 'e'une ara kajaho 'anaume
'onajaho maijihi niho'o ani'ina tira'usunaha 'onana 'iamana.

Jesuni Harurijina
28 Tji vu'a kaji Jesura 'warame pa'arejume ea mapoka mapoka iji Hura
najaha kaji hejajaho oja hwa'usunahara.
29 Jjihuni maijaho Hu niho'o haruriji'i pu najahana areri Sikuraipiepo
najahuja'ina pana.

Jesura Ea Vejume Maranajina
(Maka 1:40-45; Ruku 5:12-16)

11Enarena Hu kahi huri'i rena roe ari'eme ea niho'o mapoka mapoka Hu
'arariha va'ara.

ZIE'eme ea pina reporosia rukini roe Huni una'i nitupari same ija 'wama
Natohwe A ura rena'amajaho venie na maraniama 'wamana.

3 'Ejume Hu ija ea ka'ene reporosia rukina kajihuni haha 'ahi ija rana'i
kaivo ijd 'wama Na ura reniuna'omo maranahuna 'wavume reporosia
kajaho ni'aha kwino pa'arenana.

41Enakaivo va'e oni haha Pirisiti nahe 'ee Mosisira nitama najahaja'ina'e
swasa veje ea mapoka oni reporosia pa'arenajaho hena ka'avara 'wamana.

Jesura Romu Puni Natohwi Jihuni Pwea Vejume Maranajina
(Ruku 7:1-10)

5 IE'ikaivo Hu va'e Kapeniami 'e'u'eme sorutia puni namiki kajara roe
Hua piuname ni'aja'amarono 'waramana.

61Ene hu ijad 'wama Natohwe nuni pwea pina atami ni'ima'uri 'unavu'e
niho'o areri pavarime 'ee haha natohwa hi'eju'e namu 'wamana.

7'Ejume Jesura ija wama Nara vu'areje veje marahuna 'wamana.

8 'Ejume sorutia namikia kajara eha vena ija 'wama Natohwe na ea sisea
ijjihuna'e Ara nuni sei vuhunijaho niho'o areri panakine ma iri 'wara'eje
nuni pwea kajaho maranama.

9 Na sorutia kaivo na ea ka'ene na 'ajohi'ini jihipuni harina. 'Ene na 'u'o
sorutia puni natohwa'omo nara ea pina va'a 'wavujaho hu va'una. 'Ene
vuku'o ea pina roa 'wavujaho hu rouna. 'Ene na nuni pwea'e a ike vena
'wavujaho hu venuna 'wamana.

10 'Ejume Jesuho iji henarena teama'eme ea ka'ene Hua 'arariha va'ajija
ija 'lama Na nimaa nimaa ja 'waravu. Ike Isureri opuni vajakino ei pini
jja'ina nimaa rohuna niho'o areri pa'ana kavu 'iamana.

11Tkaho vwiha'avara. Ea niho'o mapoka mapoka vea'e ajimuja'i rena roe
lee vea va'onuja'irena roavajipo Godoni ara ka'ene Eparahami ho Aisiki ho
'ee Jekapi ho ijano ruha ka'ene hijujaho pu pu'imo ahuma hihuna.

121Enakaivo ea iki mwe'i hi'avajija samai ato'aruma'e nutuvi'inijino va'e
niramarume upaja ja'i'uji'i nahuna 'iamana.

131Ejume Jesura sorutia puni namikia kaji ija 'wama Raka ka'ene a nimai
ronujara veje oni pwea mara'enakune va'a 'wamana. 'Ejume iji huni pwea
ni'aha kwinu sonanana.

Jesura Ea Mapoka Vejume Maraniajina
(Maka 1:29-34; Ruku 4:38-41)

14 'Eleme Jesuho Pita oni sei vai'i kavume Pita oni jura paranahijaho
atama ni'ima'uri 'uname haha ohoa re'eme namana.

15 'Ejume Hura iji 'unama apene 'urijume ni'aha kwinu huni atama
ka'ene haha ohoa kajaho pa'arejume hu 'urine mataume 'iruma amairia
vajihume ijara.

16 'E'eme ijihuni nusireijino ea ka'ene 'avena siseapo ajima'inijija
aherame 'eka Jesuni roume Hura 'avena sisea kajija 'waravi'i sioma
ato'arumana. 'Ene ea ka'ene atama 'uniravi'inijija venaume puni atama
pa'arenaana.

17 Nitama Godira poropetia Aisea oni vaji 'waramajaho nimaa nimaa
renu.

Hura nuni atama ani ani'ina 'ee haha hiana 'ekana '"amana.

Jesu Pa'arariha'iro 'Unama Savujina
(Ruku 9:57-62)

18 'Enarena Jesura eaka mapoka ka'ene Huni rori hija kaji kimarena Hu
toa ropuna'i va'iro 'waramana.

19 1Ejume Sikuraipi pini ija 'wama Najuhu'ine na A hu'imo A ichihichihi
va'amajaho na vuhuna 'wamana.

20 'Ejume Jesura ija 'wama Achimina mwe'i vaji ahejura 'ene uka nesa
rukina kaivo Ema Puni Harihijara ruha ka'ene Huni humata ranave siheria
vehuna pa'ana 'wamana.

21 'Ejume Huni tisaiporu pini ij4 'wama Natohwe ijinakune asinamie na
marako va'e nuni oma apene kwananavuma 'wamana.

22 'Enakaivo Jesura ijd 'wama Na 'ararihia ro'i kaivo ea ka'ene kwavi'ina
kajaho maka'eje opu apena va'e ranava 'wamana.

Jesura Puura'e 'Waravume Ajuaranajina
(Maka 4:35-41; Ruku 8:22-25)

231E'ikaivo Hu va'e sisima vaji ajivume Huni tisaiporu pu pu'imo va'ara.

24 'Eleme soha kajaho niho'o ajira amenarena sisima kajaho sisera'i
venana kaivo Jesuho nenana.

25 'Ejumakamarena Huni tisaiporuepo 'urina va'e sai'i ija 'wava 'Urina!
Nuni Natochwe nd kwamasa'i vejukune 'wavara.

26 'Ejume Hu ija 'lama Nimairoa ma'u'u maikije ja rakijihuna'e juvo?
'1'i kaivo ijji'a 'urina 'waravume puura ka'ene hirame 'ee soha ka'ene
amenajaho maho'o pa'arenana.

27'Ejumakame pu oja hwa'usunaha'eme ija 'wava Hu ea iraka sa'ina'omo
Hu 'waravume puura 'ee soha Huni ira hejare? 'wavara.

Jesura Ea No'ohe'i 'Avena Siseopo Ajima'ina’e Vejume Maraniana
(Maka 5:1-20; Ruku 8:26-39)

28 'Elejume sisima kajaho roe toa ropuna'i Katarini roii kivume
ea no'ohe'i 'avena sisei ajimaukame pu va'e euchi hinone pu niho'o
ajisima'ora 'ee ani ani vejukame ea 'unama kajihuna kajaho paojura'omo
Hu va'e ijihi piunimana.

29 'Ejume ea kajipo ajira emaavaji'i ija 'wava Godoni Harihe A raka
nu veti'ena? Vea ka'ene Ara nua ruruhunijaho mai'o paro'eme A nu
ruru'irono roane? 'wavara.

30 'Enakaivo ijiha kajakaru maha mapoka namijara.

31'Ejumakame 'avena sisea kajipo Jesu jarime ija 'wava A ura nu sioma
ato'arumuhuna'e re'amajaho ato'arumu'e nu va'e maha kahehi ajima
'wavara.

32 'Ejume Jesura ija 'iama Va'ajiha 'iavume pu ni'aha kwinu ariha va'e
mahaka mapoka kajija ajimaume pu ni'aha kwinu va'e rarahi arihe toi
imwasamiara.

33 'Ejumakame ea ka'ene iji maha kaji 'ajohi'inijipo ninukujaha va'e ari
useme iji maha kajihipuni vu'a 'warame 'ee ea ka'ene no'ohe'i 'avena sisei
ajima'ini jihipuni vu'a 'u'o 'waravara.

34 'Ejumakame eaka mapoka ka'ene ara kaji'urijipo ni'aha kwinu niana
roe iji Jesuho kamareja 'ejahae iji puni kwaa kajaho are'i kaivo 'urine ani
va'amarono 'waravara.

9

Jesura Ea Haha Ajuaraji'ina Vejume Maranajina
(Maka 2:1-12; Ruku 5:17-26)

1| 'Ejumakame Jesuho va'e sisima vaji ajime va'e toa one kara'i Huni ari
va'ana.

2 'E'ejume ea 'ahopo ea pina atami 'unamarena huni 'ata niho'o
ajuaranana'omo pu huni suhiji'i apene Jesuni roume Hu kimajaho pu
niho'o nimaa nimaa rojuma kimarena Hu iji ea kajaho ija 'wama Nuni
harihe oja pahiana'amana. Oni sisea nipa'arenukune 'wamana.

3 'Eﬂ'lumakame Sikuraipiepo iji 'wamapene 0ji'i ij4 'wava Hu hine Godi
mataha 'waramu 'wavara.

4'Ejume pu raka ka'ene vwihaja kaji Jesura kimarena Hu pu ija 'iama Ja
raka vene hine 'unama sisea ani ani vwihajo?

510 'unama iché'inijara samaumaa'e a oni sisea niparanu 'wa'eju ho a
lurine namina va'a 'wa'ejo?

6 'Enakaivo jara iji hena ka'avarono ijihuna'e Ema Puni Harihijara iki
mwe'i roe sisea vwihana arehuni haruriji'i roana 'i'i kaivo ea ka'ene 'ata
ajuaraji'ina kajaho ija 'wama 'Urine oni suha apene ari va'a 'wamana.

7'Ejume hu 'urine huni sei va'ana.

8 IEjumakame ea mapoka iji Godoni harura kaji kamareja Godi
ta'arohara. Ijihuni maijaho Godira harura kajaho emaa vajihana.

Jesura Matiu 'Umenajina
(Maka 2:13-17; Ruku 5:27-32)

9 'E'eme Jesuho iji ara kaji rene va'i kavume ea pina ka'ene huni iha
Matiuna 'wavujaho takisia apejuri seijino hinana. 'Ejume Hu ijad 'wama
Na 'ararihie roa 'wamana. 'Ejume hu 'urina 'arariahae Hu hu'imo va'ana.

10 'Enarena Jesuho Huni tisaiporu pu'imo sei vaji hi'eme ea mapoka
ka'ene takisia apeji'ina 'ee ea ka'ene sisea veji'inijija roe pu pu'imo ahuma
'iruma ijara.

11 'Eleme Parasiepo kamareja pu Huni tisai}igru aporame ika 'iava
Irakijihuna'e joni Najahi'inakaho ea ka'ene takisia apeji'inijija 'ee ea
ka'ene sisea veji'inijihi pu'imo 'iruma iji'i hino? 'iavara.

12 'Ejume Hu iji henarena ija 'iama Ea ka'ene atama pa'uniravi'inijija
juketa pasaravura. 'Enakaivo ea ka'ene atama 'uniravi'inijipo pupusu
saravura.

13Ja ma va'ajimareje Godoni ira vaji ika'inaka 'waramaji sama ka'avara.
Na emaapo temukivu kaivo Na swasa vehuna senimu. Ijihuni maijaho
Na ea mamaa'e 'eka'i rohuna pana kaivo ea sisea punijihuna'e Na routa
'lamana.

'Aura Arevuji Rone Apovajina
(Maka 2:18-22; Ruku 5:33-39)

14 1Elejume Joni oni tisaiporu Jesuni roe ija 'wava Irakijihuna'e nua 'ee
Parasia 'aura arevu kaivo Oni tisaiporu 'aura paarevo? 'wavara.

15 'Ejume Hu ija 'iama 'U ei pini napasi ne'i 'aha'eje hu ehwa putumo
hi'ipisa ijihuna'e chora hija raka? Niho'o pana. 'Enakaivo ea ka'ene iji
napasi nena kaji apena va'e hu ku'o pu pu'umo pahija kamareje iji'a pu
'aura arehuna.

16 'Ene ea 'aho'a ateha sahasapo napavujaho pu ateha maiu'ina puni
pwina pa'eke suhura. Ijihuni maijaho iji suhakavi'i iji ni'ajahe ni'ima'ura
napa'amarono pasuhura.

17 'Ene vuku'o 'wainia maiu'ina hanuha sisa sahasa vaji veri'avajaho
hanuha sisa sahasa kajaho napama arihuna. 'Eje hanuha sisa sahasa kaji
'u'o siserahuna. 'Enakaivo hanuha sisa maiu'ina vaji 'wainia maiu'ina
veri'amajaho marahuna 'iamana.

Ea Ni'ina Huni 'Apaja 'Ee Napari Jesuni Ateha 'Unamajina
(Maka 5:21-43; Ruku 8:40-56)

18 IE'eme Jua puni 'ajohi'ina natohwijaho roarene Huni una'i nitupari
savi'i ija 'wama Nuni 'apaja iviamajai kwamanakune roe Oni ija huni haha
'ahi ranave 'urinama 'wamana.

191Ejume Jesuho 'urine hu hu'imo va'ume Huni tisaiporu 'u'o pu putimo
va'ara.

20 'E'eme napara pina 'aa vuravi'ina juara iropu ropu no'ohe'i
pa'arenana'omo Jesuho vai'i paka'eme hu tuna'i rou va'o ija joranajaho
va'e Huni ateha uri vwemana.

21Tjihuni maijaho hu huhusu ijd rona Na Huni ateha ura kaji vwe'ujaho
na marani'ena ronarena ijihuna'e vwemana.

22 'Ejume Jesura aroma napara kajaho kavi'i ija 'wama Nuni
lapajakera oja pahiana'amana. Ijihuni maijaho ara nimai ronajara veju'e
maranaukunina 'wamana. 'Ejume napara kajaho ni'aha kwinu maranana.

23 'Ejumakavi'i Jesuho iji'a va'e ea natohwa kajihuni sei vai'i kivume ea
mapoka hine hurisia hwasihe 'ee hine iruno'a apeji'i kirihwa ani rejara.

24 'E'eme Hu iji va ajime ija 'iama Ariha va'aha! Ike napaiseakaho
pakwamana kaivo hu nenu 'iamana. 'Ejume ea mapoka Hu ijahara.

25 'Ejumakivi'i eaka mapoka kajaho vejume ma'ahi va'eme Hu iji aruma
va'ajino iji napaisea kajihuni iji 'unamapene 'urijume hu 'urinana.

26 'TEjumakame ijihuni pinana kajara renapene arara kajiano va'ana.

Jesura Ea No'o Nia Pa'ana Vejume Maraniajina

27 'E'eme Jesuho iji ara kajaho are'i kaivo va'eme ea no'ohe'i nia
supavi'inapo Hua 'ararihai'i ija 'umeja Teviti oni harihakera nii numiruma
lumejara.

28 'Ejume Jesuho va'e sei aji'eme ea ka'ene nia supavi'ina kajija no'ohe'i
iji va'ume Jesura ija 'iama Nara ike veje maranihunijaho ja nimai rojo?
'lamana. 'Ejume pu ija 'wava Natohwe nu nimai roju 'wavara.

29 'Ejume Hu puni nia 'aha kajino ija 'uniravi'i ija 'iama Jara nimai
rojujara venau'e maraniu 'iamana.

30 IE'eme puni nia ni'aha kwino jaraume niriara. 'Ejume Jesura ira kisi
ija 'ilama Ja ea 'aho'a pa'wara'avara 'iamana.

31'Enakaivo pu no'o va'ajimareja ea mapoka 'waramapena ojumakame
Jesuni vu'a kajaho rausahapene va'ana.

Jesura Ira Pa'anae Vejume Maranajina

32 'TEjume pu va'eme ea pina ira pa'ana 'avena siseapo ajivura'omo pu
apene Huni roara.

33 'Ejumakame 'avena sisea kajaho 'e'una va'eme ea kajaho ira
'waravumakame ea mapoka iji kamareja oja hwa'usunaha'eme ija 'wava
Nu ea ika'ina Isureri opuni vaja pakivura 'wavara.

34 'Ejumakame Parasi ijd 'wava 'Avena siseijihipuni natohwijara
ni'ajahu'e 'avena sisea ato'arumau 'wavara.

Jesura Ea Numirame Puamu Venajina

35 'E'eme Jesuho va'e ara mama'ina 'ee ara ma'u'umaa ijino puni
Sinakoku ka'ene namijujino Godoni vu'a mai maiu'ina ka'ene Huni ara
rona 'waramaji najahana. 'Eji'i ea ka'ene atama 'uniravi'ina 'ee unenu'u
'aho'a ani'ina renaujija vejume sonahiara.

36 IEji'i Hu kimajaho ea mapoka iji ani rejara kaivo pu majikari areri
sipiepo sipia 'ajohai'ina pa'a ojuja'ina'e vejume Hu niho'o temumana.

37 'Ejumakame Hu Huni tisaiporu ija 'iama Juara mapoka'e tuma navu
kaivo ea ka'ene juara sahunijaho kwinu kwinuna.

38 IEnajihuna'e juara savuri Natohwiji jarivakame Hura ea ka'ene juara
sahunijaho irechami'amana 'iamana.

10

Apasorua Iropuropu No'u Pijihajina
(Maka 3:13-19; Ruku 6:12-16)

11Ejume Hu Huni tisaiporu iropu ropu no'o 'umenaume Huni roumakivi'i
pura 'avena sisea ato'aruma'e 'ee atama veje sonahie ea ka'ene haha
siserani'ina amairia Huni harurijaho mihana.

2 Iji Huni tisaiporu iropu ropu no'ohe'i kajihipuni ihijaho ikihina.
Saimani ka'ene Pitana 'wavujine 'ee huni 'u'ua Eniturune 'ee Jemisina
'wavujaho Sepati oni hariha 'ee huni 'u'ua Jonina 'wavujaho

3 lee Piripu ho 'ee Pataramiu ho Tomasi ho Matiu ka'ene takisia
apeji'inijaho 'ee Jemisi ka'ene Apiasi oni harihijaho 'ee Tariasiho
. 4 lee Saimani Kenani orijaho 'ee Jutasi Isikariatika ka'ene Jesu nahama-

ajina.

Apasoru Iropuropu No'o Irechamiume Usema Va'ajina
(Maka 6:7-13; Ruku 9:1-6)

5 TIke iropu ropu no'ohe'i Jesura irechamiana. 'E'ikaivo ija 'iama Ja
Jenitaru puna pava'e 'ee Sameria opuni ara vaja pava'avara.

6 'Enakaivo arira va'e Isureri opuni sipia ka'ene pivusahu jihipuni
va'avara.

7 'Enareje va'e najahareje ijad 'wara'avara Godoni arijihuni 'unama
niturana roana'omo mai'o piunahuna 'iavara.

8 IEnakaivo ea ka'ene atama 'uniravi'inijija veje sonahie 'ee ea ka'ene
kwamasahi'inijija veje 'urine 'ee ea ka'ene reporosia rukinijija vena'e
reporosia pa'arena'e 'ee 'avena sisea ea ajima'inijija sioma'avara. Ja
maapejarakine mavaji'avara.

91Enakaivo ja iji va'i ve'avajaho korutia ho siriva ho kapa monijaho pina
joni tuja vaja niho'o pana'avara.

10'Ene joni tuja pa'eke ateha no'o pa'eke 'ee joni mumora hwana pa'eke
'ee pijuha pa'ekavara. Ijihuni maijaho ea irara ea 'aho'a ni'ajihujaho iji ea
ka'ene pu ni'ajihu kajipo 'iruma pu vajihuna.

11'Enakune ja va'e taunuina ho ari use'avajaho hami aporama henu va'o
ea mamaijihi pu'imo hinu va'o va'avara.

12 'Ene ja va'e sei ajivi'i ea ka'ene sea kaji hijujija 'ajora'avara.

131Eji'i kive pu ja 'ajorava ki'avajaho pu pu'umo matau'avara kaivo pu
pa'ajorava ki'avajaho pu pu'umo pamatau'avara.

14 IE'eje ara kaji'u puna ho ei pini joni vu'a pahene pataaroraha
ka'avajaho joni mumora hari saina ka'ene namujaho taire'i kaivo va'avara.

15 'Enakaivo Na nimaa nimaa 'waravu vea ka'ene 'otua ve'avari veijaho
eakijahija niho'o sisea ani'ina renahuna. Kwaa ka'ene Satami Kamora
renajaho asimareje niho'o ani'ina rehuna.

Sise'i 'Ahihuna Ka'ene Roujina
(Maka 13:9-13; Ruku 21:12-17)

16 IEnakdne hami heha. Na ja irechamiujaho areri sipia'e 'ua ne'a puni
vajiirechamiu ja'ina'e irechamiu. 'Ene ja raka ve'iro ve'avajaho maraku'a
vwihana areri taparapo vejuja'ina'e ve'avara. 'Enakune ja marahu'orapo
ajuarasaha ojuja'ina'e o'avara.

17 '"Ene hami ki'avara. Erapo ja 'eke namahareje 'eka va'e kanisoru puni
nini va'e 'ee pu ja 'eka'e puni Sinakoku vaji hijihahuna.

18 'Ene Nuni hahijihuna'e pu ja 'eka'e ea mama'ina ka'ene kwaa ara
'ajohi'ini jihipuni una'i va'e 'ee kamatia epuni una 'u'o vahuna. 'Enaktne
ja Nuni vu'akaho pu 'warame 'ee Jenitaru 'wara'avara.

19 1E'eje pu ja 'eka'e nama'irono va'a ki'avajaho ja pajumareje ika'ina
vwiha'avara. Na vina vu'a ichd'ina'e 'wara'ejo? paro'amana. Ijihuni
maijaho vea ka'ene ara 'wara'i ve'amajino raka ka'ene ara 'warahunijaho
vajahe 'warahuna.

20 'Enajihuna'e iji vu'a kajaho a pana kaivo Amo oni 'Avenijara oni vaji
'warahuna.

211Enare'e ei pini huni poka 'otu vetiakame erapo apene 'anaa kwahuna.
'Eje omahi huni hariha ija'ina 'ahahuna. 'Ejakame kasihwapo emahwaha
namahe 'anie tirahuna.

22'Enakaivo Nuni hahijihuna'e ea ja senahuna. 'Ene ea irara 'ata kairane
hi'eje mwe'akaho pa'are'amajara marana parahuna.

23 'Enakune ari pini ja ruaraha ki'avajaho marako'a juhaha va'e ari
pini va'avara. 'Enakaivo Na nimai ja 'waravu ja joni kaukara ka'ene ike
Isureri opuni ara kwaa vajakino vejujaho mai'o pave para'eje Na Ema Puni
Harihijaho ku'o 'unama rohuna.

24 'Ene tisaiporu ijaho huni tisa paasimana 'ee pweijaho huni natohwa
paasimuna.

25 IEnakaivo tisaiporu ijara huni tisa iji vare'ina'e re'ipisa areri reje 'ee
pweijara huni natohwiji vare'ina'e re'ipisa areri reja'a. 'Enakaivo pu iji sea
anesura kajaho Pierisiparu 'wa'avajaho pu iji sea kaji hijujija 'u'o ni'aha
kwino sisea 'wava'a.

Ird Juhahunijina?
(Ruku 12:2-7)

26 'Enajihuna'e ja ea 'aho'a pajuha'avara. Ijihuni maijaho uneunecha
mapoka ka'ene vaji navu'e ea mapoka pakivura'omo tuna'i sama hirahuna.
'Ene ea mapoka ni'i ni'i hemi navujaho hena kihuna.

27 Vu'a ka'ene sei vaji Nara ja masuani 'waravukaho ja samaumai
'wara'avara. 'Ene vu'a ka'ene Na atai koravu'e ja hejukaho ja ma'aha riri
namine 'wara'avara.

28 IEnakaivo ike haha huriji erapo 'anaa kwahuniji ja paju‘avara. Pu
joni 'avenijaho pa'anaa kwahuna. 'Enakaivo Godira haha 'ee 'avena iji'i
laniareje ato'aruma'e vena vaji va'ajime rehunakune iji ju'avara.

29 'Ene ea uka 'u'umai no'o 'wani toia 'imejura. 'Ena'avo joni Omijara iji
uka 'u'ua kajara mwe'i 'onujaho Hu kama henuna.

30 'Ene iji joni humata 'ahi sapasa icharo namujaho Hu nihena kimuna.

31 '}]?nakl'me ja paju'avara. Ijihuni maijaho jara uka 'u'ua mapoka kajaho
asitahara.

Keriso Rone 'Warahuna ho Pataarohuna
(Ruku 12:8-9)
32Ena'omo ea irara Na ronareje ea mapoka puni una'i 'wara'amajaho
Na 'u'o ea kaji rone kahino akdpa 'ahi Nuni Omijihuni una'i nahama
'warahuna.

33 1Enakaivo ea irara Na hemihareje ea 'aho'a panaja'amajaho Na 'u'o ea
kajaho kahi akupi 'ahi Nuni Omijihuni una'ijaho hemahuna.

Matauhuna Pana Kaivo Ahaahunijina
(Ruku 12:51-53; 14:26-27)

341Enakune ja ika'ina pavwiha'avara. Na iki mwe'i matauvi'ina paapena
routa kaivo Na ea so'wi ahaa'i routa.

35 Nara roujihuni maijaho Na veje harihwapo omahwaha chichahie
'ee 'apajahi oaha chichahae 'ee hariahoni naparijara sasaha
chichaha'amarono routa.

36 'Enakaivo emahuni nakijaho huni kachi'ipo rehuna.

371Eje ea irara omaha oaha ijihi oja miha para'i kaivo Na oja pamihujaho
Nuni tisaiporua areri parehuna. 'Ene ea irara hu huni hariha 'apahija ijihi
oja mi'i kaivo Na oja hami pamihujaho Nuni ea areri parehuna.

38 IEne ea irara huni korosia paapene Na 'ararihi'amajaho hu Nuni ea
areri parehuna.

39 IEa irara huni hiiji ori ni'ajara'amajaho huni hiijaho ranahuna. 'Ene
ea irara huni hiiji Nunijihuna'e Godoni vu'a maa maiu'ini jihuna'e rana-
majaho hu huni hia 'onanahuna.

Eha Hunivu'a
(Maka 9:41)

40 Ea irara ja hami 'ahiujaho pu Na 'u'o hami 'ahiu. 'Ene ea ka'ene Na
hami 'ahiujaho pu Godi ka'ene Na ranamiume rouji 'u'o hami 'ahau.

41 Ei pini ka'eje poropeti pini roa kamareje hu 'ajoha'amajaho Godira
eha Huni poropeti mi'amaja'ina'e ea kajaho eha areri mahuna. 'Ena'omo
ei pini ka'eje ea ariramaa roa kamareje hu 'ajoha'amajaho Godira eha ea
ariramaa mi'ama ja'ina'e ea kajaho eha areri mahuna.

42 Na niho'o nimaa nimaa 'waravu. Nuni tisaiporu ijihuna'e ea
ma'u'umaakihi toa huanava kimareje toa 'e mi'avajaho ea kajaho eha maa
paasihuna 'iamana.

11

Ea Joni Papitisita Oni Rena Roara
(Ruku 7:18-35)

1'Enarena Jesuho Huni tisaiporu iropu ropu no'ohe'i kajipo raka ka'ene
vehunijaho 'waravume pa'arejume Hu iji rene va'e puni ari najahe vu'a
'wara'irono va'ana.

2 'E'eme Joni tipurai hiji'i Kerisora raka ka'ene venajaho henarena hu
huni tisaiporua no'o irechamiume Huni roara.

3'Enareja pu Hu apoma ija 'wava 'U A ea ka'ene rohunaka 'waruvajina
ho nu ea pina sa'eja? 'wavara.

41Ejume Jesura ija 'iama Ja iviamaa 'unama va'ajimareje ja raka ka'ene
hena kavajaho Jon1 'waraha.

5 Ea ka'ene nia supamalinijija nia niriu'e ea ka'ene irima'inijija 'urahe
matauma oju'e ea ka'ene reporosia rukina pa'arenau'e ea ka'ene ataa
pa'ajija heju'e ea ka'ene kwamasahi'inijija ni'urine mai'o hiju. 'Eju'e
Godoni vu'a mai maiu'inijaho ea ka'ene pivusahi'iniji najahu.

6 'Ena'omo ea irara Nuni hahijihuna'e paju'amajaho niho'o hu mera-
jahi'ina 'iamana.

'waramarena ija 'iama Ja va'e nechi'a riri va'ajaho ja iraka kavare? Ja

vi hwa'oha raka'e hwasisi'i ninamarena varivi'i navumakame ja iji ka'i
va'ara raka? i

8 Ja ijino va'ajaho ja raka'e ka'i va'are? 'U ei pini ateha ka'ene
mavarasa'inijino apusavumakame ja ka'i va'ara raka? Heha! Ea ka'ene
ateha mamai savujaho kini huni sel hijura

9 kaivo iji jara raka ka'ene ka'i va'a kajaho 'wariva hejuma. Ja poropeti
ka'i va'are? I'a Na ijaho ja ni'waravume hejara. Hura poropetl 'aho'akija
asitahu.

10 Tkaho nitama ea kaji Godoni ira vaji rona 'waramajina.

Heha! Na Nuni vu'a 'waravi'ina ranave Oni una'i vu'akame hu Oni 'unama
amairiahuna "dmana.

11 Na niho'o nimaa nimaa ja 'waravu Joni Papitisita eaka mapoka
ka'ene mwe'a kakino hijujaho hura asitahana. 'Enakaivo Godoni ehija
ma'u'umaijipo Joni asivu.

121Enakaivo veaka Joni Papitisita aneja vene ea najahaji rena roe iviamaa
'e'unukino renareja ea mapoka Godoni ara pi'ona'iroreja harura ni'ina
veju kaivo ea ka'ene ajisinijipo niho'o Godoni ara kajaho harura vene ape'i
veju.

13 'Enakaivo nitama Godoni poropeti 'ee ea ka'ene Godoni tamana vaji
'warama apena rou va'o roe iviamaa Jonira roani veakino 'e'unakena.

141Enakune ja ura iji hena nimai ro'i 'ahi'amajaho Joniho Iraijana. Hu ea
ka'ene rohuna 'waruvajina.

15 Ea irara areri ataa jaraa'e he'i ve'amajaho ataa aptisame henama.

16 Ea ka'ene iviasi hijukija Na iraki apene manura veti'ejo? Ijihuni mai-
jaho pu areri sesamaapo maketi hine sesamaa 'aho'a'e 'umenai hijuja‘ina'e
veju.
17Nt jona'e hurisia hwasihihura kaivo ja pajavavura. 'Ene nu virisi vejura

kaivo ja paniramaruvura 'umejara.

18 IEnakaivo Jonira roarena 'aura areme 'iruma paine 'ee toa paiju-
makame ea mapoka ijad 'wava Hu 'avena siseapo ajivu'e avanu 'wavara.

19 'Enakaivo Ema Puni Harihijara roajaho Hu 'iruma ine 'ee toa inana.
'Enajihuna’e pu ika'ina 'wavu Kaha! Hu 'iruma arisi isa'ora 'ee Hu arisi
toa sisea isa'ora Hu ea ka'ene takisia apeji'inijihija 'ee ea ka'ene sisea
veji'inijihi puni napura. 'Enakaivo ea ka'ene vwiha mamaa rukinijija pura
ichd'ina ka'ene vejujara najahujaho pu hena kavi'ina 'iamana.

Ara Ka'ene Panimaa Roji'inijina
(Ruku 10:13-15)

20 'Ejumakame kwaa ara 'aho'a uneunecha ka'ene ea areri pavehunijija
venana kaivo ea mapoka puni sisea paarevumakame Hu pu 'uraraharena
ija 'iama

217Ja ea ka'ene Koresini hine 'ee Petasaita hijujija eha sisea aEehuna.
Jjihuni maijaho Na joni ari uneunecha ea arerli pavejura veju'ukame ja
panimai roju kajihuna'e ja eha sisea apehuna. Na Taia 'ee Sairani ija'ina'e
ve'ipisa pu niho'o maraku'a puni sisea niaremamaa areva'a.

22 'Ena'omo na nimai ja 'waravu. Vea ka'ene Godira mwe'akaki 'otua
venuni veijaho kwaa iha Taia 'ee Sairani ijija jara eha ka'ene ni'ima'ura
ape'avaja'ina'e papehuna.

23 'Enakaivo "1 ja Kapeniami orakija ja ma joni haha kakino 'eka kahino
Godoni ari va'iro avajo? Ja niho'o kwa ka'ene veni renuni kwaijino
vahuna. IJjihuni maijaho Nara uneunecha ka'ene ea areri pavejuraka joni
vaji veju'ukame ja panimai rojuke Satami ija'ina ve'ipisa iji ara kajaho
iviasa iji nava'a.

24 'Enakaivo Na nimaa ja 'waravo. Vea ka'ene Godira 'otua ve'amani
veijaho Satami opo eha ma'uako mihuna kaivo ja niho'o eha ni'ima'ura
mihuna 'tTamana.

Nuni Roe Ojuta Hweha
(Ruku 10:21-22)

25 'Elkaivo ijihuni vea kajino Jesura eha vene ija 'wama Amo ka'ene
akupa mwe'a ijihuni Natohwiji'o Na teimani 'wavujihuni maijaho Ara
uneunechakija ea ka'ene vwiha mamaa vwihaji'inijija 'ee hena kavi'ini
jihipuni una'a pavejume samaa renana kaivo kasimaaru najahana.

26 Nimai Amo A ija'ina venajara teamanamu.

27 'Enakaivo uneunecha mapokijija Amora Nuni ija tahi irechamana.
Ijihuna'e eaka mapokijija Godoni Harihijaho hami pakama pahejura kaivo
Amora huhusu hami hena kamuna. 'Eju'e eaka mapokijija Amoho hami
pakama pahejura kaivo Hariahi huhusu hami hena kamuna. 'Enakaivo
Hariahi ea ird ura renajiru Omaha'e nahume hu 'u'o Omaha hena kamuna
'wamana.

28 'Ene Hu pu ijd 'iama Ja ea ka'ene ahija apene oja vaja sirua
a};arenaujija Nuni roajive Nara vena'e joni ahija pa'areje ojuta hwena
iha.

29 'Ene Nuni 'unama ka'ene kisima'urijaho jona'e apene Nuni 'unamiji
kama heha. Ijihuni maijaho Na matauvi'ina 'ee masuani hiji'ina. 'Ene veje
joni oja masuani sonama namama.

30 Jjihuni hahi Nuni 'unamijaho samaumaa. 'Ene Nuni ahijijaho nimaa
nimail nasina 'iamana.

12

Sapati Rona Aposaravajina
(Maka 2:23-28; Ruku 6:1-5)

11E'eme ijihuni tina'i Sapati veijino Huni tisaiporu pu'imo konesa juari
'uraha va'eme pu matunavume konesa 'eka ijara.

2'Ejume Parasiepo kame Jesu ija 'wava Jua puni varapijaho Sapatia juasi'i
'iruma pa'ekura kaivo Oni tisaiporu hine 'iruma 'eka 1ju 'wavara.

3'Ejume Jesura ija 'iama 'U ja Godoni ira vaja pataha kavure? Na'ia pini
Tevitira pwehwa pu'imo matunavumakame vejajaho ja patahare?

4 Pu iji Temiporu kajino va'e arumareja iji puretia ka'ene ea mapoka
paijura ka'ene hu pwehwa pu'imo 'eke ijajaho pirisitiapo pupuso ijura'e
ja patahare?

51Ene Mosisi oni tamanijara ea ka'ene Godoni kaukara 'ajohi'inijihi rona
'waramajaho ja pataha hejara raka? Pu iji tamana Sapatia vea kajaho
pu Temiporu vaji pirisitia varapi 'waramaja'ina pavejura kaivo pu sisea
pavejara.

6 'Enakaivo na nimai ja 'waravu Ea ka'ene ike Temiporua asima parana-
jaho iviamaa ikeho naminu.

7Ena'omo jara iji Godoni ira vaji raka ka'ene 'warama kajihuni maiji
hena ka'ipisa Na ema kime temukavujara ura renu kaivo jara Nuni swasa
vejujaho Na ura parenia'a. 'Enakaivo ja ea ka'ene sisea pavejajihi puna'i
sisea paveja'a.

8 'IEnakaivo Ema Puni Harihijaho iji Sapatia kajihuni Natohwa 'iamana.

Ea Ija Ajuaravi'ina Vejume Maranajina
(Maka 3:1-6; Ruku 6:6-11)
9'Enarena Jesuho iji ruha kajaho are'i kaivo sinakoku naminujino va'ana.

10 'Enakaivo ijino ea pina ija u'uraji'ina hinuna'omo ea 'ahopo Jesu
nama'i 'ahiumakame Hu apome ija 'wava 'U ea 'aho'a'e Sapatia vei vena'e
marani'amajaho arerina'aho pane? 'wavara.

11 'Ejume Jesura ija 'iama 'U joni ei pini sipia rukina re'ira'omo Sapati
kajino ma'oa vaji 'o'ipisa ja pa'ena apene 'ajiva raka?

12 Nu emaakipo sipia asitahara'omo nu Sapati kakino 'unama mai
ve'avajaho areri rehuna 'iamana.

13 1E'ikaivo ea ka'ene ija sisea kajaho ija 'wama Ija ahasirima 'wavume
hu ija ahasirimajaho huni ija kajaho ni'aha kwino maranarena ija ropuna
iji vare'i renana.

14 'Ejumakame iji Parasia kajipo va'e ahuma hine ichd'ina'e Jesu
'lanahuniji 'wavi'i hijara.

Godira Iji Pijihani Pweijina
151Ejumakamarena Jesuho iji henarena Hu iji sea kajaho are'i kaivo ariha
va'ume ea niho'o mapoka'e Hu 'arariha va'ume Hura ea ka'ene atama
rukinijija vejume maraniara.
16 'Ejumakame Hura raka ka'ene vena kajaho ea 'aho'a pa'wara'avarono
Hu pu 'waramana.
17 'Enakaivo raka ka'ene nitama Godoni ira vaji poropeti Aiseara
'waramajaho nimai renana.
18 Godira ija 'warumana
Ikaho Nuni I1i)wea ka'ene Nara iji pijahujina. Na Hu oja mahu. 'Ene Na
Hu niho'o kavujaho teamanima paranuna'omo Na Nuni 'Avena Hu
samahuna. 'Ejakame Hura Jenitaru 'otua arira vetihuna.

191Ene Hu ea pa'urarahune 'ee Hu ira ajira ea pa'ananajihune 'ee Huni ira
ma'aha rira majikari pahehuna.

20 'Enakaivo hwa'ohapo irasahe navujaho Hu paveje tu'usunaha arihuna.

'Ene vena ka'ene utahu va'o ma'uaku'wi renujaho Hu paveje utahuna.

Ijihuni maijaho Hura veje ariramaa rene asitaha parahuna.

21 'Ejukame Jenitaru Huni ihijihuni vajijino maranihuniji nimai roji'i hiju
imana.

Jesune 'Ee Pierisiparu
(Maka 3:20-30; Ruku 11:14-23)

22 'Enakaivo ea 'ahopo ea ka'ene 'avena sise'i ajimarena ira pa'warame
lee nia paniri'inijaho ahema apene Jesuni roume Hura vejume ea kajaho
nia nirie ira 'waramana.

23 IEjumakamareja eaka mapoka kajija oja hwa'usunaha'eme ija 'wava
'U Hu Teviti Oni Hariha pana raka? 'wavara.

24 'Ejumakame Parasiapo iji henareja ija 'wava Hura 'avena sisea pa-
sioma kaivo Pierisiparu ka'ene 'avena siseijihipuni natohwijara siomau
'wavara.

251Ejume Jesura puni vwihaiji kimarena Hu pu ija 'iama Ara 'ahosupo riri
ahaame ara'ipisa niho'o 'aha josu pahija'a. 'Eje kwaa 'ahosupo riri ahaame
pu hina 'arahi'i hi'ipisa niho'o pa'areja'a.

26 'Ena'omo Setanira 'urine 'ori'ini riri aha'ipisa hu ichd'ina'e areri
namija'e?

27'Enavo jara vwihajujaho Nara 'avena sisea ka'ene siomahujaho Pierisi-
Earura reju'e siomahu 'wavu kaivo irahuni harurijara rejakame joni

arihija 'avena sisea kajaho sioma'eja? Ijihuni hahi joni harihija kajipo
ja nahamahuna.

28 IEnajihuna'e Na Godoni 'Avenijara veje 'avena sisea siomaujaho
Godoni arijaho nikino joni vaji roana.

29 Iché'ine ea pina va'e ea ka'ene harusini jihuni sea ajime Huni 'iruma
'eka va'ena? Hu maijaho maraku'a ea ajisina kajaho kamomapi nina'i
kaivo iji'a huni 'iruma kajaho nesi 'eka va'amana.

Sisea Ka'ene Niho'o Pavwihana Arehunijina

30 Ea ka'ene Na hu'imo parenujaho hu Nuni pwina pana. 'Ene ea na
hu'iimo parene ea nianaujaho hu veju'e pu jirijiri va ranavura.

31 'Enakaivo Na nimaa nimai ja 'waravu. Ea ka'ene sisea vene 'ee ea
rona'avajaho Hu vwihania arehuna. 'Enavo Godoni 'Aveniji rona'avajaho
Hu niho'o pavwihane arehuna.

32 'Ene ea irahipo Ema Puni Harihijihuna'i ira sisea 'wa'avajaho puni
sisea vwihanie arehuna kaivo Godoni 'Aveni jihuna'i sisea 'wa'avajaho
Hu niho'o puni sisea iviamaa pavwihanie areme 'ee vea ka'ene pu kwa-
masa'avari tuna'ijaho pavwihanie arehuna.

Icha 'Ee Huni 'Ina
(Ruku 6:43-45)

331Enakaivo icha maijara mamaire'amajaho huni 'ina 'u'o mavarasa'ina
rehuna. 'Ene icha kajara sisea re'amajaho huni 'inijaho niho'o sisea
rehuna. Icha'ina punijino icha irakijija kima hehuna.

341Enakaivo ja iviamaa hijug'lija tapara sisesa ijina. 'Ena'omo ja ichd'ina'e
unenu'u pina ka'ene maijaho 'wahune? Irijija raka ka'ene oja vaji
rarejujiru 'wavura.

35 IEnakaivo ea ka'ene puni oja vaja ariramaaru navujija vwiha maaru
vwihana 'waravura. 'Eju'e ea ka'ene puni oja vaja sisearu navujija sisearu
'waravura.

36 'Enavo Na ja 'waravu. Ira sisea mapoka ka'ene emaapo majikarino
'wavukija vea ka'ene Godira mwe'akaki 'otua ve'amani veijino ijaho
aporuhuna.

37 'Enakaivo iji ira ka'ene ara 'waramu kajara rejakame Godi ja ea arira
'i'ena 'ee joni ira kajara rejakame Godi ja namahuna 'iamana.

38 'Ejumakame iji Sikuraipia 'ee Parasi ijipo Jesu ijd 'wava Najuhi'ine nu
ura Ara unenu'u pina ka'ene ea areri paveji'iniji veja kava 'wavara.

Emapo Areri Pavejuji Veja Ka'iro Mi'imi'ivajina
(Maka 8:11-12; Ruku 11:29-32)

391'Ejume Hu eha vene ija 'iama Ea ka'ene niho'o sisea ani ani veji'inakije
Nara ea areri pavejuri uneunechiji naja'urono 'warivu. Na unenu'u pina
ea areri pavejujaho panajahuna vo poropeti Jona renajiru najahuna.

407ji ea ka'ene Jonana 'wavu kajaho na'ia no'opisune vea no'opisu ijano
kija natohwa huni tei vaji namana'omo Ema Puni Harihiji 'u'o ija'ina na'ia
no'opisune vea no'opisu ijano mwe'i vaji nahuna.

41 'Enakaivo vea ka'ene Godira 'otua ve'amani veijino ea ka'ene Niniva
orijija pu Godoni una'i ja pu'iimo namine ja namahuna. Ijihuni maijaho
Jonara najahaji pu hene nimai ronareja puni sisea arevara. 'Enakune heha!
Ea ka'ene Jona asimani Eijaho nimaa iki joni vaji hinu.

42 'Ene vuku'o vea ka'ene Godira 'otua ve'amani veijino vea va'e 'onu
karo'i puni kwinia ka'ene hinujara Godoni una'i ja pu'imo namine ja
namahuna. Ijihuni maijaho ike kwinia karo'i kwaa jori hinujaho roe
Saramanira kora mamaiji 'waravume henana. 'Enakune heha! Ea ka'ene
Saramani asimani Eijaho iviamaa iki joni vaji hinu.

Avena Sisei Kii'o 'Unama Rohunijina
(Ruku 11:24-26)

43 Vea ka'ene 'avena sisea emahuni haha 'ahi hinujara ru'e'unujaho hu
va'e kwaa toa pa'ajino va'e ojuta hwehuna samujaho pakamuna.

44'Enare'e hu ijd rohuna Na ku'o 'unama va'e ruha ka'ene nara hijujino
va'uma. Hu 'unama vai'i kavu'e ruha kajaho ea pahiju kaivo tua 'anae
amairiana.

45 'Enareje hu va'e napuhwaha 'avena sisea 'aho'a iropu no'o ajisinijija
aherama roe iji hihuna. 'Ena'avo maraku'ijaho eakaho sise'i hinana vo
iviamaa hami sisemai hina parahuna. 'Enajihuna'e ja ea ka'ene siseaka
iviamaa hijukija ija'ina renahuna 'iamana.

Jesuni Oha 'Ee 'U'uhija
(Maka 3:31-35; Ruku 8:19-21)
46Jesuho mai'o hine eka mapoka kajihi vu'a 'warama apena va'eme oaha
lee 'u'uhwaha ma'ahi namiji't Hu vu'a 'wara'irono savara.
47 'Ejumakame ea pini henarena Jesu ija 'wama Ike hena ohuna 'ee
'u'uhuana ma'ahi namine A vu'a 'wara'i veju 'wamana.
48 'IEjumakame Jesura hu eha vene ijd 'wama Nuni oha irane? 'Ee Nuni
'u'uhija irahije?
49 'wa'i kaivo Hu Huni tisaiporu iji pijihi'i ija 'iama Ike kima! Nuni ohija
lee 'u'uhija ikena.
50 Ea ka'ene Nuni Oma akupa 'ahi hinujara ura renujiru venujaho Nuni
vwee 'ee ma'ine 'ee oha 'iamana.

13

Ina 'Oji'inijihuni Haa
(Maka 4:1-9; Ruku 8:4-8)

11ji veaka nikwinu'ina kajiano Jesuho iji sea kajaho are'i kaivo va'e soha
rori hinana.

2 'E'eme niho'o ea mapoka rarena jihuna'e Hu va'e sisima vaji ajima
asuma hinana. 'E'ejume ea mapoka iji soha rori namijara.

3 IEjumakivi'i Hu sisima vaji namine uneunechaka mapokijija hai naja-
hana. 'Enarena ija 'iama Ea pina va'e 'ina 'o'iro va'ana.

4'E'eme 'ina 'aho'a 'unamu 'ahi arihume ukapo ro ijara.

51Ejume 'ina 'aho'a muna 'ahi mwe'a ma'uako namaji arihajija marako'a
riavara kaivo chinuma jojora parejara. Ijihuni maijaho muna 'aha mwe'a
ma'uako namana.

n 6 'E'eme vei 'e'una rena ijaho chinuma jojora pa'ana'omo 'anie sarasa-
ara.

7'Ina 'aho'a ija sisei vaji arihajija riame ajivara kaivo ija sisea ka'ene oma
rukina kajipo raorihume siserasahe 'ina parejara.

8 'Enakaivo 'ina 'aho'a mwe'a mai 'ojajaho riame marasahe 'ina 'aho'a
mapoka (30) rejume 'aho'a mapoka mapoka (60) rejume 'aho'a niho'o
mapoka mapoka (100) rejara.

9 'Enakune irara ataa rukina re'amajaho ataa apusame he'amana
'lamana.

Haa Kajihuni Maijina
(Maka 4:10-12; Ruku 8:9-10)

10 'Ejumakame Huni tisaiporuepo roe Jesu apome ija 'wava A iraka vene

pu vu'a 'waramujaho haaru 'waramo? 'wavara.

11 'Ejume Hura pu ija 'iama Ja Huni arijihuni hemijaho najahume ja
nihena kavara kaivo pu mai'o pahene pakavi'ina.

12 Ea pina hu 'aho'a na'eje 'aho'a 'u'o 'ekuna. 'Eje ea pina huna poku
pana'avajaho maho'o 'etujahuna.

13 IEnakaivo Nara haa ka'ene 'waravujihuni maijaho ikena. Pu kavu
kaEzo ijihuni maijaho pakavu. 'Ene pu heju kaivo ijihuni maijaho pahene
pakavu.

14 Nitama poropetia ka'ene Aiseana 'wavujara Godoni ira vaji pu rona
'waramajaho nimai renu.

Ja hehuna kaivo ijihuni maijaho pahehuna. 'Ene ja kahuna kaivo ijihuni
maijaho pakahuna.

15 Jjihuni maijaho ea kehipuni ojijaho niho'o kisina rejara. 'Ene puni atai-
jaho tanumajihuna'’e pu hami paheju. 'Ene puni niijaho tanurihu'e
pu pakivu. Ijihuni maijaho pu vejuro'i puni nia 'ee ataa jarae 'ee
puni oja jarae hene veje pu ta'arohakame Nara veje pu sonahihuna
'wamana.

16 IEnakaivo joni nia merajihukame niriara. Ijihuna'e ja kihuna. 'Ene
joni ataa jaraajithuna'e ja heju.

17 'Enakune hami vwihanana'avara. Poropetia 'ee ea arira mapoka'e
ura jara uneunechaka kima hejujihi kima he'i 'ahiara kaivo pu pakima
pahejara.

Jesura 'Ina 'Oji'inijihuni Haiji Nahama "Waramajina
(Maka 4:13-20; Ruku 8:11-15)

18 'TEnakune 'ina huni haijihuni maijaho he'avara.

191Ina ka'ene 'unamu toi arihajihuni maijaho ikena. Pu Godoni arijihuni
vu'a hejura kaivo ijihuni mai pahejura. 'Avena siseijara roare'e Godoni ira
ka'ene puni oja vaji namujaho 'etujiha 'ato'arumuna.

20 'Enakaivo 'ina ka'ene muna 'ahi arihajija ea hu Godoni vu'a iviamaa
kakaro henujaho hu niho'o teama'eju'e 'ekuna.

21 'IEnakaivo 'inijaho niho'o oja vaja chinuma pasamana'omo Godoni
iriji nimai rojujihuni hahi unenu'u pini sisea puni haha 'ahi renaujaho pu
marako rana 'o'uju'e ani va'una.

22 'Ene 'ina ka'ene ija sisea vaji arihajaho ea hu Godoni vu'a henu
kaivo uneunecha ka'ene mwe'a kehunijiru vwihane 'ee monia 'ekahuni
'unamijara pisiviu'e Godoni vu'a kajaho veurahu'e maa parenuna.

23 'Enakaivo 'ina ka'ene mwe'a mai arihajija ea hu Godoni irakaho hene
'leka venuna. Ea 'aho'a niho'o mapoka mapoka (100) reju'e ea 'aho'a niho'o
mapoka (60) reju'e ea 'aho'a mapoka (30) rejura 'iamana.

Ija 'Ee 'Witi Puni Haijina

24 Vuku'o Jesura haa 11{(Jina 'waramarena ija 'iama Godoni arijihuni
maijaho areri ei pini 'ina ka'ene mamaiji 'eka va'e 'onuja'ina.

25 'Enakaivo ea mapoka noturana'eme huni naki pini 'ina sisea 'eka roe
'witia vaja kajiano ato'aruma va'ana.

26 'E'eme iji 'witia kajaho ritati 'anae maa re'eme iji'a ijihuni vaji ija sisea
kajihuni 'ina 'u'o 'urina samaahiramana.

27 'Ejumakame ea kajihuni pwehipo roe ea kajaho ija 'wava Natohwe! A
'ina maaru juasi'a kajaho 'onana kaivo 't ija siseakaho ichd rene roe ijaho
'urijare? 'wavara.

281Ejume hura ija 'iama Nuni nakapo raki 'eka roe 'ojara 'iamana. 'Ejume
pu hu apome ija 'wava 'Ena'omo nura va'e ija sisea kajaho jahekuhuna ura
renau 'wavara.

29Hu eha vene ija 'iama Oo ja iviamaa ija sisea kaji jaheju roji'i 'witia kaji
jahe'avarono pajahe'eja.

30 'TEnakune maka'eje 'ina kajaho ajive ija sisea kaji 'u'o ajimuva'o 'ina
kajaho tuvakavi'iiji'a nara ea 'aho'a 'ekakame ijipo ija sisea kajaho jaheji'i
useakame 'eka va'e veni jahuna kaivo 'witia kajija tairevi'i irechahuna
'lamana.

Kwava 'Ina Huni Haa
(Maka 4:30-32; Ruku 13:18-19)
311E'kaivo Jesura vuku'o haa pina ija 'iama Godoni arijaho areri kwava
'ina sa'ina. 'Ena'omo emai apena va'e huni juasi'i 'onamana.
32 'Inakaho niho'o ma'u'umaa. 'Ena'omo riamare'e niho'o icha nato-
hwa'e reju'e ukapo roe ijihuni anuama 'ahijino nesa vene hijura 'iamana.

Isiti Huni Haa
(Ruku 13:20-21)
33 'Ene vuku'o Jesuho haa pina 'waramana. 'Enarena ija 'iama Godoni
arijaho areri napari isitia ka'ene harava 'eke puretia venare'e 'onahukame
hwena ajivuja'ina 'iamana.

Jesu Hai 'Eki'i Vu'a "Waramana
(Maka 4:33-34)
34 Jesura uneunechaka mapokijija ea mapoka haaru 'waramana.
'Enakaivo Hu ea kajija vu'a pina niho'o ma maha pa'waramana.
35 Hura ija'ina_ venajihuni maijaho nitama poropeti raka ka'ene
'lwaramajara nimai nimai re'amarono avanana. Ika'ina 'waramana
Na vu'a 'waravuri veijaho haaru 'warahuna. 'Ene Nara vu'a ka'ene
'wara'ujaho nitama akupa mwe'a mai'o paveji'ini hemi ea pahena
pakivajihija'e 'warahuna 'iamana.

Jesura Ija Huni Haiji Nahama 'Waramana

36 IEnarena Jesuho ea mapokijija irechami'i kaivo sei vaji va'umakame
Huni tisaiporu va'e apome ija 'wava 'Ina ka'ene juasi'i 'o'eme ija siseiji'i
lurijajihuni maiji 'waruma 'wavara.

37 'Ejume Hu ija 'iama Ea ka'ene 'ina maa 'ona 'onujaho Emaa Puni
Harihijina.

38 'Enakaivo juasi'ijaho ike mwe'akena. 'Ene 'ina ka'ene mamaijija
ea ka'ene Godoni ejjihina. 'Enakaivo ija siseijaho 'avena siseijihuni
ehijijihina.

39'Enakaivo naka ka'ene roe ija sisea 'onajaho 'avena siseijina. 'Ene 'ina
kajara tuame areri re'amajaho mwe'akara pa'arehuni urijina. 'Ene juara
kajaho ona oji'inapo sahuna.

40 'Ena'omo ija sisea nianae veni jauja'ina mwe'akara pa'are'amani
veijino ija'ina'e jahuna.

41 Emaa Puni Harihijara Huni ona oji'ina irechamie ijipo mwe'a kakino
ea ka'ene emaa venau'e sisea vejujihija 'ee sisea veji'ina kajija nianae
'ekahuna.

421Ejakame 'eke ato'aruma'e vena ka'ene niho'o ani'ina vajijino renareje
niramarume kuchikuchivi'i upaja chanichanivi'i nahuna.

43 'E'eje Godoni eijija puni Omijihuni ari vea puna'i risa'eje hihuna.
'Enakune ea ka'ene ataa rukinijija ataa apusame heha.

Kukua Ka'ene Hemi Navujihuni Haijina

44 Godoni arijaho areri monia'e ea 'ahopo juasi'i apurinanavu'e na-

muja'ina. 'Ena'omo ei pini va'e kamarena vuku'o apene ani apurinana'i

kaivo hu niho'o teama'eju'e va'e huni uneunecha mapokijijahija ea
'aho'a'e 'imena ranavume hu monia kajino apena va'e juara kajaho
'imenana.

Perua Huni Haa
451'Ene kd'o Godoni arijaho areri ea ka'ene perua saramuja'ina.
46'Enuva'o kwinu'wi kamare'e va'e huni uneunecha mapokijija ea 'aho'a
'imena ranavume hu monia kajino apene perua kajaho 'imenana.

Namea Huni Haa

47'Ene Godoni arijaho areri namea'e soha vaji 'onamare'e kija ani ani'ina
siriravuja'ina.

48 IEnare'e namea kajaho itu'o'ujukavi'i unama tairia roe rori rana'i
kaivo kija ka'ene mamaijija nianae katija vena use'i kaivo siseijija
ato'aruvara.

49 'Ena'omo vea ka'ene mwe'akara pa'are'amani veijino Godoni ona
oE'inapo roajimareje ea sisea ka'ene Godoni eijihipuni vaji hijujija
ahaahuna.

50 'Ene 'eka va'e vena ka'ene renujino ato'aruve iji renareje
kuchikuchime 'ee niramarume upaja chanichanivi'i nahuna 'iamana.

Vu'a Sahasa 'Ee Maiu'ina Nimaa Nimaijina
511E'ikaivo Jesura pu aporama ija 'iama Ja ike uneunecha ka'ene Nara
'waravukehi puni maijaho ja niheju 'iavume pu ija 'wava 'I'a nu niheju
'wavara.
52 'Enajihuni hahi Sikuraipia ka'ene Godoni arijihuni tisaiporua rejajija
areri aachia anesura'omo iji puni aachi'a vaja kajino uneunecha maiu'ina
'ee sahasa 'eka rouna 'iamana.

Jesu Nasareti Vaji Pataarohajina
(Maka 6:1-6; Ruku 4:16-30)
53 IEjume Hu haa kajaho 'waravume pa'arejume iji ruha kajaho are'i
kaivo 'urina va'ana.
54 'Enarena Hu va'e Huni ari 'e'une ijino puni Sinakoku vaji pu
najahumakame Hura vu'a ka'ene 'waramaji ea henareja niho'o oja

hwa'usunahara. 'Ejuma kamareja pu ija 'wava U ike vu'a anejakaho Hu
ichihi apenane? Hura uneunecha ka'ene ea areri pavejura ka'ene venajaho
ichihi apenane? 'wavara.

5510 Hu kapinita ijihuni Hariha pana raka? 'Ene Meriho Huni oha pana
raka? 'Ene Jemisi ho Josapi ho Saimani ho Juta ho ijd Huni 'u'uhija pana
raka?

56 'TEne Huni ma'ipija mapoka'e iki hijura raka? 'U ea ikaho ichihicha
harura kajaho apenane?

57'wa'i kaivo pu Hu pataarohara. 'Ejumakame Jesura ij4 'iama Poropeti-
jaho eaka mapoka ka'ene kwaka mapokakino hijujija Huni ira hena
ta'arohuna kaivo ea ka'ene Huni ara anemai hijujipo hena pataarohura
'ifamana.

58 IEjume Huni arijino uneunecha ka'ene ea areri pavejura ka'ene iji
mapoka pavenajihuni maijaho pu panimai rojumakame ijihuna'e avanana.

14

Joni Papitisita Kwamajina
(Maka 6:14-29; Ruku 9:7-9)

11E'eme vea kajino ea ka'ene Karari ara kwaa 'ajohi'ina ka'ene Herotina
'wavujaho Jesuni pinana henana.

2 'Enarena hu huni pwehwaha Jesu rona ija 'iama Ijaho Joni Papitisita
kwamana'omo ku'o 'urina jihuna'e Huni harura ni'ima'ura rene 'ee emaa
areri pavehuna venu 'iamana.

3 Herotira Joniho kamoma ranavume tipurai hinana. Hu ija'ina ka'ene
venajihuni maijaho Herotiasiho Piripu ka'ene Heroti oni 'u'uijihuni na-
para'omo iji 'waravumakame tipurai ranamana.

4 Jjihuni maijaho Jonira Heroti ijd 'wama Ara hu 'wahajaho niho'o
'unama maa pana 'wamana.

5 'Ejumakame Herotira Joni 'anaa kwa'amarono ura renana kaivo hu
eaka mapokijihija'e juhamana. Ijihuni maijaho pu ea mapokijija Joniho
poropeti rojujihuna'e pa'anaara.

6 'Enakaivo vea ka'ene Heroti nahejari veijara rejuma kamarena Heroti-
asi oni 'apajijara eaka mapokijihi puni una'i javavumakame Heroti niho'o
teamama paranana.

7 'Ejumakame Herotira iji napara kajaho nahama 'waramarena ija
'wama Na ura a iraki ura rena'amajaho nahama 'warivakame na ma'uta
'wamana.

8 IEjume oahi 'apajaha nimarako 'warama jihuna'e hu ija 'wama Iviama-
jai Joni Papitisita oni humatiji tevua 'ahi ranama miha 'wamana.

91Enakaivo Herotiho iji henarena temumana kaivo hura ea mapoka puni
una'i nahama 'warama jihuna'e apena roe ma'avarono 'waramana.

10 'Ejume hu ea irechamiume va'e Joni oni humata'e tipura ari vaji
'uhuara.

11 'Enareja pu 'uhue tevua 'ahi raname apena roe napara kaji mahume
hura apena va'e oaha mahana.

12 'Ejume huni tisaiporuepo roe huni hahijaho apena va'e kwanana'i
kaivo va'e Jesuho 'waravara.

Jesura Ea Mapoka (5,000) Ttiasamahajina
(Maka 6:30-44; Ruku 9:10-17; Joni 6:1-14)

13 'Ejumakame Jesuho iji vu'a kaji henarena Hu kwaa kajaho are'i kaivo
sisima 'ahi huhusumano kwaa ea pa'ajino va'ana. 'Ejumakame ea mapoka
iji henareja pu Hu 'arariha va'ara.

14 'Ejumakame Hu sisima vaji rena arihi'i eaka mapoka kaji kimarena
oja tura'i 'ahaana. 'Ejumakame Hu puni ea ka'ene atami 'uniravi'inijija
vejume sonahiara.

15 'E'eme ijihuni nusireijino Huni tisaiporuepo roe Hu ija 'wava Vea
nipa'arena paranukune eakija irechamie pu ari va'e puni 'iruma opuipo
'imeja 'wavara.

16 IEjume Jesura ija 'iama Pu pavahunakune jara 'iruma vajihakame pu
ija 'lamana.

171'Ejume pu Hu ija 'wava Nura 'iruma ka'ene irechama hijujaho puretia
iropune 'ee kija no'ohe'ineruna 'wavara.

18 'Ejume Jesura ija 'iama 'Eka Nuni roha 'iamana.

19 'Ejume Hura eaka mapoka kajija 'waravume mwe'i hijasavara. 'E'eme
Hu puretia iropune 'ee kija no'o 'eke kahi ichutoi niri'i Godi teimani 'wavi'i
tuchame Huni tisaiporua vajihume pu 'eke ea mapoka kajija vajihara.

20 'Ejumakame ea mapoka kajija ijume ti'ama parajumakame Huni
tisaiporuepo iji pwina ka'ene irechavajaho 'ekareja Kkatija iropu ropu
no'ohe'i vejume itusahara.

21 Vea kajino parua ka'ene 'iruma kaji ijajija niho'o mapoka mapoka
(5,000) kaivo napara 'ee kasima patahara.

Jesura Toa 'Ahi Namina Va'ajina
(Maka 6:45-52; Joni 6:15-21)

22 'Eleme Jesuho eaka mapoka kajihi irechamia va'avaro iji hi'i kaivo
Huni tisaiporu irechamiume pu sisima 'ahi ajime toa ropuna'i urana
va'ara.

23 'lE'leme Hu eaka mapoka kajija irechamiume va'eme Hu Huhusu va'e
huri'i ajime hine siporua 'o'i va'ana. 'Enarena vea nutui venajaho Jesuho
ijjino Huhusu hinana.

24 'E'ejume ijihuni vea kajakaro sisimaijaho va'u va'ume toa rira karohi
areri pava'i kaivo iji apene karohi kahi ruva'eme puuri hiramarena niho'o
sisera'i venana.

25 Tj4 renajihuni veijaho nitunituha'omo Jesuho puni ro'i 'ahaume toa
'aha kajino mumori roana.

26 'Ejumakame Huni tisaiporuepo ka'eme Hu toa 'aha kajino mumori
rouma pu kamareja oja hwa'usahume ija 'wava 'Avena sisei rou kavu
'wamareja pu niho'o juma emaavaravara.

27 'Ejume ni'aha kwino Jesura pu ija 'iama Naranakune juvujaho areha
'ifamana.

28 'Ejumakame Pitara iji 'umena Natohwe ijaho nimaae Arana
re'amajaho 'warive na toa 'ahakino vu'uma 'umenana.

29 'Ejume Jesura ija 'wama Ijinakune roa 'wamana. 'Ejume Pitaho ni'aha
kwino sisima vaja kaji rene arihe toa 'aha kajino Jesuni va'ana.

30 'Enarena va'e Huni rori vai'i puura ka'ene hiramaji kamarena juma-
jaho ni'aha kwino iji toa vaji tusama 'onana. 'Enarena hu ijd 'umena
Natohwe ni'ajiha 'umenana.

31 IEjume Jesura ni'aha kwino ija joranajaho 'unavi'i ija 'wama A
ma'uako nimaa ronana kaivo irakijihuna'e ara nimaa ronajaho aremane?
321Ene pu no'o sisima vaji aji'eme puura ka'ene hiramajaho aremana.

33 IEjumakame ea ka'ene sisima vaji hijajipo Hu oja mahi'i ija 'wava A
nimaa'e Godoni Hariha 'wavara.

Jesura Kenesareti Atama Rukina Vejume Maraniajina
(Maka 6:53-56)
341E'ikaivo pu sua va'e kara'i Jenesarati usevara.
351Ejume parua mapoka ara kajiupo Hua hena kamareja 'ona vejume ara
rora kajino atakina mapoka ka'ene hijujaho aherama Huni roara.
36 IEnareja Hu pu maki'eje Huni ateha urijino 'unave atama son-
ahi'amarono pu jariravara. 'Enareja ea irahipo Huni ateha kaji 'unavajaho
atama puna maho'o sonahiara.

15

Emahwapuni Tamana Najahajina
(Maka 7:1-13)

1'E'eme Parasi 'ee Sikuraipi Jerusaremi rena roajime Jesu apoma ija
'wavara.

2 Irakijihuna'e Oni tisaiporu nuni tamana 'iruma i'i vejujaho ija some
ijura kaivo pu nuni tamana kaji pataarohe ija paso'i kaivo 'iruma maijo?
'wavara.

3'Ejume Hu eha vene ija 'iama Ja irakijihuna'e Godoni ira pataaro'i

Noinkaivo ja joni tamana vejo?

4 'Ejume Godira ika'ina 'warumana. Ja omahu jona 'ee ohu jop-
una ira hene ve'avara. 'Enakaivo ea ka'ene oahona 'ee omahoni ira
pataaro'amajaho 'anaa kwa'amana '"imana.

5'Enakaivo jara ika'ina 'wavura Ea irara omaha 'ee oaha ika 'wamujaho
nuni unenu'u pina ka'ene nara a ni'ajahune sa'inijaho na Godi nimahuta

6 'wamujara veju'e omaha 'ee oaha puni hura pavenu jihuna'e Godoni
irijjaho tauvo joni tamaneru vejura.

7'Enakaivo ja niho'o ea ira'asima'ura. Poropeti Aisea ja ronarena ika'ina
'waramana.

8 Ea kijahija iraru Nuni iha ta'arohura kaivo puni oja pamihura.
9 'E'avajihuna'e pu majikari oja mihura. 'Ene pura najahujaho ema puni
tamaneru najahura 'iamana.

Uneunecha Ka'ene Veju'e Emahuni Kara Siseranujina
(Maka 7:14-23)

10 'E'ikaivo Hu ea mapoka 'waramarena ija 'iama Hami ataa apuisame
hene veha.

11 Uneunecha ka'ene ema puni ira vaji va'e kamaa 'arihujipo vena'e pu
sisea rehuna pana kaivo emaapuni ira titi iki kahi ajima roe 'waramujara
reju'e pu sisea rejura 'iamana.

12 IEjumakame Huni tisaiporu Huni roe apoma ija 'wava Parasiepo Ara
vu'a ka'ene 'waramu kaji henare'e oja ajinamujaho A vi heno? 'wavara.

13 'Ejumakame Jesura eha vena ija 'iama Uneunecha ka'ene Nuni Oma
ka'ene akupa 'ahi hinujara pavenajijahija niho'o tina'i jahena ato'aruve
parahuna.

14 Makiha! Pu nia supavi'inapo nia supavi'ina aherama va'u. 'Ena'omo
eania su}iavi'ina pini el nia supavi'ini pini ahema va'amajaho puno'ova'e
ma'oi arihuna 'iamana.

151Ejume Pitara eha vene Hu ija 'wama Ike haa kehuni maiji 'waruve heja
'wamana.

16 'Ejume Jesura ija 'iama Ja 'u'o niho'o mai'o pahejo?

17 Ja niki'eju'e uneunecha ka'ene iri titi va'ujaho va'e tea vaji va'are'e
va'e kama'i usevure?

18Enakaivo uneunecha ka'ene kamino oja vaji rena roe ira titi usemujara
veju'e ea sisea renuna.

19 Tji oja vaja kajino rena rou kajara veju'e sisea vwihane 'ee ea 'aniu
kwamasahe 'ee 'uasa vene ea 'ahopuni napara turame 'ee nesa apene
ira'ata vene 'ee ira sisea karokaha 'wavura.

20Tjipo venaukame ea sisea rejura. 'Enakaivo ija paso'i kaivo ja 'iruma
iju kajara reje ea sisea vehuna niho'o pa'amaa 'iamana.

Sairopinisia Naparijihuni Nimai Roijina
(Maka 7:24-30)
2|1 IE'ikaivo iji'a Jesuho ara kajaho are'i kaivo 'urine va'e Taia 'ee Sairani
va'ana.
22'Ejumakame napara pina Kenani ora'omo roe Jesu ija 'wama Natohwa
ka'ene Teviti oni Hariha karera numirima! Ijihuni maijaho 'avena sisei
nuni 'apaja ajime apene sise'i 'ahaunakune 'wamana.
231Enakaivo Jesuho niho'o eha pina pa'waramana. 'E'eme Huni tisaipuru
roe 'ejahae ija 'wava Hu roe nuni tuna'akino 'umena apene onukune
'warave va'ama 'wavara.
24'Ejume Hu eha vene pu ija 'iama Na ranamiume iki roujihuni maijaho
Na Jua punijihuna'e routa 'iamana.

25 IE'eme iji napara kajaho ni'aha kwino roe Huni mumora rora kajino
nitupari savi'i ijd 'wama Natohwe ni'ajiha 'wamana.

26 'Ejume Hu eha vene ija 'wama Nu kasima puni puretia pa'eke 'ua puni
ato'aruvura 'wamana.

27'Ejume napara kajara ija 'wama Natohwe nimaa'e 'ua 'u'o emahwapo
'iruma i'eju'e sahurapo arihujaho ijura 'wamana.

28 'lEjume Jesura eha vene ija 'wama Naparakera ara raka ka'ene nimaa
ronujihuna'e araka ka'ene ura renaujaho mara'enakunina 'wavume ni'aha
kwino huni 'apaja kajaho maranana.

Jesu Ea Mapoka Venaume Maraniajina

29 'Ejumakavi'i Jesuho iji Karari soha rora kaji va'e huri'a 'ahi asuma
hinana.

30 'E'eme ea mapoka mapoka ea puna ka'ene mumora sisea 'ee nia
supavi'ina 'ata 'ajoasahi'ina ira pa'ana 'ee 'aho'a kajihi pu'imo 'eka roe
Jesuni mumora rori useume Hura vejume maraniara.

31 'Ejumakame ea mapoka niho'o oja hwa'usahara. Ijihuni maijaho
pu ka'eme ea ka'ene mumora siserani'ina maraniume nia supama'ina
niriume ira pa'ana ira 'waravumakame ijihuna'e pu Isureri opuni Godiji
ta'arohara.

Jesura Ea Mapoka (4,000) Tuasamahajina
(Maka 8:1-10)

32 1E'ejume Jesura Huni tisaiporu 'umenaume pu Huni roume ija 'iama
Na niho'o natohwa temukimu jihuni maijaho ea kakija ikino nu pu'imo
unenu'u pina pai'i kaivo mahi'eme na'ia no'opisu pa'arenana'omo Na pu
irechamie matuna'eje vahunijaho Na ura pareniu. Ijihuni maijaho pu puni
ari use'iroreje va'eje niho'o matuname nii hwerave ohuna 'iamana.

33 'IEjume Huni tisaiporupo Hu ija 'wava 'U nu nechi rirakaho 'iruma
ichihi areri eaka mapokakipo ije areri renahunijaho 'eka'eja? 'wavara.

341Ejume Jesura ija 'iama Nuni puretia icharu navo? 'iavume pu ija 'wava
Iropu no'ona. 'Ene kija ma'u'umaa makwinu kwinu navu 'wavara.

35 'Ejume Jesura eaka mapoka kajija 'waravume mwe'i hijasavara.

36 'Ejumakivii Hu puretia iropu no'one 'ee kija kajihi pu'imo Godi
teimani 'wa'ika'i tuachame Huni tisaiporu vajihume pura 'eke eaka
mapoka kajija vajihara.

37 'Ejume pu ijume td'ama para'eme pwina'a ka'ene navajija Huni
tisaiporupo Kkatija iropu no'o 'eke vejume itu'usahara.

38 IEnakaivo parua ka'ene 'iruma kaji ijajija ea niho'o mapoka mapoka
(4,000) ijara kaivo napara 'ee kasima patahara.

39 Jji'a Jesura eaka mapoka kajija irechamiume va'eme Hu sisima 'ahi
'ajime Makatani va'ana.

16

Ea Areri Pavejuji Veja Ka'i 'Ahiume Mi'imi'ivajina
(Maka 8:11-13; Ruku 12:54-56)
1Parasi 'ee Sajusiapo roareja Jesu vena ka'i 'ahiume Hura kahi akupi 'ahi
uneunecha ka'ene ea areri pavejujihi ve'amarono 'waravara.
21Ejume Hu eha vene pu ija 'iama Ja vea nusire'eju'e vea ka'ene apirauji
ronare'e iviamaa vea mara'ena rojura.
3 'Enakaivo vu sti'u si'uhijaho ja ija 'wavure Vea nitu'eju'e vea 'aa'eju'e
nutumujaho neha puuriji'i 'e'uhuna 'wavura. Ijihuni maijaho ja iji vea

mwapuna kajihi kimare'e ja ijaho 'wavura. 'Enakaivo iviamaakaho ja vea
mwapuna ka'ene joni vaji iviamaa renujaho pakame paheju raka?

4 Ea sisea 'uasa veji'inapo uneunecha ka'ene ea areri paveji'inijija
naja'avarono 'waravura. 'Enakaivo unenu'u pina najahuna pana kaivo
Jonara raka ka'ene renajiru 'wara'ikai va'ana.

Parasia 'Ee Sajusia Puni Isitia
(Maka 8:14-21)
5'E'eme Huni tisaiporua kara'i toa ropuna'i va'ara kaivo pu runamiume
puretia pa'ekara.
6 'Ena'omo Jesura Huni tisaiporua ija 'iama Hami ki'avara! Parasi 'ee
Sajusia ijihipuni isitia aruma'enakune hami ki'avara 'iamana.
7 'Ejume pu pira'arame ija 'wava Ijihuni maijaho ndra puretia pa'eka
roajina 'wavara.
8 IEjumakame Jesura pura pira'aravume henarene ija 'iama Joni ni-
maaroa ma'u'ua. Ja irakijihuna'e nu puretia pa'ana 'wame nakaravo?
9 Ja majaa pahene pavwihajo? Puretia iropune ea mapoka mapoka
(5,000) ijajaho 'ee katija icharo itusahajaho pavwihajo?
10 'Ene vuku'o puretia iropu no'one ea mapoka mapoka (4,000) ijajaho
lee katija icharo itusahajaho pavwihajo?
117aicha venareja Nara puretia parone 'waravujaho pahejare? 'Enakaivo
ja Parasia 'ee Sajusia ijihipuni isitia hami ki'avarono ronarejo 'waravuta
'lamana.
121Ejumakame pu iji'a hena kavara. Hu iji puretia parone 'waramana vo
ea Parasia 'ee Sajusia ijipo najahuji rona 'waramana.

Pitara Jesu Rona 'Waramajina
(Maka 8:27-30; Ruku 9:18-20)

13 'Enareja Jesuho 'urina Sesaria Piripai roarena Hu ijino Huni tisaiporu
aporavi'i ija 'iama Ea mapokakija Ema Puni Harihijaho irane 'wavure?
'lavume pu ija 'wava

14 Ea 'aho'a Joni Papitisita 'wavume 'ee ea 'aho'a Iraijane 'ee ea 'aho'a
Jeramaia 'ee ea 'aho'a poropetia pinina 'wavara.

15 'Ejume Hu ija 'iama Ja Na ea irane 'wi'eja? 'iamana.

16 Saimani Pitara eha vene ija 'wama A Kerisona. A Godi ka'ene mai'o
hiji'injjihuni Hariha 'wamana.

17 'Ejume Jesura eha vene ijd 'wama Saimani ka'ene Pajona oni hariha
karera nimerajahajaho aana. Ijihuni maijaho emaa haha 'ee 'aa rukini
jipuhipo a panajahara kaivo Nuni Oma ka'ene akupi 'ahi hinujara a
najahana.

18 'Ena'omo Na ku'o pina 'waravu. A Pitana. 'Ena'omo ike muna
anesina toakino Nuni sosia vehuna. 'Eje vena huni harurijaho paniname
lee paasitahuna.

19 Nara Godoni ara huni kiijaho vajahuna. 'Ejakame ara iki mwe'i
kamo'amajaho akdpa 'aha 'u'o kamohuna. 'Ene ara iki mwe'i
rasa'amajaho akupa 'aha 'u'o rasahuna 'wamana.

20 Hu Kerisona kaivo tisaiporua ea pa‘'wara'avarono 'waramana.

Jesura Ahija Apene 'Ee Kwahuniji Rone 'Waramajina
(Maka 8:31-9:1; Ruku 9:22-27)
21 'Enarena ijihuni vea kaji rene Jesu Kerisoho uneunecha mapoka
ka'ene Hu Jerusaremi va'akame ea mama'ina pirisiti mama'ina Sikuraipi

uneunecha ani ani vene hu sise'i 'aha'e 'anaa kwamareje na'ia no'opisu
pa'areje 'urihuna Huni tisaiporu najahana.

22 'Ejumakame Pitara Hu ahema apene va'e karaa rori hine 'urarahe ija
'wama Natohwe niho'o pana! Niho'o ija'ina parenahuna 'wamana.

23 'TEjumakame Jesura ta'arohe Pita ija 'wama Setanikera tuna'i rova'a
'wamana. A Na apene tanu'urihu ja'ina'e venu. A oni vwihijaho niho'o
Godoni urija'ina pana kaivo emaa puni vwihija'ina vwihanu 'wamana.

Tisaiporu Rehuni 'Unamijaho Niho'o Kisina

24 'Enarena Jesura Huni tisaiporu ijd 'iama Ei pini Nuni tdna'i
roi ve'amajaho hu huni oja maka'i kaivo huni korosia apene Na
lararihi'amana.

25 'Enakaivo ea irara huni hiiji ori ni'ajara'amajaho huni hiijaho
ranahuna. 'Ene ea irara huni hiiji Nunijihuna'e hi'amajaho huni hia
'unanahuna.

26 'Enakaivo ei pini uneunecha ka'ene mwe'a kakehunijaho huna
rerana'eje hia nimaa nimai iji asina'ipisa hu maa iraka apeja'e?

27Ema Puni Harihijara ro'amajaho Amoni hanaji'ina 'ee Huni ona oji'ina
pu'imo rohuna. 'Ene ea kwinu kwino pura iraka ka'ene vejujaho eha
lja'ina apehuna.

28 Emaa Puni Hariha Hura 'ajohuni kwaijaho ea ka'ene ike namiju
kijahija mai'o pakwamasa'eje roe kahuna 'iamana.

17

Ta'aroha Ani'ina Renajina
(Maka 9:2-13; Ruku 9:28-36)

1Na'ia iropu kwinu pa'are'eme Jesura Pitane 'ee Jemisine 'ee huni 'u'ua
Joni ija pupusu aherame huri'a jopatu'ura 'ahi ajima va'ara.

2 'Enareja pu hine Jesu ka'eme puni una'i Huni haha ta'arohe niho'o
ani'ina re'eme Huni nia urijaho niho'o hanane vea puna'i ri'eme Huni
atehijija niho'o sajasa'ina rene hanajara.

31Ejume pu ki'eme Mosisi'o Iraija'o Jesui pu'imo hina vu'a 'wavara.

4'Ejumakame Pitara Jesu ija 'wama Natohwe niho'o mamaa venareja nu
iki roara'omo A ura rena'amajaho nu ikakaro ara pina Ona'e vene 'ee pina
Mosisi ona'e vene 'ee pina Iraija ona'e vejava 'wa'eme

5 ni'aha kwino 'imitia hanaji'ina puni hura kajaho sa'eme 'imitia vaja
kajino ira roe ija 'wama Ikaho Nuni Hariha ka'ene Na niho'o ura renia
paraju'e oja mahi'inijinakune ja Huni ira hami he'avara 'iamana.

6 'Ejumakame tisaiporu ira kaji henareja niho'o tea junama parajume pu
puni urania mwe'i aruhara.

71Ejumakame Jesura puni roe ija 'uniravi'i ija 'iama Juvujaho are'i kaivo
'uriha 'iamana.

8 'IEjume pu 'urine nia ahasirima niriajaho ea 'aho'a pakivara kaivo Jesu
huhuso kavara.

91'Enareja pu huri'a kaji rene ariha roi'i Jesura pu ija 'iama Jara iviamajai
raka ka'ene kavakaho niho'o ja ea pina pa'wara'avara. 'E'eje Emaa
Puni Harihijara kwamareje ku'o 'urija kama'e iji'a nahama 'wara'avara
'ijamana.

10 'Ejumakame Huni tisaiporuepo Jesu apoma ija 'wava Irakijihuna'e
Sikuraipi Iraijara maraku'a rohuna "ivare? 'wavara.

11 'Ejume Jesura eha vene ija 'iama Iraijara maraku'a urana roe une-
unechaka mapokijija amairihuna.

12 'Enakaivo Na nimaa nimaa'e 'waravu Iraijana 'wavujaho nimarako
roana. 'Ejume pu hu pahena pakavara kaivo pu apene raka ka'ene pu ura
renauja'ina'e 'ahaara. 'Ena'omo ija'ina'e Emaa Puni Hariha 'u'o pura puni

jjijino sise'i 'ahahuna 'iamana.

13 'Ejumakame Huni tisaiporuepo hejajaho Hu Joni Papitisita rona
'waramana.

Jesura Sesama 'Avena Sisei Rosamaji Vejume Maranajina
(Maka 9:14-29; Ruku 9:37-43a)

14 'Enareja pu iji'a roe ea mapoka hijajino roume ea pini roe Huni una'i
nitupari savi'i ija 'wama

15 Natohwe nuni hariha numima. Ijihuni maijaho hu na'ia mapoka
humata siseraju'e nanamare'e 'one veni rene 'ee toi 'onuna.

16 'Eju'e na apene Oni tisaiporue puni routa kaivo pu pavejume
maranana 'wamana.

17'Ejume Jesura eha vene ija 'iama Ike panimaa roji'ina ka'ene sisemakije
Nana'ia icharo ja pu'umo hi'ejo? 'Ene na'ia icharo Na ja najahapena va'ejo?
Ahema iki Nuni roha 'iamana.

18 'Ejume Jesura 'avena sisea kajaho 'urarahume ariha va'eme ni'aha
kwino ijakaru kasimaa kajaho maranana.

19 IE'ejume Huni tisaiporuapo hemi roajimareja ija '‘wava Irakijihuna'e
nu 'avena sisea areri pasiomaho? 'wavara.

20 'Ejumakame Hu ija 'iama Ijihuni maijaho ja hamia panimaa rojuji-
huna'e areria parenau. 'Enakaivo Na nimaa ja 'waravu joni nimaa roijaho
areri kwava 'ina sa'ina'e re'amajaho ja 'warave huri'a karaho tajahena
va'e kamakaru namina 'wa'avajaho huri'a kajaho tajahene kamakaru
vahuna. 'Ene unenu'u pina jonuna'a kisina parehuna.

21 'Enakaivo 'avena sisea ikakajija pava usevura kaivo 'aura areme
siporua 'ojujari reju'e va usevura.

Jesura Kwahuniji Ku'o Nahama 'Waramajina
(Maka 9:31-32; Ruku 9:43-45)

_ 221Ene pu Karari ahuma hijumakivi'i Jesura ija 'iama Emaa Puni Harihi-
jaho emaa puni ija tahi vahuna nitu'u renu.

23 'Eje pu 'anaa kwamareje na'ia no'opisu vaji namareje ku'o 'urihuna
'ilavume pu niho'o temukavara.

Temiporu Huni Takisi

24 'Ejume pu va'e Kapeniami use'eme ea ka'ene Temiporu takisia
apeji'inijipo roe Pita apome ija 'wava 'U joni Najahi'ina kajaho Temiporu
takisi venuna raka? 'wavara. 'Ejume Pitara eha vene 'I'a 'wamana.

25 'Ene hu iji'a sei ajima roajaho Jesura marako'a ira 'warame ija 'wama
U Saimani a ichd vwihano? Mwe'a kehuni kinijihija ea irahipo puni takisia
venahure? 'U puni takisia ehwapo venahura ho ea 'ahopo venahure?
'wamana.

26 IEjume Pitara eha vene ija 'wama Ea 'ahopuna 'wamana. 'Ejume Jesura
eha vene ijd 'wama Ijihuni hahi ehwaha takisia pavenahura.

27 'Enakaivo vejuro'i pu ajina'ejakiine va'e sohi kimai oname kija amura
ka'ene e'ama jihuni ira jara'amajaho monia tita apene Nuna 'ee onaji'i
takisia ve'amana 'wamana.

18

Irara Natohwane?
(Maka 9:33-37; Ruku 9:46-48)
1'Enareja ijihuni vea kajino Huni tisaiporuepo roe Jesu apoma ija 'wava
Godoni arijino ea natohwijaho irane 'wavara.
2 'Ejumakame Jesura kasimaa pina 'umejume Huni roumakame Hu
apenapi puni una'i ranavume naminana.
3 IEne ija 'iama Na nimai ja 'waravu ja pata'arohe roe kasima sa'ina
pare'avajaho ja Godoni ara niho'o pakahuna.
4 Ea irara masuani ajuarane areri ike kasima ka'ina renujara Godoni
arijaho ea ni'ina.
5 IEnakaivo ea irara Nuni iha 'ahi kasima ika'ina'e hami apenujaho hu
Na apeniuna.

Sisea Ve'avarono Vena Kivujina
(Maka 9:42-48; Ruku 17:1-2)

61Enakaivo kasimakipo Na nimairo'eje ei pini veje amaaresume ta'arohe
ani ro va'amajaho maijaho ja muna ka'ene natohwijino apene huni uroa
'ahi vevahamareje pi'onave va'e sohi vaji 'o'amajaho ja mamai vehuna.

7 'Enakaivo iki mwe'i sisea namujihuna'e ijihuni eha namu kaivo ike
mwe'a kehuni eijipo veju'e ea 'aho'a sisea vejura'omo ea kajihipuni eha
ka'ene mihunijaho namu.

8 IEnakaivo oni ijina ho mumori vena'e a sisea ve'amajaho ijaho 'uhua
ato'aruve va'amana. Maijaho a nupuvi'i onareje majama hihuna apehuna.
'Enakaivo a ija mumora no'o no'o re'amajaho a va'e vena ka'ene pautaruti
savi'inijino rehuna.

9 'Ene oni niijara vena'e sisea ve'amajaho tajahene apena 'onave
va'amana. 'Ena'avo maijaho a nia kwinu apene majama hihuni kwaijaho
va'e marahuna kaivo nia no'o re'amajaho vena ka'ene majama reji'i
namujino pi'onamahuna.

Sipia Ranama Savajihuni Haijina
(Ruku 15:3-7)

10 'Enakune ja hami vwihaha. Kasima ika'ina niho'o pasena'avara. Na
nimaa nimaa ja 'waravu. Puni ona oji'ina ka'ene kahi akupa 'ahi hijujipo
na'ia mapoka'e Nuni Omijihuni una'i va'a roura.

11'Enakaivo Ema Puni Harihijara roajaho ea ka'ene pivusaha ojuji ni'aji'i
roana.

127Ena'omo ja ichd'ina vwihajo? Ei pini huni sipia mapoka mapoka (100)
nami'ira'omo kwino paka'ipisa hu ichd veja'e? 'U hu 'aho'a ka'ene (99) ijija
huri'i irechami'i kaivo va'e kwinu'wi sava raka?

13 Na niho'o nimaa ja 'waravu hu (99) iji ki'amajaho teamava'a kaivo
kwisu'wi pivunonaji piuna'amajaho niho'o teamama parahuna.

14 Areri jja'ina'e joni Oma ka'ene kahi akupa 'ahi hinujaho kasimapo
kwinu'wi ani ro va'e pivuhuna ura parenu.

Ea Pini Sisea Ve'amajaho
15 'Enakudne oni ei pini a sise'i 'ahaa ka'amajaho a'asu hemi va'e hu
hu'iimo 'wama amairi'amana. 'Eje hu oni ira he'amajaho mamaa vehuna.
16 'Enakaivo hu oni ira paheja ka'amajaho a ea no'ona ho no'opisu raki
aherama pu pu'umo va'amana. 'E'irakune hu ja icha 'ahi'amajaho pura
kama he'avara.

17 'Enakune hu joni ira paheja ka'avajaho jara sosi nahama 'wara'avara.
'Eje hu iji paheja ka'avajaho iji'a maka'eje Jenitaru rene 'ee takisi apeji'ina
re'amana.

Vehuna 'Aho Pavehuna

181Enakaivo Na nimaa nimaa ja 'waravu uneunecha ka'ene jara iki mwe'i
kamo'avajaho aktpa 'aha 'u'o kamohuna. 'Ene jara iki mwe'i rasa'avajaho
akupa 'aha 'u'o rasahuna.

19 'Ena vukd'o na pina 'wara'i veju. 'Ene ja ea no'o ahume iki mwe'i
nimaa ve'i kaivo siporua 'one unenu'u pina'e jari'avajaho Nuni Oma
ka'ene akupa 'ahi hinujara eha vehuna.

20 'Ene ichihi ichihi ea no'una ho no'opisu Nuni iha 'ahi ahu'avajaho Na
ijino puni vaji hihuna 'iamana.

Pwei Huni Napura Pavwihana Aremajihuni Haijina

21 'Eleme Pitara Jesuni roe ijd 'wama Natohwe nuni vwei na sise'i
'ahi'amajaho 'aha icharu na vwihana are'ejo? 'Aha iropu no'o vwihana
are'ejo? 'wavume

22Jesura ija 'wama Na 'aha iropu no'ohe'ina pa'wavu kaivo 'aha mapoka
mapoka (70 x 7) vwihana are'amana.

23 Tkehuni hahi Godoni arijaho areri kini pini huni pwehipuna'i huni
monia hura vajihaji piuhi'amaja'ina.

24'Ejumakame vea ka'ene hu pwehwaha piuhiani veijaho ea pina monia
mapoka mapoka (K10,000,000) pukini ma'ekana.

25 lEna'omo huni monia eha vajahuna areri parejukame huni natohwi-
jara pikinavi'i ij4 'wama Na a oni napara 'ee sesahuana 'ee uneunecha ona
ka'ene navujaho ija 'eka va'e nuni monia eha 'imena 'ekahuna 'wamana.

26 'Ejumakame huni pwea huni una'i aruha arihe jarime ija 'wama
Natohwe a 'aji'eje nara uneunecha mapoka eha venahuma 'wamana.

27 'Ejakame huni natohwijaho niho'o ijara teamuma parajume monia
pukini venajaho vwihana are'i kaivo makavuma va'ana.

28 'IEnarena pwea kajaho 'e'una va'e huni napura pwea pina ka'ene hu-
nuna'i monia (K20) pukini naminajaho piuname uroi 'ena apene musavi'i
ij4 'wama Ara nuni monia ka'ene pukini vene inajihuni ehiji vajiha
'wamana.

29 'Ejumakame pwea kajara huni una'i 'one navi'i jarime ija 'wama A na
ajiha na iji'a eha vajahuna 'wamana.

30 'Enakaivo hu huni ira pahe'i kaivo apene tipura ranavume iji monia
kajihuni ehiji vajahumakavi'i iji'a ranamana.

31 'Ejakame pwea pwina ijipo hura venaji kamareja pu niho'o
temukavume va'e puni natohwa iraka ka'ene renajaho nahama 'waravara.

32 'Ejumakame hu pwea kajaho 'umejume iji roume ija 'wama A niho'o
pwea sisea. Nuni chimua ka'ene onuna'i namajaho na vwihana'e arevuta.
Ijihuni maijaho a na jaririvurnakame na vwihanae are'ika'i makavume

Noina va'ana.

331'Ena'omo na a numiravu ja'ina'e a oni napura numi'ipisa areri reja'a?

341E'ikaivo ea natohwijaho ajivume huni pwea kajaho apena va'e tipurai
raname monia kajihuni ehijaho vajihakama'e iji'a ranahuna.

35Ena'omo a vweupuni sisea pavwihana are'amajaho Nuni Oma ka'ene
kahi akupa 'ahi hinujara a 'u'o pavwihanae arehuna 'wamana.

19

Jesura Parua Napara Ranaravuji Najahajina
(Maka 10:1-12)

1Jesura vu'a kajaho 'waravume pa'arejume Hu iji'a Karari are'i kaivo
'urine Jotani one kara'i Jutia va'ana.

2 'Ejume ea niho'o mapoka mapoka Hu tamatiha va'umakame Hu ijino
venaume maraniara. .

3 'Ejumakame Parasiepo Jesu vena kamareja pu Hu ija 'wava 'U ea pina
huni napara varapa pa'a maji rana'ipisa areri reja'e? 'wavara.

4Ejume Hu eha vene ija 'iama Ja nitama ea ka'ene parua napara aneja
venajaho ja pataha kavare? 'iamana.

5 'Ene Hu vuku'o ija 'iama Ijihuna'e ea omaha oaha rana'i kaivo hu
napara 'wa'amani veijaho no'o naparahe'i nikwinu'ina rehuna.

6 'Enajihuni hahi pu majaa no'ohe'i pana kaivo haha nikwinu'ina rejara.
'Ena'omo Godira raka ka'ene ahuma venaume nikwisu'ina rejajija veje ea
paturiamae ani irechami'avara 'iamana.

7 'Ejume pu Jesu ija 'wava Irakijihuna'e Mosisiho huni tamana vaji ei
pini huni napara ranave pa'are'amajaho paruaha kajara asura venapi ma'i
kaivo ranave ani va'amana 'ima 'waramane? 'wavara.

8 IEjume Jesura ija 'iama Ijihuni maijaho joni ojijija kisima'ura ijihuna'e
Mosisiho ijihuna'e 'waramana kaivo nitama anejijaho 'unama ija'ina pana.

9 'Enakaivo Na ja 'waravu. Ea pipuni napara parui pini ahemo'amajaho
Earua kajara areri napara kajaho ranahuna. 'Enajihuna'e parua ka'ene

uni napara kaji ranamajara napara pina 'wa'amajaho sisea vehuna
'ifamana.

10 'Ejume Huni tisaiporuepo ij4 'wava Parua naparahe'o puni hia ija'ina
re'amajaho maijaho napara pasame parua paveja'a 'wavara.

11 'Enakaivo Jesura pu ija 'iama Ike vu'akaho eaka mapokakija pana
kaivo ea ka'ene Godira Huni harura pu mihajipo pupuso vu'a kajaho hena
kahuna.

12 1'Enakaivo ea ani ani'ina niho'o napara pasavura. Ijihuni maijaho ea
'aho'a ohwapo nahenauji rene nija'ina rejura. 'Eju'e ea 'aho'a emaapo
tanuvu'e napara pasavura. 'Eju'e ea 'aho'a Godoni 'unamiji vwihanare'e
pu maopuipo puni ura ijine napara pasa'i 'ahiu'e pasavura. 'Enakine ei
pini ike vu'ake he'iro ve'amajaho hami he'amana 'ilamana.

Jesura Sesamaa Merajihajina
(Maka 10:13-16; Ruku 18:15-17)

13 'Enakaivo ea 'aho'apo kasima aherame 'eka roume Jesura Huni ija
puni hiimata 'ahi irechamihe siporua 'ona'avarono roajivara kaivo Huni
tisaiporuepo eaka mapoka kajija 'urarahara.

141Enakaivo Jesura ijé 'ilama Kasima kajija maki'eje Nuni roajiva kaivo ja
patanu'uriha. Ijihuni maijaho kasima ika'ina Godoni arijihuna 'iamana.

15 'Enarena Hu Huni ija puni hiumata 'ahi irechamarena Hu jji'a va'ana.

Ea Ka'ene Uneunecha Rukima'urijina
(Maka 10:17-31; Ruku 18:18-30)
16 'IEleme ei pini roe Jesu ija 'wama Najuhi'ine na unenu'u pina maa
ichd'ina'e venareje majama hihunijaho ape'ejo? 'wamana.
17 'Ejume Jesura ija 'wama A iraka vene unenu'u pina ka'ene maijaho
aporimo? Godira nikwinu'wi mamaana. 'Enakune a ura majama hihuniji
ape'i ve'amajaho a Godoni tamaneru ve'amana 'wamana.

181Ejume hu Jesu ija 'wama Godoni tamana ichihunichi ve'ejo? 'wavume
Jesura ija 'wama A ea pa'anae kwa'amana. Ea 'ahopuni napara pa-
turi'amana. 'Ee nesa paape'amana. 'Ee a ea ira'atijino panama'amana.

19 1"Ene emahuapuni hura ve'amana. Oni ea ka'ene oni rori hijujija oja
mi'amana. Areri ara oni haharu oja mahuja'ina'e mi'amana 'wamana.

20 'Ejume ea kajara ija 'wama Na ike tamanakija nani ija vesihura kaivo
vu 'aho'a na raka vehune? 'wamana.

21 'Ejume Jesura ija 'wama A niho'o ariramaa kajara ura rena
para'amajaho va'e oni uneunecha ka'ene navujija ni'aha kwino 'eke 'imé
raname oni monia 'eke ea ka'ene uneunecha pa'ajihi vajiha. Ija'ina
ve'amajaho oni uneunecha mapoka kahino akupa 'ahi navakivi'i iji'a tina'i
Na 'ararihie ro'amana 'wamana.

22 'TEjumakame ea kajaho hu iji henarena hu niho'o temuma para'eme
va'ana. [jihuni maijaho hu uneunecha niho'o mapoka rukini jihuna'e
avanana.

23 IE'eme Jesura Huni tisaiporu ija 'iama Na nimaa nimaa ja 'waravu ea
ka'ene uneunecha mapoka rukinijipo Godoni 'unami vahunijaho niho'o
kisina 'iamana.

24 'Ene Na vuku'o ja 'wara'i veju. Maha nitirua huni titi vaji aruma
vahuna samaa kaivo ea kukua uneunecha rukima'urijara Godoni ari
vahunijaho kikisima'ura 'iamana.

25 'Ejumakame Huni tisaiporuepo iji vu'a kaji henareja pu niho'o oja
hwa'usaha'eme pu Hu ijd 'wava Ea irara areri Godoni ea re'ena? 'wavara.

26 'lEjumakame Hu pu niimaru kivi'i ija 'iama Eaka mapokakipo ija'ina ve-
huna niho'o areria pana kaivo Godira Huhuso ija kajaho vehuna 'iamana.

27 'Ejumakame Pitara eha vene ija 'wama Nu uneunecha ka'ene mapok-
ijija Onijihuna'e niare'i kaivo nu A 'arariha ojara'omo nu iraka 'ekahune?
'wamana.

28 IEjume Jesura pu ija 'iama Na nimaa nimaa ja 'waravu. Vea ka'ene
mwe'a maiu'ina ve'avari veijino Ema Puni Harihijara Huni ruha hanaji'ina
ka'ene asuma hi'amajino ja ea ka'ene nu pu'umo ojukija ruha iropu ropu
no'ohe'i iji asuma hinareje Isureri opuni ituha iropu ropu no'o navujija
'otua vetihuna.

29 'Ejakame ea ka'ene Nuni ihijihuni hahi puni ara irechame puni
'u'ua poka irechame 'ee ma'ipija irechame oha oma irechamie 'ee puni
mwe'a irechame hariha irechamiu ijija pu niho'o eha mai mapoka mapoka
'ekahuna 'ee majama hihuna apehuna.

30 'Enakaivo ea ka'ene iviamaa urana va'ujija tuna'i rehuna kaivo ea
ka'ene masuani tuna'i va'ujija urasahuna.

20

Aja'ina Juari Kaukara Vejujina

11Enakaivo iji Godoni arijihuni 'unamijaho areri ei pini kwai huni ajina
juara na'ira'omo hu nina'i arihe pwehwaha aherame ijino kaukara ve'iro
va'uja'ina.

21Ejukame hu teamama para'eju'e pwehwaha ija 'iama Ja kaukara iviasi
ve'avajaho monia tita vajihuna 'iamana. 'Ejume pu kaukara ve'i va'ajivara.

3 'Ejumakame hu st'u su'u vea ajiru naminu kamino nami'eme va'i
kimajaho maketia kwai ea 'aho'a onekajaho pave'i kaivo maijino namimar-
avuma kimana.

4 'Ejumakame hu pu ija 'iama Ja 'u'o va'e aja 'ina juasi'i kaukara
vejakame na ja eha areri renahuna vaji'uta 'iavume pu va'ara.

5 'E'eme hu vea 'u'arirakano naminajaho nijaa venana'omo vuku'o vea
hareha 'aha karo karu naminaji 'u'o ijd venana.

6'Enarena vuku'o vea ni'o'irono ve'eme vai'i kivume ea 'aho'a niiji ruha
kajino namina ojara. 'Ejuma kimarena hu pu ija 'lama Ja iraka vene roe
ma'uraha ikino namina ojo? 'iamana.

7'Ejume pu hu ija 'wava [jihuni maijaho ea pina nu kaukara pamuhu'e
avaju 'wavara. 'Ejume hu pu ija 'iama Ijinakune ja 'u'o va'ajime juasi'a
kajino kaukara veha 'iamana.

8 IE'leme vea nusirevume ea ka'ene juara anesurijara roe namikia
'waravume hura ea ka'ene kaukara veji'inijija 'umenaume niana
roumakivi'i ea ka'ene tdchamai roajivajino maraku'a eha vajiharena'e
iji'a ea ka'ene urasaha roajaho vajihana.

9Eaka'ene nusire mai aneja vene kaukara vejajija eha monia tita apejara.

10 'Ejumakame ea ka'ene nimarako roe vejajipo vwihajajaho pu monia
ni'ina ape'eja rojara kaivo pu 'u'o eha nija'ina monia tita vajihana.

11 'Ejumakame pu iji puni monia kajaho 'ekareja iji'a ea ka'ene juara
anesurijaho chichahaara.

121'Enakaivo ea ka'ene tichamai roajija vea ma'uako kaukara vejara kaivo
nu ea ka'ene nimaraku roajivajija vea ni'ina 'e'une 'anue kaukara harura
vejara kaivo eha ka'ene nd muha kaja'ina'e pu mihana 'wavara.

13 'Ejume iji ea ka'ene juara anesurijara ea kwino ija 'wama Ea nune ike
hena na ja pasise'i 'ahiu kaivo nu ja pu'umo nimaraku 'wavajaho ja monia
tita iviasl kaukara vehuna avacharavara.

14 IEnakudne joni eha 'ekareje joni ari va'avara. Nara eaka tichamai
roaji eha areri ja mihu kaja'ina'e vaji'ujaho nara nuni ura ijino nija'ina
vaji'ejukune pavwiha'avara vo va'aji'avara.

15 1J nuni monijaho nara ura reniuja'ina'e vehuna arerine? Na mamaa
kaivo ja na kivujaho sisea kivo?

16 'Enajihuna'e ea ka'ene urasahujija tina'i reje 'ee ea ka'ene tuna'i
rejujija urasahuna 'iamana.

Jesura Kwahuni Vu'a No'opisuji Rona 'Waramajina
(Maka 10:32-34; Ruku 18:31-34)
171E'kaivo Jesuho Jerusaremi va'i 'ahaume Hu Huni tisaiporu iropu ropu
no'o ija aherama ro vai'i ij 'iama
18 Hami heha nu iviamaaja kahino Jerusaremi va'akame pirisiti
mama'ina Sikuraipia mama'inijipo Emaa Puni Harihijaho apene namahe
'anae kwa'amarono vehuna.
19 'Ene pu Hu apene Jenitaru mihe pu apene sipana asutie 'ee hijahe
'ee icha 'ahi raname nerui 'anahuna. 'Ejakame na'ia no'opisu pa'are'eje
vuku'o 'urihuna 'iamana.

Oahi Jarima 'Waravajina
(Maka 10:35-45)
20 'Ejumakame Sepati oni harihija no'ohe'i jihipuni ohijara harihwaha
no'ohe'i aherame roe Jesuni una'i nuana vetie unenu'u pina Hu jarimana.
21 'Ejume Jesura hu ija 'wama A iraki ura renao? 'wamana. 'Ejume
napara kajara ija 'wama Vea ka'ene Ara ea mapokakehi 'ajoha'amani
veljino ike nuni harihijakija pina Oni ija mana'inija'i asumahije 'ee vu pina
Onl ija ana'inija'i asuma hihuniji nahama 'warima 'wamana.
22 'Ejumakame Jesura pu ija 'iama Ja niho'o raka ka'ene jara jaririvu
kajihuni maijaho pahene pakavi'i maiji avaju 'iamana. 'Eji'i Hu 'ija 'iama

'U ja Nara kapusia ka'ene mai'o ihunijaho ja areri ija'ina i'eja 'iavume pu
ija 'wava 'I'a nu areri i'eja 'wavara.

23 IEjume Jesura ija 'lama Ja nimaa Nuni kapusia vaja areri i'eja kaivo
mai'o ea ka'ene Nuni ija mana'inija'i asuma hine 'ee ana'inija'lt asuma
hihunijaho Na ijija areri ija pavajihuna. Iji ruha ka'ene Nuni Omijara
amairiujaho ea irahija'e iji pijiha jihipuna'e amairiahana 'iamana.

24 'Ejumakame Huni tisaiporu 'aho'a ka'ene iropu ropu ijija iji vu'a kaji
henareja pu iji 'u'uahe'o pokahe'o puna'i niho'o ajinavara.

25 Jjihuna'e Jesura pu 'umenaume nianae Huni roume Hu ija 'iama Ja
nihena kivura. Jenitaru puni 'ajoha'ina mama'ina 'aho'ijija vu ajisina
lahopo 'ajoahaura.

26 'Enakaivo iji 'unama ka'ene ijd'inijija joni vaja kajaho panahuna.
'Enakaivo ea irara ura joni vaji natohwa re'i ve'amajaho hu joni pwea
re'amana.

27 'Ene iji joni vaji ei pini 'ura'i ve'amajaho hu joni pwea re'amana.

28 Ema Puni Harihijara roujaho ea mapoka Huni pwea pare'avarono
roana kaivo Hu puni pwea re'i 'ahaume roana. Hu Huni hia ea mapoka'e
mihana. Areri ema 'imenaana 'iamana.

Jesura Ea No'ohe'i Nia Pa'ana Vejume Maraniajina
(Maka 10:46-52; Ruku 18:35-43)
29 'Ejume Jesu iji Jeriko rene va'eme ea mapoka pua'e 'ararihie va'ara.
30 'E'ejume ea no'ohe'i nia supama'inapo 'unamu toi hi'eme Jesuho va'e
puni rori va'uma henareja pu Hu jarime ija 'wava Natohwe Teviti oni
Harihakera nu numiruma 'wavara.
311Ejumakame eaka mapoka kajipo pu 'urarahe ija 'iava Iruno'a areha
'iavara. 'Ejumakame ea kajipo no'o ira ajira ija 'umeja Natohwe Teviti oni
Harihakera numiruma 'umejara.
321Ejumakame Jesu areme ija namiji'i pu 'umenae ija 'iama Ja ura Na joni
raka vena'ejo? 'iamana.
33 'Ejume pura ija 'wava Natohwe nud ura Ara nuni nia venuhe niri'irono
'waravu 'wavara.
341Ejumakame Jesura pu numiramarena Huni ija puni nia 'ahi irechami-
hume puni nia maraniume pu Jesui pu'umo va'ara.

21

Temaraji'i Jerusaremi Vaji Roe Arumajina
(Maka 11:1-11; Ruku 19:28-40; Joni 12:12-19)

1 'Enareja pu va'e Jerusaremi rori Petapeje Arivi huri'i 'usevi'i Jesuho
Huni tisaiporua no'ohe'i irechamiume va'ara.

2Hu pu ij4 'lama Ja no'o va'e ara ropuna'i va 'usevi'i kave tonikia ka'ene
i'ivananave 'u'uiji'l namija ka'avaji aherame Nuni ro'avara.

3 'E'eje ea 'ahopo unenu'u pina ja 'warava he'avajaho ija 'wara'avara
Natohwijara ura rejukame nu roe ikaho apeju 'i'i kaivo apejakame pu ja
mihuna 'iamana.

4 Jji Hura ijd venajihuni maijaho nitama poropeti vu'a ka'ene
'waramajara nimaa nimaa re'amarono avanana.
5Ja Saiani oni 'apajiji ija 'wara'avara. Joni Kinia joni rou. Hu masuani

tonikia 'ahi hi'eju'e rou. Hu iji tonikia 'u'ua ka'ene kuchini 'ahi
hi'eju'e rou 'iamana.

6 IEjumakame tisaiporua kajija va'e raka ka'ene Jesura 'waramajaho ija
vejara.

7 'Enareja pu va'e tonikijaho ahema roumakame 'u'ua hunijaho iji hu
hu'iimo roana. 'Ejume pu iji huni 'ahi ateha risaremahume Jesuho ajima
ijihuni 'ahi hinana.

8 IE'eme ea mapoka 1[1Juni atehi jahena Huni una'i 'unama toi risarema
apena va'ume 'ee ea 'aho'a icha anumi 'uhue 'eke 'unama toi Hura ijihuni
'ahi va'amaroreja risarevara.

9 'Eji'i ea mapoka ka'ene Huni una'i va'e 'ee tina'i va'ajipo ira ajira
mwasirivi'i ija 'umeja
Teviti oni Hariha ta'aroha Natohwi jihuni iha 'ahi ea ka'ene roujaho

merajaho. Hu ta'arohe Huni iha 'unama apene ichu toi ahasiriha
'umejara.

10 'E'eme Jesuho va'e iji Jerusaremi va'uma kamareja ea mapoka kajipo
oja hwa'usunaha'eme ija 'wava Ikaho ea irarane 'wavara.

11 'Ejumakame eaka mapoka kajipo ija 'wava Eakaho Jesu ka'ene
poropetia Nasareti Karari vaji rena roana 'wavara.

Jesura Temiporua Vaji Va'e Amairiajina
(Maka 11:15-19; Ruku 19:45-48; Joni 2:13-22)

12 'E'eme Jesura va'e iji Temiporu kajino arumarena ea ka'ene iji
arume 'imearavajaho arukunie 'ee 'ararihie 'ee pura 'aijua ka'ene hine
monia senisu vene 'ee hine uka 'imearava kajaho 'unirame 'eka arohume
'useusahara.

13 'Ejumakivi'i Hu pu ij4 'iama Godoni ira heha 'ahi ika'ina 'warumana.
Nuni seijaho nikwinu siporuaru 'ohuni sea 'wavura kaivo jara iviamajai
apena veju'e nesa apejuri sea renu 'iamana.

14 IE'ejume ea ka'ene nia supavi'ina 'ee ea ka'ene irima'inijipo iji
Temiporu vaja kajino Huni roumakame Hura vejume maraniana.

15 'Ejumakame pirisitia mama'inijija Sikuraipia iji Hura uneka mamai
ka'ene venaji ki'eme sesamai ka'ene iji Temiporua vaja kajino hijajipo
mwasirivi'i ij& 'umeja Teviti oni Hariha ta'aroha 'umejara. 'Ejume pu
niho'o ajinavara.

16 IEjumakame pu Jesu ija 'wava 'U iji pura ira ka'ene 'waravu kajaho
A niheno? 'wavara. 'Ejume Jesura ija 'iama 'I'a ijja'ina'omo ja vina nitama
Godoni ira vajiika'ina 'warumajaho kasima 'ee musia ijihipu irijaho ja raka
kame pura Natohwiji ta'arohunijaho ja pataha kavara raka? 'iamana.

171E'ikaivo Hu pu irechami'i kaivo ara kajaho areme Petani va'e hinana.

Jesura Mataka Sirimajina
(Maka 11:12-14, 20-24)

18 'Ena'omo ijihuni st'uhijino Hu vukd'o 'unama ari natohwi va'eme
'unamutoi matumana.

19 'E'eme roi kavume matakijaho 'unamu rori namijuma kamarena maa
rena namu ro'i kaivo vai'i kamajaho 'ina pa'ana kamarena ija 'wama A
niho'o vukd'uha maa pare'ena 'wavume ni'aha kwino saranana.

20 'Ejumakame Huni tisaiporuepo iji mataka kaji ka'eme sarajumakame
oja hwa'usunaha'eme aposarama ijd 'wava Ichd vene ike matakakaho
iviamaa Huni iri 'ahi sarano? 'wavara.

21 'Ejume Jesura ija 'iama Na nimaa nimaa'e ja 'waravu Ja 'unama
nikwinu nimaa ro'avajaho ja areri ike iviamaa matakake renaja'ineru

pavehuna kaivo jara huri'ake ika'ina 'warave hu tajaheuna 'urina va'e sohi
'ona 'wave ija rehuna.

221Ene ja niho'o nimaa nimai ro'i kaivo unenu'u 'aho'a Godi jari'avajaho
ja 'ekahuna 'iamana.

Jesuni Haruriji Rona Apovajina
(Maka 11:27-33; Ruku 20:1-8)

23 Hu va'e Temiporu vaji hine ea naja'eme pirisiti mama'ina 'ee Jua
puni emakinepo roe Jesu apoma ija 'wava A harura irakijara reju'e
uneunechakija veno? 'U ea irara harurakaho mahu'e avano? 'wavara.

24 'Ejume Jesura ija 'iama Na 'u'o ja aporave ja ijihuni maa 'wari'avaji'a
Na 'u'o harura ka'ene raki reju'e Na vejujaho 'warahuna.

2510 Joni Papitisita kahi akupi 'ahi rena roana ho ema puni rena roane?
'lamana. 'Ejumakame pu hine 'wama apene puni vaja kaji 'oji'i ija 'wava
Nu akupi 'ahi rena roana 'wa'avajaho Hu ija "ihune ja rakijihuna'e iji Jonira
raka ka'ene 'waramajaho panimai rojo? "d'ena.

26 'Ene nu emaapuni rena roana 'wa'avajaho nti eaka mapokijihi juhavu.
Ijihuni maijaho eaka mapokijipo hena kavajaho hu poropetia vwihajara
'wavara.

27 'Enareja pu Jesu ija 'wava Nu puruva renu 'wavara. 'Ejume Jesura
ija 'iama 'Ena'omo Na harura iraki apene uneunechakaho vejujaho
pa'warahuna.

Hariha No'ohe'i Puni Haijina

281 ja ichd vwihajo? Ea pina huni harihija no'ohe'ina'omo hu pokijihuni
va'e ijd 'wama Harihavuro! A iviasa va'e ajina juari kaukara ve'amana
'wamana.

29 'Ejume Hu ija 'wama Na vahuna 'wamana kaivo hu pava'ana.

30 'Ejume hu vukud'o va'e 'u'uijihuni va'e vu'aka nikwinu'ina kajaho
'waramana. 'Ejume Hu ija 'wama Na pavahuna 'wa'i kaivo hu iji'a areme
tina'i va'ana.

31 'Enakaivo ea iraka sa'inijara omahoni ira hene venane? ‘'iamana.
'Ejume pu ija 'wava 'U'uijarana 'wavara. 'Ejume Jesura ija 'iama Na nimaa
nimaa ja 'waravu. Ea ka'ene takisia apeji'ina 'ee ea ka'ene 'uasa veji'inijipo
asitahe urasahe Godoni ara vahuna.

32 Joni roe 'unama ka'ene arimaiji ja najahana kaivo ja panimai ro'eme
ea ka'ene takisia apeji'ina 'ee ea ka'ene 'uasa veji'inijipo nimaa rojara.
'Enakaivo ja tdna'i ijaho kavara vo ja joni oja pataarohe panimai rojara
'lamana.

Aja'ina Juara 'Ajohi'inijihi Puni Haa
(Maka 12:1-12; Ruku 20:9-19)

33 'Elkaivo vukud'o Jesura ija 'iama haa pinake heha. Ea pina mwe'a
anesura ajina juara mene ajina 'one ijikano uja pimena raname 'ee vera
iramapi tauhuhe 'ee 'wainia tautahuni ruha 'ume amairie 'ee iji juasi'a
kajino namine aiha vehuni tinia vene iji juara kajaho ea ka'ene moni juara
veji'ini jihipuni ija tahi rana'i kaivo hu kwaa jopatu'uri va'ana.

341Ena'omo vea ka'ene ajina marasahuni vea niturajumakavi'i hu huni
pV\lfehija irechamiume iji ea ka'ene juasi'a 'ajohu kajihipuni ajina 'eka'i
va'ara.

35 IEjumakame ea ka'ene juara kaji 'ajohujipo pwea pina hijahe pina
lanaume kwavume pina muni one hijahume kwamana.

36 IEjume hu ku'o pwehwaha 'aho'a 'u'o irechamiume va'ume vuku'o
marako ahia kaja'ina'e 'aniume kwamasahara.

371'Ejumakama’e iji'a tina'i hu huni hariha pina ranavume va'eme hu ija
rona Pu nuni hariha kehuni hura ve'eja ronana.

38 IEjumakame ea ka'ene iji juara kaji 'ajohajipo hariha kaji kamareja
pu kosarama ika 'wava Eakara roareje omahoni uneunecha mapoka
'eka'enakune roe 'anaa kwamama. 'Ejakame huni aachikaho nina renama
'wavara.

39 'Enareja pu hu apene pi'onavume samai val'umakavi'i 'anauma kwa-
mana.

40 'Ena'omo iji juara anesura kajara ro'amajaho ea ka'ene juara kaji
'ajohujija ich4 'ahihune? 'iamana.

41 Pu Hu ijd 'wava Hu pu niho'o eha sisea ni'ima'ura mihe 'anie
tirahakivi'i vu juara kajaho ea 'aho'a'e mihe 'ajohe hi'ira'omo vea ka'ene
ahaja ihuni veijara roakavi'i pura 'iruma eiria vajahuna 'wavara.

42 Vuku'o Jesura pu ija 'iama 'U ja nitama Godoni ira vaji 'waramajaho
pataha kavure? Hu ika'ina 'waramana.

Iji muna ka'ene ara veji'inapo pi'onava kajara iviamaikaho ara kajihuni
kuruti tukeja natohwa'e rena naminu. 'Enajihuna'e Natohwijara
uneunecha ka'ene mamaijija veju'e roe samaahiravu'e nu kivo?
'lamana.

43 Jjihuna'e Na nimai ja 'waravu. Godira Huni ara ka'ene ikino joni vaji
namujaho apene ea 'aho'a mihe pu hami 'ajohakame 'ina rehuna.

44 'Eleje ei pini 'one muna 'aha kajino nina'amajaho hu niho'o pu'usahe
ma'u'umai rehuna kaivo muna kajara 'one emai 'ahi nina'amajaho ea
kajaho niho'o pu'usahe tiia rehuna 'iamana.

45 'Ejumakame pirisitia mama'inijija 'ee Parasia Jesuni haa kaji hejajaho
pua rona 'waravuma hejara.

46 IEnareja pu 'unama same Jesu 'ana'i 'ahiara kaivo ea mapoka kajipo
vwihajujaho Hu poropetia rojujihuna'e jumareja makavara.

22

Napasinejart 'Iruma Ijuri Haa
(Ruku 14:15-24)

11E'ejume vuku'o Jesura eha vene haa 'waramarena ija 'iama

2 Godoni arijaho areri kinia natohwijara hariahi napasine'i veju'e 'iruma
vei venuja'ina.

3 'Enarena hu huni pwehija irechamiume pura 'ona apene ara
'ahosupuni va'e 'warave pura roe 'iruma kajaho i'avarono 'waravume va'e
'waravara kaivo pu ucha'asahe paroara.

4 'Ejume hu vukd'o huni pwehija 'aho'a irechamie ija 'iama Va'e ea
ka'ene nara 'umenaujija ika 'wara'avara. Nuni 'iruma amairie 'ee maha
amene 'ee hanuha 'eka roe amairie uneunechaka mapokijija niareri rena
hijukune roajiha i'avara 'iamana.

5 IEjume iji huni pwehija kajipo va'e 'waravara kaivo pu ucha'asahe ea
pwina'a puni juasi'li va'ume ea pwina'a puni moni kaukara vejara.

6 'Ejumakivi'i ea 'aho'ijipo iji pwehija kajija 'eke hijiha'e 'ee 'aniuma
kwamasahara.

7 IEjumakame kinia natohwa kajaho henajaho ijara ajivume hu huni
amia lrechamiume pura roe ea kajija 'anii raname 'ee puni ara kwaa kajaho
veni jaume reranamana.

8 'Ejume hu pwehwaha ij4 'lama Ike napasi nejari 'irumakaho niamairia
irechavara kaivo ea ka'ene 'waravajija paroara 'iamana.

9 'Enakune iviamajai ma 'unamaka mapokakino va'ajimareje eaka
mapokijihi piuni'avajaho 'warave pura roe ike napasi nejuri 'irumakaho
i'avara 'iamana.

10 'Ejumakame pwehwaha kajijahija 'unamutoi va'e ea ka'ene piuniva
kajaho aherama roe ahumu va'ume ea sisea ea mai iji'i aherama roume
napasi nejuri sea kajaho hijume itu'o'unana.

111E'ejume kinia natohwa kajara va'e iji vaji arume ki'iro vai'i kamajaho
ea kwino iji ateha maa paapusamana kamana.

12 'Ejumakame kinia kajara ea kajaho ija 'wama Ea nune a icha vene
napasi nejuri ateha paapusa'ika'i roane? 'wavume ea kajaho huni vwiha
pa'arenana.

13 'Ejumakame Kkinijara pwehwaha 'waravume pura eakaho apene ija
mumora kamome apene pi'onavume ma'ahi nutuma namajino va'arena
nirame 'ee upaja chanichanivi'i namana.

14 1'Enajihuna'e Godira ea mapoka 'umenau kaivo ea makwinu kwinu iji
pijihana 'iamana.

Sisa Oni Takisia Vejuji Rone Apovajihuni Vu'a
(Maka 12:13-17; Ruku 20:20-26)

15 'Ejumakame Parasi iji henareja va'e kanisorua pu'imo ahuma hine
'unama ichd'ina venareje Jesura 'warama kajihuni 'ahi pata'aro'i kaivo
tanu'ura'irono 'unama savara.
ume Jesuniva'areja pu ija 'wava Najuhi'ine niu nihena kavu A vu'a nimaaru
'waramuna. 'Ene Godoni 'unama ka'ene aririjiru ea mapoka najahuna.
'Ene A ea kwinuru pavwihanuna. 'Ene eaka mapokijijja ira nikwinu
'waramuna.

171Enakune Ara vwihana 'waruva heja A vwihanujaho nu ea iha Sisa oni
takisia ve'eja ho pane 'wavara.

18 'lEjumakame pura Jesu pisivi'iro vejajaho Hu nikima henarena ija
'lama Ea ka'ene ira'asinakije ja raka vena Na vena kivo?

19 Iviamajai monia ka'ene takisia apejujaho najiha kavume 'iavume pu
oma kwinu nahara.

20 'Ejumakame Hura pu aporama ija 'iama Ikaho irahuni ihe 'ee ikaho
irahuni pikisa'e 'iamana.

21'Ejume pu Hu ija 'wava Ikaho Sisa ona 'wavara. 'Ejume Hu ija 'iama
Ijinakune Sisa oni uneunechijaho Sisa vajaha kaivo Godoni uneunechijaho
Godi vajaha 'iamana.

22 'Ejumakame pu iji henareja oja hwa'usuna-haume pu Hu raname ani
va'ara.

Kwamasahe 'Urihuniji Rone Apovajina
(Maka 12:18-27; Ruku 20:27-40)

231E'eme veaka nikwinu'ina kajino Sajusia ka'ene kwamasahi'inijija ki'o
pa'urihuna rojura'omo hu Huni roe Hu apovara.

24 'Ene Najuhi'ina Mosisi oni tamana vaji 'warumajaho ei pini napasi
nenareje naparaha hariha panahe'eje hu kwa'amajaho huni 'u'uijara
napara kajaho ahemareje huni hariha nahesamahuna 'waramana.

25 'Ena'omo nuni vajakino nu ea iropu no'ohe'ina'omo pokijara marako
napara 'wahumakame naparaha hariha panahe'eme hu kwamana. 'Ejume
vu ijihuni ni'ajahijara napara kajaho ahemana.

26 lEnarena vu iji pokijihuni nijahijara 'u'o ahevume kame ij4 vene apena
va'e tuchamai 'u'uijihuni usevara.

271Eleme iji'a napara kaji 'u'o kwamana.

28'Ena'omo vea ka'ene vuku'o ea kwamasahi'inijipo 'uri'avari veijaho hu
irahuni napara re'ena? Eaka mapoka kajihi puni napara renana 'wavara.

29 'Ejumakame Jesura eha vene ija 'iama Ja hami pa'waravu. 'Ee Godoni
irjjaho pahena pakavu. 'Ee ja Godoni harura pakavura'omo ja hine ira sisea
'waravu.

30 Ea ka'ene kwamasahi'inijipo 'urimara'avajaho vukd'o panapasi ne-
ﬂuhna kaivo niareri ona oji'ina ka'ene kahi akupa 'ahi hijujipo hijuja'ina'’e

ihuna.

3117 ja Godoni ira vaji ea ka'ene kwamasahi'inijipo 'urimarahuna ka'ene
Godira ika'ina 'warumajaho ja pataha kavare? 'iamana.

32 Hu ija 'ilama Na Eparahami oni Godi 'ee Aisiki oni Godi 'ee Jekapi
oni Godia. Na kwamasahi'ini jihipuni Godi pana kaivo Na majama
hiji'inijihipuni Godi "imana 'iamana.

33 'Ejumakame ea mapoka iji Hura najaha kaji henareja pu oja
hwa'usunahara.

Varapa Natohwijina
(Maka 12:28-34; Ruku 10:25-28)
34'Ejume Parasiepo hejajaho Jesura Sajusia puni vu'a tanuvuma henareja
pu ni'aha kwino nianaa roe huni rori ahuvara.
35 'E'eme puni vaja kajino Jua puni 'otua 'ajohi'inijara Jesu vena ka'i
'ahaume apoma ija 'wama
36 Najuhi'ine Mosisi oni tamana irakijara tamanaka mapokijaho asitaha
paranane 'wamana.
371Ejume Hu ija 'wama Niho'o ni'ima'urijaho Godi ka'ene joni Natohwiji
joni oja maho'o ni'aha kwino mahe 'ee joni vwiha maho'o ni'aha kwino
mahe joni haruriji'i maho'o ni'aha kwino Hu mahuna.
38 Tamana ijara kwino ni'inane 'ee ijara kwino urana namu.
39 IEnakaivo vu tamana pina ka'ene ijihuni rorijaho niareri ija'ina jara
joni haha'e vwihajuja'ina ea ka'ene joni rori hijujija oja mi'avara.
40 Tke tamana no'ohe'ikipo tamanaka mapokijija 'ee poropetia puni
vu'ijaho 'uninamie navu 'wamana.

Keriso Rone Apovajina
(Maka 12:35-37; Ruku 20:41-44)
41'Elikaivo Parasia kajija ahuvumakivi'i Jesura ika'ina'e aporamana
4217 ja Kerisoho iché'ina vwihajo 'ee Hu irahuni Hariha rojo? 'iavume
pu Hu ija 'wava Teviti oni Hariha 'wavara.
43 'Ejume Hu pu ij4 'iama 'Ene 'unama irakijino Godoni 'Aveni vejume
Tevitiho Hu Natohwiji'o 'wamane? 'iamana.
44 'Ejume Natohwijara ija 'wamana
Nuni Natohwe Nuni mana'inika'i asuma hija kamareje Nara oni
nana'eji'ina oni mumora hari irechamahuna 'wamana.
45 'J 'unama ichd'inijino Tevitiho Hu rone nuni Natohwe 'wamana
re'amajaho Hu 'unama ichd'iniji Huni Hariha renane? 'iamana.
46 'Ejume ea pina niho'o Jesuni vu'a kajaho areri eha pa'waravara.
Ijihuni vea kaji rene iji kahi ijaho Hu juhamareja vuku'o tina'a unenu'u
pina paapovara.

Jesura Parasia 'Ee Varapa Tamana Najahi'iniji Namahajina
(Maka 12:38-39; Ruku 11:43, 46; 20:45-46)

1'Ejume Jesura ea mapoka 'ee Huni tisaiporua ijihi puiumo ija 'iama

2 Sikuraipia 'ee Parasia vwihajujaho pu Mosisi oni tamana nihena kama
paraji'ina rojura.

3Ja pura raka ka'ene 'waravujija vejurakine pura 'unama ka'ene vejuji-
jahija pave'avara. Ijihuni maijaho pu manajahura vo ijihipuni maijijahija
pu pavejura.

4 Pu uneunecha ka'ene ahisinijijahija iramare'e 'eka 'urine ea 'ahopuni
sireha 'ahi nahuchamihura kaivo iji pura ma'uaku'wi 'unama ni'ajihe
'unira 'urihuna niho'o pavejura.

5 Uneunecha ka'ene pura vejujijahija emaapo ki'avarore'e pu ija vejura.
Pu era ki'avarore'e tukua ka'ene Godoni ira ijihuni vaji navi'inijaho 'eke
lee ateha ani'iniji same 'urahojura.

6 'Ene vea ka'ene ahaja ijuri veijaho pu ura eaka mapoki jihipuni una'i
hi'irono ura rena parahuna. 'Ene pu Sinakoku ijikano eaka mapokijipo
ki'avarore'e 'una'i kama hijura.

7'Ene pu maketia vaji emaapo pu 'ajorahuna'e ura renaura. 'Ee emaapo
najahi'ina i'eje ohuna ura renaura.

81Enakaivo ja paveje ea 'aho'a ja najahi'ina 'i'avara. Ijihuni maijaho joni
Najahi'inijaho kwinu'wina. 'Enakaivo ja Huni vwehija.

9 'Enakune ja mwe'akino ea pina'e nuni Ome 'wa'ava. Ijihuni maijaho
joni Oma kwinu'wi kahino akupa 'ahi hino.

10 'Enakune ja paveje ea 'aho'a ja rone nini mama'inijihije 'i'ava. Ijihuni
maijaho joni Natohwijaho kwinu'wi Kerisona.

11'Enakaivo joni ei pini hu ura natohwa re'i 'aha'amajaho hu joni pwea
rehuna.

12 Ea irara ori'ini huni pinana ahasiri'amajaho Godira vetie hu ajuarana
ohuna. 'Enakaivo ea irara ori'ini ajuarana o'amajaho Godira vetie huni
pinana 'urihuna.

Jesura Pu Aroaroti Namijuji Rone Namahajina.
(Maka 12:40; Ruku 11:29-42, 44, 52; 20:47)

13 'Enakaivo Sikuraipi 'ee Parasia ka'ene ira'asinakije joni eha sisea
namu. Ijihuni maijaho eaka mapokijipo 'unama ka'ene Godoni ari vahuniji
jara hina tanu'urihu. Jara Godonl ara kajaho pava'i 'ahiu'e ea 'ahopo
pava'avarore'e ja ijihuna'e tanu'urihura.

14 Sikuraipi 'ee Parasia ka'ene ira'asinakije joni eha sisea namu. Ijihuni
maijaho ja amuna pisivisavi'i puni aachia nesi 'eke 'ee ea pisivisame
siporua jojora 'ojura. Ijihuna'e ja niho'o ni'ima'ura'e namahuna.

15 Sikuraipi 'ee Parasia ka'ene ira'asinakija joni eha sisea namu. Ijihuni
maijaho ja soha 'aha 'ee mwe'a 'aha va'ajimare'e are ea kwisu apeje
ta'arohe jaa'ina renama ronare'e va'ura. 'Enakaivo vea ka'ene hu roe
jaa'ina renujaho ja hu veju'e hura eha ka'ene veni va'e apehunijaho joni
ehijaho asimareje kehi apehuna.

16 Joni eha sisea namu. Nia supavi'ina ka'ene ea 'aho'a aherame
va'ukera. Ja ea irara Temiporu 'urahi'i ichutoa pikivajaho unenu'u pina
pana. 'Enakaivo ja ea irara Temiporu huni korutia 'urahi'i ichutoa
piki'amajaho hu raka ka'ene 'waramajaho 'arariha'e vehuna.

17 Nanamie nia supavi'inakije irakijarahara niho'o ni'ima'ure? Koruti-
jarana ho Temiporu ka'ene rejume korutia kaji akuamahuna renane?

18 IEne ea irara swasa vejuri 'aijua 'urahi'i ichutoa pikivajaho unenu'u
pina pana. 'Enakaivo ea irara 'aijua 'ahi swasa ka'ene namuji 'urahi'i
1chutoa piki'amajaho hu iraka ka'ene 'waramajaho 'arariha'e vehuna.

19 Nanamie nia supavi'inakije irakijarahara niho'o ni'ima'ure? Swasi-
jarana ho 'aijua ka'ene vejume swasa kaji akuamahuna renajarane?

20 Jjihuna'e ea irara swasa vejuri 'aijua 'urahi'i ichutoa pikimujaho hu
swasa vejuri 'aijua 'ee uneunecha ka'ene ijihuni 'ahi navuji turihi'i ichutoa
pikima avanu.

21 'Ene ea irara Temiporu 'urahi'i ichutoa pikimujaho hu Temiporu 'ee
Godi ka'ene vaji hinujihuni ihi 'urahi'i ichutoa pikima avanu.

22 1Ene ea irara akupi 'urahi'i ichutoa pikimujaho hu Godira hinuni tinia
lee Godi ka'ene ijihuni toi hinujihuni ihi 'urahi'i ichutoa pikima avanu.

23 Sikuraipi 'ee Parasia ka'ene ira'asinakije joni eha sisea ni'ima'ura
namu. Ijihuni maijaho ja joni taisi ka'ene Godi vajahajaho senisia suraka
paareha 'ee imaria vajahura kaivo ja varapa mama'ina ka'ene arira
vwihane numisarame 'ee nimai rojuji ja pavejura. Ja ikihi maho'o vehune
sa'ina vo ja pavejura.

24 Ja nia supavi'ina ka'ene ea 'aho'a aherame va'ukije ja kuta
ma'u'umaijaho kima sirira ato'aruvu vo maha ka'ene natohwijaho
i'dsavura.

25 Sikuraipia 'ee Parasia ka'ene ira'asinakije joni eha sisea namu. Ijihuni
maijaho ja joni kapusia 'ee tevua huraru sovura kaivo vajijaho nesa ani
rene sisea itunavujara itusaha navu.

26 Parasia nia supavi'inakije marako'a kapusia 'ee tevua vajiji sovakame
hura 'u'o mara'amana.

27 Sikuraipia 'ee Parasia ka'ene ira'asinakije joni eha ni'ima'ura namu.
Ijihuni maijaho ja niho'o areri eucha sa'ina'omo hura kaha'ajaho 'eke
sinara 'one amairia nirisame meruma amairia niho'o mavarasa'imaa rena
navu kaivo kame vaja kamaho ea 'ata niho'o chire 'wame 'ee sakaha niho'o
amajara'eju'e navuja'ina.

28 IEnajihuna'e ja 'u'o areri ija'ina. Ea 'ahopuni una'ijaho ja ea arira
kaivo joni vajijaho ira'ata mama'ina 'ee sisea ani rena navu.

Jesura Puni Eha Sisea Ichd'iniji Nahama 'Waramajina
(Ruku 11:47-51)

29 Sikuraipia 'ee Parasia ka'ene ira'asinakije joni eha sisea namu. Iji-
huni maijaho ja poropeti kwamasaha jihipuni arijijahija vene amairie
mavarasa'ina venu va'u'e irechavu'e navu.

30'Ene ja ij& 'wavure Nu vea ka'ene emahunupo hijari veijino hi'ipisa nu
poropetia pa'ania'a 'wavura.

311Enakaivo poropetia kaji 'ania jijahija sahu jopo avajara 'wivu hejuji-
huna'e ja areri joni sahipu vare'ina.

32 'Ene pura sisea ka'ene vejajihuni pwinijaho jara veje itu'o'umama.

33 IEne ja niho'o tapare 'ee tapara kajihipuni "u'uhija. 'U ja veni vahuni
'unamijaho icha'ina asima va'eja?

34 'Ena'omo na nimaa nimaa ja 'waravu. Nara poropetia 'ee ea ka'ene
vwiha arira vwihaji'ina 'ee Sikuraipia irechamiu'e joni roajivu. 'Enakaivo
ja ea 'aho'a 'anie kwamasahune 'ee ea 'aho'a nerui icha 'ahi 'anie

wamasahuna. 'Ee ea 'aho'a joni Sinakoku ajivajijahija ja hijihae 'ee ara
ara kaji sarame ruarahuna.

35 Joni ehijijipo ea arira ka'ene iki mwe'i hijajihi 'ania jihipuni 'aa joni
'ahi ariha jihuna'e ja eha apehuna. Eporu ka'ene ea aririjihuni 'aa arihaji

rena roe Sakaraia ka'ene Perakaia oni harihijihuni 'aa ka'ene Temiporu 'ee
swasa vejuri 'aijua riramo'oa kaji 'anaaji ro 'e'unana.

36 Na nimaa nimaa ja 'waravo. Uneunechakija roe ea ka'ene iviamaija
hiju jihipuni haha 'ahi rehuna.

Jesura Jerusaremi Oja Mahajina
(Ruku 13:31-35)

37 Jerusaremi ore Jerusaremi ore jara Poropetia ka'ene Na irechamiume
joni vu'ajijahija 'aniume kwamasahare 'ee ea 'aho'aka maijijahija muni
laniume kwamasahara. Na'iaka mapokakikano Na ura ja nianaa roe rira
kwinu irechami'irono areri 'u'orapo 'u'uhwaha'e nianaa roe puni sara-
parijiirechame ahuma hijuja'ina'e ve'iro vejujaho ja niho'o ura parenaura.

38 Heha! Joni seijaho jona'e ranavu'e ira'arama namu.

39 Na ja 'waravu. Ja iviasi rene ikikahia pakimu va'o iji'a ija 'wahune ea
ka'ene Natohwi jihuni iha 'ahi roujaho merajahu 'wahuna 'iamana.

24

Jesura Temiporui Tira'usahuna "Waramajina
(Maka 13:1-2; Ruku 21:5-6)

17Jesuho Temiporui vaji rene ro 'e'une va'eme Huni tisaiporuepo roajime
Temiporua kaji kama 'waravara.

2'Enakaivo Jesu pu eha vene ija 'iama Ike uneunecha mapoka kija nikivo?
Na nimaa nimaa'e ja 'waravu. Ike araka kehuni toi ja kivu kijahija ni'aha
kwino tira'usahe arira na'eja vo muna pina niho'o pihuna toa pamakave
nahuna 'iamana.

Ahija 'Ee Sisei Hihunijina
(Maka 13:3-13; Ruku 21:7-19)

3 'E'ikaivo pu va'e Arivi huri'i hi'eme Huni tisaiporu pupusu roe Hu ija
'wava Vea vecha ija kajaho re'ena? Mwe'akara pa'are'iro ve'amani urijaho
marako'a iraki rejakame nu kamareje A ivi'a ro'iro venu 'wa'eje A ro'ena
'wavara.

4 Ejume Jesura pu eha vene ija 'iama Ja hami kivakame ea 'aho'a ja
papisimisa'avara.

5Ea ani ani'ina mapoka Nuni iha 'ahi roajimareje ja pisimia Na Kerison-
akune Nuni roha 'i'i kaivo ja aherama 'unama ani vahuna.

6 'Enakune ja he'eje kwaa araka mapokakija ajira vene 'ee iji ajira
vehuni pinana kajaho 'urina rohuna. Ija'inijaho re'eja vo ijaho mai'o ura
paru'e'unukune patea juna'avara.

7Jjihuni maijaho kwaa ara mama'ini jipuhipo vu ara mama'ina 'aho'ijihi
pu'umo ajira veje ara 'ahosupo vu ara 'ahosu pu'umo ajira vehuna. 'Ene ora
vea rene 'ee mwe varivura rohuna.

8 'TEna'omo ikipuhipo aneja re'avajaho areri napapo hariha nahe'iro
haha hejuja'ina'e rehuna.

9 'Enajihuna'e ea 'ahopo ja 'eka sise'i 'ahie 'ee 'anie kwamasahuna.
Ijihuna'e kwaa araka mapoka kijahija Nuni ihijihuni hahi ja niho'o senama
paranihuna.

10 'Enareje eaka mapoka ka'ene Nuni 'unama 'urahojujijahija ijaho are'i
kaivo ta'arohe ani vahuna. 'Ene ea 'aho'a ea 'aho pu'imo sena vetiarahune
lee sise'i vetiarahuna.

11 'Ene poropetia ira'asipo mapoka roajimareje ijipuhipo najahakama'e
ea mapoka pisimisame 'unama ani vahuna.

12 'Ene sisea niho'o ni'ima'ura rena para'ama jihuna'e erapo oja
'lekaravujaho roe pa'arehuna.

13 'Enakaivo ea ka'ene Nuni 'unami jihunijikano kirasaha hi'avajipo pu
niho'o maranihuna.

14 1Eleje iji Godoni arijihuni vu'a maa maiu'iniji kwaka mapoka kakino
najahapene ohuna. 'Ejakame kwaaka mapokakino ea ka'ene hijujijahija
ijaho hina ka'eja'e iji'a mwe'akara pa'arehuni urijaho rohuna.

Sisea Ni'ima'uri Rehuni Veijina
(Maka 13:14-23; Ruku 21:20-24)

15 1'Ea irara ike ta'amajaho hami he'amana. Poropeti Tanerura 'warama
ja'ina'e vei pini niho'o sisemai pakavi'inijara akuavuri tiniji namija

a'avajaho

16 ea ka'ene Jutia hijujijahija ni'aha kwinu juhahareje huri'i va
rana'avara.

17 IEje ea ka'ene 'ahutoi hi'avajija paariha va'e puni sea vaja kukua
'eka'avara.

18 IEje vu ea ka'ene juasi'i 'uraho'amajaho pa'unama roe huni ateha
'eka'amana.

19 'Enakaivo vea kajara nitu'amani veijaho naparaka hari'inijija 'ee
hariha musa jji'inijijahija niho'o sisesei hihuna.

20 Vea ka'ene ija'inijija siporua 'ojakame jara juhahunijaho sapatia 'ee
neha rija pare'amana.

21 Tjihuni vea kajino sisemai ka'ene rehunijaho nitama mwe'a akupa
vejume hinapena roajino sisea ija'ina parenajara rehuna. 'Enareje iji'a
tuna'a vu ija'ina parehuna.

22 Natohwijara vea kaji patu'ua ve'amajaho ea pina areri mai'o pahihuna.
Ea ka'ene Hura iji pijihajihi puni hahi Hu veje vea kajaho tu'ua rehuna.

23 Fi pini ja ija 'i'amajaho Keka! Keriso ikena karena 'i'amajaho ja niho'o
panimaa ro'avara.

24Tuna'i ea'ahopoira'atijino na Kerisona 'iave vu ea 'ahopo ira'atijino na
poropeti 'iahuna. Pu ija'ina venareje uneunecha mapoka veje ea mapoka
oja hianava kivi'i pisivie ea mapoka nimaa rohuna. Pu ea ka'ene Hura iji
pijihajihija pisivihuna vo areri parehuna.

25 Hami heha! Mai'o raka ka'ene rehunijaho Na ni'waravuta.

26 'TEnajihuna'e ea 'ahopo ika 'iava he'avajaho Hu karohu nechi'ina 'iava
he'avajaho niho'o pava ka'avara. 'Ene kare sea vajina 'iava he'avajaho
niho'o panimai ro'avara.

27 'Enakaivo vea ka'ene Ema Puni Harihijara ro'amani veijaho aresi vei
ajimuja'i pi'ime va'e vea 'onuja'i 'e'unuja'ina'e rehuna.

28 Unenu'u pini kwama na'amajaho purtha ija emo'eja.

Emaa Puni Harthijara Rohunijina
(Maka 13:24-27; Ruku 21:25-28)

29 Sisemai re'avari tina'i ni'aha kwinu vea na'ive masapa pahanahuna.
China jahe'usahe ariha akdpa puni harurijihija 'unirama usihuna.

30 1E'eje ija re'eje ijihuna vaja kajino Ema Puni Harihijihuni aacha ka'eje
iji'imitia vaja kajino harura ni'ima'ura hanaji'iniji'i roakame eaka mapoka
ka'ene mwe'akaki hijujijahija pu kamareje niho'o niramaruma parahuna.

31 IE'eje Hura Huni ona oji'ina irechamiakame ijipuhipo tauja hwasi-
hakame Huni ehijaka mapoka ka'ene kwaka mapokakino hijujijahija
ni'aha kwinu nianae aherame roe rira kwinu rohuna.

Matakijara Najahujina
(Maka 13:28-31; Ruku 21:29-33)

32 'Enajihuna'e Na iviamajai tavo'a puniji apusamare'e haa
'wara'ejukine hami he'avara. Iji tavo'a kajara 'anaare'e vuku'o
nahenare'e sisira apusamujaho ja nihena kivujaho vei mai mara'i venu
'wavura.

331Ena'omo ja uneunecha kajipo aneja vene reje ki'avajaho Hu iviamaa
iji vwicha jiami namine roi venu ro'avara.

34 Na nimaa nimaa'e ja 'waravu. Ea ka'ene iviamajai mai'o hijukijahija
pakwamasa'eje ikaho rehuna'e 'waravu.

35 Ike akupa mwe'a ijaho ni'aha kwinu pa'arehuna vo ike Nuni irijija
niho'o papa'arehuna.

Ei Pini Vea ho Vea Mukiji Hena Kahuna Pana
(Maka 13:32-37; Ruku 17:26-30, 34-36)

36 Jjarahara rehuni veijaho eaka mapoka kijahija pahena pakavu'e ona
oji'ina ka'ene akupi 'ahi hijujijahija 'u'o pahena pakavu'e Harihiji 'u'o
pahena pakamu kaivo Omijara Huhusu hena kamu.

37 Vea ka'ene Ema Puni Harihijara ro'i ve'amani veijaho areri Noara
hinani veija'ina'e rehuna.

38 Vea ka'ene toa kajarahara paitu'o'unani veijaho pu hine ahaja inareja
javamareja toa sisea inareja napara pina 'waha raname pina 'waha raname
pina 'waha raname apene va'o va'ume va'e vea ka'ene Noara sisima vaji
ajimaji 'e'ujara.

39 Pu pahena paka'eme toi itu'o'une imwasamia ja'ina'e Emaa Puni
Harihijara ro'amajaho ija'ina rehuna.

40Vea ka'ene Hura ro'amani veijaho ea no'ohe'i punijuasi'i hine kaukara
ve'ira 'omo ea pina ape'i kaivo pinijaho makahuna.

41 'Eje napara no'ohe'i sei vaji pu hine kaukara puna ve'ira'omo ea pina
ape'i vo pinijaho makahuna.

42 Jjihuni hahi vea ka'ene joni Natohwijara rohunijaho ja pakame
paheji'inakune amairiarame areri rena paraji'i hiha.

431'Enakaivo ja niheju. Sea anesurijara he'eje nesa apeji'inijara vea irakiji
roe nesa ape'i ro'ipisa hu 'ajohe tanurahakame hu paroe huni sea ruarahe
nesa apeja'a.

44Jjihuni hahi amairiarame nirisame areri rena para'eje 'ajaha hi'avara.
Vea muka ka'ene ja pa'ana rone matauvajino Ema Puni Harihijaho rohuna.

Pwea Ka'ene Uchaha Pa’aji'o Uchaha Rukiniji'o Puni Vu'a?
(Ruku 12:41-48)
4510 pwea irara pasevi'ine 'ee vwiha hami vwihaji'ine huni natohwijara
huni sea 'ajohe 'ee 'iruma vea 'ahi areri vajihuna'e ranamane?
46 Vea ka'ene huni natohwijara roi'i kave huni pwea kaukara veji'i
hi'amajaho hu merajahuna.
47 Na nimaa nimaa'e a 'waravu. Hu huni kukua mapoka kajija maho'o
huni ija tahi ranave hura 'ajohuna.
48 'Enakaivo ea ka'ene pwea siseijaho hu oja vaji ika ronu Nuni natohwi-
jaho paro'eju'e 'aha jora renu ro'ika'i
49 aneja vene hu huni napuhija hijiha'e hu 'iruma maina hine 'ee toa sisea
iji'inijihi pu"imo toa inonana.
50 'Ene vea ka'ene pwea kajihuni natohwijara ro'amani veijaho hu
pakame pa'ajo'eje rohuna. Vea ka'ene Hura rohunijaho pakame paheji'ina.

S1iEnareje hura eha mahareje ranave ea ka'ene ira'asinijipo tinia ka'ene
niramarume 'ee upaja ja'i'uji'l hijuri tinijino vahuna.

25

!Astira Iropuropu Puni Haa

1 Godoni arijaho areri ika'ina manura vehuna. 'Astra ea iropu ropu puni
naheha 'eke napasiniji piuna'irono va'ara.

21Asura iropu niho'o vwiha pa'ane 'ee iropu vwiha arira vwihaji'ina.

3 1Astra ka'ene vwiha pa'ajija puni naheha 'ekara kaivo pu puni
karesinia pa'ekara.

4 'Enakaivo ea ka'ene vwiha aririjija pu puni naheha 'eke 'ee puni
karesinia 'eka va'ajivara.

5 'Ejume napasineji'ina kajaho paroume pu ajaha hinuva'o ninanavume
ariha notuara.

6 'E'eme na'ia riramo'oi emaavajara. Heha! Ea ka'ene napasinijaho
ikehunakune usema roe hu kame 'ajoho 'umejara.

7'Ejume 'asura mapoka kajija 'urimarame puni naheha amairiara.

8 IEjume 'asura ka'ene vwiha pa'ajipo 'urina 'asira ka'ene vwiha rukini-
jija ija 'iava Are'i kaivo joni karesinia 'aho'a 'usé vajuiha. Ijihuni maijaho
nuni naheha uta'irono vejukuna 'iavara.

9 'Enakaivo 'asura ka'ene vwiha mamaijipo ija 'iava Pana. Ijihuni
Imaijaho nuraja userimihuna areri panakune va'e sitovai ojono jona 'imeha

iavara.

10Enakaivo pu 'ime'irono va'eme napasina kajaho roana. 'Ejume 'astra
ka'ene amairiarame 'ajoha hijaj 'f‘la }f{u pu'umo iji napasinejuri nituhi vaji
sora ka'ene vejajino va'eme vwicha kuvara.

11Josu pare'eme 'astra 'aho'ijija 'u'o 'unama roara. Natohwe! natohwe!
Vwicha tirasamuha! 'umejara.

12 'Enakaivo hu eha vene ija 'iama Na nimaa nimaae ja 'waravu. Na
niho'o ja pakivura 'iamana.

13 Hami 'ajohe nia niri'i hiha! Ijihuni maijaho ja mai'o vea vechana ho
vea muka irakijaho pahena pakavi'inakune 'iamana.

Pwea No'opisu Puni Haa
(Ruku 19:11-27)
14 'Ene ku'o areri ei pini kwa ari pini va'i 'ahaume pwehwaha
'umenaume roumakivi'i huni kukua pura 'ajo'avarono vajihaja'ina.
15Hu ea pina monia K5,000 vajahe 'ee ea pina monia K2,000 vajahe 'ee ea
pina monia K1,000 vajahana. Ea kwinu kwino pura kaukara ka'ene areri
vehuni ja'ina'e vajihana.
16 'Ejume ea ka'ene monia K5,000 'ekajaho ni'aha kwino 'ekava'e
kaukara vene monia ki'o K5,000 huri venana.
17 'Ejume 'unama nikwinu'ina kajino ea ka'ene monia K2,000 'ekajaho
monia kd'o huri K2,000 venana.
18 'Enakaivo ea ka'ene monia K1,000 'ekajaho hu 'ekava'e mwe'a 'ume iji
vaji huni natohwi jihuni monijaho rijume navara.
191Aha jora'e pa'are'eme iji pwea kajihi puni natohwijaho monia kajihi
puni 'unamiji roe pu pu'imo piuhiha amairiana.
20 'Ejume ea ka'ene monia K5,000 'ekajara roe monia ku'o K5,000 ka'ene
hura venajaho 'eka roe ijad 'wama Natohwe a monia K5,000 vajihana kaivo
na huri monia ka'o K5,000 vejuta 'wamana.

21 'Ejumakame huni natohwijara ijd 'wama Mamaa'e venana. A nuni
pwea mamaa ka'ene vene ihajinanavi'inakera a nuni kukua ma'u'uakaho
areri venajihuna'e na ranamae nuni kukua mama'ina 'ajohihe ijihuni
huimata re'ena. 'Enakune oni natohwi jihuni temara vaji ro aruma
'wamana.

22 'E'ejume vuku'o ea ka'ene monia K2,000 vajahajara roe ija 'wama
Natohwe kima. A na monia K2,000 vajihana kaivo na kd'o K2,000 huri
vejuta 'wamana.

23 'Ejume huni natohwa kajara ija 'wama Mamaa'e venana. A nuni pwea
mamaa ka'ene vene ihajinanavi'inakera. A nuni kukua ma'u'umaakaho
areri venajihuna'e na ranamae nuni kukua mama'ina 'ajohihe ijihuni
humata re'ena. 'Enakune oni natohwi jihuni temara vaji ro aruma
'wamana.

241'E'ejume ea ka'ene monia K1,000 vajahajara roe ija 'wama Natohwe na
nihene kavujaho a ea kisina'omo soa ka'ene a pasamajaho a juara samuna
lee a oni ija pa'onajaho a menuna.

25 'Enajihuna'e na tea junivume monia K1,000 ka'ene a vajihajaho na
apena va'e mwe'a 'ume apurinanavuta'omo ike onakune apena 'wamana.

26 IEjume huni natohwijara eha vene ija 'wama Ike niho'o pwea ka'ene
uchavi'ina ka'ene ea siseakera a nikime henuja'ina'e na juara ka'ene ea
lahopo savujaho nara ahaja 'uvure 'ee ea 'ahopo juara ka'ene 'ojujaho nara
mejura.

27 A monia kajaho 'eka va'e panikai irechave namareje monia 'aho'a huri
veja'a. 'E'ira'omo na roareje maho'o ija 'eku'u 'wamana.

28 Jjihuni hahi iji monia K1,000 kajaho apene ea ka'ene monia K10,000
venaji vajahana.

29 'Enajihuna'e ea irahipo kukua rukinijaho mapoka huri vajihuna.
'Enakaivo eairara kukua pa'ana'e re'amajaho huni kukua icharu navujaho
letujahuna.

30 IEjakame iji pwea sisea kajaho pi'onave va'e ruha ka'ene nutuvi'iniji
va'e nirame 'ee upaja ja'iuji'i hihuna.

Ttichamaa Huni 'Otua

31 'Enakaivo vea ka'ene Emaa Puni Harihijara Huni haruriji'i 'ee ona
oji'ina ariramaa maho'o ijihi pu'imo ro'amajaho Hu roe Huni ruha
hanaji'ina 'ahi asuma hihuna.

32 IE'eje eaka mapoka ijijahija ni'aha kwinu nianaa roe Huni una'a
kaji roakivi'i Hura 'eka 'ahaume ea 'aho'a ani irechame ea 'aho'a ani
irechahuna areri ea ka'ene sipi 'ajohi'ini jipuhipo sipia 'eke ani irechame
lee kotia ijija 'eke ani irechavu ja'ina'e vehuna.

33 IEjakamareje iji sipi ijijahija Huni ija mana'inija'i irechamie 'ee kotia
ijjijahija Huni ija ana'inija'i irechamihuna.

34 'Eleje Kinijara iji ea ka'ene Huni mana'inija'i hi'avajijahija ija
'warahuna Roajiha Nuni Omijara ja merajiharena nitama ike mwe'akaho
mai'o pareji'ini joni kwaa ka'ene amairihaji apeha.

35 Jjihuni maijaho Na matuni'eme jara Na 'iruma vajihara. 'Ene Na
toa huani'eme jara Na toa 'e vajihara. 'Ene Na joni ea suja'e vo jara Na
apeniara.

36 IEne Na ateha pa'areniajaho jara ateha samihara. 'Ene Na atama
navujaho jara ro kivara. 'Ene Na tipurai hijuti veijaho ja roe Na kivara
'lamana.

37 'Ejakamareje ea maijipuhipo Hu ija 'warahuna Natohwe A vecha
matunavume nu A 'iruma vajahare? 'Ene A vecha toa huanavume nu A
toa 'e mahare?

38 IEnareja A vecha nuni ea suja rejumakame nu A 'ajoahare? 'Ene A
vecha ateha paranaume nu A ateha vajahare?

39 'Ene A vecha tipura hijume nu vu'e A kavare? 'Ene A vecha atama
'unaravume nu vu'e A kavare? 'wavara.

40 'Ejakame Kinijara pu eha vene ija 'thune Na nimaa nimaa ja 'waravo.
Ikejahija ja Nuni ehijijihi vajihara vo ja nimaa pu pavajihara kaivo Na
vajihara 'lahuna 'iamana.

41 'IEjakame vu Hu ta'arohe Huni ija ana'inija'iji rone ija 'iahuna Nuni
nina kakaho are'i kaivo ani va'ajiha. 'Enareje va'e vena ka'ene 'avena
siseijaho 'ee huni ona oji'inijihi puna'e vena ranavu'ukame namujino
va'ajiha.

42 Jjihuni maijaho vea ka'ene Na matunimani veijaho ja 'iruma na
pavajihare 'ee Na toa huanimani veijaho ja Na toa pae mihara.

43 'Ene Na ateha pa'areniajaho ja Na ateha pamihara. Na suja'e rejujaho
ja Na paaherivara. Na atama 'unirimani veijaho ja paroe na kivara. Na
tipura hijuti veijaho ja paro Na kivara 'iamana.

44 1Ejakame pu Hu ijd 'warahuna Natohwe A vea vecha toa huaname 'ee
matuname 'ee suja renane 'ee ateha pa'arenane 'ee atama 'unaramane 'ee
tipura hijumakame nu A pani'ajahare? 'wahuna.

45 'TEjumakame Hura pu ija 'iahuna Na nimaa nimaa'e ja 'waravo. Jara
Nuni ehija ka'ene pani'ajihajija ja Na'e pani'ajihe avajara 'iahuna.

46 IEjakame pu va'ajime va'a vena ka'ene majama reji'i namujino
vahuna. 'Enakaivo vu ea ka'ene ariramaa ijijahija va'e majama hihuna
'ijamana.

26

Jesu 'Ana'iro Nesi Kosarama Ojajina
(Maka 14:1-2; Ruku 22:1-2; Joni 11:45-53)
1 'Ejumakame Jesura Huni tisaiporua vu'a ka'ene 'waramajaho
pa'arejumakavi'i Hu ija 'ilama
27Ja nihena kavu. Na'ia no'ohe'i pa'are'eje Pasova vea re'amajino Ema
Puni Harihijaho pu apenareje icha 'ahi nerui 'anahuna 'iamana.
3 'E'eme pirisitia mama'ina 'ee ema puni mama'inijija va'e pirisitia
natohwa ka'ene Kaiapasina 'wavujara hinujino ahuma hijara.
4 'Enareja pu ahuma hine hemi vu'a 'wama pirahe Jesu ichd'ina'e nesi
apena 'anaa kwahuniji 'wavara.
51Enakaivo pu ija 'wava Oo nu ike ahaja ijuri veakino ija ve'avajaho eaka
mapokakipo 'ara'eja 'wavara.

Jesu Petani Senisi 'Onahajina
(Maka 14:3-9; Joni 12:1-8)

6 'Enakaivo Jesuho Peteni va'e Saimani ka'ene reporosia rukinijihuni sei
hinana.

7 IE'eme napari pini huni roe kavapwa ka'ene muni vejara'omo ijihuni
vajisenisia ka'ene monia ni'ima'ura 'imehunijaho apena roe Jesuho 'iruma
iji'i hi'eme hu Huni humata 'ahi usetiana.

8 IEjumakame Huni tisaiporua iji kamareja ajina'eme ija 'wava Irakiji-
huna'e ike senisiakaho manisamo?

9 Tke senisiakaho apena va'e ea 'ahopuni moni aneja ni'ima'ura
'imenareje ea ka'ene uneunecha pa'ajihi vajiha'a 'wavara.

10 'Ejumakame Jesura ija 'iama Ja iraka vene naparakaho 'uraraho? Hu
niho'o unenu'u pina mamaa Nununa'i vene avanu.

11'Enakaivo ja ea ka'ene uneunecha pa'ajijahija na'iaka mapokakaho ja
pu'tmo hihuna kaivo Na ikaho ja pu'umo majama pahihuna.

12 Tke hura senisia ka'ene Nuni haha 'ahi usetiakaho Nuni haha ka'ene
kwananahuniji amairia avanana.

13 1Enakaivo Na nimaa nimaa ja 'waravu Mwe'i kwaaka mapokakino ike
Godoni vu'ake ichihi chihi naja'avajaho ike naparakara raka ka'ene Nuna'e
venukaho pu 'wavi'i hu vwihahuna 'iamana.

Jutasira Jesu Nahamahuna'e Nimaa Venajina
(Maka 14:10-11; Ruku 22:3-6)

14 'E'eme iji pu ea iropu ropu no'ohe'ina vaja kajino ea pina huni iha
Jutasi Isikariatina 'wavujara pirisitia mama'inijihi puni va'ana.

15 'Enarena ija 'iama Nara Hu najahe nahama ja 'wara'ujaho ja raka na
vaji'eja? 'lamana. 'Ejume pu ni'aha kwino monia siriva mapoka (30) tahe
vajahara.

16Jjihuni vea hu aneja venarena Hua'e nahamahuni 'unamijaho samana.

Jesura Pwehwa Pu'umo Pasova 'Iruma Inajina
(Maka 14:12-21; Ruku 22:7-13, 21-23; Joni 13:21-30)

17 'E'leme puretia isitia paajihuni vea amurijino Huni tisaiporuepo roe
Jesu ija 'wava 'U A ura nu ichihichano Pasova veijino ihunijaho Ona'e
amairia'eja? 'wavara.

18 'Ejume Hura pu ija 'ilama Ja ara natohwiji va'ajimareje ea pina
piuna'avajaho ija 'wara'avara Nuni Najahi'inijara ija 'warumane Vea niroe
tu'u rejukame Pasova veakaho oni sei Nuni tisaiporu pu'imo vehuna
imana 'wa'avara.

19'Ejume Huni tisaiporua Kkajija Jesura 'warama kaja venareja pu Pasova
amairiara.

20 'Ena'omo vea nusire'eme Hu Huni tisaiporua iropu ropu no'ohe'ijihi
pu'tmo 'aijua rori hijasama hijara.

21 'Ene hine 'iruma iji'i Hu ija 'iama Na nimaa nimaa ja 'waravu Joni
vajakino ei pini Na nahamihuna 'iamana.

22 'Ejumakame mapokijija niho'o temukama para'eme 'urine ea kwinu
kwinu Hu apome ija 'wava 'Wi! Natohwe Na pane? 'wavara.

23 'Ejume Hu eha vene ija 'iama Ea ka'ene Na hu'imo huni ija tevui vaji
apuisamukara Na nahamihuna.

24 Tji Emaa Puni Hariha kajaho areri nitama Godoni Ira vaji Hua'e
rone 'warama ja'ina'e vahuna kaivo ea ka'ene iji Hu nahama ea 'aho'a
'waramajaho vi eha niho'o sisea ape'ena. Maijaho ike ea ka'ene Emaa Puni
Hariha nahamahuna kajaho panahe'ipisa mamaa'e veja'a 'iamana.

25 'Ejumakame Jutasi ka'ene Hu nahamahuna kajara eha vene ija 'wama
'Wi! Najuhi'ine na pana 'wamana. 'Ejume Jesu ija 'wama Ara orono
'waramana 'wamana.

Natohwijara Kwamaji Vwihaji'i 'Iruma Ihunijina
(Maka 14:22-26; Ruku 22:14-20; 1 Koritia 11:23-25)

26Tji pu hine i'eme Jesura puretia kajaho apenarena Godoni siporua 'one
teamani 'wa'ika'i iji'a tdchamaa Huni tisaiporua vajihi'i ija 'iama Ikaho
Nuni hahakune 'eke iha 'iamana.

27 'Enarena vuku'o kapusia ka'ene toa rukinijaho apene Godoni siporua
'one teamani 'wa'ika'i pu vajihi'i ija 'iama Ja maho'o ikaho iha!

28 [jihuni maijaho ikaho Nuni 'aa ka'ene eaka mapoki jihipuni sisei-
jihuna'e 'arihakame puni sisea pa'arehunaka nimaa vena 'waramajina
'famana.

29 'Enakaivo ike heha! Na vuku'o ike aja'ina riha kakaho ja pu'timo
paahume hina ihuna vo va'e vea ka'ene jara Nuni Omijihuni ari ro'avaji'a
vuku'o ja pu'imo maiu'ina'e ahuma ihuna 'iamana.

30 'Eleme pu javaa vene pa'arejume usema Arivi huri'i va'ara.

Jesu Pitara Hemahuniji Rona 'Waramajina
(Maka 14:27-31; Ruku 22:31-34; Joni 13:36-38)

31 'Ejumakame Jesura pu ija 'iama Ja iviasi na'iakino Nuni hahi ja
juhahuna. Ijihuni maijaho nitama Godoni ira vaji ika'ina 'warumana.
Nara ea ka'ene sipia 'ajohi'ina kajaho 'anaakame iji sipia kajijahija juhaha

jirijiri va rana'eja 'imana.

321Enakaivo Na kwamareje vuku'o 'urituti veijaho Na urane kami Karari
va'eju 'lamana.

33 'TEjumakame Pitara eha vene Hu ija 'wama Eaka mapokakija pu Oni
hahi kame ni'aha kwinu varanahuna vo na niho'o A papataarora'eju
'wamana.

34 'E'leme Jesura Pita ija 'wama Na nimaa nimaa a 'waravu. Ivi-
asi na'iakikano ijji'a 'u'ora 'ume'avarono a 'aha no'opisu Na hemi'ena
'wamana.

35 'Ejume Pitara ija 'wama Na A Hu'imo kwahuna vo na pahema'eju
'wamana. 'Ejume Huni tisaiporu 'u'o maho'o ija'ina 'wavara.

Jesura Ketasimani Siporua 'Onajina
(Maka 14:32-42; Ruku 22:39-46)

36 'Ene Jesuho Huni tisaiporu aherama roarena roe kwaa iha Ketasimani
pu ija 'iama Ja ikano hi'eje Na va'e karohi siporua 'ojuma 'iamana.

37 IE'eme Jesura Pita aheme 'ee Sepati oni harihijaho no'ohe'i aherame
pu pu'umo va'ejume Hu niho'o temumarena oja tura'i 'ahaa paranana.

38 'lEjume Hu pu ija 'iama Nuni ojakaho niho'o temukimare'e oja sui
'lahiukune ja ika mai'o hine 'aiha veji'i hiha 'ilamana.

39 IE'eme Hu ma'uaku'wi kahakaru vanamarena'a iji'a mwe'i 'one
siporua 'one ija 'wama Amo ike kapusia ikaho maka'eje asitiha ruva'ama
kaivo ikaho Nuni ura pana 'avo Onl urijara renama 'wamana.

40 'TEjume Hu ku'o 'unama Huni tisaiporu puni vai'i kivume pu nejuma
kimarena Hu Pita ija 'wama 'Ena'omo ja vea muka kwinu Na hu'imo mai'o
hine 'aiha pave'eja?

41 'Ene 'aiha veji'i siporua 'oha. 'Elirakine ja siseijihuni harurijaho
pava'e aru'avara. Joni 'avenijaho ura rena paranu kaivo joni hahijaho
niho'o ajuarana paranu 'iamana.

42 'Enarena Hu ku'o pu irechami'i kaivo siporua 'o'i va'arena siporua
'one ija 'wama Amo ike kapusia ikaho maka'eje asitiha ruva'ama vo pa'ana
re'amajaho Na ihuna. 'Enakune Oni ura ijara renama 'wamana.

43 IEjumakame Hu ku'o 'unama roi'i kimajaho pu niho'o nia vahima
parajume notuara.

441Ejumakame Hu pu maki'i kaivo Hu 'aha no'opisuji siporua 'o'i 'unama
va'arena Hura kd'o nisu'u 'warama kaja'ina'e vuku'o 'waramana.

45 Hu kud'o 'unama roarena Huni tisaiporua ija 'iama 'U ja mai'o hina
notue 'ee ojuta hwejo? Iviamaa vea muka nituranu. Ema Puni Harihijaho
emaapo nahamahareje ea sisea puni ija tahi ranahuna.

46 'Ee 'urija nu va'a. Ea ka'ene Na nahamihunijaho nikara'i rou.

Jesu Kamovajina
(Maka 14:43-50; Ruku 22:47-53; Joni 18:3-12)

47'Ejumakame Hu ijé 'wara'ejume Jutasi ka'ene Huni tisaiporua pinijaho
ea mapoka juha hajaa so'wa 'eki'inijija emaapuni ea mama'ina 'ee pirisitia
mama'inapo irechamiume roajivara.

48 'Ejume Jutasira nimarako ika'ina 'waramana. Nara va'areje ea ka'ene
Hu 'ajovi'i ura mina veja ki'avaji ape'avara 'iamana.

49'Ena'omo hu ajiru Jesuni nini 'e'unarena Jesu ija 'wama Ese Najuhu'ine
'wa'i kaivo ura mina venana.

50 'Ejumakavi'i Jesura ija 'wama Ea nuna a iraka ve'irono roaji vena
'wa'eme eaka mapoka kajipo usevajino Jesuho ijija 'unavara.

51 IE'eme Jesuni tisaiporua pini ija jora rova kajikano so'wa apene
lanaumakame pirisitia natohwi jihuni pweijaho 'ataa 'uhusahana.

52Jesu ijd 'wama Oni so'wa huni ruhi ranama. Ijihuni maijaho ea irahipo
so'wa 'ekujaho pu so'wa 'aha kajino kwamasahuna.

53 Amai'o Na pakimuna'e kavu! Nara Nuni Omiji 'ume'ipisa Hu Huni ona
oji'ina iviamaa 72,000 asisame irechavakame Nuni roa'a.

54 Jja'ina ve'ipisa Godoni ira vaji nitama 'waramajaho iviamaa ija'ina
pareja vo ika'ina rehuna 'waramana.

55 'Ejume ijihuni vea kajino Jesura eaka mapoka kaji ija 'iama Na ea nesa
apeji'ina'omo ja juha so'wa 'ee hajaa vena Na apeni'iro roare? Na na'iaka
mapoka kame Temiporu vaji hine ja najahura vo ja Na paapeniura 'iamana.

56Jja'ina'e rejumakame nitama Godoni Ira vaji raka ka'ene 'waramajaho
nimaa nimaa'e renuna 'iamana. 'E'ejume Huni tisaiporua mapokijija Hu
raname juhahe varanavara.

Jesu Aheme Kanisoru 'Ee Kaiapasi Oni Rogjina
(Maka 14:53-65; Ruku 22:54-55, 63-71; Joni 18:13-14, 19-24)

57 'E'eme iji ea ka'ene Jesu apeja kajipuhipo Jesu apena va'e pirisitia
natohwa ka'ene Kaiapasina 'wavujihuni sei va'ara. 'E'eme Sikuraipia 'ee
emakinijija ijino pu pu'umo ahuma hijara.

58 Enakaivo Pita hu ijino Huni tuna'i makameriroi 'ararihaa va'e pirisitia
natohwi jihuni apirunijino va'ana. 'Ene aruma va'e hirisima ka'ene hijajija
kimarena ijihipuni vaji hiji'i ki'eje pu ichd veje ki'i 'ahaume roe iji hinana.

59 'Ejumakame iji pirisitia mama'ina 'ee kanisorua maho'o kajipo vu'a
ira'ata 'ekarene Jesu namahareje apena va'e 'anaa kwa'amarono saravara.

60 'Enakaivo iji ira'ata mapoka nipiunivara vo iji pura vu'a ka'ene
'wamareje Jesu namahunijaho areri niho'o parenana. 'Enakaivo ijihuni
tina'i ea no'ohe'i usema roara.

61 'E'eme iji ea kajipo ija iava Ike Ea ikarahara ija 'warumana Godoni
Temiporukaho Nara veje tirausahakame vuku'o veje na'ia no'opisu vajijino
ni'aha kwinu 'urinareje nami'ena 'dmana 'wavara.

62 1Ejumakame iji pirisitia natohwijara 'urina nami'i kaivo ija 'wama 'U A
eha pa'waru'ena? 'U ea ikija iraka'e hine A ronahe ikaho 'waruvo? 'wame
'wamana.

63 'Enakaivo Jesuho niho'o ira pa'waramana. 'Ejumakame pirisitia
natohwa kajara ijad 'wama Godi ka'ene mai'o hiji'inijinakine 'waruma. A
Keriso ka'ene Godoni Harihiji re'amajaho 'waruma 'wamana.

64 'Ejumakame Jesu ijd 'wama A ni'warimu kajina. Ema Puni Harihijaho
ka'eje ija mana'ini harurija'i asuma hine 'ee 'imitia vaji akupa 'ahi rena
rohuna 'wamana.

65 'Ejumakame iji pirisitia natohwa kajara huni ateha kajija 'unirame
puachavi'i ija 'umena Ea kakaho hine Godi matahooo nu niho'o ei pina Hu
panamahu kaivo Hura Godi matahajaho ja nihejara.

66 IEna'omo ja ichd'ina'e vwihajo? 'Ejume pu eha vene ija 'wava Hu
kwahuna 'wavara.

67 'Ejumakame pu Hu cheri niuri 'otie 'ee haisi 'anae 'ee ea 'ahopo nonu
tahijahara.

68 1Eji'i pu Hu sivaa ija 'wava A Kerisonakune ivi'a raka ka'ene renuji
'warume 'ee ea irahipo A 'anaujaho 'waruve heja 'wavara.

Pitara Jesu Hemahajina
(Maka 14:66-72; Ruku 22:56-62; Joni 18:15-18, 19-24)

69 Jja ve'eme Pitaho iji ara rori hi'eme napara pwea pini roarena hu ija
'wama A 'u'o Jesu ka'ene Karari oriji'i 'urahonuna 'wamana.

70 'Enakaivo hu puni una'a kajino hema ij4 'iama Ara raka ka'ene rone
'warimujaho na niho'o puruva retiu 'wamana.

71 'E'eme Pita hu iji'a kami vwicha jiami va'eme vu napara pwea pini
kamarena iji ea ka'ene vwicha jiami namijaji ija 'iama Ike ea kakaho Jesu
ka'ene Nasareti oriji'i 'urahonuna 'iamana.

72 'Ejumakame Pitara ku'o hemarena ichutoa pikivi'i ija 'iama Na niho'o
ea kajaho pahena pakavura 'iamana.

73 Jjihuni tdna'a kajakaru ea ka'ene iji manamija kajipo roareja Pita
ija 'wava Nima'e a 'u'o puni ea pina. Ijihuni maijaho ara ira ka'ene
'warumujara samaa renu 'wavara.

74 'Ejume hu aneja vene ira sisea 'waravi'i ichutoa pikime ija 'iama Ea
ikaho na niho'o pahena pakavi'ina 'i'eme ni'aha kwino 'u'ora 'umenana.

75 'Eleme iji'a Pita Jesura ira ka'ene 'waramajaho vwihanana. 'U'ora
mai'o 'ume'i ve'eje a Na 'aha no'opisu hemi'ena. 'Ejume hu va 'e'une
nirame niho'o oja tura'i 'ahaana.

Jesu Aheme Pairati Oni Roajina
(Maka 15:1-5; Ruku 23:1-2; Joni 18:28-32)
1Tjihuni si'uhijino pirisitia mama'ina 'ee 'emapuni mama'ina mapoka'e
ahuma Jesu ichd'ina'e venareje 'anaa kwahuniji pira'arame hina 'wavara.

2'Enareja pu Hu kamomareja ahema va'e kwaa ara kaji 'ajohi'ina ka'ene
Pairati mahara.

Jutasira Kwamajina
(Akisi 1:18-19)

3 'Ejumakame Jutasi ka'ene nahamahajaho ki'eme pu Jesu sisea namahe
'ee sise'i 'ahaumakime hu niho'o temuma parajume iji monia siriva
(30) ka'ene hu 'ekajaho vuku'o 'uname 'eka roe pirisitia mama'ina 'ee
emaapuni ea mama'inijihi vajihana.

4 'Ene ija 'iama Na niho'o Ea kajaho 'aa sisea pa'amaa'e na Hu na-
hamahuta 'ilamana. 'Ejume pu hu ija 'wava [jaho nuni rake? A'asu ijaho
kama 'wavara.

5 'Ejume hu monia kajaho iji Temiporu vaja kajino ato'aru'i kaivo va
'e'una va'e jasi kwamana.

6 'IEnakaivo pirisitia mama'ina kajipo monia kajaho nianai'i ija 'wava
Varapijara 'waramujaho ike moniakaho ni Temiporu moni iji'i paahuma
irechahuna. Ijihuni maijaho monia kakaho emaapuni'aa 'imejara 'wavara.

7 'Ejume pu 'wama pirahe monia kajaho 'eke ea ka'ene si'uara veji'ini
jihunl mwe'a 'imenareja apiopuni eucha'e vejara.

8 Jjihuni hahi mwe'a sisa kajaho 'Aa Mwe'a 'wama roe iviasi usevu.

9 'Ejumakame poropetia Jeramaiara 'waramajaho nimaa renana. Hu
ika'ina 'waramana 'Ene Isureri opo Huni haha 'imehuni aneja monia siriva
30 ranavara.

10 Pu monia kajaho 'eke ea ka'ene si'uara veji'ini jihuni mwe'a 'imejara.
Natohwijara naji'eme na 'waravuta. Godira na 'warimana 'iamana.

Pairatira Jesu Apomajina
(Maka 15:2-5; Ruku 23:3-5; Joni 18:33-38)

11 'E'eme Jesuho iji kwaa ara 'ajohi'ina kajihuni una'i namijume hura
apome ija 'wama 'U A Jua puni kinie? 'wamana. 'Ejume Jesura ija 'wama
A ni'warimu kajina 'wamana.

12 'Enakaivo pirisitia mama'ina 'ee ema puni mama'inijihi puimo Hua'e
namahajaho Hu ira pa'waramana.

13 'IEjumakame Pairatira Hu ija 'wama Uneunecha raka raka pu A
namahujaho A nihino? 'wamana.

141Enakaivo Hu niho'o ira pina ma'uaku'wi pa'waravumakame iji kwaa
ara 'ajohi'ina natohwa kajaho niho'o puruva rena paranana.

Jesu 'Anaa Kwahuna Nimaa Vejajina
(Maka 15:6-15; Ruku 23:13-25; Joni 18:39-19:16)

15 'Ene vea ka'ene ahaja ijuri veijino ara kwaa 'ajohi'ina ni'inijihuni
tamana'omo ea ka'ene tipural hijujaho ea mapoka kajipo ea ira ura renauji
ranavu'e samai va'una.

16 IEnakaivo ea pina huni iha Parapasiho niho'o sisemaa ea mapoka
nihena kavi'ina hu tipura hinana.

17 'Ena'omo vea kajino ea mapoka mapoka roe ahuvumakivi'i Pairatira
pu ija 'iama Na ea ird ranave va 'e'u'ena? Parapasina ho Jesu ka'ene
Kerisone 'wavujine? 'iamana.

18 Pu Jesu 'otua vetihuni jihuni maijaho Pairati nihena kamana. Ea
mapoka Jesu ura renajihuna'e pu sena vena avajara.

19 'E'eme Pairatiho ruha ka'ene 'otua venajino asuma hi'eme naparahi
ona vene ija 'wama Ea ka'ene ariramaa kajihuna'i majihi'a unenu'u pina
pave'amana. Ijihuni maijaho ivisi na'i kakino na navahi Hua'e kamarejo
pivujuta 'wamana.

20 'Enakaivo pirisitia mama'inijija 'ee puni ea mama'ina ijipuhipo
eaka mapoka kajijahija 'ejahie 'warave Parapasi rana'ika'i Jesu 'anaa
kwa'amarono 'waravara.

21'Enarena iji'a vukd'o kwaa kajihuni natohwijara eha vene ij4 'iama Ea
iraka sa'iniji na ranave va'ena? 'iamana. 'Ejume pu ijad 'wava Parapasina
'wavara.

22'Ejume Pairatira pu ija 'iama 'Ena'omo Jesu ka'ene Kerisona 'wavujaho
na Hu ichd ve'ejo? 'iamana. 'Ejume pura maho'o hu ija 'wava Icha 'ahi
lanaa! 'wavara.

23 'Ejume hu ij4 'iama Irakijihuna'e? Hu sisea iraka venane? 'iamana.
'Enakaivo pu niho'o iji 'umejajaho pasonananamie Icha 'ahi 'anaa
'umejara.

24 'Ejumakame Pairatira kimajaho pu puni vwiha ijaho ani'ina pavwi-
hajara vo nikwinu'wi vwihaji'l 'ara'iro vejuma kimarena hu toi 'ene
apene puni una'i ija sovi'i ija 'lama Ea kakaho niho'o sisea ma'uaku'wi
pavenana'omo ja Hu 'ana'avajaho Huni 'aa ijaho nuni ahija panakune ja
ojono kaha 'iamana.

25 'Ejume pu ea maho'o eha vene ija 'wava Nijinakine makave Huni 'aa
nuni haha 'ahi arihe 'ee sesahu nupuni haha 'ahi ariha 'wavara.

26 IE'ejume hu Parapasi ranavume va'eme hura 'waravume Jesu apene
hijahe 'ee apene ranavume icha 'ahi 'ana'avarono va'ana.

Sorutiapo Jesu Sipana Asutiajina
(Maka 15:16-20; Joni 19:2-3)

271E'ejume ea kwaa ara 'ajohi'ina natohwa kajihuni sorutia kajipo Jesuho
ahema kamati puni ni'tthi va'e aru'eme sorutia maho'o Hua'e 'outihara.

28 'Enareja pu Huni ateha kajijahija 'unirama jahe'i kaivo ateha
amapu'ura ka'ene kwaa ara 'ajohi'ini jipuhipo savujikano apene
apuisamahara.

29 'Ee 'wija ka'ene ehima piranavaji apenapi humata 'ahi apisamahe 'ee
pijuha ija mana'inija'i mahuma 'unama namijumakavi'i pu nitupari satie
nuana veti'i matahe ta'arohe ija 'wava Ese! Jua Puni Kinie 'wavara.

30 'Ene ija veji'i pu Hu cheri 'otie 'ee pijuha kajino apene 'uitejara.

31 Pu Hu matahume pa'arejume iji'a ateha ka'ene jopatu'uraka
apusamaha kajaho 'unama apene tasioma'i kaivo iji Huni ateha ka'ene Hu
marako'a samajaho samahe 1ji'a icha 'ahi 'ana'iro apene va'ara.

Jesu Korosi 'Ahi 'Anaajina
(Maka 15:21-32; Ruku 23:26-43; Joni 19:17-27)

32 IEjumakame pu vai'i 'unamutoi ea pina Saimani Sairini orijaho
pi1|1namareja lejahaume hura korosia ka'ene Jesu 'anahuna kajaho tapana
va'ana.

331Ejumakame pu Hu apena va'e kwaa iha Korukata 'wavujino va'ara. Iji
Korukata 'wavujihuni maijaho Himata 'Ata 'wavura.

341Ejumakame pu ijino ajina riha kisina'e icha maritaji'i ahume amairiu
va'ume Jesu mahume Hu ma'uako ina henarena pataarorahana.

35 'Ejumakame pu iji'a ichi 'ahi 'anaara.

'Ene Huni ateha pipi vene 'ekara 'imana.

36Tja vejuma parajumakavi'i pu asuma hine 'aiha veji'i hijara.

37Pu Hu namaha jihuni maijaho Huni himata huri icha 'aha kajino asura
venareja ika'ina 'waravara. Ikaho Jesu ka'ene Jua puni Kinijina 'wavara.

38 IEnareja vea nikwinu'ina kajino ea no'ohe'i nesa apeji'ina Jesuni
mana'inaja'i 'anae 'ee pina ana'inija'iji 'anaara.

39 'Ejumakame ea ka'ene iji rora kaji ro va'ajijahija Hu kame nuana
achiachihi'i ira sisea kajino Hu 'waravara.

40 'Eji'i ija 'wava 'U A ike Jua puni vu'a 'wavuri sea kakaho veje
tira'usahakavi'i na'ia no'opisu vajijikano veje kd'o 'urine nami'ena 'iame

ij4 'warumana. 'Enakune A Godoni Hariha re'amajaho ivi'a orono
ni'ajarame korosia 'aha kajino rene ariha roa kava 'wavara.

41 'Ejumakame 'unama nikwisu'ina kajino pirisitia mama'ina 'ee Siku-
raipia 'ee emaapuni ea mama'ina 'u'o matahi'i ij4 'wava

42 Hu areri ea 'aho'a ni'aji'ena vo Hu ori'ini ni'ajarahuna niho'o areria
pa'amaa. Hu nimai Isureri Puni Kini iji re'amajaho maka'eje iji korosi 'aha
kaji ariha roakame nu iji'a kamareja Hu nimaa roja.

43 Hu Godi nimaa ronunakune are'eje Hu ura re'amajaho Hura ni'ajahe
iji rena ariha roa kava. Ijihuni maijaho Hu ijd "imune Na Godoni Hariha
'imuna 'wavara.

44 'Ejume ea nesa rukina ka'ene Hu hu'imo 'ania kajipo pu 'u'o ira sisea
ani ani Hu 'waravara.

Jesura Kwamajina
(Maka 15:33-41; Ruku 23:44-49; Joni 19:28-30)

45 IEleme ve'iri'a kajino mwe'a kakaho ni'aha kwino nutuma na'ima
namana. 'E'eme na'ima nama apena va'u va'ume va'e vea tahunaname
hareha 'aha karakaro naminuji 'e'unana.

46 Vea hareha 'aha karakaro ariha va'e nami'eme Jesura ira ajira ija
'lumena Irai Irai rama sapakatani 'umenana. Ijaho Nuni Godi Nuni Godi
A Rakijihuna'e Na Pataaroriho? 'wama avanana.

47 'Ejumakame ea ka'ene Huni rori namija kajipo iji hinareja ija 'wava
0Ooo ea kajaho Iraija 'umenu 'wavara.

48 'IEjumakame ea kwinu'wi ninuma va'arena icha ka'ene 'oasuna ijihuni
toi amairi'inijaho apena roe ajina riha kisina vaji apusame 'enapene Hura
i'amarono apena mahana.

49 'Enakaivo ea 'ahopo ija 'wava Are'eje Iraijara roareje Hu ni'ajahe kava
'wavara.

50 'Ejumakame Jesuho ira ajira 'ume'i kaivo iji'a kwamana.

51]ja ve'eme ni'aha kwinu Temiporu vaji ateha ka'ene rira mu'oijano pu
uranavujaho ni'aha kwinu kahe huriji rene ro va'e kame hariji 'onarene
rira kaja pucha'usaharena ronu ronu ro va'ara. 'E'eme mwevarivuri
roarena muna kakija ni'aha kwinu mutuusahe ronu ronu va'ara.

52 1Eleme euchi jara'eme Godoni ea nimaa nimaa ka'ene kwamasahajija
lurijara.

53Vea ka'ene Hura kwama 'urinani veiji ea ka'ene nitama kwamasahajija
iji pu pu'mo 'urinareja akuavuri ari ea mapoka puni una'i va'ume kivara.

541'Ejumakame amia natohwa 'ee ea 'aho'a ka'ene pu pu'imo Jesu 'ajoha
namijajipo mwevarivura 'ee uneunecha 'aho'a ka'ene rejajija kimareja tea
junavume ija 'wava Nimaa! Ikaho Godoni Hariha 'wavara.

55 IE'eme napara mapoka ka'ene Karari Jesu ni'ajahura ka'ene Hu
lararihaa roajija kamakaru hinareja kavi'i hijara.

56 IEne napara 'aho'a ka'ene ijihipuni vaji hijajijahija Meri Matarini 'ee
Meri ka'ene Jemisiho 'ee Josapiho puni ohijaho 'ee Sepati oni harihiji
jihipuni ohijaho ija hijara.

Jesu Kwananavajina
(Maka 15:42-47; Ruku 23:50-56; Joni 19:38-42)

57 'Ea pina kukua rukima'ura Josapina hu 'u'o Jesuni tisaiporua'omo
Arimatia rene nusire'eme roana.

58 Ea ikara hu Pairati oni va'e Jesuni haha ape'iro jarimana. 'Ejume
Pairatira hu mahuna 'wamana.

59 'Ejumakame Josapira va'e ateha ka'ene maiu'imaijino apene Jesuni
haha kajaho mwamana.

60 /Enarena Hu apena va'e Huni muna ara maiu'ina ka'ene amairiajikano
haha kajaho rana'ika'i hu muna ni'ima'ura tahuma apena va'e ira kajikahi
kuna'ika'i hu jji'a va'ana.

61 'E'eme napara ka'ene Meri Matarini 'ee vu Meri pinijaho ijano eucha
ropuna'ija'i hijara.

Sorutiapo Mutita 'Ajohajina

62 Pura Pasova amairiaravari si'uhwijino pirisitia mama'ina 'ee Parasia
Pairati pu'umo va'e rira kwinu ahuvara.

63Enareja pu Pairati ijd 'wava Natohwe nu ivi'a vwihaju. Hu pakwa'ika'i
mai'o hinani veijino pisivisavi'inakara ija '"imane Na'ia no'opisu pa'are'eje
Na kud'o 'uri'eju '"imana 'wavara.

64 'Enajihuna'e 'warave ea 'aho'a irechamiakame va'ajimareje iji eucha
kajaho hami 'ajohe tanuma paraha. 'E'eje va'e na'ia no'opisu para-
mama. Vejuro'i Huni tisaiporuepo roe Hu nesi apena va'i kaivo pu
ea ija 'warahuna Hu kwamajaho ni'urinana 'iavakame Hura iviamaa
pisimisamakara marako'a pisimusumajaho asisama para'ena 'wavara.

651Ejumakame Pairatira pu ija 'iama Joni ea 'ajoha'ina iji hiju. Ja ichd'ina
vehunijaho nivwihaju. Va'e tanume kuma pijuha para'avara.

66 IEjumakame pu va'e eucha kajaho niho'o tanume kuma kisima'ura
vene 'ee ea iji 'ajoha namihuna irechamie muna tanuvume paranana.

28

Jesura Ku'o 'Uringjina
(Maka 16:1-10; Ruku 24:1-12; Joni 20:1-10)

1 'Ejume Sapati pa'arejume Hurapoki su'u su'u vea nitu'eju'e Meri
Matarini'o vu Meri ka'ene napara pina iji'i pu no'o va'e iji eucha kaji ka'i
'ahiume roara.

2 'E'eme mwe'a varivura niho'o ni'ima'ura ro'eme Natohwi jihuni
ona oji'ini kahi akupa 'ahi rena roarena muna kajaho tahumapene rori
rova'ika'i ijihuni toi asuma hinana.

3'E'eme iji Huni hahijara hananajaho areri veapo pi'ivu kivuja'ina'e rene
'ee huni atehijaho niho'o sajasa'imai renana.

4'Ejumakame ea ka'ene iji 'ajoha namijajija niho'o simarame tea junama
para'eme areri kwamasahu ja'ina'e renaara.

3IEjumakame ona oji'ina kajara eha vene napara kajija ija 'iama Juvujaho
areha. Na nihena kivu. Ja Jesu ka'ene pura icha 'ahi 'anaaji ka'i 'ahiume
roajivara.

6 'Enakaivo Hu niho'o ikaho pahinu. Hu nimaraku'a ja 'waravume
hejaja'ina'e Huni'urinana. 'Enakune roe Hura tinia ka'ene namajaho kaha.

7 'Enareje marako va'ajime Huni tisaiporua ija 'tha Hu kwamajaho
ni'urinana. Heha! Hu urana Karari va'una'omo ja iji Hu kahuna. Hehal!
Na ja 'waravu 'iamana.

8 'Ejumakame pu euchi rene tea juname 'ee teamanama para'eme
oharoharu ninukujaha va'e Huni tisaiporua 'wara'i va'ara.

9'Ene heha! Jesuho 'e'uru piunime 'ajoramana. 'Ejume pu Huni mumora
'uname Hu oja mahara.

10 'Ejume Jesu pu ijé 'iama Ja niho'o paju'i kaivo ninukujaha va'e Nuni
vwehija 'waravakame pu kami Karari vu'e Na kiha 'iamana.

Sorutiapo Rakaka Renaji 'Waravajina

11 'Ejume pu mai'o va'eme 'unamutoi vai'i ni'aha kwinu kivume ea
ka'ene eucha 'ajoha namijajija roe ari pirisitia mama'ina iraka ka'ene
renajaho ho'o 'waravara.

12 IEjumakame pu roe emaapuni ea mama'ina ahuma hine vu'a 'wame
monia ni'ima'ura sorutia ka'ene 'ajoha kaji vajihara.

131Ene ja ika'ina 'wara'avara. Huni tisaiporuepo na'ii nd notui paki'eme
roe Hu nesi apena va'ara 'i'avara.

14 'Enareje iji vu'a kajara rena apena va'e kwaa ara 'ajohi'ina natohwi
jihuni atahuri aru'amajaho ntira hu hami 'warama amairiakame jonuna'a
unenu'u pina pare'enakunina 'iavara.

15 'Ejumakame monia kajija 'eke pura 'warava ja'ina'e vejara. 'Ene
ike vu'akaho ra'usaha apenaji Jua puni vaja kajaho 'ona apena rou va'o
iviamaa iki 'e'unu.

Jesura Huni Tisaiporu Puni Una'i Samaahiramajina
(Maka 16:14-18; Ruku 24:36-49; Joni 20:19-23; Akisi 1:6-8)

16 IE'ejume iji tisaiporu kajija ea iropu ropu kwinu ija va'e kami Karari
huri'a ka'ene Hura pu iji va'avarono 'waramajino va'ajivara.

17 'Ejumakame pu iji Hu kamareja pu Hu oja mahara. 'Enakaivo 'aho'a
pu ma'uaku panimai rojara.

18 'TEjumakame Jesura puni roarena Hu pu ija 'ilama Harura ka'ene
mwe'akaki namuna 'ee kahi akupi 'ahi namuna ijaho ni'aha kwinu Na
mihana.

191Enakune kwaka mapokakino va'ajimareje najahakame Nuni tisaiporu
re'avara. 'Ene Amo Hariha 'Avena ijihipuni ihi 'ahi 'unirama toi
sama'avara.

20 'Ene pu najahakame iraka ka'ene Nara ja 'waravujija pu ija kisi apena
ve'avara. Parunami'avara. Naja pu'imo na'ia mapoka mapoka hina apena
va'uva'uva'e mwe'a pa'are'amani uriji 'e'uhuna 'iamana.

Maka

Joni Papitisitara Najahajina
(Matiu 3:1-12; Ruku 3:1-18; Joni 1:19-28)
1Tesu Keriso ka'ene Godoni Harihijihuni vu'a maijihuni aneja.
2 Poropetia Aisea nitama ika'ina'e heha vaji venana.
Heha! Na Nuni 'ona oji'ina oni una'i ranave hu oni 'unama amairihuna.
3 Hu nechi'i namine ajira 'ume'ena Ja Natohwijara rohunijihuna'e Huni
'unama amairie arira'e renama 'umehuna.
47Joni Papitisita nechi'i 'waravume ea puni sisea vwihane temukavume
areva jihuna'e Joni pu 'unirame toa vaji samaume 'urijara.
5 'Ene ea mapoka Jutia ora 'ee Jerusaremi ora va'e toa iha Jotani puni
sisea nahama 'waravume Jonira 'unirama toi samaume 'urijara.
6 'E'eme Joni kameru sapasi ateha vene 'ee huni sisijino charia ve-
jara'omo iji same aneura riha 'ee pujuharu inuna.
7Jonira najahe ija 'iama Ea pina ka'ene nuni tina'i roujaho Hu niho'o
natohu kaivo na natohwa pana. 'Enajihuna'e na Huni mumora hwana aja
rasahuna areri pareniu.
8Na ja toi vaji samauta kaivo Hu ja Godoni 'Avenijino samahuna 'iamana.

Jesu Toi Aptisame 'Ee Vena Kamajina
(Matiu 3:13-4:11; Ruku 3:21-22; 4:1-13)
9 1ji vea kajino Jesuho Nasareti Karari vaji rene roume Jotani Jonira
'unama toa vaji apisamana.
10 Hu ni'aha kwino toa vaji rene 'uriji'i kavume akupa jara'eme Godoni
'Avena marahu'ora puna'i ariha Huni roana.
11'Eleme ira kahi akdpa 'ahi rena roe ija 'wama A Nuni Hariha'omo Na
A oja mahu. 'Ene Na A kavujaho niho'o teamanimu 'wamana.
121Ejume ni'aha kwino Godoni 'Aveni 'ejahae Jesuho nechi ahema va'ana.
13Hu na'ia mapoka (40) nechi'i hi'eme Setanira roe Hu vena kamana. Hu
hanuha nea pu'umo hi'eme 'ona oji'inapo roe Hu 'ajoahara.

Jesura Najahe 'Ee Tisaiporua Amura Aheramajina
(Matiu 4:12-22; Ruku 4:14-15; 5:1-11)
147Joniho tipura vaji hi'eme Jesuho Karari roe Godoni vu'a 'waramana.
15 Hu ij4 'iama Vea niapejume ja 'ajoha'inijaho Godi niranavume roana.
Joni sisea vwihane are'i kaivo Godoni vu'a mamaa nimai ro'avara 'iamana.

16 'Ejume Jesu Karari rori vai'i kavume Saimaniho 'ee huni 'u'ua Eni-

turu'o Ua vesavi'ina'omo puni namea soha vaji 'oname hijara.

17 'Ejume Jesu ija 'iama Ja Na 'ararihie roe Nara ja najahe jara kija'e

lekuja'ina'e ea ahera'ejakuna 'ilamana.

1|8 Pu ni'aha kwino namea puna irecha'i kaivo 'urina Hua'e 'ararihae

va'ara.

19 'Ejume Hu toa kajihuni rora kaji vai'i kivume Jepati huni harihija
emisi huni 'u'ua Joni sisima 'ahi hine puni namea turamana'omo pu iji
ine hwearikara.

20 Hu pu ni'aha kwino 'umenaume oma puna Jepatiho sisima vaji

pwehwa pu'umo irechami'i kaivo pu Hu 'arariha va'ara.

Ea 'Avena Sisei Rosamajina
(Ruku 4:31-37)

21 'Ejume pu va'e Kapeniami usevajaho Sapatia vea'omo Jesuho aruma
va'e Sinakoku vaji hine najahana.

22 Hu pu najahume pu hene oja hwa'usahara. Ijihuni maijaho Hu niho'o
haruriji'i pu najahana. Areri Sikuraipiepo najahu ja'ina pana.

23 'E'eme iji Sinakoku vaji ea 'avena sisei ajivi'ini 'urine chirivi'i ija
'wama

24Jesu Nasareti orikera i A iraka veti'ena? 'U A nda'e ruaru 'ahaume
roane? A ea iraho na nikavu. A Godoni arira maijina 'wamana.

25Jesura hu 'urarahe ija 'wama Iruno'a are'i kaivo ariha va'a 'wamana.

26 IEjume 'avena sisea kajara ea kajaho 'anaa pi'onavume mwe'i nama
kuchikuchivuma kavi'i 'avena sisea kajaho eruhi'i ro 'e'ume va'ana.

27 'Ejume ea mapoka oja hwa'usahaume 'urina pira'arame ija 'wava
Ikaho irake? 'Unama maiu'ina harusina'e najuhu. Hu he paraji'ina ijihuni
hahi 'avena sisea 'u'o 'waravu'e pu Huni ira hena veju 'wavara.

28 Hu ija venajihuni vuijaho Karari vaja marako he parajara.

Jesura Ea Mapoka Venaume Maraniajina
(Matiu 8:14-17; Ruku 4:38-41)
29 IEjume pu Sinakoku are'ika'i Saimani'o Enituru puni sei Jemisi'o Joni
pu'umo va'ara.
30'E'eme Saimani oni jura paranahijaho atama 'uname haha ohoa re'eme
namajaho Hu 'waravume henana.
31 Hu iji 'unama apena 'urijume atama ni'aha kwinu pa'are'eme hu
lurine mataume 'iruma amairia vajihume ijara.
321ji nusirea kajino pu aneja vene atakina 'ee ea ka'ene 'avena sisesapo
ajima'ina mapoka'e aherame Jesuni roara.
33 'E'eme iji nusirea kajino ea ka'ene ara kajino hijujija iji vwichajiama
kajaho niho'o rarene namana.
34Jesura vejume ea ka'ene atama navi'inijaho atama puna ni'aha kwino
a'arejara. Hu ea ka'ene 'avena siseapo ajima'inijija venaume ni'aha
wino va'ara. Hu 'avena sisesa 'waravume ira pa'wara'i ariha va'ara.
Ijihuni maijaho pu Jesu kamareja arihara.

Jesura Karari Vaji Najahajina
(Ruku 4:42-44)
35Jesuho su'u vea mai'o aharasama kamino Huhusu 'urine va'e ruha pini
ea pa'ajino siporua 'onana.
36 IEleme Saimaniho napuhwa pu'imo Hu sama ojara.
37'Enuva'o pu Hu piuname ija 'wava Ea mapoka'e A sarama oju 'wavara.
38TJesu ija 'iama Roe nu va'e ara 'aho'a mapoka ka'ene ikehuni rori navuji
'u'o Na ira najahuma. Ijihuni maijaho Na ijihuna'e routa 'iamana.
39 'Ejume Hu Karari araka mapoka kajino Sinakoku vaji vu'a najahe 'ee
lavena siseapo ea ajima'iniji sioma ato'arumana.

Jesura Ea Vejume Maranajina
(Matiu 8:1-4; Ruku 5:12-16)
40 'Ejume ea reporosia rukini roe Jesuni una'i nitupari savi'i ija 'wama A
ura rena'amajaho venie na haha maa'e reniama 'wamana.
41Jesuho niho'o natohwa'e temu'eme ija hahi 'ahi ranavi'i ija 'wama Na
ura reniuna'omo oni hahakaho marana'ena 'wamana.
42 Ni'aha kwinu iji reporosia kajaho pa'are'eme huni haha maranana.

431Ejume Jesu ajira ija 'wama A viheno! A niho'o ea pina pa'wara'amanal!

441Enakaivo va'e oni haha pirisiti nahe 'ee Mosisira nitama ka'ene najaha
ja'ina'e swasa veje ea mapoka oni reporosia pa'arenajaho hena ka'avara
'wamana.

45 'Enakaivo Hu va'e ea mapoka 'warama ape onajihuna'e Jesu araka
mapoka kajaho pa'urahonana kaivo Hu nechi'i rori hi'eme ea mapoka
nianaapene Hunl roara.

2

Jesura Ea Ajuaravi'ina Vejume Maranajina
(Matiu 9:1-8; Ruku 5:17-26)

1 Ma vea icharu pa'are'eme Jesu kd'o 'uname Kapeniami ari roajaho
hejara.

2 'Fjume ea mapoka'e Huni vwichia kajaho ruha itu'ona pa'are'eme
Jesuho pu hine ira najahana.

31Ejume ea ka'ene irivi'inijaho ea no'ona no'ona ijipo kima apena roara.

41Ejume pura 'unama ka'ene apene va'e aruhuna areri parejumakame
pu apene kahi ata huri tita napamareja ea irivi'ina kajaho kichiji'i ijino
apusavume arihana.

5 Pu Jesu nimaa roja kaji Hu kimarena irivi'ina kajaho ija 'wama Nuni
harihe oni sisea vwihanae arevu'e pa'arenu 'wamana.

6 'Ejume Sikuraipia 'aho'a pu pu'umo hijajipo henareja oja vaji vwihaji'i
ija roja.

7Hu ea ikaho iraka vene jja'ina 'warumo? Hu Godi mataha avanu kaivo
Godira Huhusu sisea vwihanua arehuna rojara.

8 Jesuho pura raka ka'ene vwihajujaho Hu nimarako Huni 'avena vaji
henarena ija 'iama Ja iraka vene oja ija'ina vwihajo? 'iamana.

9Naichd'ina'e irivi'inakaho 'wara'ejo? Na huni sisea vwihana are'eju ho
Na 'wave 'urina huni kicha apene va'ena?

10 'Enakaivo Ema Puni Harihijaho iki mwe'i emaapuni sisea vwihania
arehuni harura apenana.

11 Hu irivi'inijaho ij4 'wama Na a 'waravu. 'Urine oni suha apene ari va'a
'wamana.

12 'Ejume pu ka'eme hu 'urina huni suha apena va'ume ea mapoka
kame oja hwa'usahume pu Godi ta'aroha ijd 'wava Nu unenu'u pina ija'ina
pakivuri renu 'wavara.

Jesura Rivai 'Umenajina
(Matiu 9:9-13; Ruku 5:27-32)
13 Hu ku'o soha rori va'eme ea mapoka Huni roume Hu hine najahana.
14 Hu ro vai'i kavume Aripiasi oni hariha Rivaiho takisia'e vejuri sei vaji
hijume Jesu ija 'wama A Na 'ararihie roa 'wavume hu 'urine Hu 'ararihae
va'ana.
15Jesuho tisaiporuepo pu'imo Rivai oni sei 'iruma i'irono hi'eme takisia
apeji'ina 'ee ea sisesa mapoka roe pu pu'umo 'iruma ine 'ee Hu 'ararihaara.
16 Vea ka'ene Sikuraipi Parasi ijipo ka'eme Hu takisia apeji'ina 'ee ea sisea
pu'umo 'iruma ijume pu Huni tisaiporu ijija aporame ija 'iava Hu iraka
Yene ea niho'o takisia apeji'ina 'ee ea sisea veji'inijihi pu'imo 'iruma ino?
iavara.

17 Jesu iji henarena ija 'iama Ea ka'ene atama pa'ajaho pu juketa paura
renaura kaivo ea ka'ene atama rukinijipo juketa ura renaura. 'Enajihuna'e
Na ea mamaa ijihipuna'e parouta kaivo ea sisei jihipuna'e routa 'iamana.

'Aura Arevuji Rona Apovajina
(Matiu 9:14-17; Ruku 5:33-39)

18 Na'ia pina Joniho 'ee Parasi puni tisaiporu ijija 'aura aremareja hi'eme
ea 'ahopo roe Jesuho ija 'wava Irakijihuna'e Joniho 'ee Parasi puni tisaiporu
ijija 'aura are'eju'e oni tisaiporu ijija 'iruma paarevure? 'wavara.

19 Jesu eha vene ij4 'iama 'Unama irakijino parua ka'ene napara sama-
jaho sora save na'eje ea ka'ene iji i'irono roavajaho 'iruma 'aura areme
hi'eja? Parua kajara iji hi'amajaho pu areri 'iruma 'aura pa'arehuna.

20 'Enakaivo tuna'i parua kajaho apena va'e pa'are'eje iji'a pu 'iruma
'laura arehuna 'iamana.

21 Hu ij4 iama Ei pini huni ateha sahasa napa'amajaho hu maiu'ina
pa'uhua anehuna. Hu maiu'ini ane'amajaho ateha kd'o napamareje tita
natohwa rehuna.

22 'Enakaivo ei pini 'wainia maiu'ina hanuha sisa sahasa vaji paver-
imuna. Hu ijja'ina'e ve'amajaho napamareje 'wainia kajaho arihuna.
Ijihuni hahi 'wainia maiu'ina hanuha sisa maiu'ina vaji verivura.

Sapati Rona Apovajina
(Matiu 12:1-8; Ruku 6:1-5)

23 Jesuho Sapati veijino konesa juari 'uraha va'eme tisaiporuhwapo
konesa tuvara.

24'Ejume Parasiapo Jesu ija 'wava Ike kiha! Pu iraka vene Jua puni varapi
Sapati vei pavehuna ka'ene 'waravajaho vejo? 'wavara.

25 Hu ij4 'iama 'U Tevitira pwehwa pu'iimo vea ka'ene matuvume iraka
ka'ene venajaho ja vi taha kavare?

26 Apaiatara pirisitia rena hinani veijino Tevitiho pwehwa pu'umo matu-
vumakame Godoni sei vaji varapa'omo pirisitiepo pupusu ijura'e 'eka
ijajaho ja vi hejare? 'iamana.

27Sapatijaho ema puna'e venana. 'Enakaivo emaijaho Sapati huna pana.

28Tjihuni hahi Emaa Puni Harihijaho 'u'o Sapati huni Natohwa.

3

Ea Ija Ajuaravi'iniji Vejume Maranajina
(Matiu 12:9-14; Ruku 6:6-11)

1Jesu Sinakoku ku'o vai'i kavume ea ka'ene ija ajuaraji'inijaho iji hinana.

2 'Ejume Eu Jesu Sapati vei iraka veja ka'i 'ahiume Hu ea ija
ajuaraji'inijaho veje mara'ena 'aho pamara'ena ronareja hina kanavara.
Jesu veje maraja kamareje pu nama 'ahiume avajara.

3Jesu ea ija ajuaraji'inijaho ija 'wama A 'urina namina roa 'wamana.

4 Jesu pu ija 'iama 'U nu Sapati uneunecha mamaa vehuna ho sisea
vehune? Ea ni'ajihuna ho ea 'anie kwamasa'eja 'iavume pu varirareasahe
mahina nii ma kame ira pa'waravara.

5 Jesu pu kimajaho Hu oja ajimana kaivo pu Jesu pata'arohajara Hu
temumana. 'Ejume Jesu ea ija ajuaraji'iniji ij4 'wama Oni ija ahasirima
'wavume hu ahasirivume maranana.

6 Parasi ijipo Heroti oni kanisoruepo pu'imo marako'a ma'ahi va'ajime
ahuma hina Pu ichd'ina Jesu 'anaa kwahuna'e 'wavara.

Ea Mapoka Karari Soha Rori Ani Renavajina

7Jesu tisaiporuhwa pu'imo sohi va'eme ea mapoka Karari ora 'ee Jutia
ora Hu 'ararihaara.

8 Ea mapoka Jerusaremi ora Itumea ora Jotani ona kara'i hijura 'ee Taia
Saitoni orapo Jesura raka ka'ene venaji hejajaho pu ka'iro roara.

9Jesu tisaiporuhwaha ija 'iama Va'ajime sisima kame apena roe ranave
na'eje emaapo Na mwavahinami'avajaho Na iji ajime vahuna 'iamana.

10 Hu ea mapoka veju'e marania jihuni hahi ea puni haha siseijipo Jesu
iji 'una'i 'ahiume tacharavara.

111Avena siseapo vea ka'ene Jesu kavujaho mwe'i arihi'i A Godoni Hariha
'umejura.

12 'Ejume Jesu pu ira kisi 'waravume Hu ea irana parone 'warahuna
'waramana.

Jesura Ea Iropuropu No'o Pijihajina
(Matiu 10:1-4; Ruku 6:12-16)
13 'Ejume Jesu va kahi huri'a 'ahi va'iro vai'i ea ka'ene Hu ura rejajija
'waravume pu 'urine pu pu'umo va'ara.
14 'Ejume Hu ea iropu ropu no'o iji pijihe pu pu'imo 'urahojujija Hu
irechamie ea najaha apenochuna.
15 'Ene Hu harura mihe pu 'avena sisea siomahuna.
16 Hu ea iropu ropu no'o 'eka irechamia kajihipuni iha Saimani iha pina
Pita 'lamarena
17 Jemisi'o Joni'o Sepati oni harihija Jesu pu ea no'ona kaivo iha
nikwinu'ina kaji Poanejisi ahuma 'uriha 'waramana. Ihaka Poanejisina
'wavujihuni maijaho Akupi 'Anuu Harihija 'wavura.
18 Enituru ho Piripu ho Pataramiu ho Matiu ho Tomasi ho Jemisi ho
Aripiasi oni hariha'o Tariasi ho Saimani ho Kenani ora
19 Jutasi Isikariati Jesu niho'o nahamahajina.

Jesune 'Ee Pierisiparu
(Matiu 12:22-32; Ruku 11:14-23; 12:10)

20 'Ejume pu va'e sei 'iruma i'iro ve'eme ea mapoka mapoka ku'o ani
rejume pu 'iruma paijara.

21 Ea mapoka 'wamapenonu va'ume iji 'wava Jesu nanamukune
'wavajihuna'e Huni ehijijipo va'e ahe'iro va'ara.

22 'Ejume Sikuraipijipo Jerusaremi rena roajivi'i ira'atiji ija 'iava 'Avena
sisea Pierisiparu ka'ene 'avena sisea 'ajoha'inijara Jesu ajivi'ina'omo
lavena sisea kajara Jesu ni'ajahu'ukame ea 'avena sisea ajima'inijija
siokunia ato'arumauna 'iavara.

23Jesu pu 'umenaume Huni roume Hu haa 'warama ija 'iama Ichdi'ina'e
Setaniho Setani sioku'ena?

24 Ara ahaama hina 'arahi'i hi'ipisa areri pa'areja'a.

25 Kachi'inapo 'urai'i hi'ipisa pu ahaame hija'a.

26 1Eje Setani oni pwehija 'avena sisea'omo pu pu'imo 'arahi'i hi'ipisa pu
ahaama hinareje pa'areja'a.

27 'Ene ea roe ea ajisima'ori jihuni sei ajima kukua 'eka'iro ro'ipisa hu
marako ajisina kajaho kamo'i kaivo ijia huni kukua 'etujaha’a.

28 Heha! Na nimaa ja 'waravu. Na emaa puni sisea mapoka'e vwihanie
arehuna. 'Ee sisea niho'o mapoka ani ani'ina ea rona'avajaho Godi
vwihanie arehuna.

291Enakaivo Godi oni 'Aveniji rona'avajaho Hu pavwihana arehuna kaivo
majama eha sisei mahuna 'iamana.

30 Hu ija'ina'e 'warama jihuni maijaho pu ija 'wava Jesuho 'avena sisei
ajivi'ina 'wavara.
Jesuni Oha 'Ee 'U'uhwapo Roagjina
(Matiu 12:46-50; Ruku 8:19-21)
31'E'ejume oaha 'u'uhwa pu'imo roe ma'ahi nami'i kaivo Huro'amarono
lumejara.
32Ea ka'ene Jesuni rori namijajipo Jesu ija 'wava Hena! Ohona 'u'uhuana
roe ma'ahi A saravu 'wavara.
33Jesu pu ija 'iama Nuni ohija 'ee 'u'uhija irahije? 'iamana.
34 Hu 'urina ea ka'ene Huni rori hija kaji kimapenoji'i ija 'iama Ike kiha!
Nuni oha 'u'uhija ikena.
35 Ea irahipo Godoni ira hena veji'inijija Nuni 'u'uhije 'ee Nuni ma'ipija
'ee Nuni oha 'iamana.

4
Ina 'Oji'inijihuni Haa
(Matiu 13:1-9; Ruku 8:4-8)

1'Ejume Jesu ku'o va'e soha rori ea najahana. 'E'eme ea mapoka rouma
kimarena Hu sisima 'ahi ajima soha tol va hi'eme ea mapoka soha rori
hijara.

2'Ene Hu uneunecha mapoka hai najahe ika'ina'e 'iamana.

3Heha! Ei pini 'ina 'eka 'o'iro va'ana.

41E'eme ika'ina'e renana. 'Ina 'aho'a 'unama ahi arihume ukapo ro ijara.

5Ejume 'ina 'aho'a muna 'ahi mwe'a ma'uako namaji arihajija marako
riavara kaivo chinuma jojora parejara. Ijihuni maijaho muna 'aha mwe'a
ma'uako namana.

6 'E'eme vei 'e'unarena ijaho chinuma jojora pa'ana'omo 'anae sarajara.

7Ina 'aho'a ija sisea vaji arihajija riama ajivara kaivo ija sisea ka'ene
oma rukina kajipo raorihume siserane 'ina parejara.

8 'IEnakaivo 'ina 'aho'a mwe'a mai arihajaho riama marasahe 'ina 'aho'a
mapoka (30) rejume 'aho'a mapoka mapoka (60) rejume 'aho'a niho'o
mapoka mapoka (100) rejara.

9 Hu ija 'iama Ea irara areri he'iro ve'amajaho hu ataa apusa'amana
'lamana.

Haa Kajihuni Maijina
(Matiu 13:10-17; Ruku 8:9-10)
10 Hu tisaiporuhwaha 'ee ea 'aho'a pu'imo hi'eme pu apoma ija 'wava

Haa ijihuni maa irake 'wavara.

11 Hu ij4 'iama Godoni hema ijihuni maijaho Hu ja mihu kaivo ea 'aho'a
pu haaru heju kaivo ijihuni maa paheju.

12 Jjihuna'e pu ka'avajaho pu kahuna kaivo pu maa pavwihajura. Hehu-
nijaho pu hejura kaivo ijihuni maijaho pahejura. Pu ijihuni maiji
he'ipisa Godi pu vwihanie areva'a 'lamana.

Jesura 'Ina 'Oji'inijihuni Haiji Nahama 'Waramajina
(Matiu 13:18-23; Ruku 8:11-15)
13 'Ejume Hu pu ija 'iama 'U ja haa kajaho pahejo? Ja haa Kkaji
pahe'avajaho ' ja ichd'ina haa 'aho'a he'eja?
14Heha! 'Ina ka'ene ei 'onajaho Godoni Ira.
15 1Ina ka'ene 'unama toi arihajihuni maijaho ea Godoni Ira heju'ukivi'i
Godoni Ira puni oja vaji navujaho marako Setanira 'etujihuna.

16 Tna ka'ene muna 'ahi arihajihuni maijaho ea Godoni Ira marako hene
teamanavura.

17 'Enakaivo puni vaja chinuma pasama jihuna'e marako pa'arenuna.
Ijihuni maijaho Godoni Irijihuni hahi ea 'ahopo sise'i 'ahiura ho hami
pahi'avajaho marako arevura.

18 1Tna ka'ene iji oma rukini vaji arihajaho ea Godoni Ira hehuna kaivo

19 karokaha vehuniji vwihanune 'ee monia ichd'ina'e 'ekahuna iji vwi-
hanuna 'ee uneunecha mapoka kima ura rena para'avajara oja vaja rareje
Godoni Ira puni oja vaji marako pa'arenuna.

20 'Ina ka'ene mwe'i mai 'ojajaho areri ea Godoni Ira hena pu 'eka oja
vaji irechame veju. Ea pina hami (30) venune 'ee ea pina hami hami (60)
venune 'ee ea pina niho'o hami hami (100) venuna 'iamana.

Naheha Si'uara Hari Namajina
(Ruku 8:16-18)

21 Hu pina ija 'iama Ea naheha enujaho 'd hu si'uari vahanamune? 'O
suha hari ranamune? Pana hu samaumai ranavu'e hananuna.

22 Uneunecha ka'ene paki'eju vaji navujijahija tina'i samaumaa rehuna.
Uneunecha 'aho'a a vahanamiu'e navura'omo tina'i samaumaa rehuna.

23 Ea irara areri he'iro ve'amajaho ataa apisama he'amana 'iamana.

24 'Ene Hu pina ija 'iama Ja raka ka'ene he'avajaho vwiha'avara. A
'unama ichd'ina'e ea 'ahi'ama ja'ina'e nikwinu'ina kaja'ina'e a 'u'o hura-
hara ija'ina'e 'ahahuna.

25Eapina hu'aho'ana'avajaho 'aho'a 'u'o 'ekuna. 'Eje ea pina huna poku
pana'avajaho maho'o 'etujahuna 'iamana.

'Ini Riama Ajimajihuni Haa

26 Hu pina ija 'iama Godoni arijihuni 'unamijaho areri ika'ina. Ei juasi'i
soa samuja'ina.

27 Ea hu soa samare'e hu ro 'urahonujaho matauma onuna kaivo
'unamaka marajujaho hu pahena pakamuna kaivo hu nena 'urina va'eju'e
'urine marasahura.

28 1Eleju'e riama ajima a'a rasamare'e tina'i 'ina rejura.

29 'Enare'e tuma marasahukivi'i iji mena ijura. Ijihuni maijaho juara
savuri veijara roana 'iamana.

Kwava 'Ina Huni Haa
(Matiu 13:31-32, 34; Ruku 13:18-19)

30 'Ejume Hu pina ija 'iama 'U Godoni 'unama ichd'ina najahune? 'U haa
iraki areri Godoni arijihuni 'unamijaho najuhune?

31 Godoni 'unamijaho areri kwava 'ina puna'i ma'u'umaa'omo mwe'i
'ahi 'ojura.

32 'Enakaivo 'ina kaji mwe'i vaji 'onavujaho riama icha ni'ima'ura
renuna. Anuama ataukavi'i uka roe ajime nesa vene icha'a vaja kaji hijura
'ijamana.

33 Hu Godoni vu'a mapoka hai emaapo hehuni ja'ina'e Hu 'waramuna.

34Hu ea haaru 'waramuna kaivo tisaiporuhwa pu'imo hine haa kajihuni
maijaho najahuna.

Jesura Puura'e '"Waravume Ajuaranajina
(Matiu 8:23-27; Ruku 8:22-25)
35 Veaka nikwinu'ina kajihuni nusirei Hu Huni tisaiporu ija 'iama Nu
karo'i toa ropuna'i va'ukuna 'iamana.

36IEjume pu ea mapoka toa roriirechami'i kaivo pu Hu aheme sisima 'ahi
ajime toi ropuna'i va'iro vai'i kivajaho sisima 'aho'a pu pu'umo va'ara.

37Pu va'eme puura ni'ima'ura hirame toa amenarena sisima kajaho toa
itu'o'iro ve'eme

38 Hu sisima vipuna'ija'i ohaha vene ne'eme tisaiporuhwapo saa ija
'wava Najuhi'inikera A pavwihanu'eje nu kwamasa'eje? 'wavara.

39'Ejume Hu 'urine ira ajira'e puura 'ee toa kajaho areha 'iamana. 'Ejume
ni'aha kwinu Huni ira 'ahi areme 'ee soha mamaa rena namana.

40 'Ejume Hu pu ija 'iama Ja rakijihuna'e juvo? 'U ja panimaa rojo?
'lamana.

41 'Enakaivo pu niho'o tea junama parajume pu 'wamapenoji'i ija 'wava
Ea irana'omo veju'e puura 'ee soha Huni ira hejare? 'wavara.

5

Jesura Ema 'Avena Sisei Rosavi'ina Siomahajina
(Matiu 8:28-34; Ruku 8:26-39)

1'Ejume pu soha sue ropuna'i kwaa iha Kerasinisi usevara.

2 Hu sisima vaji ariha ro'eme ea ka'ene 'avena sisei ajivi'inijaho euchi
hinuna'omo roe piunamana.

3 Ea kajaho euchi hinuna'omo ea hu niho'o senia areri pakamovura.

4 Na'ia mapoka'e ea kajaho anikuroa 'ee senia kamovujaho hu turama
useuna'omo ei pini hua 'ajoahuna areri pana.

5 Hu na'ia veiri'a euchia 'ee huri'a vaji emaavaji'i muna 'eke huni haha
puavi'i hinuna.

6 'Ejume hu kahakaro namiji'i Jesu kamarena ninuma roe Huni una'i
nitupari samana.

7 Hu ira ajira emaavaji'i ij4 'wama Jesu Godi niho'o Natohwi jihuni
Hariha A iraka na veti'ena? Na jarirama 'waravukune A na pasise'i
'ahi'amana 'wamana.

81Avena siseijara 'warama jihuni maijaho Jesura 'avena siseakera eakaho
rana'i kaivo 'e'una 'wamajihuna'e 'waramana.

9'Ejume Hu ija 'wama Oni iha irane? 'wamana. Hu eha vena ija 'wama
Nuni iha Rijani. Ijihuni maijaho nt 'avena mapoka 'wamana.

10 Hu hina mi'imi'ivii Hu kwaa pina pairechamue va'a 'wamana.

11 Maha mapoka kahe 'iruma iji'i huri'a hari hiju.

12 'Ejume pu mi'imi'ivi'i Hu ija 'wava A irechamue nu va'e maha kahehi
puni vaji va'a 'wavara.

13 'Ejume Jesu pu irechamiume 'avena sisesa kajija ariha va'e maha
ajimaume maha mapoka mapoka (2,000) ni'aha kwinu 'urina ninukujaha
va'e rarahi arihe soha vaji niname imwasamiume kwamasahara.

14Emaa ka'ene maha 'ajohi'inijija kimareja juhaha ninuma va'e ari ora'e
'waramapenojume ea mapoka raka ka'ene renaji ki'i 'ahiume roara.

15 Pu Jesuni roi kavume ea ka'ene 'avena sisei ajivi'inijaho ateha iruhe
humata mara'eme masuani hijuma pu kamareja niho'o tea junamana.

16 Ea ka'ene kavajipo 'avena sisei ajivi'ini jihuni vu'a 'ee maha puni vu'a
ni'aha kwino ari ora 'waravara.

17 1Ejume ari ora kajipo aneja vene 'ejahae ija 'wava A nuni kwaa are'i
kaivo va'a 'wavara.

18 ITEjume Hu 'urina sisima ajima va'iro vejumakavi'i ea ka'ene 'avena
sisei ajivi'ina kajara Hu hu'imo va'irono 'waramana.

19 Hu tanurahe pava'amarono 'waramana. 'Enakaivo Hu ija 'wama
Ehuapuni va'e raka ka'ene Godira vetae ni'ajahajaho ija ehuana
'wara'amana 'wamana.

20'Ejume hu 'urina va'e Tikaparasi Jesura raka ka'ene hua'e vetiajaho ija
najahume pu ea maho'o hena oja niho'o hwa'usahara.

Jairasi Oni 'Apaja 'Ee Napari Jesuni Ateha 'Unamajina
(Matiu 9:18-26; Ruku 8:40-56)

21 Sisima 'aha kajino Jesu ku'o sue toa ropuna'i va'eme ea mapoka toa
rora kajino nianaa roara.

22 Jairasi Sinakoku kaukara 'ajohi'ina pina'omo roe Jesu kame nitupari
satiana.

231Ene niho'o 'ejahae ija 'wama Nuni 'apaja niho'o kwa'iro venu. A huni
roe ija 'unave maraje hinama 'wamana.

24 'Ejume Jesu hu hu'umo va'eme ea mapoka roajime 'unama
tanu'urahara.

25 Napara pina juara iropu ropu no'o 'ai vuaravu'e hinuna.

26 'Ejukamare'e hu juketapo na'ia mapoka amairiahura kaivo hu pama-
ranuna. Hu monia mapoka '"isia 'imenuna kaivo venahujaho pamarane 'ee
niho'o siserana paranuna.

271ja ve'eme napara kajaho hiji'i hejume ea 'ahopo Jesura raka ka'ene
venuji 'wavuma henarena 'urina ea vaja kajino 'uraha ruva'uvaume Jesuni
tina'i namiji'i Huni ateha 'unamana.

28 Hu ija rona Na Huni atehake 'una'ujaho sonahi'ena ronana.

29 IE'ikaivo hu ateha Huna kajaho uri 'unama kajino ni'aha kwino 'aa
huna kajaho pa'arenana. 'Ejume napara kajaho henajaho huni haha vaja
sonanana.

301j4 ve'eme Jesuni harura ma'uako pa'arejuma henarena Jesu ta'arohe
nia niriapenoji'i aporama ija 'iama Irara Nuni ateha 'unamane? 'iamana.

31 'Ejume tisaiporu epo ija 'wava Ea mapoka ani reja kajihipuni vaji A
naminana'omo pura 'unaravara. 'Enakaivo A raka vena Irara 'unirimana
imo? 'wavara.

32Jesu ku'o nirie napara ka'ene ateha 'unamajaho samapenonana.

33 [ja ve'eme iji napara kajaho henajaho huni haha nisonavuma
henarena juma simavi'i ni'aha kwino Jesuni una'i oji'i nahama Jesu
'waramana.

34 Hu napara kajaho ijd 'wama Naparakera a iraka ka'ene nimaa rona
jjarahara vejume a maranaana. A sonahaanakuna teamana'eje va'a
'wamana.

35 Hu hina vu'a 'wara'eme ea 'aho'a Sinakoku natohwijihuni sei rena
roe ija 'wava 'Apajuna nikwamana kaivo rakijihuna'e Najahi'ina 'waravi'i
hino? 'wavara.

36 'Enakaivo ea kajipuhipo vu'aka 'waravajaho Jesu henarena Hu
Sinakoku natohwa ija 'wama A patea junamana kaivo nimaa ro'amana
'wamana.

37 'Ejume Jesu ea mapoka ruravume hijumakivi'i Pita ho Jemisi ho 'ee
'u'ua huna Jonina'omo ijihi pu'imo va'ara.

38 IEjume pu va'e Sinakoku natohwi jihuni sei usevi'i hejume pu nira-
maruma piraname niho'o natohwa temukavara.

39 'Ejume Hu iji sei vaji ajima va'arena ija 'iama Ja raka venare'e
niramaruvo? Napaiseakaho pakwamana kaivo hu nenu 'iamana.

40 'Ejume pu ijahume Hu pu ma'ahi irechamiuma va'ara. 'Ejume Jesu
Huni tisaiporu no'opisune oaha omaha aherame napaisea kajara namajino
va'ara.

41 Jesu napaisea ija 'unavi'i Arameka opuni iri ij 'wama Tarita Kumi
'wamana. Tarita Kumi ijihuni maijaho napaiseakera 'urina!

42 'Ejume ni'aha kwinu napaisea kajaho 'urina 'urahonana. Napaisea
kajaho juara iropu ropu no'o pa'arenana. Ija vejuma kamarena ea ka'ene
iji hijajaho niho'o natohwa oja hwa'usahara.

43 Jesu pu ajira ija 'ilama Ja ike Nara vejukaho ea 'aho'a pa'wara'avara
kaivo napaiseakaho 'iruma i'imaha 'iamana.

6

Jesu Nasareti Vaji Pataarohajina
(Matiu 13:53-58; Ruku 4:16-30)

1 Hu kwaa kajaho arema 'urine Huni kwaa anejijino tisaiporuhwa
pu'umo va'ara.

2 Sapati veijino Hu va'e Sinakoku ea najahana. Ea mapoka sea kajaho
ani re'eme Hu 'waramaji pu henareja oja hwa'usahara. Pu ijd 'wava Hura
'waramu kajaho ichi apenane? Hu ichi kamane? Irara Hu nahane? 'Ene iji
unekajihuni harura Hu ichd'ina veno?

310 Hu kapinita? 'U Hu Meri oni Harihe? 'U Jemisi 'ee Josisi 'ee Jutasi 'ee
Saimani Huni 'u'uhije? 'U Huni ma'ipija iki hijo? 'wavara. 'Enajihuna'e pu
Jesu pataarohara.

4glesu pu ija 'iama Ea ka'ene poropeti ijihuni araneji hijujija 'ee huni
kachi'ina huni amubhija 'ee huni kwai ea ka'ene hijujija huni hura pavejura
'lamana.

5 Kwaa kajaho Huni harura panajahana kaivo ea kwinu kwino atama
navajaho Hu ni'aha kwino ija puni haha 'ahi irechavume maraniara.

6 Pu Jesu kamareja panimaa rojajaho Hu niho'o puruva renana. Tuna'i
Jesu va'e arara kajino ea mapoka najahapene onana.

Jesura Tisaiporua Irechamiume Usema Va'ajina
(Matiu 10:5-15; Ruku 9:1-6)

7Jesu Huni tisaiporu iropu ropu no'o 'waravume roumakivi'i irechami-
ume kwaaka mapokakino ea najahapene o'irono no'o no'o va'iro veju-
makivi'i Hu Huni harura tisaiporu mihe 'ee 'avena sisea siomahuni harura
'u'o mihana.

8 Hu najaharena ija 'iama Ja uneunecha mapoka pa'eka'avara kaivo
pijuharu 'eka'avara. 'Iruma pa'eke suvaikia pa'eke monia tuja vaji
pa'eka'avara.

9 'Enakaivo siripasieru same 'ee ateha no'o pa'eka'avara 'iamana.

10Hu pu ija 'iama Ja ara pini useme sea pini aji'avajaho sea kaji hinuva'o
ara kaji are'irono are'avara.

117a ara pini va'e pu ja pataarorahe joni vu'a pahe'i 'ahie veja ki'avajaho
nijinakune joni mumora hari tua taireve ariha kimareje ea mapoka hene
kimareje ija 'wahune Ea kajija puni vu'a paheju kamare'e avaju 'wahuna
'lamana.

12 'Ejume pu va'ajime ea najahe pu sisea are'avarono najaho'i va'ara.

13 Pu 'u'o 'avena sisea ajivi'inijaho 'avena siomahe 'ee ea atama
navi'inijaho 'werui 'onahuma sonahiara.

Joni Papitisitara Kwamajina
(Matiu 14:1-12; Ruku 9:7-9)

14 Kini Heroti Jesu oni pinana ni'ima'ura rena onajaho hinarena hu ija
'iama Joni Papitisita kwamana'e hura 'urinana'omo 1ke harurakaho huni
vaji renu 'iamana.

15 'Ejume ea 'aho'a Hu Iraijana 'wavura. 'Ee ea 'aho'a Hu poropeti pina
'wavura.

16 'TEnakaivo Heroti hu henarena ija 'iama Joni ka'ene nara uroa aha-
tumahujara vuku'o 'urinana 'iamana.

17 Herotiasi oni hahi Herotira huni iri 'waravume Joni kamome tipurai
ranamana. Herotiasiho 'u'uaha Piripu oni napara'e 'wahana.

18Tjihuni hahi Jonira Heroti ij4 'wama Ara oni 'u'uijihuni napara ka'ene
Herotiasi 'wahajaho areri parenu.

191Enajihuna'e Herotiasi Joni'i sena venana. 'Ene hu 'anae kwahuna ura
renana kaivo hu areri parenana.

20 Herotiho Joni juhamana. Ijihuni maijaho hu henajaho hu ea niho'o
mamaa 'ee arira ijthuna'e hu Joni 'ajoahana. Heroti Jonira iraka ka'ene
'waramujaho hu ura he'i 'ahauna kaivo hu hene niho'o natohwa'e haha
henuna.

21 'Ene Herotiasira vea ka'ene ura renaja'ini nitu'eme Heroti nahejari
vea rejume hu 'iruma niho'o mapoka mapoka vene irecha'eme ea kwaa
'ajohi'inijijahija 'ee Heroti oni namikia 'ee Karari opuni ea mama'ina
Heroti oni roara.

22'Ejume Herotiasi oni 'apaja roe javavume Herotiho ea ka'ene Heroti oni
roajijahija kame niho'o ura rena paranana. 'Ejume Heroti napara kajaho
ija 'wama A iraki ura rena'amajaho na iji mahuna 'wamana.

23 Heroti nahama 'warama ija 'wama Godira na kimuna'omo a iraka ura
rena'amajaho na nuni ara kwaa pwinana'a maho'o a ma'eju 'wamana.

24 'Ejume napara kajara oahoni va'e ijd 'wama Na iraka hu 'warahune?
'wamana. 'Ejume hu ijad 'wama A Joni Papitisita oni humata 'uhua miha
'wa'amana 'wamana.

25 Napara kajara vea panisa'ika'i ninuma va'e Heroti ijd 'wama Joni
Papitisita oni humata tevua 'ahi ranamareje apena ro mi'amana 'wamana.

26 'TEjume Heroti niho'o natohwa temumana. 'Enakaivo hu ea mapoka
puni una'i nahama 'warama jihuna'e hu napara kajaho papataarohana vo
venana.

27 'Ene ni'aha kwinu Hu huni pwea ranama ija 'wama Va'e Joni oni
humata 'vhue apena roa 'wamana. 'Ejume pwea kajara va'e tipura ara vaji
Joni oni humata 'uhuana.

28 Hu tevua 'ahi apena roe napara kaji mahume napara kajara apena va'e
oaha mahana.

29 Joni oni tisaiporu epo henareja roe huni haha apena va'e
kwananavara.

Jesura Ea Mapoka (5,000) Ttiasamahajina
(Matiu 14:13-21; Ruku 9:10-17; Joni 6:1-14)
30 Apasorua ku'o nianae roajime pura raka ka'ene vene 'ee najahajaho
Jesu 'waravara.
31Hu ﬁu ija 'iama Ja roajive ni kwaa pina ea pahijujino ma'uako siheria
veja. Ijihuni maijaho ea mapoka roi va'uma kimareja pu 'iruma ihuni vea
parenana.
32 Pu sisima 'ahi ajime kwaa ka'ene ea pahiji'inijino va'ara.

33 Pu va'aji'eme ea niho'o mapoka kimareja Jesu sisima 'ahi va'ume pu
mumori ninukujaha arara kaji roe useme hi'eme Jesu roume piunavara.

34 Jesu roe 'e'uji'i kimajaho niho'o temume oja tura'i 'ahaana. Ijihuni
maijaho pu sipi 'ajohi'ina pa'anepo hina ojuja'ina'e vejara. 'Ejumakame
Hu jji'a uneunecha mapoka najahana.

35Vea 'o'iro va'eme Huni tisaiporuepo Jesuni rori va'areja ija 'wava Kwaa
ikaho ea pa'ana kaivo vea iviamaa nipa'are'i venukuna

36 Ea mapoka irechamie ara arakino va'ajime uneunecha 'imena ija
'wavara.

37 Jesu eha vene ija 'iama Jara pu uneunecha vaji'avara 'iamana. Pu ija
'wava 'U nui va'e monia mapoka mapoka (200 kina) puretia 'imenareje pu
vajihe i'eje 'wavara.

38 Jesu aporama ija 'iama Joni puretia icharo navo? Va'a kiha 'iamana.
Pu saramapene onu va'ume iji'a ija 'wava Iropune 'ee kija no'ona 'wavara.

39Jesu 'waravume ea mapoka va'e karasi 'ahi niku niku hijasavara.

'40 Nia 'aho'a ea mapoka'e (100) hijume nia 'aho'a ea mapoka (50) hinape
ojara.

41 Jesu puretia iropune 'ee kija no'o 'eke akupi 'ahi nia nirii Godoni
siporua 'o0ji'i merajahana. 'Ejume puretia tuachame Huni tisaiporu vaji-
hume pu 'eke ea kajaho vajihapene ojara. 'Ene kija kaji 'u'o ija'ina venana.

42 'Ejume pu ijume tea hianavara.

43 'Ejume puretia 'ee kija pwina ka'ene navajaho nianae katija iropu ropu
no'o vejume itusahara.

44 Parua ka'ene puretia kaji ijajijahija ea mapoka (5,000).

Jesura Toa 'Ahi Namina Va'ajina
(Matiu 14:22-33; Joni 6:15-21)

45 Hu Huni tisaiporu ija 'iama Ja marako sisima va'ajimareje kami
toi ropuna'i ara iha Petasaita va'eje Na ea irechami'i kaivo vu'ejukuna
'lamana.

46 Hu ea 'ajorame irechamiuma va'umakivi'i va kahi huri'i hine siporua
'onana.

47 Vea nusire'eju'e sisima soha riri na'eju'e Jesu Huhusu kari amari
hinana.

48 Hu kimajaho sisima veje vahuni 'unamijaho pu puruva renana. 'Ejume
asiasia ijiki nina'eje ijikari vahunijaho areri parenana. Nitunituhi puniro'i
lahaume Hu toi 'ahi roana. 'Enarena Hu pakivi'i asitahu ja'ina venana.

49 Vea ka'ene pu kavume Hu soha 'ahi namina roajaho pu vwihajajaho
lavena sisea raka 'wa'ika'i emaavajara.

50 Pu ea mapoka Hu kame niho'o tea junava jihuna'e Hu marako ij4 'iama
Naranakune masuani hi'i kaivo juvujaho areha 'iamana.

51 'Ejume Hu roe iji sisima vaji aji'eme asiasia ka'ene hwasihajaho
pa'arejume pu oja niho'o hwa'usaha'eme hina vwihajara.

52 Puni oja kaisini jithuna'e Hura puretia ka'ene tuachama vajiha jihuni
maijaho pu niho'o pahena pakavara.

Jesura Kenesareti Atama Rukina Vejume Maranajina
(Matiu 14:34-36)
53 Pu toa ropuna'i va'e Kenesareti useme sisima puna anika vena hijara.
. 54 Pu sisima vaji rena rarihumakivi'i ea mapoka kajija marako Hu samai
avara.

55 'Ejume ni'aha kwino arara kajino ninukujaha va'ajime atakina
kichame Jesura hinujihija kichiji'i irechavara. Kwaaka mapoka kajino Hu
va'ujaho pu nijaimaru vejura.

56 IEjume Hura ara mama'ina ma'u'umai ara rora kajino ea atakina 'eka
roe maketi tinia irechavi'i Huni ateha uri 'unahuniji jarima 'waravara.
'Ejume ea mapoka Hu ateha uriji 'unavajaho sonahiara.

7

Emahwapuni Tamana Najahajina
(Matiu 15:1-9)

1Parasi 'ee Sikuraipi ijihi puimo ahuma Jerusaremi rena Jesuni roara.

2'Ejume Huni tisaiporu kivume ija paso'i kaivo hina 'iruma ijara.

3 Parasi 'ee Jua mapoka emahwapuni tamana'omo pu ija so'avajiana
kaivo paso'avajija 'iruma paijura.

4Pu vea ka'ene maketi rena roujaho pu 'iruma paijura kaivo ija somare'e
iji'a jjura. 'Ene pu sahwapuni tamana iji venare'e puni tevua some si'uara
some 'ee kapusia some ija vejura.

5 Parasi 'ee Sikuraipiepo Jesu apome ija 'wava Rakijihuna'e tisaipu-
ruhuana ema tamapo vejuja'ina pavejure? Pu 'iruma i'i vejujaho ija paso'i
kaivo maijura 'wavara.

6 Hu eha vena ij4 'iama Ja niho'o ira'asima'ura Aisea nitama heha 'ahi ja
rona ija'ina 'waramana. Aisea ija 'iama
Ea kijahija iraru hohovura kaivo oja punijaho ani va'ura.

7 Pu mairiji Na ta'arorihura kaivo pu Nuni tamana ura pave'i 'ahiura
'lamana.

8 Pu vwihajujaho emaa puni tamanijaho Godoni tamana 'wa'i kaivo iji ea
najahura 'iamana.

9 'Ene Hu pu pina ija 'iama Ja Godoni tamanijaho ani rana'i kaivo joni
tamanijino ea najahura.

10 Mosisi nitama ija 'iama Ohune'o omune'o puni hura veti'amana. Ea
irara oahe'o omahe'o siripa'amajaho hu 'anaa kwa'amana 'iamana.

11 'Enakaivo ja ani najaha ija 'wava Ea pini unenu'u pina na'eje Godoni
katua i'i kaivo omahe'o oahe'o pani'ajihareje mi'amajaho ja ijaho mamaa
'wahuna 'iavara.

12Ja ija'ina 'warava jihuna'e ja hu ruha pa'aremahu'e omahe'o oahe'o
puni unenua 'aho'a pavenu.

13 Ja jja'ina najahujaho Godoni ira 'uhu'i kaivo joni tamana ranavu.
Uneunecha mapoka iviamaa ja vejuja'ina 'iamana.

Uneunecha Ka'ene Veju'e Emahuni Kara Siseranujina
(Matiu 15:10-20)
14Hu ku'o ea mapoka 'umenaume Huni rouma ija 'iama Nuni vu'a hena
vwiha'avara.
15Ea uneunecha samairena vaji va'ujipo veju'e hu siserahuna pana kaivo
huni vaji rena roa usevujara veju'e hu sisea renuna.
16 Ea irara areri he'iro ve'amajaho ataa apisa'amana 'iamana.
17Tesu eaka maﬁoka kajaho irechami'i kaivo sei vaji va'ume tisaiporuepo
haa 1jihuni maijaho apovara.
18 Hu aporama ija 'iama 'U ja 'u'o pahejo? 'U ja pahena pakavujaho ea
uneunecha samai rena vaji va'ujipo veju'e hu siserahuna pane?

19Tjihuni maijaho 'iruma ijujaho oja vaja pava'una kaivo tei vaji va'una.
'Ena'omo tuna'i va'e tiheju'e pa'arenuna. 'Enajihuna'e 'iruma mapoka
niho'o mamaa 'iamana

20 Hu ij4 'iama Irakijara emaapuni vaji rena roa usevujara veju'e hu sisea
renuna.

217jihuni maijaho uneunecha mapoka sisea oja vaji navujihuna'e iji sisea
vwiha'eju'e oja 'urinau'ukamare'e napara turame 'asura aheramone ea
lania kwamasahe

22nesa apene ea pipuni uneunecha ki'eje ituname uneunecha sisea vene
pisivie majikari karokaha vehuna vwihanune nia sisea kime jarika orahone
Ira'atiji namahe ira'ata vene jarika rene 'uraha ojura.

23 'Ene ike mapoka sisea kaji oja vaji rena roa usevujara veju'e ea sisea
rejura 'iamana.

Sairopinisia Naparijihuni Nimai Roijina
(Matiu 15:21-28)

24Jesu kwaa kajaho are'i kaivo Taia opuni kwai va'ana. Hu iji va'e sei pini
ajime Hu ura ea paka'avarono venana kaivo iji tanuhuni 'unama pa'ana.

Z51E'eme patetapa'a napara pipuni 'apaja 'u'ua 'avena sisei ajivi'ina'omo
Jesu henarena Huni una't mwe'i 'onana.

26 Napara kajaho Jenitaru Sairopinisia ora. Hu jarima ija 'wama Nuni
'lapaja 'avena sisea ajivi'inakune A 'avena sisea tasioma pi'onamaha
'wamana.

27 'Ene Hu ija 'wama Marako sesamai 'iruma vajihe pu ine td'avara.
Sesamaa puni 'iruma pwina 'eka va'e 'ua vajihuna niho'o areria pa'ana
'wamana.

28 Napara kajara Hu eha vene ija 'wama I'a. Natohwe 'Ua 'u'o teporu
hara sesamaa puni 'iruma tia ijura 'wamana.

29 Hu ija 'wama A ija 'warima jihuna'e oni 'apaja 'avena sisea ariha
va'ana 'wamana.

30 Napara kajaho huni sei va'i kavume 'apajaha 'avena sisea ka'ene
ajimajaho ariha va'eme mamaa nenana.

Jesura Ataa 'Ee Ira Pa'ana’e Vejume Maranajina

31Jesu ku'o 'urine kwaa iha Taia are'i kaivo Saitani 'e'une va'e Karari
Tikaparasi vaji va'ana.

32 IEjume ea 'ahopo ea ira hami pa'waravi'iniji'o ataa pa'areji'iniji'o
aherame Jesuni va'ara. Pu 'ejahae ija 'wava Oni ija huni humata 'ahi
ranama 'wavara.

33 1Ejume Jesura ea mapoka kajija irechami'i kaivo ahema 'urina va'e ani
hiji'i Huni ijijino ea kajihuni ataa vajijino ronu ronu irechame 'ee ki'o Huni
cheriji 'ene ea kajihuni mitari 'ahi tanihana.

341E'ika'i Hu nia akupi 'ahi nirie siporua 'oji'i ija 'wama Epata 'wamana.
Epata ijihuni maijaho jara'usaha.

35 'E'eme ni'aha kwino huni ataa mitara jaraume marajume ira hami
'waramana.

36 IEjume Hu ira kisina ija 'iama Nara iraka ka'ene vejujaho ja ea
pa'wara'avara. Hu 'waramajaho pu ira tuma'i kaivo kehi kehi 'waravara.

37Pu ojaniho'o hwa'usaha'eme ija 'wava Hu uneunecha ma%oka mapoka
hami ve paranu. 'Ene Hu ea ataa pa'ana venau'e vu'a hene 'ee ira
pa'waravi'inijija venau'e ira 'waravu 'wavara.

Jesura Ea Mapoka (4,000) Tuasamahajina
(Matiu 15:32-39)

1 Kd'o ijipini ea mapoka va'e ahuma hijara kaivo pura 'iruma ka'ene
ihunijaho pa'ana. 'Ejume Jesu Huni tisaiporu 'umenaume rouma ija 'iama

2 Ea ka'ene nu pu'umo hijukaho hi'eme na'ia no'opisu pa'arejara kaivo
'iruma ka'ene pu ihunijaho pa'ajihuna'e Na punijihuna'e temuka apeju.

3 Ea 'aho'a kwaa jojori rena roajihuni hahi Na irechamie va'avajaho pu
va'e vwamu toi matunave kwamasa'eja 'iamana.

4 Tisaiporuepo Jesu eha vena ija 'wava Kwaakaho 'iruma pa'ane 'imejuri
tinia pa'ajihuna'e nu ichihi 'iruma 'eke eakaho areri vajihe i'eja 'wavara.

5Jesu aporame ija 'iama Puretia icharo navo? 'iavume pu ija 'wava Iropu
no'o navu 'wavara.

6 Hu ea mapoka kajaho 'waravume mwe'i hijasavara. Hu puretia iropu
no'o 'eke siporua 'one teimani 'wa'i kaivo iji'a tuachame Huni tisaiporua
vajihume pu 'eke ea mapoka kajaho ija vajihapenojara.

7 'Ejume kija kwinu kwino navara'omo Hu 'eke iji 'u'o siporua 'ona
teimani 'wa'i kaivo 'waravume 'eke ea mapoka vajihara.

8 IEjume ea mapoka kajaho ina tea hianavumakivi'i puretia paiji'inijaho
'eka katija iropu no'o vejume itu'o'ujume irechavara.

9'Enakaivo ea mapoka mapoka (4,000) ijara'omo irechamiume va'ara.

10 'Ejumakavi'i Hu tisaiporuhwa pu'timo sisima 'ahi ajime Taramanuta
opuni kwai va'ara.

Ea Areri Pavejuji Veje Ka'i 'Ahiume Mi'imi'ivajina
(Matiu 16:1-4)

11 Parasiapo roajime Jesui ninakarame vena ka'i 'ahiume ija 'wava A
aacha pina akupi 'ahi najuha kavava 'wavara.

12 Jesu oja areri pare'eme ijd 'iama Ea iviamaa urijakihija rakijihuna'e
aacha pina veje ka'l 'ahiu'e 'warivu? Na nimaa nimaa ja 'waravu Na aacha
pina niho'o ea ka'ene iviamaa urijakihija panajahuna 'iamana.

13 Hu pu irechami'ika'i 'urine sisima ajime toa ropuna'i va'ana.

Parasi 'Ee Heroti Oni Isitijina
(Matiu 16:5-12)
14 'Ejume tisaiporu harava runami'eme pa'eki kaivo kwinu'wi apena
sisima vaji ranama roara.

15 Jesu pu nahama 'warama ija 'iama Ja hami hena kaha. Parasi puni
isitia 'ee Heroti oni isitia hami ki'avara.

16 Pu 'urine pira'arame apenoji'i ija 'wava Hu ija'ina 'warumu ijihuni
maijaho nu puretia pa'ana rone 'warumu 'wavara.

17 Pura 'wava kaji Jesu henarena aporama ija 'iama Ja irakijihuna'e nu
puretia pa'ana 'wame pira'aravo? Na 'waravujaho ' ja pahejo? 'Uja hami
pavwihajo? 'U joni oja majaa kaisina rena navo?

18 Ja nia rukina vo pakivo? Ja ataa rukina vo pahejo? Ja ira ka'ene
kivajaho pavwihajo?

19 Vea ka'ene Na puretia iropu tuachavumakame ea mapoka mapoka
(5,000) ijajaho ja vi vwihajo? Ea puretia ijuma tua'eme puretia pwinana'a
ka'ene navajaho katija icharo vejume itusahare? 'iamana. 'Ejume pu eha
vena ija 'wava Iropu ropu no'ona 'wavara.



Maka 8:20 80 Maka 8:38

20 Vea ka'ene Na puretia iropu no'o tuachame vajihume ea mapoka
mapoka (4,000) ijajaho katija icharo pwinana vejume itusahare? 'iamana.
'Ejume pu eha vena ija 'wava Iropu no'ona 'wavara.

21'Ejume Hu ij4 'iama Ja majama pavwihaju 'iamana.

Jesura Petasaita Ora Nia Pa'aji Vejume Maranajina

22 Pu Petasaitai ro'eme ea 'ahopo ea pina nia supavi'inijaho apena roe
'lejahae Huni iji 'una'amarono 'waravara.

23 'Ejume Jesu huni ija 'unavume apene ari uri va'ana. Hu cheri nia 'ahi
pisoti'i kaivo ija nia 'ahi ranama ija 'wama A uneunecha vikimo 'wamana.

24 Hu nia ahasirime nirie ija 'wama Na ea kivujaho icha puna'i 'urahoju
'wamana.

25 Jesu ku'o Huni ija ea kajihuni nia 'ahi irechavume hu nia niriajaho
marane ea nia hami kimana.

26 'TEjume Hu huni sei va'umakavi'i ija& 'wama A ara vaja pavahuna
'wamana.

Pitara Jesu Rona 'Waramajina
(Matiu 16:13-20; Ruku 9:18-21)

277Jesu Huni tisaiporu pu'imo va'e ara iha Sesaria Piripai va'iro vai'i Jesu
Huni tisaiporu aporama ija 'iama Ea pu vwihajujaho Na rarane 'wavure?
'lamana.

28 Pu eha vena ija 'wava Ea 'ahopo vwihajujaho A Joni Papitisita 'wavu'e
lahopo vwihajujaho A Iraija 'wavu'e 'ahopo vwihajujaho A poropeti pina
rojura 'wavara.

29 'Ejume Jesu ija 'iama 'Enakaivo ja vwihajujaho Na rarane? 'iamana.
'Ejume Pita ija 'wama A Kerisona 'wamana.

30 'Ejume Jesu ija 'iama Ja ijaho ea pa'wa'avara 'iamana.

Jesura Ahia Apene 'Ee Kwahuniji Rona 'Waramajina
(Matiu 16:21-28; Ruku 9:22-27)

31 Jesu Huni tisaiporu najaha ija 'iama Ea mai'o Emaa Puni Harihijaho
'lunama sisesa ani ani'ina 'ahahuna. 'Ene emakina 'ee pirisiti 'ee Siku-
raipijipo pataarohuna. 'Ene pu Hu 'anae kwahuna kaivo na'ia no'opisu
pa'are'eje ku'o 'urihuna 'iamana.

32 Hu samaumai najahumakame Pita Jesu ahema ro va'e 'urarahana.

33 Hu ta'arohe Pita tichaha'ika'i Huni tisaiporu kivi'i Pita 'uraraha ija
'wama Setani, Nuni tina'i ruva'a! Oni vwihijaho Godoni vwiha pana kaivo
ema puni vwiha 'wamana.

34 Jesu ea mapoka 'umenaume roe Huni tisaiporu pu'imo Huni nini
ahuma hijumakivi'i Jesu ija 'iama Ja ea pini Nuni tuna'i ro'i ve'amajaho
hu'ni ojijihuni urijaho maka'ika'i huni korosi tapane Nuni tina'i 'ararihie
ro'ama.

35Ea irara huni hiiji ori ni'ajara'amajaho huni hiijaho ranahuna. 'Ene ea
irara huni hiiji Nunijihuna'e Godoni vu'a maa maiu'ini jihuna'e ranama-
jaho hu huni hia 'unanahuna.

36 Ei pini uneunecha ka'ene mwe'a kakehunijaho huna rerana'eje hia
nimaa nimaiji asina'ipisa hu mamaa iraka apeja'’e?

371'Ene ea iraka vejujihuna'e majama hihuna asinahune?

38 Ea mapoka ka'ene iviamaa iki hijukija Godi pataarohe 'ee sisea 'unama
ani ani veji'i hiju. Ea irara Nunijihuna'e Na pataarorihe 'ee Nuni ira
pataaro'amajaho vea ka'ene Ema Puni Harihijara 'ona oji'ina arimaa 'ee
Amoni hanaji'iniji'i ro'amajaho hu 'u'o pataarohuna.

9

1Jesu ija 'ilama Na nimaa nimaa 'waravu. Ea 'aho'a ike namijukija pu
marako'a Godira haruriji'i 'ajoha'i roa kamareja'e tina'i kwamasahuna
'iamana.

Ta'arohe Ani'ina Renajina
(Matiu 17:1-13; Ruku 9:28-36)

2Vea iropu kwino pa'are'eme Jesura Pitane {lemisine Lonine ija aherama
va'e huri'i ajima va'ume pu Huni haha kavajaho ta'arohe ani'ina renana.

3 Huni atehijija ahaniha sajasa'imaa rejara. Ei pini mwe'i sthui sovu'e
rejuja'ina pa'ana.

4Tja'ina re'eme Iraija'o Mosisi'o Jesu putiumo hina vu'a 'wavara.

5 Pita 'urina Jesu ija 'wama Najuhi'ine mamaa vene nu ja pu'imo hiju.
Nu joni sosura ara venahuna. Pina Ona vene pina Mosisi ona vene pina
Iraija ona vehuna 'wamana.

6 Pu tea junava jihuna'e hu puruva re'eme ija'ina 'waramana.

7 'Imitia satu'uri'eme ira 'imiti vaji ija 'iama Ikaho Nuni Hariha Na Hu
oja mahu. 'Enajihuna'e Huni ira he'avara 'iamana.

8 Ni'aha kwinu ij4 re'eme nia niriapenojajaho ea 'aho'a paki'eme Jesu
Huhusu kavara.

9 Pu huri'i rene ariha roi'i Jesu ija 'iama Ja iraka ka'ene kavajaho ea
pa'wara'avara kaivo Ema Puni Harihijara kwamareje ku'o 'uri'eje iji'a
'wara'avara.

10 Hura 'waramajaho pu hena puni vaji irechavara kaivo pu hina kwama
'urihuni jihuni maijaho irake 'wamareje pu pira'aravi'i hijara.

11Pu Jesu apoma ija 'wava Irakijihuna'e Sikuraipiepo 'waravajaho Iraija
marako rohuna 'wavara.

12 Jesu ij4 'iama Nimaa Iraija nimarako roare'e 'unama arira amairiu.
Irakijihuna'e nitama Godoni heha 'ahi venarena ij4 'iama
Ema Puni Harihijaho sise'i 'ahaareje Hu niho'o ura parenahuna 'iamana.

13 'Enakaivo Na ja 'waravu Iraija niroana kaivo pu iraka sise'i 'aha'i
vejajaho pu vejara'omo heha 'ahi jja'ina namu 'iamana.

Jesura Paruisea Ka'ene 'Avena Sisei Rosamaji Vejume Maranajina
(Matiu 17:14-21; Ruku 9:37-43)

14 Jesu 'urina tisaiporuhwa puni roarena ru'e'uji'i ea mapoka ahuma
hi'eme kivume Sikuraipijijahija hina Jesuni tisaiporu epu'imo ninakaravi'i
hijara.

15 'IE'eme ea mapoka kajijahija Jesu kame tatovi'i ninuma va'e ija apena
lajovara.

16 Jesura Sikuraipijija aporama ij4 'iama Ja raka pu pu'imo ninakaravi'i
hijo? 'iamana.

17'Ejume ea mapoka puni vaja kajino ei pini ijd 'wama Najuhi'ina na nuni
hariha Oni apena roujihuni maijaho 'avena sisea ajimarena ira pa'arena
jihuna'e apena routa.

181chihi chihi 'avena sisea kajara ajimujaho 'unamapena mwe'i ranavu'e
irasapa ani rene upaja nii'i haha tanuka ape'asahe haha kaisima'ura
renuna. Na Oni tisaiporujija 'warave 'avena sisea 'ararihihunijaho areri
parenu 'wamana.

19 Jesu ija 'iama Ja iviama ike 'urina hijukija niho'o panimaa roji'ina. 'U
Na na'ia icharu ja pu'umo hijo? Na na'ia icharo masuani ja pu'umo hina
apena route? Sesamaa kajaho ahema Nuni roha 'iamana.

20 'Ejume pu sesamaa kajaho aheme Huni roume 'avena Kajara Jesu
kamarena sesamaa kajaho apena pi'onavume mwe'i 'ona kuchikuchivi'i
ira sapa ani renana.

21Jesu omaha apoma ija 'wama Na'ia icharo ija'ina renane? 'wamana.
Omahi ija 'wama Nitamatama sesamu'uru nija'ina renana.

22 Na'ia mapoka'e 'avena sisea kajarahara 'unama pi'onavu'e veni rene
'lee toi 'ona kwa'amarono venuna. A areri rene 'ee temuka'amajaho
ni'ajuhe veje mara'amana 'wamana.

23 Jesu hu ijd 'wama A nimaa ro'amajaho arerina. Ea irara nimaa
ro'amajaho uneunecha ani ani'ina hununaa areri rehuna 'wamana.

24 'Ejume sesamaa kajihuni omijara 'urina ija 'wama Na nimaa rojukune
na nimaa parojujaho ni'aji'amana 'wamana.

25Jesu ki'eme ea mapoka ka'ene hina vu'a heja kajipuhipo nianaa apene
ronuronu roajivuma Kkivi'i Jesu 'avena sisea kajaho 'urarahi'i ija 'wama
Avena sisea ka'ene ira pa'a ataa pa'akera ariha va'amana kaivo a tuna'i
ku'o pa'unama ro'amana 'wamana.

26 IEjume 'avena sisea kajaho ku'o emaavaji'i sesamaa kajaho apene
pi'onamana. Iji'a ija venarena are'i kaivo hu va'ana. Sesamaa kajaho
kwamuja'ina rejume ea mapoka ija 'wava Hu nikwamana 'wavara.

27Jesu sesamaa kajaho iji 'unamapena 'urijume 'urina naminana.

281Ejume Jesu sei va'e tisaiporuhwa pu'imo pupusu hiji'i pu Hu ij4 'wava
Irakijihuna'e 'avena sisea kajaho nu areri patasiomahare? 'wavara.

29 Jesu eha vene ija 'iama 'Avena sisea ija'ina siomahunijaho 'unama
nikwinu'wi siporui reje siomahuna 'iamana.

Jesura Kwama 'Urihuniji Rona 'Waramajina

30 Pu kwaa kajaho are'i kaivo 'urina Karari vaji usema va'ara. Kwaa
ka'ene Hura hinuji erapo kame hehunijaho Hu ura parenana.

31Jjihuni maijaho Hu tisaipuruhwaha najaharena

Noinija 'iama Emaa Puni Harihijaho ea 'ahopo apene ea 'aho'a mihe
pu Hu 'anaa kwamareje vea no'opisu mwe'i vaji namareje ku'o 'urihuna
'lamana.

32 'Enakaivo Hu pu 'warama jihuni maijaho pahenareja pu Hu apohuni-
jaho junavume paapovara.

Irara Natohwane?
(Matiu 18:1-5; Ruku 9:46-48)

33 Pu 'urine Kapeniami va'ajime Hu sei vaji hi'i kaivo Hu pu aporama ija
'lama Ja vwama toi roajaho iraka 'wamapena roare? 'iamana.

34 'Enakaivo pu eha pa'warava jihuni maijaho pu 'unama toi
pira'aramareja Irara natohwana 'wavajihuna'e eha pa'wavara.

35 'Ejume Jesu asuma hi'i kaivo tisaiporuhwaha iropu ropu no'o
'umenauma roumakivi'i ijd 'iama Ea irara amura re'i ve'amajaho hu
tichamai rehune 'ee 'eka mapoki jihipuni pwea rehuna 'iamana.

36 Jesu sesamaa pina 'waravume puni una'i namijumakavi'i Hu ija haha
'unavi'i ija 'iama

37 Ea irara sesamaa ija'ina Nuni iha 'ahi ni'aja'amajaho hu Na ni'ajihe
avahuna. Ea irara Na apeni'amajaho hu nimaa Godi ka'ene ranamiume Na
roaji ape'ena 'iamana.

Ea Irara Nu Pu'timo Paninakaramujaho Hu Nuna
(Ruku 9:49-50)

38 Joni Jesu ij4 'wama Najuhi'ine nu ea pina kavume hu Oni ihi 'urahi'i
'lavena sisea siomahume kavara. Hu nuni pwina pa'ajihuna'e nu hu
roturahara.

391Enakaivo Jesu ija 'iama Ja hu parotura'avara. Ea irara Nuni ihi 'urahi'i
mamaa ve'amajaho hu tuna'i Nununa'i sisea pa'wara'ena.

40 Ea irara nd pu'imo paninakaramujaho hu nuni ea.

41 Ea irara a Keriso onijihuna'e kapusi toa 'e ma'amajaho Na nimaa
nimaa 'waravu hu huni ea paasinahuna.

Sisea Ve'avarono Vena Kivujina
(Matiu 18:6-9; Ruku 17:1-2)

42 Sesamaa pini Na nimaa ro'eje ei pini sisei veje hu nimaa ro'amaji
are'amajaho maijaho ja aji apene muna ahisima'uri huni oroi vevahame
soha vaji pi'onave o'ipisa ja mamaa veja'a.

43 Oni iji veje a Godoni 'unama pataaro'amajaho a 'uhuna'amana.
Maijaho a ija rona kwinu apene hia mamaa apehuna kaivo ija no'ohe'i
re'amajaho veni renuni kwaa ka'ene vena pa'utarotisavi'ini ijino va'ena.

44 Ara kajaho hucha pakwamasahi'ine 'ee vena pa'utarotisavi'ina.

45 Oni mumori veje a Godoni 'unama pataaro'amajaho 'uhuna'amana.
Maijaho a mumora kwinu apene hia mamaa apehuna kaivo mumora
no'ohe'i re'amajaho veni renuni kwaa ka'ene vena pa'utarotisavi'ina ijino
va'ena.

46 Ara kajaho hucha pakwamasahi'ine 'ee vena pa'utarotisavi'ina.

47 Oni nii veje a Godoni 'unama pataaro'amajaho a oni nia 'anae
supa'amana. Maijaho a nia kwinu apene hia mamaa apehuna kaivo nia
no:ohe'i re'amajaho veni rehuni kwaa ka'ene vena pa'utarotisavi'ina ijino
va'ena.

48 Ara kajaho hucha pakwamasahi'ine 'ee vena pa'utarotisavi'ina.

49 Godi ea mapoka veni vena kihuna.

50 Misa mamaa kaivo misa kajihuni vweijara pa'are'ipisa ' nu ichd'ina
veje ki'o viwea reja'e? Emaa misa puna'i vwea rukina re'avajaho ja joni oja
hami 'ajohe 'unama maa vejajihuna'e ja ea mapoka pu'umo hami hihuna.

10

Jesura Parua Napara Ranaravuji Najahajina
(Matiu 19:1-12; Ruku 16:18)
1Jesu kwaa kajaho are'i kaivo 'urina Jotani 'ona kara'i Jutia va'ana. Ea
mapoka ku'o nianaa Huni roume Hu najahu ja'ina'e najahana.
2 'Ejume Parasipo Jesuni roe vena ka'i 'ahiume apoma ija 'wava Ei pini
napara huna rana'ipisa areri reja'e? 'wavara.
3 Hu eha vene aporame ij4 'iama Mosisi hu ja raka vehuna 'waramane?
'ifamana.
4Pu ija 'wava
Mosisira 'warumajaho ea napara ranahuna asura ve ma'i kaivo ranave
vahuna'e 'warumana 'wavara.
5 'Enakaivo Jesu ija 'ilama Hu nitama heha 'ahi ija'ina 'warama jihuni
maijaho joni oja kisima'uri jihuna'e hu venana.
6 'Enakaivo nitama anejijaho Godira uneunecha mapoka vene 'ee parua
vene 'ee napara venana.
78 Jjihuni hahi parui napara 'wa'amajaho opwaha irechami'i kaivo pu
no'o nikwino rehuna.
9 Godi raka ka'ene ihenamiajaho ea pina patura'amana 'iamana.

10 Pu ku'o sei vaji va'ajimareja huni tisaiporu iji vu'a kajaho apovara.

11'Ejume Hu ija 'iama Parua irara huni napara rana'i kaivo napara pini
'wa'amajaho hu huni napara ka'ene amuriji niho'o sise'i 'ahaa avahuna.

12 Napara irara huni parua rana'i kaivo parua pina ve'amajaho hu niho'o
sise'i 'ahaa avahuna 'iamana.

Jesura Sesamaa Merajihajina
(Matiu 19:13-15; Ruku 18:15-17)
131Ejume ea 'aho'a sesamaa 'eka Jesuni roume Hu iji 'unirame meraji'iro
venana kaivo tisaiporuepo ea kajija 'urarahara.
14Jesu kimarena niho'o sevuma ija 'iama Sesamaa paroturi'avara kaivo
maki'eje Nuni ro'avara. Ijihuni maijaho Godoni arijaho ea ka'ene sesamaa
puna'i vejujihipuni ara.
15 Na nimaa ja 'waravo. Ea irara Godoni ariji sesamaa puna'i
paape'amajaho hu ijaho pavahuna 'iamana.
16 'TEnarena Hu sesamaa kajaho mwachame Huni ija puni haha 'ahi
irechavi'i merajihana.

Ea Uneunecha Rukima'urijina
(Matiu 19:16-30; Ruku 18:18-30)

17Jesu va'i 'ahauma va'eme ea pina ninuma roajino Huni una'i nitupari
sa'i kaivo apoma ija 'wama Najuhi'ina Mamaa'e naichd'ina'e vene majama
hihunijaho ape'ejo? 'wamana.

18 Jesu ij4 'wama Irakijihuna'e a Na mamaa 'wimo? Eaka mapokakaho
mamaa pana kaivo nikwino Godira mamaa.

19 A Godoni tamana nihenuna. A ea pa'anaa kwa'amana 'ee a napara
patura'amana. A nesa paape'amana. A ea pina panama'amana. Ohuna
omuna ijihipuni hura ve'amana 'wamana.

20 'Ejume hu ija 'wama Najuhi'ine na nitama sesamu'uru rene tamana
kajaho hami venapena routa 'wamana.

21 'Enakaivo Jesu hu kamajaho Hu oja mahe ija 'wama A unenu'u pina
kwino mai'o areri pa'ana. A va'e oni uneunecha mapoka 'eke 'imenareja'e
monia ona 'eke ea uneunecha pa'aji vajihakame oni eha maa akupi 'ahi
na'eje roe Na 'ararihi'amana 'wamana.

22 Hu iji henajaho niho'o temume oja tura'i 'aha'eme va'ana. Ijihuni
maijaho hu uneunecha mapoka rukina.

23 'E'eme Jesu niriapenoji'i Huni tisaiporua kima ija 'iama Ea ka'ene
uneunecha mapoka rukina re'avajihuna'e pu Godoni ari vahuna kisina
rehuna 'tamana.

24 Jesu 'waravume Huni tisaiporua hena oja hwa'usahana. 'Ejume Jesu
ku'o eha vene pu ija 'lama Sesahu Nune ea pu nimaa rohuna kaivo pu
uneunecha mapoka rukina re'avajihuna'e pu Godoni ari vahuna kisina
rehuna.

25 Maha nitirua titi aru'ipisa areri reja'a kaivo ea hu nimaa rohuna kaivo
hu uneunecha mapoka rukina re'amajihuna'e hu Godoni ari vahuna kisina
rehuna 'iamana. i

26 Pu iji henareja oja niho'o hiana'eme ija 'wava 'U Godi ea ird ni'aja'ena?
'wavara.

27 Jesu pu kivi'i ija 'iama Emapo areri vehuna pa'ana kaivo Godiho
arerina. Godira arerl uneunecha ve paranuna 'iamana.

28 Pita Hu ijd 'wama Ike hena nu uneunecha mapoka irecha'i kaivo A
lararihae roara 'wamana.

29 Jesu ija 'iama Na nimaa ja 'waravo. Nuna 'ee Godoni vu'ijihuna'e ei
pini huni mwe'a ara omaha oaha pokaha 'u'uaha ma'inaha sesahwaha
Irechami'amajaho

30 hu tuna'i areri mwe'a mapoka mapoka ara mapoka mapoka oma
mapoka mapoka oha mapoka mapoka poka mapoka mapoka 'u'ua mapoka
mapoka ma'ina mapoka mapoka sesamaa mapoka mapoka rehuna. Ea hu
sise'i 'aha'eja kaivo hu Godoni ari va'e majama hihuna.

31 'Enakaivo ea irahipo urasa'avajaho pu tichamai rehuna kaivo ea
irahipo tdchamai re'avajaho pu urasahuna 'wamana.

Jesura Kwahuni Vu'a No'opisuji Rona 'Waramajina
(Matiu 20:17-19; Ruku 18:31-34)

32 Pu Jerusaremi va'iro va'eme Jesu urana va'eme Huni tisaiporu tina'i
va'ajimareja oja hianamana. 'Ee ea ka'ene pu 'ararihia va'ajaho tea
junamana. 'Ene Hu kud'o ea iropu ropu no'o aherame ani ro va'e iraka

a'ene Hua rehunijaho 'waramana.

33 Hu ija 'lama Ja heha! Nu Jerusaremi va'ajive ea 'ahopo Ema Puni
Harihijaho apene pirisiti mama'ina 'ee Sikuraipi ijihi mihe pu apena 'anae
kwahuna 'wa'ika'l pu Jenitaru mihuna.

34 Pu Hu matahe chera pisotie hisi hijahe 'anae kwahuna kaivo vea
no'opisu mwe'i vaji namareje iji'a kd'o 'urihuna 'iamana.

Jemisi'o Joni'o Jarima 'Waravajina
(Matiu 20:20-28)

35 IEjume Jemisi'o Joni'o Sepati oni harihija'omo iji pu roajime Jesu ija
'wava Najuhi'ina nd unenu'u pina raka'e A 'wara'avajaho A ve'amana
'wavara.

36 'lEjume Hu ija 'iama Ja ura iraka Na jona vena'ejo? 'iamana.

37Pu ija 'wava Na'ia pini a ea mapoka 'ajoha'amajino nu ea pina Oni ija
mana'inija'i hije 'ee ei pini ana'inija'i hi'ejakune 'wavara.

38 'Enakaivo Jesu pu ijd 'iama Oneka ka'ene ja Na 'warivu kajihuni
maijaho ja paheju. 'Uja areri Na kapusi toa ka'ene ihunijahoi'eja? 'Ene Na
toa apusamie 'uriuja'ina'e ja 'u'o toi samae 'uri'eja? 'iamana.

39Pu ija 'wava Nu arerina 'wavara. Jesu ija 'iama Nara kapusi toa ka'ene
ihunijaho ja nimaa ihuna. 'Ene 'u'o Na toi apusamie 'urihuni ja'ina'e ja
nimaa toi samae 'urihuna.

40'Enakaivo ea pina Nuni mana'ini hije 'ee ea pina Nuni ana'ini hihunaka
'warivujaho Nara vajihuna pana kaivo emaa puna'e iji pijiha amairie
irechavu navu 'iamana.

41 'Ejume ea iropu ropu iji henareja pu Jemisi Joni puna'i sena vena
lurarahara.

42 'Ejume Jesu 'umenaume pu rouma ija 'iama Ja niheju. Jenitaru ea
mama'ina rejajaho Eu majikari 'ajoahura. Puni ea mama'ina 'waravu'e
ea mapoka puni ira hena vejura.

43 'Enakaivo ja ija'ina pana kaivo ea irara ura joni natohwa re'i
ve'amajaho hu joni pwea re'amana.

44 Ea irara ura'i ve'amajaho hu ea mapoka puni pwea re'amana.

45 Ema Puni Harihijara roajaho ea mapoka Huni pwea pare'avarono
roana kaivo Hu puni pwea re'i 'ahauma roana. Hu Huni hia ea mapoka'e
mihana. Areri emaa 'Imenaana 'iamana.

Jesura Patimeasi Ka'ene Nia Supavi'iniji Vejume Maranajina
(Matiu 20:29-34; Ruku 18:35-43)

46 'IEjume pu Jeriko ro 'e'une usema va'iro vai'i Jesuho Huni tisaiporu
lee ea mapoka 'ee Patimeasi nia supavi'ina ka'ene Timiasi oni hariha'omo
vwama rori jariravi'i hinana.

47 Hu hejume Jesu Nasareti ora'omo roume hu iji he'ika'i ija 'umena A
Teviti Oni Hariha A na temuka'amana 'umenana.

48 Pu hu ijd 'umeja Iruno'a 'arema 'umejara kaivo hu niho'o pa-
sonananavi'i ij& 'umena Teviti Oni Hariha'omo A na numiri'amana
'lumenana.

49 Jesu henarena masuani namiji'i ij4 'iama 'Umeje ro'ama 'iamana.
'Ejume pu ea nia supavi'ina kajaho ija 'umeja Teamana'eje 'urina Hu a
'lumenaukune 'umejara.

50 'Ejume hu marako huni ateha irecha 'o'i kaivo 'urina Jesuni roana.

51Jesu hu apoma ijd 'wama A ura raka'e Na veta'ejo? 'wamana. 'Ejume
ea nia supavi'inijara ija 'wama Najuhi'ina A veje na ku'o nia niriuma
'wamana.

52 Jesu hu ija 'wama A nimaa ronajara veju'e maranaukuna va'a
'wamana. 'E'eme ni'aha kwino huni nia marajume hu Jesu'i va'ana.

11

Niho'o Temaraji'i Jerusaremi Vaji Roe Arumajina
(Matiu 21:1-11; Ruku 19:28-40; Joni 12:12-19)

1Pu Jerusaremi rori roe Petapeje'o Petani'o puni rori huri'a Arivi useme
Jesu Huni tisaiporu no'ohe'i irechamiuma va'umakivi'i Hu ija 'iama

2 Ja va'e ara pina kama'aji usevi'i kave tonikia 'u'ua ea ijihuni
toi pahiji'ina ka'eje aji i'ivananave namija ka'avajinakine rasamapene
ro'avara.

3 'E'eje ea pina ja aporamareje ija 'iava Ja rakijihuna'e tonikia 'u'ua
apejo? 'i'amajaho jaija 'wa'avara Nu apena va'e nuni Natohwijara unenu'u
pina venareja'e iji'a ku'o marako ranave ro'ena 'wa'avara 'iamana.

4'Ejume pu no'o vai'i kavume tonikia 'u'ua vwicha rorii'ivananava jaho
kamareja rasavara.

51E'eme ea 'aho'a ka'ene namija kajipo ij4 'iava Ja no'o raka vene tonikia
lu'ua kajaho rasavo? 'iavara.

61Ejume Jesura raka ka'ene 'waramajaho pu ija 'waravume pu maki'eme
puno'o apena va'ara.

7'Ejume pu tonikia 'u'ua apene Jesuni roume pu puni atehiji tonikia 'ahi
irechame Jesu ijihuni 'ahi hinana.

8 IE'eme ea mapoka kajipuhipo puni ateha 'ee icha tuame 'unama kajino
tahitavara.

9 Ea mapoka urasaha va'ume ea 'aho'a tina'i va'a kajipuhipo mwasirivi'i
ija 'umeja
Hosana A Godoni iha 'ahi roajihuna'e Hu A merajahu.

10 Nuni oma Tevitira kwaa ara 'ajohuna ka'ene rohunijaho Godi merajaho
Hosana niho'o ichutoa mai hinu 'umejara.

11 Jesu roe Jerusaremi Temiporu ajimarena vea nipa'arena jihuna'e
maniriapenonu va'ume 'urine Huni tisaiporua iropu ropu no'o aherama
Petani va'ara.

Jesura Mataka'e Sirimajina
(Matiu 21:18-19)



Maka 11:12-13 87 Maka 11:31

1213 'TEna'omo su'o Petani rena 'unama roaji'eme 'unama toi Hu matu-
mana. Hu niri'i kamajaho mataka kamarena Hu vwihanajaho 'ina iji navu
ro'ikaivo vai'i kamajaho 'ina paki'eme a'aru rena namana. Ijihuni maijaho
mataka kajara 'ina rehuni vea pana.

14 'Ejume Hu icha kajaho ija 'wama Ea kd'o oni 'ina paihuna 'wamana.
Hu ija 'waravume Huni tisaiporu hejara.

Jesura Temiporu Vaji Va'e Amairiajina
(Matiu 21:12-17; Ruku 19:45-48; Joni 2:13-22)

15 Pu Jerusaremi va'ajimareja Jesu Temiporu aruma vai'i kivume ea
mapoka hina 'iruma 'imeji'i hijumakivi'i Hu va'aji ea monia senisu veji'ini
jihipuni 'aiju 'unama pita'arohe ea uka 'imeji'inijijahija 'ee ea mapoka
arukunie 'ararihiume pitapa juhahara.

16 Hu ea 'aho'a Temiporu vaja uneunecha 'aho'a pa'eke roe aruma
vahuna'e Hu tanumana.

17 Hu ea mapoka najahi'i ija 'lama Godira heha vaji ijd "ama Nuni
seijaho eaka mapokijihipo Nuni siporua 'ohuni sea kaivo ja vejume seakaho
nesapejuri sea renana 'idmana 'iamana.

18 'Ejume Sikuraipia 'ee pirisitia mama'inapo Jesu 'anaa kwahuni
'unamiji savara. Pu Jesu 'anaa kwahuna kaivo ea mapoka Hu najahu'e
Huni tina'i va'ujihuna'e pu Hu juhavara.

19 Vea nusire'eme pu Jerusaremi arema va'ara.

Matakijara Najuhajina
(Matiu 21:20-22)

20 Si'u 'urine vai'i kavume mataka sarana paranana.

21 'lEjume Pita kama vwihana ija 'wama Najuhi'ine kare kama. Mataka
ka'ene Ara sirimajaho niho'o saranana 'wamana.

22Jesu ij4 'iama Ja Godi nimaa ro'avara.

23 Nimaa Na ja 'waravu Ea irara huri'a kare ija 'wa'amajaho 'auma va'e
sohi 'ona 'wa'i kaivo huni oja vaja papuruva reti'i kaivo nimaa ro'amajaho
iraka ka'ene hura 'waramujaho rehuna.

24 Jjihuni hahi Na ja 'waravu Iraka ja siporua 'ona 'waravajaho nimaa
roji'i nu ni'eku rojakamareje ja 'eka'avara.

25 Vea ka'ene a 'urina siporua 'o'amajaho ara ea 'ahoa sise'i 'ahiajaho
vwihania arevakame oni Oma ka'ene akupi 'ahi hinujaho oni sisea viwihana
are'amana.

26 'Enakaivo erapo ja sise'i 'ahie ja puni sisea pavwihana are'avajaho joni
Oma ka'ene akupi 'ahi hinuji 'u'o joni sisea pavwihania arehuna 'iamana.

Jesuni Haruriji Rona Apovajina
(Matiu 21:23-27; Ruku 20:1-8)

27 'Ejume pu ku'o 'uname Jerusaremi roajime Jesu Temiporu vaji
'uraho'eme pirisiti mama'ina 'ee Sikuraipi 'ee emaipo ni'aha kwino Huni
roajivara.

28 Pu Hu apoma ijé 'wava Irara 'waravume ija'ina venane 'ee Irara harura
mahume A jja'ina venane? 'waravara.

29 Jesu pu eha ija 'iama Na ja apora'ejukuna ja eha 'warivakame iji'a Na
harura irakijino vejujaho Na ja 'warahuna.

30 Irara 'waravume Joniho ea toi samauma 'urijare? Godira 'waramana
'aho ei pini 'waramane? Ja eha 'wariha 'iamana.

31Pu hina ira kukari ijad 'wava Nu akupi 'ahi rena roana 'wa'avajaho Hu
ija "dhune Irakijihuna'e ja hu panimaa vetiare? '"d'ena.

32 'Enakaivo nd ema puni rena roana 'wa'eja vo pu ea mapoka'e
juhavara. Ijihuni maijaho ea mapoka'e vwihajujaho Joniho nimaa'e
poropetia.

331Ene pu eha vene Jesuho ija 'wava NU puruva retiiu 'wavara. 'Ejume
Jesura pu ija 'iama Ijina'omo Na 'u'o harura iraki apene uneunechake
vejujaho pa'wara'eju 'iamana.

12

Aja Juara 'Ajohi’inijihi Puni Haa
(Matiu 21:33-46; Ruku 20:9-19)

1Hu aneja vene pu haa 'warame ija 'iama Ei pini juara menarena ajina
'one vera irame nu'tha vene hu ea 'aho'a irechamiume juara kajaho 'ajoha
hi'eme hu kwaa pini va'ana.

2 'Iruma kajara maranani veijino huni pwea ranavume va'e ajina 'eka'i
va'ana.

3 'Ejume ea ka'ene juara kaji 'ajohujipo 'urina 'anau va'o piranavume
maisu va'ana.

4Vu kd'o huni pwea pina ranavume va'ume ea ka'ene juara kaji 'ajoha
kajipo muni 'eka huni hiimati 'ahi 'anaume hija'aravumakavi'i pu apena
sise'i 'ahau va'ume piranavume va'ana.

5 Hu pina ranavume pu 'anauma kwamana. 'Ejume hu vu ku'o pwe-
hwaha 'aho'a irechamiume va'ume pu 'aho'a hijiha'e 'ee 'aho'a 'aniuma
kwamasahara.

6E'eme hu ea kwino ranave vahuna hinana. Huni hariha ka'ene niho'o
oja mahi'inijina. Hu tichamaijaho raname ij4 'iama Pu nuni hariha kehuni
hura ve'eja 'iamana.

7 'Enakaivo ea ka'ene juara kaji 'ajohujipo 'wamapenoji'i ija 'wava Ea
ka'ene kahe rou kahehunakune roe 'anae kwa'eje nuni aachia'e re'ena
'wavara.

8 IEjume pu hu 'anauma kwavume pi'onavume vera hana'i va'ana.

J IEjumakame juara anesura kajaho ichd'ina ve'ena? Hu roe ea ka'ene
huni juara 'ajohi'ina kajija 'anie kwamasa'eje hu ea 'aho'a juara kajaho
mihuna.

10Ja nihejara Godoni heha vaji ija 'iama
Ea ka'ene ara veji'inijipo kuteja ka'ene pi'onavajara ara kajihuni karuti

kuteja kaji rena naminana.
11Tkaho Natohwi jihuni rena roajihuna'e nu kivujaho mavarasa'ina rejura
'lamana.

12 Hura haa ka'ene pua'e ronarena 'waramaji 'waramana. Pu ura

henareja Hua ape'irono savara kaivo pu emaa'e juhamareja arema va'ara.

Takisia Vejuji Rone Apovajina
(Matiu 22:15-22; Ruku 20:20-26)

13 Pu Parasi 'ee Heroti oni pwehijijihi pu'imo irechamiume va'e Jesu
'waravi'i pisivi'i 'ahiuma va'ara.

14 Py va'ajimareja ijad 'wava Najuhi'ine nd niheju A nimaa nimaa. A
eakaho natohwa 'ee eakaho ma'u'ua ija'ina paronu jihuna'e A ea mapoka
areri kwinu'wi kaivo A Godoni 'unamaru arira najuhuna. Nu unenu'u pina
aporavu. 'U nu Sisa takisi vaja'avajaho areri re'ena 'aho pane?

1510 nu ve'eja 'aho nu pave'eja? 'wavara. 'Enakaivo Hu henajaho pu
ira'ata vejuma henarena ija 'iama Ja rakijihuna'e Na vena kivo? Monia
oma kwino miha Na kavuma 'iamana.

16 'Ejume pu mahume Hu moni kama ija 'iama Ikaho irahuni pikisa'e 'ee
asuri namo? 'ilamana. 'Ejume pu Hu ija 'wava Sisa ona 'wavara.

17 'Ejume Jesu ij4 'iama Sisa oni uneunechijaho Sisa vajaha 'ee Godoni
uneunechijaho Godi vajaha 'iavume pu iji hene oja hwa'usunahana.

Kwamasahe 'Urihuniji Rone Apovajina
(Matiu 22:23-33; Ruku 20:27-40)

18 IEne Sajusi 'ahopo ea ka'ene kwamasahi'inijipo ku'o 'urijujaho pani-
maa rojura. Jesu apoma ija 'wava

19 Najuhi'ine Mosisira vu'a pina heha 'ahi vena ija "ima Ei pini napara
'wahe naparahijaho amuja pave'eje hu kwa'amajaho 'u'uahi aheva ka-
mareje ijara pokahoni hariha nahehuna "imana.

20 Nitama ea pipuni hariha iropune no'ona'omo pokijara napara 'wahana
kaivo huni napara amuja pave'eme hu kwamana.

21 'Ejume huni nijahijara ahevume amuja pave'eme hu 'u'o kwamana.

22 'Ejume ijihuni nijahijara ahevume amuja pave'eme hu 'u'o kwamana.
Jja'ina vena apena va'o va'ume tuchamai jara ahevume amuja pave'eme
parua kajaho kwavume napari iji 'u'o kwamana.

23 Vea ka'ene ea mapoka kwamasahajipo kd'o 'uri'avajaho hu irahuni
napara re'ena? Ijihuni maijaho ea iropune no'o hu 'wahara 'wavara.

24 Jesura eha vena ija 'iama Ja pahejujihuna'e Godoni ira pahene 'ee
Godoni harura 'u'o paheju.

25 Vea ka'ene kwamasahi'ina kajipo kd'o 'uri'avajaho napara pasahuna
kaivo areri Godoni 'ona oji'inapo akupa 'ahi hijuja'ina'e hihuna.

26 Fa ka'ene kwamasahi'inijipo ku'o 'urihuni jihuni vu'a ka'ene Mosisi
oni heha vaji vejajaho patahara raka? Vu'a ka'ene icha renani vaji Godira
Mosisi ija 'wama Na Eparahami oni Godi 'ee Aisiki oni Godi 'ee Jekapi oni
Godi 'wamana.

27Hu Godi ka'ene kwavi'inijaho pana kaivo Hu Godi ka'ene mai'o hiji'ini
jihipuna. Ja vu'a ira'ata 'wavura 'iamana.

Varapa Natohwijina
(Matiu 22:34-40; Ruku 10:25-28)

28 Sikuraipi kwino ro hi'eme ea mapoka kajipo vu'a ka'ene Jesu
'waravajaho hu henana. 'E'eme Jesu pu eha hamil 'waravume hu Jesu
aporama ijd 'wama Godoni tamana mapokijaho ichara natohwe? 'wamana.

29Jesu eha vene ij4 'wama Godoni tamana natohwijaho ikena. Isureri ora
ja hami heha. Nuni Godijaho Natohwe 'ee nikwinu'wina.

30 Joni Natohwa Godiho 'aveniji'i maho'o oja mahe 'ee vwihaji'i maho'o
oja mahe 'ee haruriji'i maho'o oja mahe 'ee 0jiji'i maho'o oja ma'avara.

31 Tkaho ijihuni nijahijina. Ja ojono oja ma'aravu ja'ina'e joni rori
ea ka'ene hijujija 'u'o oja mi'avara. Tamana 'aho'a ike no'ohe'i ikija
paasitahara 'wamana

32 IEjume Sikuraipijara Jesu ijd 'wama Najuhi'ine ijaho nimaa nimaa
'warimu. Oni vu'a ariramaa. Godi kwinuna kaivo pina pana Hu Huhusuna.

331Ejume ja Hu 0jiji'i maho'o oja mahe 'ee joni vwihaji'i maho'o oja mahe
'ee haruriji'i maho'o oja mahe 'ee ea ka'ene oni rori hijujija oja mihe areri
ja ojono oja ma'aravu ja'ina. Ijipo swasa ka'ene 'eka roe swasa vejujaho
maho'o asitahana 'wamana.

34Jesu kamajaho hu eha arira vene Huni vu'a arira hejuma kamarena
Hu ija 'wama A kwaa jora pahinu kaivo a Godoni ara rori hinu 'wamana.

'Ejume ija rene ea 'aho'a kd'o paapovara.

Keriso Rone Apovajina
(Matiu 22:41-46; Ruku 20:41-44)
35 'Enakaivo {1esu Temiporu vaji hina najaha ij4 'iama Rakijihuna'e
Sikuraipi Kerisoho Teviti oni Hariha 'wavure? 'wavara.
36 Teviti ori'ini Godoni 'Avena vaji ika 'waramana
Natohwijara nuni Natohwijiijd 'wama A Nuni ija mana'inika'i asuma hi'eje
Na Oni nana'eji'ina Oni mumora hari irechavuma 'wamana.
37 Tevitira huhusu Hu Natohwa 'iamana. 'Ena'omo 'unama ichd'inijino
Hu Teviti oni Harihe? 'iamana. Hu 'waravume ea mapoka hena tea-
manavara.

Jesura Varapa Tamana Najahi'iniji Jujuvua 'Waramajina
(Matiu 23:1-36; Ruku 20:45-47)

38 Jesu najahi'i ij4 'iama Ja Sikuraipi hami ki'avara. Pu ura emaapo kime
puni hura vene 'ajora'avarono ateha jojora same maketi va'e 'urahojura.

39 1Ene pu ura Sinakoku vaji una'i asuma hi'i 'ahie 'ee erapo ahaja ijuri
veijino tinia mama'inijino hihuna ura renaura.

40 Py amuna pisimisame puni ara 'eke 'ee emaapo ki'avarono siporua
jojora 'ojura'omo ea ija kajija tina'i niho'o eha sisemaa 'ekahuna 'iamana.

Amunijihuni Swarijina
(Ruku 21:1-4)

41Tesu va'e katua savuri tevua rori iji hina ea mapokapo monia ka'ene
savaji kivi'i hi'eme ea ka'ene monia puna ani reji'ina kajipo puni monia
mapoka 'eka roe savara.

42 'Eleme amuna ka'ene uneunecha pa'amaa kaivo monia sahura oma
no'o ma'u'umai areri monia toia oma no'o erusamana.

43 'Ejume Jesu Huni tisaiporu 'umenaume pu Huni roume Hu ij4 'iama
Nimaa Na ja 'waravu amuna kajarahara uneunecha pa'amai monia eaka
mapoka kajipo roe katua ka'ene savajaho asita ranamana.

44Ea pumonia mapoka vajahajihuni maijaho pu monia rukini jihuni hahi
avajara kaivo amuna kajaho uneunecha pa'ajihuna'e huna ka'ene areri
navuji samana 'iamana.

13

Jesura Temiporui Tira'usahuna "Waramajina
(Matiu 24:1-2; Ruku 21:5-6)

1 Jesu Temiporu rena va 'e'u'eme Huni tisaiporu kwinu ija 'wama
Najuhi'ine ike kiama! Muna ikijahija 'ee sea ikijahija niho'o mavarasa'ina
'wamana.

2 'Ejume Jesu ija 'wama Sea ka'ene kimukaho tina'i tira'usaha para'eje
kutejaru nami'eja 'wamana.

Ahia 'Ee Sisei Hihunijina
(Matiu 24:3-14; Ruku 21:7-19)
3 Jesu va'e huri'a Arivi Temiporu ropuna'ija'i Pitaho Jemisiho Joniho
Enituruho ija pu pu'umo hiji'i hemi apoma ija 'wava
4Vea raki uneunechakija ija'ina re'eja? A aacha pina naju'irakune nu iji
ka'avajaho sisea ka'ene rehunaka 'warumajaho nitu'u renu 'wa'ejakunina
'wavara.
5-6 IEjume Jesu ija 'iama Ja hami ki'avara. Ea 'ahopo pisimia ve'ejakuine
'ee ea 'ahopo Nuni ihiji 'urahi'i Na Jesuna i'i kaivo ea mapoka pisimihuna.

7Vea ka'ene ja ajira vehuna hene 'ee erapo ajira vehuni pinana 'warava
he'avajaho oja pahiana'avara. Ajira rena vu'a ani ani re'ena kaivo mai'o
'urijaho paroa tu'u rehuna.

8 Kwakwa mapokakija mai'o ara'eja 'ee ararakija mai'o ara'eja. Ara
kwaa 'aho'a mwevarivura roe 'ee ora vea re'ena. Ike uneunechakija ea
hianahuni jihuni aneja.

9 'Enakaivo ja ojono hami 'ajo'avara. Ijihuni maijaho pu 'eka va'e
hirisima puni nini va'e 'ee Sinakoku maﬁkarl hijihahuna. Ja Nuni eiji-
huna'e pu ja kamatia ka'ene 'ajohi'ini jihipuni nini 'eka va'akivi'i raka
ka'ene ja kima hejujaho pu najahuna.

10 'Enakune Godoni vu'a maiu'ina kwaa ara mapokakino naja'avara.

11Pu ja 'eke 'otua ve'iro va'avajaho ja va'e uné raka ka'ene 'warahuniji
pavwiha'avara. 'Enakaivo ja 'otua ve'iro ve'eje vu'a pina vwiha'avajaho ja
pavwihahuna kaivo Godoni 'Aveni vaji'enakune 'wara'avara.

12 Popwapo 'warave erapo 'u'uhwaha 'anie kwamasahe omahwapo
'warave erapo sesahwaha 'anie kwamasahe sesahwapo 'warave erapo
opwaha 'anie kwamasahuna.

13Ja Nuni eijihuna'e ea mapoka ja niho'o ki'avajaho senahuna. 'Enakaivo
ea irara ija kisi 'unama va'e uri 'e'u'amajaho hu marahuna.

Sisei Ni'ima'uri Rehuni Veji'ina
(Matiu 24:15-28; Ruku 21:20-24)

14 Vei pini Sinakoku niho'o sisemaa pakavi'inijara tinia ka'ene panami-
humflme narm]a ka'ava]aho ea ka'ene Jutia hi'avajaho veka]1 ni'aha kwino
juhaha huri'i 'ahi va'avara. Ijihuni hahi ea irara ike ta'amajaho hami
vwiha'avara.

15 Ei pini atahuri hi'amajaho hu paariha va'e sei vaji uneunecha
pa'eka'amana kaivo aseha va'amana.

16 Ei pini juasi'i hi'amaji 'u'o pa'unama va'e ari huni ateha 'eka'amana
kaivo ase'amana.

17 'Enakaivo vea kaji ea ka'ene hari'ina 'ee hariha musa iji'inijija niho'o
pivusahuna.

18 'Enakaivo siporua 'o'irakune siseakaho atuata veijaho pare'amana.

19 Vea kajino sisemaa ka'ene rehunijaho nitama Godira mwe'a 'ee akupa
vejume hinapena roajino sisea ija'ina parenajara rehuna. 'Enareje iji'a
tuna'a ku'o ija'ina parehuna.

20 Natohwijara vea kaji patu'ua ve'amajaho ei pina mai'o pahihuna. Ea
ka'ene Hura 1ji pijihajihi puni hahi Hu veje vea kajaho tu'u rehuna.

21 Ei pini j aija'i'amajaho Keka! Keriso ikena karena 'i'amajaho ja niho'o
panimaa ro'avara.

22 Tuna'i ea 'ahopo ira'atijino na Kerisona 'iave vu ea 'ahopo 1ra'at1]1no

% ropeti 'iahuna. Pu ija'ina venareje aacha mapoka ve]e ea mapoka
oja hianava Kkivi'i pisivie ea mapoka nimaa rohuna. Pu ea ka'ene Hura iji
pijihajihija pisivihuna vo areri parehuna.

23 Hami heha! Mai'o raka ka'ene rehunijaho Na ni'waravuta.

Emaa Puni Harthijara Rohunijina
(Matiu 24:29-31; Ruku 21:25-28)
24 Sisemaa kajaho pa'are'eje vea na'ive 'ee masapa pahanahuna.
25 China jaheusunahe arihe aktpa puni harurijihija 'unirama usihuna.
26 'E'eje pu Emaa Puni Hariha ka'eje Hu 'imitia vaji harura ni'ima'ura
niho'o hanana para'eje rohuna.

27 Jja'ina ve'eje Hu Huni 'ona oji'inijihija irechamia kamareje pu roe
ea ka'ene Hura iji pijihajihija arara mapokijaho akupa 'aha mwe'a vaja
ichihichihi hijujija eparahuna.

Matakijara Najahajina
(Matiu 24:32-35; Maka 11:20-26; Ruku 21:29-33)

28 Na ja haa 'waravu. Ja tavo'a naheju'e kivujaho vea mara'i venu
'wavura.

29 Jjihuna'e vea ka'ene ike uneunechakipo reja ki'avajaho Hu niroe
vwicha jiami rou roha.

30 Na nimaa ja 'waravu. Eaka kijahija maho'o pakwamasa'eje uneunecha
ikijahija rehuna.

31 Akupa mwe'ijaho pa'arehuna kaivo Nuni Irijaho papa'are'ena.

Ei Pini Veaho Vea Mukiji Hena Kahuna Pana
(Matiu 24:36-44)

32 Vea vecha rehunijaho ea pahena pakavu'e Godoni 'ona oji'inijija
Eahena pakavu'e Godoni Harihiji 'u'o pahena pakamu kaivo Amora vea

ajaho Huhusuma hena kamuna.

33Heha! Vea kajaho ja pahena pakavi'ini jihuna'e hina 'ajihi'i ka'avara.

34 Vea kajaho areri ei pini epuni ari va'i kaivo huni ara raname huni
pwehija irechamiu'e kaukara raka raka ka'ene vehunijaho najahe 'ee
vwicha 'ajohi'ina hami nia niri'i 'ajohuna'e 'waramana.

35 Nia hami niri'i hi'avara. Ijihuni maijaho sea anesurijara 'unama
rohunijaho nusireina ho na'ia ririna ho 'u'ora 'umenujina ho vea nitu'eje
rohuna.

36 Vejuro'i ja ne'eje hu roe tatatia ve'ena.

37 Na ja 'waravu ja'ina'e ea mapoka 'u'o 'waravo. Hami nia niri'i
hi'avara.

14

Jesu 'Anai Hemi Kosarama Ojajina
(Matiu 26:1-5; Ruku 22:1-2; Joni 11:45-53)

1 Vea no'o pa'are'eje Pasova 'ee puretia isitia pa'aji ijihipuni vea
re'amarono pirisiti mama'ina 'ee Sikuraipi jihipo 'unama ichd'ina Jesu
pisimie 'anaa kwahuniji savara.

2 Pu ija& 'wava Nu iviamaa vea natohwa ikaho pave'eja. Vejuro'i ea
mapokapo sena vene 'araha ve'avarono pave'eja 'wavara.

Jesu Peteni Senisi 'Onahajina
(Matiu 26:6-13; Joni 12:1-8)
3Vea ka'ene Jesu Petani Saimani ka'ene reporosia rukini jihuni sei ojuta
hwene hijara. 'E'eme napara pini kavapwa senisia rukina monia ni'ina
'imenana'omo apena roe jarae Jesuni humata 'ahi usetiana.
4 Ea 'aho'a ka'ene iji hijajipo iji kamareja niho'o ajinavume ija 'wava
Irakijihuna'e senisiakaho nisamo?
5 Nu monia maha himata no'opisu 'imene ea ka'ene 'iruma pa'ajihi
ni'ajihuna sa'ina'e avanu 'wame 'urarahara.
6 'Enakaivo Jesu ija 'iama Makaha! Ja ichd vena hu 'uraraho? Hu
Nununa'i mamaa venana.
7 Ea uneunecha pa'ajijahija ja pu'imo majama iki hihuna'omo ja ura
pununa'i mamaa ve'i ve'avajaho ve'avara. 'Enakaivo Na ja pu'umo
majama pahi'eju.

8 Naparakaho unenu'u pina hu areri renajaho hu nivenana. Nara
kwahuniji hu Nuni haha amairihana.

9 Na niho'o nimaa nimaa ja 'waravu. Kwaaka mapokakino Godoni vu'a
maa maiu'ina ichihichihi 'wa'avajaho iji napara kajara venaji 'u'o pu
'wame vwihahuna 'iamana.

Jutasira Jesu Nahamahuna'e Nimaa Venajina
(Matiu 26:14-16; Ruku 22:3-6)

10 Jji'a Jutasi Isikariati ka'ene ea iropu ropu no'o ijihipuni ea pina'omo
va'e pirisiti mama'ina kajihi pu'imo 'wame nimaa vene Jesuho nahame
mihunijaho 'waramana.

11 'Ejume pirisiti mama'ina kajija iji hejajaho niho'o teamanama para-
jumakame monia hu vaja'iro nahama 'waravume hu aneja vene Jesu pu
mihuni 'unama samana.

Jesura Pwehwa Pu'timo Pasova 'Iruma Ijajina
(Matiu 26:17-25; Ruku 22:7-14, 23-24; Joni 13:21-30)

12 Puretia isitia pa'ajihuni vea rejumakavi'i pu Pasova sipi 'u'ua 'anae
Godoni swasa ve'eme Huni tisaiporu Jesu ija 'wava Nu ichihi va'e Pasova
'iruma amairiakame A i'ena 'wavara.

13 Hu tisaiporu no'ohe'i irechamie ij4 'iama Va ari natohwi use'eje ei pini
toata apena ro piuniva ka'avajaho pu pu'umo sea ka'ene hu va'amajino
'arariha va'avara.

14 'Enareje sea ka'ene hura aji'amajihuni sea anesurijaho apome ija
'waha Najuhi'ini aporame 'waravarono 'warumana'omo 'waravu. Ea suja

uni ruha ka'ene Nara Nuni tisaiporu pu'umo Pasova 'iruma ihunijaho
1chine? 'wame apo'avara.

15 'Eje sea anesuri ruha natohwa ka'ene ichuto uneunecha areri rene
navi'iniji najahakame ja iji 'iruma amairiara'avara 'lamana.

16 'Ejume Huni tisaiporu ara natohwi va'e Jesura 'warama kaja'ina
rejume kamarena 'iruma kajaho amairiaravara.

1|7 Nusiremai Jesuho Huni tisaiporu iropu ropu no'o pu'umo sea kaji
va'ara.

18 Pu ahuma ojuta hwene 'iruma iji'i Jesu ija 'iama Na ja nimaa nimaa
'waravu ja ei pini Na nahamihuna Na hu'imo 'iruma inu 'iamana.

19Ejume pu temuka'eme aposarame ija 'wava Ei pini narane 'iavume ei
pini narane 'iavume 'wamapene ojara.

20 Hu ija 'iama Ja ea iropu ropu no'okipo ea kwino Na nahamihuna.
Ea ka'ene puretia apene Na hu'umo tevua vaji apusama inu karahara Na
nahami'ena.

21Emaa Puni Harihijaho kwahuna. Areri Godoniira vaji 'waramaja'ina'e
kaivo ea ka'ene Na nahamihunijaho eha sisea apehuna. Maijaho oaha hu
panaheja'a 'iamana.

Natohwijara Kwamaji Vwihaji'i 'Iruma Ihunijina
(Matiu 26:26-30; Ruku 22:14-20; 1 Koritia 11:23-25)

22 Pu 'iruma iji'i hi'eme Jesu puretia apene Godoni siporua 'ona teamani
'wa'i kaivo tuama Huni tisaiporu vajihi'i ija 'iama Ikaho areri Nuni
hahaktne 'eka iha 'iamana.

23 'Ene Hu kapusi apene kd'o Godoni siporua 'one teamani 'wa'i kaivo
vajihume pu jjumakivi'i ij4 'iama

24 Tkaho areri Godira nitama nahama 'waramana'omo Nuni 'aa ka'ene
ea mapokijihi puna'e arihunijina.

25Na niho'o nimaa nimaa 'waravu. Na ajina riha ku'o paihuna kaivo Na
Godoni ara va'areja'e ku'o maiu'ina ihuna 'iamana.
26 Pu javaa vejuma parajume pu Arivi huri'i va'ara.

Jesu Pitara Hemahuniji Rona 'Waramajina
(Matiu 26:31-35; Ruku 22:31-34; Joni 13:36-38)

27 'Ejume Jesu ija 'iama Ja Nunijihuna'e oja hene ranamie vahuna areri
Godoni iri vaji 'warama ja'ina'e
Nara sipia 'ajohi'ina 'anae 'ee sipia juhaha ani ani va'eja 'iamana.

28 IEnakaivo Na kwama vea no'opisu namareja'e iji'a Na kd'o 'urina
Karari marako va'eje ja iji'a vuhuna 'iamana.

29 'Ejume Pita 'urina Jesu ija 'wama Ea mapoka ranamaa va'avajaho na
mai'o A paranamaa vahuna 'wamana.

30 IEjume Jesu Pita ijd 'wama Na a nimaa nimaa 'waravu. Iviasi na'ii a
'aha no'opisu hemareje Na pakimuna i'eje 'u'ora 'aha no'ohe'i 'umehuna
'wamana.

31 'Ejume Pita oja 'urina para'ejume ira ajira ija 'wama Na A hu'imo
kwahuna re'ujaho na A pahemahuna 'wamana. Pitara 'warama ja'ina'e
tisaiporu 'u'o maho'o jja'ina 'waravara.

Jesura Ketasimani Siporua 'Onajina
(Matiu 26:36-46; Ruku 22:39-46)

32 Pu Ketasimani va'ajimareja Jesu Huni tisaiporu ija 'iama Ja iki hi'eje
Na siporua 'ojuma 'iamana.

33 IElikaivo Jesu Pita ho Jemisi ho 'ee Joni ijd aherama va'eme Jesu oja
pa'are'eme niho'o temuma paranana.

34 'Ejume Hu pu ij4 'iama Na temukimu. Nuni oja turame kwa'i 'ahiu.
'Enakune iki Na 'ajiha niri'i hi'avara 'iamana.

35 Hu kah4d irechami'i kaivo mwe'i one siporua 'ona ija 'wama Oni ura
re'amajaho veje Na vea mukakaho asinavuma 'wamana.

36 Hu iji siporua 'one ija 'wama Amo Amo A uneunecha mapoka areri
veji'ina. 'Enakune veje ike kapusia ka'ene Nununai namuji ape va'a. 'Ene
Nuni ura ijaho pana kaivo oni ura ijara renama 'wamana.

37 Hu siporua 'one 'unama roi'i kimajaho pu notuma kime Hu Pita ija
'wama Salmani a neji'i hino? A vea muka ma'uako areri niri'i hi'ena ho
pane?

38 Ja niri'i siporua 'oji'i hi'irakine vwiha sisesa pairisami'amana.
'Avenijaho ura rena paranu kaivo hahijaho ajuaranu 'iamana.

39 Hu kd'o 'unama va'e siporua marako 'onaja'ina'e 'onana.

40 Hu ku'o 'unama roe kimajaho pu majama hine notui'i navara. Ijihuni
maijaho puni nia niho'o vahima paranana. 'Ejume pu eha iraka 'warahuna
puruva renana.

41 'Ejume Hu 'aha no'opisuji 'unama roe kime ij4 'iama Ja siheria vena
notuuraka? Vea muka niroa apenana. Emaa Puni Hariha ei pini nahamahe
ea siseijihi mihuna.

42 Urija na va'ava. Ea ka'ene Na nahamahunijaho nirou 'iamana.

Jesu Kamovajina
(Matiu 26:47-56; Ruku 22:47-53; Joni 18:3-12)
43 Jesu ija 'wara'eju'e pirisiti mama'ina Sikuraipi 'ee emakineﬁo
'waravume Jutasi ea iropu ropu no'o ijihipuni ea pina'omo hura ea mapoka
aherame so'wa hajaa vene roara.

44 Ea ka'ene Hu nahamahunijaho hu pu maraku 'waramana. Ea ka'ene
na ura mina veja ka'avajaho ijinakune apena va'i kaivo hami 'ajo'avara
'lamana.

45 IEjume Jutasi vea panisa'ika'i va'e Jesuni nini va'i kaivo ija 'wama
Najuhi'ine 'wa'i kaivo ura mina venana.

47 Tj4 ve'eme ea ka'ene ija naminajara ni'aha kwino huni haha 'ahi
so'wa mavana apene 'anaume sosia 'ajohi'ina ni'inijihuni pwea ataa
'uhu'usunahana.

48 Jesu ija 'iama 'U ja ea nesa apeji'ina ape'iro 'ahiume so'wa hajaa vena
roare?

49 Na'ia mapoka'e Na ja pu'imo Temiporu vaji hina najahujaho ja Na
pa'unirivara. 'Enakaivo iviamaa iraka ka'ene renukaho Godoni ira vaji
'waramajara renu 'iamana.

50 'Ejume Huni tisaiporu Hu rana'ika'i juhaha va'ara.

51-52 Kivasa pina ateharu raananame haha maisu Jesu 'ararihae va'ume
pu hu 'u'o aharu 'onavume huni ateha tajahe'une 'o'eme maisu aseha
va'ana.

Jesu Aheme Kanisoru Puni Una'i Rogjina
(Matiu 26:57-68; Ruku 22:54-55, 63-71; Joni 18:13-14, 19-24)
53 'Ejume pu Jesu apena va'e pirisiti ni'ini jithuni va'umakivi'i pirisiti
mama'ina 'ee Sikuraipija 'ee emainijihi pu'imo nianaa iji roara.
54 'E'eme Pitaho Jesu tina'i 'ararihia va'e pirisiti ni'ini jihuni sei va'ana.

55 Pirisiti mama'ina kanisoru epo pu'imo ea irahipo Jesu namaha ka-
mareje apena 'ana'i 'ahiume ijihuni 'unama savajaho papiunavara.

56 Ea mapoka ira 'atijino namahara kaivo puni vu'a ani ani renarena
nimaa parejara.

57Ea 'aho'a 'urina namiji'i Jesu ira'atijino namaha ija 'wava

58 Nu hejuma Hu ija 'waramana Temiporukaho emaapo vejara'omo Na
veje tira'usuna'ira'omo na'ia no'opisu pa'are'eje Na pina veje ma'ori rena
nami'ena 'wavara.

59 'Enakaivo puni vu'a ani ani renarena nimaa parejara.

60 IEjume pirisiti ni'inijara Jesu apoma ija 'wama 'U A ea pina eha
pa'waramo? A iraka sisea vejume pu kavara'omo 'waravo? 'wamana.

61 IEnakaivo Jesu masuani hi'i kaivo ira pa'waravume pirisiti ni'inijara
ku'o apoma ijd 'wama 'U A Keriso ka'ene Nimerajaha jihuni Harihe?
'wamana.

62 Jesu ijd 'wama I'a Na ijina. Ema Puni Harihijaho ka'eje harura
rukima'uri jthuni mana'inija'i asuma hi'eje ichutoi 'imitiji'i rena rohuna.

63 'Ejume pirisiti ni'inijaho iji henarena Huni ateha isokuji'i ija 'iama Ja
paki'eje ea 'aho'a ku'o vu'a 'aho'a 'eka roava.

647a nihejare Jesu Godi mataha avanana. Ja ichd vwihajo? 'iamana. Pu
maho'o namahe Hu kwahuna 'wavara.

65 IEjume ea 'aho'a Hu cheri 'otie 'ee urania hwamahe haisi 'anai'i
ija 'wava Irahipo 'anaukune 'waruva heja 'wavara. 'Eji'i sorutiapo ninu
tahijahara.

Pitara Jesu Hemahajina
(Matiu 26:69-75; Ruku 22:56-62; Joni 18:15-18, 25-27)

66 Pita majaa ara hari nami'ejume pirisiti ni'inijihuni pweijaho na-
para'omo roana.

67 IEnarena hu kamajaho Pitaho iji vena iruhi'i hijumakame niho'o nia
hami kavi'i ijd 'wama Ea ikere a 'u'o Jesu ka'ene Nasareti oriji'i 'uraha
oji'ina 'wamana.

68 IEnakaivo Pitaho niho'o hema parana ija 'wama Pana! A uneka ka'ene
'warimu kajaho na niho'o pahejura 'wa'ika'i samai va'ana.

69 Napara kajara Pita kamarena hu ea 'aho'a ka'ene ija namijajija kd'o ija
'ilama Ea ikaho Jesuni ea 'iamana.

70 'Enakaivo Pita ki'o hemana. 'Ejume ma'uako hinareje ea pina Pita oni
rori naminajara ija 'wama A nimaa nimaa puni ea pina. 'Ene a 'u'o nimaa
nimaa Karari ora 'wamana.

71'Enakaivo hu sirikaravi'i ichutoa pikime 'urarahi'i ij4 'wama Na niho'o
ea ka'ene ja rona 'warivu kajaho pakavura 'iamana.

72 'E'eme ijakaru 'u'ora 'aha no'o 'umenana. 'E'eme iji'a Pitaho Jesura
vu'a ka'ene 'waramajaho vwihanana. 'U'ora mai'o 'aha no'o pa'ume'eje
a 'aha no'opisu Na pakimuna i'ena 'wamajaho vwihanarena niho'o
ni'ima'ura niramana.

Jesu Aheme Pairati Oni Una'i Roajina
(Matiu 27:1-2, 11-14; Ruku 23:1-5; Joni 18:28-38)

1 SU'u sd'u vea mai'o ahara sa'eme pirisiti mama'ina 'ee emaina 'ee
Sikuraipia 'ee kanisorua maho'o pu pu'imo hina vu'a 'wame areri renareja
pu Jesu kamome apene Pairati mahara.

2 'Ejume Pairati Hu apoma ijd 'wama 'U A Jua puni Kinie? 'wamana. Hu
eha vene ijd 'wama A ni'waramu kajina 'wamana.

3'Ejume pirisiti mama'inapo aneja vene sisemaija Jesu namahara.

4 'Ejume Pairati ki''o apoma ija 'wama Ea mapoka A namahu kaivo "1 A
eha pu pa'waramo? 'wamana.

5 IEnakaivo Jesu vu'a pina eha pa'waravumakame Pairati niho'o vwiha
pa'arenana.

Jesu 'Anaa Kwahuna Nimaa Vejajina
(Matiu 27:15-26; Ruku 23:13-25; Joni 18:39-19:16)
6 Jua puni tamana'omo sora ijuri vea rejukavi'i tipurea ird ea mapoka'e
ura renaujaho ranavu'e samai va'una.
7 Nimarako kamati puimo Parapasi 'arahareja ea 'aniuma kwa-
masahume tipura hijara.
8 Eaka mapokijipo roe rora kaji nami'i kaivo ija 'umeja Pairati a nitama
venuja'ina'e iviamaa 'u'o ija'ina vena 'umejara.
9 'Ejume Pairati eha vena ija 'ilama Ja ura na Jua puni Kiniji rana'ejo?
'lamana.
10 Pajrati henajaho pirisiti mama'ina Jesuna'i senama parania jihuna'e
hu mahara.
11 'Enakaivo pirisiti mama'ina vejume ea mapoka Pairatira Parapasi
ranahuna'e 'waravara.
12 'Ejume Pairati kd'o eha vena ija 'iama Ja ea ka'ene Jua puni Kinia
ivukaho na Hu ichd ve'ejo 'iamana.
13 Pu ajira ija 'umeja Icha 'ahi nerui 'anaa 'umejara.

141Ejume Pairati ija 'iama Rakijihuna'e? Hu iraka sisea venane? 'iamana.
'Enakaivo pu niho'o ajira ija 'umeja Icha 'ahi nerui 'anaa! 'umejara.

15 Pairatira ea mapoka teamana'amarono Parapasi ranavuma va'ana.
Hu 'waravume pwehwapo Jesu hijahe 'ee hirisima mihume pu apena va'e
korosia 'ahi 'anahuna.

Sorutiapo Jesu Sipana Asutiajina
(Matiu 27:27-31; Joni 19:2-3)
16 'Ejume sorutiapo Jesu apena va'e ea natohwijihuni sei rana'i kaivo
sorutia mapoka 'umenaume nianaa roara.
17 'Enareja iji'a pu ateha jopatu'uma'ura kaivo avi'ina niho'o
mavarasa'ina apusamahe 'wija ehima apene hiimata 'ahi apusamahara.
18 'Ejume pu 'ijahareja 'ajoma ija 'wava Esi A Jua puni Kinia 'wavara.
19 Pu puapi 'uhua apene himata 'ahi 'anae cheri 'otie Huni una'i nitupari
same nuana vetiara.
20 Pu Jesu matahareja iji'a ateha avi'ina jopatutuma'ura kajaho tasioma'i
kaivo Huni ateha sahasa samahara. [ja venareja iji'a Jesu apena va'e icha
'ahi nerui 'ana'iro va'ara.

Jesu Korosi 'Anaajina
(Matiu 27:32-44; Ruku 23:26-43; Joni 19:17-27)

21 Saimani Sairini ora hu Arekisanita'o Rupasi'o puni oma'omo nechi'i
rena roe vwama rori namijuma kamareja sorutia kajipo hu 'ejahae Jesuni
korosia tapana va'a 'wavara.

22 'Enareja pu Jesu apena va'e Korukata va'ara. Korukata 'wavajihuni
maijaho Himata Ata 'wavura.

23 'Ejume pu ajina riha kisini 'usiji'i ahuma amairiareja Jesu mahara
kaivo Hu painana.

24Jji'a pu Hu korosia 'ahi 'anaareja Huni ateha 'eke pipi vejume ea ani
ani 'ekara.

25 Su'u vea ajima ro'eme pu Jesu korosia 'ahi 'anaara.

26 Pu korosiaka Hu 'anaari 'ahi huriji asura ika'ina vejara Ikaho Jua Puni
Kinia 'wavara.

27Eano'o ea 'anie nesa apeju jihuna'e Jesu pu'imo korosia 'ahi pina Huni
ana'inija'i 'anae pina Hunl mana'inija'i 'anaara.

28 Nitama Godoni irijara 'waramarena Hu ea sisea pu'imo icha 'ahi
'ana'eja 'lamajara roe nimaa renana.

29 Ea kajija korosia aneja kaji ruvai'i matahe nuana achihe ijahi'i ija
'wava Eeee! Ara Temiporu veje au'ira'omo na'ia no'opisu pa'are'eje A
'warave ara kajaho kd'o ve'ena "imanakuina 'wavara.

30 Orono korosi 'aha kaji ni'ajarame ariha roe kava 'wavara.

31 '"Unama nikwinu'ina kajino pirisiti mama'ina 'ee Sikuraipiepo Hu
matahareja ijd 'wava Hu ea 'aho'a ni'ajihu ja'ina'e Hu ori'ina areri
pani'ajaramu 'wavara.

32 A nimaa Keriso Isureri opuni Kiniakuna A iviamaa orono ariha roa
kamareje nu A nimaa roja 'wavara. Ea ka'ene korosia 'ahi pu pu'umo
laniajija 'u'o Jesu sivaa 'waravara.

Jesura Kwamajina
(Matiu 27:45-56; Ruku 23:44-49; Joni 19:28-30)

33 Vei riri kwaaka mapoka kajaho na'ima namapena va'o va'ume nusirei
vea tiria koroku apenana.

34 IE'eme nusirei vea tiria korokuijino Jesura ajira ijd 'umena Eroi Eroi
rama sapakatani 'umenana. Jesu ija'ina 'warama jihuni maijaho Nuni Godi
Nuni Godi iraki jihuna'e A Na pataaroriho?

35Hura 'umena kaji ea ka'ene rori namija kajipo henareja ija 'wava Hehal!
Hu Iraija 'umenu 'wavara.

36 Ea kwino ninuma va'e 'oasuni apene icha 'ahi vevaha'ika'i ajina riha
kikisima'ura vaji apusame i'amarono apena ma'iro ve'ika'i hu ij4 'iama Ja
mare'e Iraijara ro 'unaa mwe'i ranava kava 'wavara.

371Eleme Jesu niho'o ajira 'ume'i kaivo kwamana.

38 Temiporu vaji ateha ka'ene uranavujaho rira mu'oi kahi huri rene
isome va'e kami tihi 'e'une no'ohe'i rejara.

39 Sorutia puni namikii Jesuni una'i namiji'i kavume Jesu oja suavuma
kamarena hu ijd 'lama Niho'o nimaa nimaa Ea ikaho Godoni Hariha
'lamana.

40 Napara 'aho'a 'u'o Karari namiji'i kavara. Ijihipuni vajijaho Meri
Matarini Saromine 'ee napara pina Meri ka'ene Josisi huni 'u'ua Jemisi puni
oha'omo napara kajihi pu'imo namijara.

41 Vea ka'ene Jesura Karari hinajaho napara kajija Hu 'ararihae one 'ee
Huni ira hene vene 'ee ni'ajahura. 'Ee napara 'aho'a mapoka ka'ene pu
pu'umo Jerusaremi roajija 'u'o iji namijara.

Jesu Kwananavajina
(Matiu 27:57-61; Ruku 23:50-56; Joni 19:38-42)

42 Sapati vea re'avarono amairiara'eme nusiremana.

43 Josapi ka'ene Aramatia ora kanisorua Eina ea mapoka hu hena
kavura'omo hu Godoni arijara rohuniji 'ajaha hiji'ina'omo hu roe pajuvi'i
Pairati oni va'e Jesuni hahiji ape'i 'waramana.

44Pairati Hura marako kwamaji henarena niho'o puruva renana. 'Ejume

sorutia puni namikia apoma 'waramana 'U Jesuho nikwamana ho pane?
'wamana.

45 IEjume namikia kajara Jesu nikwamana 'wavume Pairati henarena
Josapi 'waravume hu apena va'e kwanana'iro va'ana.

46 'Ejume Josapi va'e ateha 'imene roe hu Jesu korosi 'ahi apene ateha
kaji mwame apene va'e muna ara ka'ene mai'o 'uvhuajihuni vaji rana'ika'i
muna tahuma apene ira tanunanamana.

47 Napara pina huni iha Meri ka'ene Matarini 'ee pina Meri ka'ene Josisi
oni oha'omo pu no'o Jesuni ruha ka'ene ranavajaho hami kavara.

Jesura Ku'o 'Urinajina
(Matiu 28:1-8; Ruku 24:1-12; Joni 20:1-10)

1 Sapati vea nipa'are'eme Meri Matarini 'ee Meri ka'ene Jemisi oni oha
lee Saromi ijipo senisia amua rukina 'imene Jesuni haha 'ona'iro 'ahiume
va'ara.

_2Hurapoka niho'o su'u su'umai pu muna ari ea ranavaji ro 'e'u'eme vea
ajimana.

3Pu vai'i ija 'wava Muna ka'ene vwicha kunavajaho irara tahuma apena
ruva'ena? 'wavara.

4 'Enakaivo pu vai'i kavajaho muna ni'ima' ura kajaho nitatiraha
ruva'ara.

5IEjume pu va'e muna ara kajihuni vaji aruma vai'i kavajaho kivasa pina
ateha jopatu'ura saja sa'ina apusame mana'inija'i asuma hijume pu kama
tatavara. )

6 'Ejume hu pu ija 'iama Juvujaho areha. 'U ja Jesu Nasareti ora ka'ene

u korosi 'ahi 'anauma kwamaji savo? Hu kd'o 'urinana. Hura namajaho

1kena kaivo Hu ikaho pahinu.

71Enakune va'e Huni tisaiporua 'ee Pita ho ija 'waraha. Hu ja ni'warama
ja'ina'e Hu Karari urana va'ukune ja iji Hu piunaha iha 'iamana.

8 Pu muna ari vaji rene juhaha useme va'ajime simarame 'ee oja
hwa'usahaume ea ira pa'warava jihuni maijaho pu tea junavara.

Jesura Meri Matarini Oni Una'i Samahiramajina
(Matiu 28:9-10; Joni 20:11-18)
9Jesura Hurapoki su'u si'u 'urinajaho Meri Matarini ka'ene 'avena sisea
iropu no'o siomahaji huni una'i marako samaahiramana.
101Ejume hu va'e ea ka'ene Hu Hu'imo ojura ka'ene niramaruvi'i chora'e
hijajihi 'waramana.
11Hu kt'o 'urina hinuji kama roe 'waramaji hejajaho pu panimaa rojara.

Jesura 'Unamutoi Ea No'ohe'i Puni Una'i Samahiramajina
(Ruku 24:13-35)
12Tjihuni tina'i ea no'ohe'i rori va'iro va'eme Hu 'unamutoi haha ani'ina
apusarame roe pu piunime pu pu'umo va'ara.
13 Pu 'uname va'e napuhwaha 'aho'ijija 'waravara kaivo pu 'u'o niho'o
panimaa rojara.

Jesura Tisaiporu Puni Una'i Samahiramajina
(Matiu 28:16-20; Ruku 24:36-49; Joni 20:19-23; Akisi 1:6-8)

14 'Ene ijihuni tina'i ea iropu ropu kwinu hina 'iruma i'eme Hu puni
roume pu kavumakivi'i Hu pu 'uraraha jihuni maijaho Hu 'urina hinaji
ea mapoka Hu kama 'waravara kaivo puni oja kisima'ura rejumakame pu
panimaa rojajihuna'e avanana.

15 Hu ij4 'iama Ja kwaaka mapokaki va'ajime eaka mapokakihi Godoni
vu'a maa maiu'ina 'wara'avara.

16 Ea irara nimaa roje toi apusave 'uri'amajaho hu majama hihuna.
'Enakaivo ea irara panimaa ro'amajaho hu 'otua vene eha sisea apehuna.

17Ea irahipo nimaa ro'avajaho aachakipo najahuna. Eje pu Nuni ihi 'ahi
'avena sisesa siomahe 'ee ira maiu'ina 'wahuna.

18 IEne pu tapara iji 'unirame 'ee toa atama rukina i'avajaho pu sisea
parena'a. 'Ene ea atama rukina pu iji 'unira'avajaho maranihuna 'lamana.

Jesura 'Urina Aktipa 'Ahi Va'ajina
(Ruku 24:50-53; Akisi 1:9-11)
19 Jesu ka'ene Natohwijara pu 'waravuma pa'arejume Jesu apejume
akupa 'ahi va'e Hu Godoni ija mana'inija'i asuma hinana.
20 'Ejume pu kwaaka mapoka kino ea mapoka naja'eme Natohwijara pu
u'mo va'e pu ni'ajihe vejume pu aacha ani ani'ina najahumakame Huni
Ira nimaa renana.

Ruku

Vu'a Anejijihina

1 Ea ni'ina Tiapirasi ese. Ea mapoka'e uneunecha mapoka ka'ene nuni
vajakino nimaa renajaho heha 'ahi nivejara.

2Nuraka ka'ene pu 'waravaji pu heha 'ahi vejare 'ee raka ka'ene nitama
aneji ea 'ahopo puni nii ki'eme rejaji 'waravara'omo pu heha 'ahi vejare 'ee
raka ka'ene vu'a 'waravi'inijipo 'waravaji pu heha 'ahi vena apena roara.

3 Na vwihajujaho mamaijaho na heha 'ahi uneunecha iraka ka'ene kahi
aneji rene vena apene roaji ve'ipisana ronare'e veju. Ijihuni maijaho iji
iraka nimaa ka'ene rejajija na hami hami kime hejuta.

4Naike vu'akaho ona'e vejujihuni maijaho puraka maa ka'ene a najahaji
he parahuni jihuna'e veju.

Joni Papitisita Nahehuna Nahama 'Waravajina

5 Vea ka'ene Herotira Jutia opuni kinia renani veijino pirisitia pina
Jakaraiasi 'wavujaho hu Apaijara pirisitia ka'ene renaja'ina'e renana.
'Enakaivo huni naparijaho Eroni oni amuja. Huni ihijaho Irisapetina.

6 Pu Godoni una'i niho'o arira 'urahe ojure 'ee Natohwi jihuni tamanijara
'waramu ja'ina'e ojura.

7Pu no'o amuja pa'ana. Ijihuni maijaho Irisapetiho amuja paveji'ina'e
renana 'ee pu no'o ni ema paranaha'e rejara.

8 Na'ii pini Jakaraiasi huni ehi pu'imo kaukara vehuni vei rejume
pirisitiepo Godoni una'i vejuja'ina'e venana.

9 Pirisitia puni tamana'omo pu pipia vene hu iji pijaha jihuna'e hu
Temiporu vaji va'e Natohwi jihuni inisenisia jaana.

10Vea ka'ene inisenisi jaari veijaho ea mapoka ka'ene samai hijajija hine
siporua 'ojara.

11 1E'eme Natohwi jihuni 'ona oji'ina huni roe inisenisia jauri 'aijua rori
mana'inija'i naminana.

12 Vea ka'ene Jakaraiasi hua kamajaho niho'o tea juma paranana.

13 'Enakaivo 'ona oji'ina kajara ija 'wama Jakaraiasi tea junamujaho
arema. Godiho oni siporua henana'omo oni napara Irisapetiho oni hariha
nahehuna. 'Enajihuna'e a huni iha Joni 'i''amana 'wamana.

14 Vea ka'ene hu nahe'amajaho a niho'o teamaname mari'uhuna 'ee ea
mapoka teamanahuna.

15 Hu niho'o Godoni rori ea ni'ima'ura mavarasa'ina'e 'urihuna. Hu
niho'o 'wainia 'ee toa kikisina paihuna. Hu nahe'avari anejijino rene
Godoni 'Aveni samahe tinia apena parahuna.

16 Hura ku'o Isureri oni harihija aherama ta'arohe Godi ka'ene puni
Natohwi jihuni rohuna.

17 'Enajihuna'e hura Iraija oni oja 'ee harura iji same Huni una'i
vahuna. 'Ene emahwa puni ojijija ta'arohe harihwaha 'ee ea ka'ene vuataa
paheji'inijija veje ea arira maa rehuna. 'Ee ea aherame veje Natohwi jihuni
'unama amairiarahuna 'wamana.

18 'Ejume Jakaraiasira 'ona oji'ina kajaho ija 'wama Na ikaho ichd'ina'e
hena ka'ejo? Na ni emamaa 'ee nuni napara 'u'o ni paranamaa renu
'wamana.

19 'Ejume 'ona oji'inijara eha vena ija 'wama Na Kepireruna. Na Godoni
rori namijura'omo Hura ranamiume na aa'e vu'a maiu'ina mamaake
'wara'i routa.

20 'Enakune hena! Vea ka'ene nuni vu'ijara nimaa rena roe 'e'u'amajaho
nimaa re'ena kaivo a nuni vu'a ﬁanimaa ronujihuna'e a iviamaa ira
pa'wara'ika'i hi'eje vea ka'ene hariha nahe'amajino ira 'warahuna.

21 'E'eme ea mapoka Jakaraiasi Temiporu vaji 'ajaha hijajaho 'aha
jopatu'uma'ura re'eju'e hu iraka vene marako parou ronareja vwihajara.

22 'Enakaivo vea ka'ene hu ro'e'unajaho hu ira areri pa'waramana.
'Ejume pu marako ka'ika'i ijd 'wava Hu visoni Temiporu vaji kamare'e
ijjihuna'e avanu 'wavara. Hu ira pu pa'wara'ika'i ijaru 'waravi'i hinana.

23 Huni kaukara parajumakame ku'o 'unama huni sei va'ana.

24 Tjthuni tuna'ijino na'ii pini huni napara Irisapetiho hari'i nena searu
hi'eme masapa iropu pa'arejara.

25 'Ejume hu ij rona Iviamai Natohwijara na tdchamai ika'ina vwihani-
ana. Na hariha panaheju jihuna'e eriri nuni vahi'a apena va'ana ronana.

Jesu Nahehuna Nahama 'Waravajina

26 1Enakaivo ivi'a masapa iropu kwinu pa'are'eme 'ona oji'ina Kepireriho
Godira ranavume Karari vaji ara natohwa ka'ene Nasaretina 'wavujiroana.

27Hu Josapi ka'ene Teviti oni amujijara 'astira ka'ene 'wahuni jithuni vu'a
apena roana. 'Asura kajihuni ihijaho Merina.

28 'Ejume 'ona oji'inijara huni roe ija 'wama Esi. A maiji ani'ina'e
vwihanaajina. 'Ene Natohwijaho a hu'imuna 'wamana.

29 Hu vu'a ka'ene 'waramaji henajaho niho'o puruva rene teajuvume
huni vwiha vaji ija rona Iraki reni'amarono 'ajorime 'warimu ronana.

30 'TEjumakame 'ona oji'inijara ijd 'wama Meri tea junamujaho aremal!
Godiho a maiji ani'ina'e vwihanaana.

31 'Enakune hena! A hari'i nenareje hariha nahene huni ihijaho 'ime
Jesuna 'wa'amana.

32 Hu niho'o Natohwa rene 'ee Hu maho'o Ichuto Maijihuni Hariha
'wahuna. 'Ene Godi ka'ene Natohwijara Teviti oni ruhijaho Hu mahuna.

33 'Eje Hu Jekapi oni amuhi puni Natohwa'e majama rehuna 'ee Hura
kwaa ara ka'ene 'ajo'amajaho niho'o majama nahuna 'wamana.

34 'Ejume Merira 'ona 0ji'iniji ij4 'wama Ijaho ichd'ina'e re'ena? Ijihuni
maijaho na 'asira 'wamana.

35 IEjume 'ona oji'inijara eha vene ija 'wama Godoni 'Aveni samahuna.
'Ee harura ka'ene maho'o Ichuto Maljihunijara raorahuna. Ijihuni hahi
Hariha ka'ene arira maiji nahe'amajaho Godoni Hariha 'wahuna.

36 IEnakdne hena! Oni vwina ka'ene Irisapetiho amuja pa'ana 'wavura
vo hu iviamaa niparanaha reji'i hari'i nena hi'eju'e masapa iropu kwinu
pa'arenu.

37Tjihuni maijaho unenu'u pini Godi oni una'i kisina pa'ana 'wamana.

38 IEjume Merira ijad 'wama Na niheju. Na Natohwi jihuni pweakune
ara iraka ka'ene 'warimu ja'ina'e veje reniama 'wamana. 'E'eme
ona'oji'inijaho iji'a ranama va'ana.

Merira Irisapeti Ka'i Va'ajina
391ji vea kajino Meriho marako 'urine ara natohwa Juta vaji kwaa ka'ene
huri'a rukiniji va'ana.
40 Hu Jakaraiasi oni sei va'e arume Irisapeti 'ajomana.

41 Vea ka'ene Merira 'ajomaji Irisapeti he'eme hariha huni tea vaja kaji
pipijuku'eme Godoni 'Aveni Irisapeti oni vaja ruha apenana.

42 'Ejume hu ira ajira'e ija 'wama A napapuni vajijino niho'o merajaha
paranana. 'Ee Hariha ka'ene oni hahi vaji hinujaho nimerajahana.

4317 irakijihuna'e nuni Natohwi jihuni ohakaho na uvani'i roane?

44 Tke hena! A 'ajorivume na he'eme harihaka nuni tea vaji hinujaho
teamavume pipijukumana.

45 Natohwijara raka ka'ene hua'e rone 'waramajara roe nimai rehuniji
hu nimaa ronajihuna'e merajahana 'wamana.

Merira Godi Ta'arohe Javaa Venajina

46 'Ejume Meri ija 'wama Nuni oja Natohwiji ta'arohu.

47 Nuni 'avenijaho Godi ka'ene na ni'ajiha jihuna'i temaranu.

48Tjihuni maijaho huni pweijara masuani ajuarana hinajihuna'e Hu huni
huravenana. Heha! Iviasirene amuja amuja na rone merajihana 'wahuna.

49 Jjihuni maijaho Natohwijara uneunecha mapoka mama'ina nuna'e
venana. 'Ene Huni ihijaho niho'o aririjina 'wavura.

50Jjihuni maijaho amuja amuja kwinu kwinu irahipo Huni hura vejujaho
Hu numirama apena rouna.

51 Hu Huni iji uneunecha mama'ina vene 'ee ea ka'ene kehi kehi oji'ini
jihipuni oja vwiha veju'e ani ani va'ura.

52 Hura ea mama'ina veju'e puni ruha mama'inijija pa'arejura 'ee Hu ea
ka'ene masuani hiji'inijihi 'unirame ahasirimauna.

53 Hu ea ka'ene matunavi'inijija uneunecha mamaa areri vajihuna. 'Ene
ea ka'ene uneunecha ani reji'inijija irechamiu'e ija maisu va'ajivura.

54 Hu huni pwea Isureri ni'ajahuna. 'Ene Hura pu numiramuji
vwiha'amarono ni'ajahuna.

55 'Ene opununa'e Eparahamiho 'ee huni sesahwahiji 'warama ja'ina'e
majama 'waramu 'wamana.

56 'Ene Meriho masapa no'opisu hinarena ku'o 'unama huni ari va'ana.

Joni Papitisita Nahejajina

571vi'a Irisapetira hariha nahehuni vea roume hu hariha nahenana.

58 IEjume huni amuja ea ka'ene huni rori hijura 'ee huni vwea vwina
Natohwijara hu numimarena venaji henareja pu pu'imo temarasahara.

59 IEnarena vea oma iropu no'opisu para'eme pu hariha kajaho sisa
luhua'irono apena roara. 'Enareja pu omahoni iha Jakaraiasi 'i'i 'ahiume
vejara.

60 'Enakaivo huni ohijara ija 'iama Pana. Huni iha Jonina 'wa'eja
'lamana.

61 IEjume pu hu ija 'wava Ijaho oni vwea vwina pina iha ija'ina 'uraha
'wahuna pana 'wavara.

62 'Ejume pu huni omijaho ijaru ija 'wava A iha ird 'ihuna ura renao?
'wavara.

63 Jakaraiasi heha 'waravume mahume hu ika'ina venamana. Huni iha
Joni venana. 'Ejumakame pu ea mapoka niho'o oja hwa'usahara.

64jihia kajakaro rena Jakaraia oni ira ka'ene pa'arenajaho ira 'warame
lee Godi ta'arohana.

65 'Ejumakame ea ka'ene rora rora kaLi hijujija niho'o tea ju-
nama paranana. 'E'eme Jutia huri'a vaja kajaho raka ka'ene renaji
'wamapenojara.

66 Ea ka'ene iji hejajija pira'arame ija 'wava Sesamaakaho icha'ina'e
re'ena? Ijihuni maijaho Natohwijara Hu 'ajohau 'wavara.

Jakaraiasira Tuna'i Rehuniji 'Waramajina

67 Huni oma Jakaraiasiho Godoni 'Aveni tinia apejume raka ka'ene iji'a
rehunijaho ika'ina 'waramana.

68 Natohwa ka'ene Isureri opuni Godi iji ta'aroha. Hu ehwaha'e uvanie
'ee ku'o 'unama 'imenae 'eka'i roana.

69 Huni pwea Teviti oni amuja vajijino nuni Ni'ajihi'ina Natohwa vejume
lurinana.

70 Tkaho Hura nitama iraka ka'ene Huni poropetia arimaijihi puni vaji
'waruvara.

71 Hu nuni naka 'ee ea ka'ene nu kume senavi'inijihi puni vaji ni'aju'i
roana.

72 Jjihuni maijaho Hu opununa numirame 'ee Hura nahama 'waramaji
vwihanuna.

73 Hu nimaa nimaa ndini oma Eparahami nahama 'waramana.

74 'Ene Hu nuni nakapuni vaji Hu nud ni'ajihuna nahama 'warumana.
'Ejakame nu pajuhavi'i Huni kaukara vehuna.

75 'Ene Huni una'i arimaa 'ee nimaa nimaa nura hi'avari veijaho hina
vena apene vahuna.

76 'Ene harihakere a poropetia ka'ene maho'o Ichuto Maijihuna 'wahuna.
Ijihuni maijaho a urana va'e Natohwi jihuni 'unamiji amairiahuna.

77 A Huni ehija ka'ene Hura ni'ajihuniji najahakame puni sisea vwihane
arehuniji kama hehuna.

78 Jjihuni hahi Godi ka'ene swasi ma'urijara ni numirume vea kahi
ichutoi ranave rina roe hananuhuna.

79'Ene ea ka'ene nutuvi'ini hijujija 'ee ea ka'ene nikwamasa'iro vejujihija
hananihuna. 'Ene Hu ndni mumora 'ajohuakame ni matauma hihuni
'unamiji vahuna 'iamana.

80 'Ejume hariha 'u'ua kajaho emarena ajime 'ee huni vwiha 'u'o
emarena paranana. 'E'eme hu nechi'eru hinonu va'u iji'a amura Isureri
puni una'i sama hiramana.

2

Petirihemi Jesu Nahejajina
(Matiu 1:18-25)

171ji vea kajino kamati Sisa Aukasitasira 'waravume ea ka'ene hura
kwaa ara ka'ene 'ajohaujija iha ta'irono ea mapoka nianae va'avarono
'waramana.

2Vea ka'ene Kwiriniasi Siria opuni 'ajohai'ina renani vajijino iha amura'e
aneja vene tahara.

3 Ea mapoka puni aranejijino iha ve'irono va'ara.

4 'Ejume Josapi 'u'o Nasareti Karari vaji rene Jutia ara natohwa Petiri-
hemi ka'ene Teviti oni araneji va'ana. Iji hu va'ajihuni maijaho hu Teviti
oni amuji jihuna'e va'ana.

5 Pu no'o Meri ka'ene hura 'wahuna'e nahama 'waravara ka'ene hari'i
nenaji'i puni iha ve'irono va'ara.

6 'Ene pu iji hijari vea kajino hura hariha nahehuni vea niroa apenana.

7Ejumakame hu iji huni Hariha ka'ene amurijaho nahenana. 'Enareja
hu apena ateha hwame 'ee hanupo 'iruma ijuri ruhi ranavume hinana.
Ijihuni maijaho pura ruha ka'ene hihunijaho pa'ajihuna'e avajara.

Sipia 'Ajohi'ina 'Ee 'Ona Oji'inijihina

8 'Ejumakame ea ka'ene sipia 'ajohi'ina 'aho'a kwaa kajino vea kajihuni
na'iijino puni sipia'e 'ajohi'i hijara.

9 'E'eme Natohwi jihuni 'ona oji'ini roe puni una'i nami'eme Natohwi
jihuni hanaji'inijara pura namija kajaho hanana apene tauhuhana. 'Ejume
pu niho'o natohwa'e tea junama paraniana.

10 Ona'oji'inijara ijd iama Juvujaho are'ika'i heha! Na joni vu'a maiu'ina
mamaa'e apena routa. 'Ee ijara veje ja 'ee ea mapoka ka'ene kwaa araka
mapoka kakino hijukija teamanama parahuna.

11 Tke iviasi na'iakino Teviti oni ara natohwijino joni Ni'ajihi'ina nahe-
jara. Hu Keriso ka'ene Natohwijina.

12 Jara iji hena kahunijaho ja vai'i kave pu atehi apene Hariha 'u'ua
kajaho hwame hanupo 'iruma ijuri ruhi ranavu'e hinuna'omo ja iji kahuna
'lamana.

13 Jja ve'eme ni'aha kwino 'ona oji'ina kajaho 'ee 'ona oji'ina 'aho'a
mapoka mapoka kahi akupi 'ahi Godi ta'arohe javaa vejara.

14 Py javaa ika'ina vejara
Godi ka'ene niho'o Ichuto Maiji huni pinana 'urinu. 'Ene ea ka'ene

Godira iki mwe'i kime teamanamujihi matauvi'inijaho mihu 'wame
ta'arohara.

15 Ona'oji'inijija akdpa 'ahi vatumakivi'i sipia 'ajohi'inijipo ija 'wava Roe
ma arira'e Petirihemi va'e ike unekaka reju'ukame Natohwijara roe nu
'warumuke kava 'wavara.

16 'Ejume pu marako vai'i kivume Meri ho Josapi ho Hariha 'u'ua kajaho
ijano iji hanuhapo 'iruma ijuri ruha kajino hijara.

17 Vea ka'ene sipia 'ajohi'ini jipuhipu Hariha 'u'ua kaji kavajaho raka
ka'ene Hariha 'u'ua kaji rona 'waravajaho pu 'waravara.

18 Ea mapoka'e sipia 'ajohi'inijipo vu'a kaji 'waravume hejajaho niho'o
oja hwa'usunahara.

19 'Enakaivo Merira iji henarena huni oja vaji vwihananama apena
va'ana.

20 Sipia 'ajohi'ina kajija 'unama vai'i uneka ka'ene pu kame hejaji Godi
ta'arohe Huni pinana 'unama ahasirivara.

Jesu Temiporui Iha 'Iavajina
21 Na'ia iropu no'o pisu pa'arejume iji'a sisa 'uhu'avarono iha 'iame
esuna 'wavara. Hu iji'a mai'o tei vaji muna'amarono ona'oji'inijara iha
ajaho mahana.

Jesu Temiporui Godoni Ija Tahi Ranavajina

22 Vea kajara apejume Josapi'o Meri'o Mosisi oni tamani iraka ka'ene
'waramaji vene 'ee hariha ara hinajaho pa'are'eme pu Sesamaijaho isinara
iramahe Jerusaremi Natohwiji ma'i 'ahiume va'ara.

23 Tkaho Natohwi jihuni tamana vaji ika'ina 'warumana. Hariha ka'ene
amurijihi nahena'avajija Godi vajahuna "imana.

24 'Ene Natohwi jihuni tamana vaji 'warama ja'ina'e marahu'ora
no'ohe'ina 'aho unea no'ohe'i 'eka va'e swasa vejura.

25 Heha! Ea pina huni ihijaho Simionina hu Jerusaremi vaji hinuna. Hu
ea arira 'ee huni kaukara oja mahi'ina'omo hu Isureri opuni Mesaia 'ajaha
hinuna. 'Ena'omo Godoni 'Avena hu samahana.

26 'Ejume Godoni 'Avenijara hu nahama 'waramajaho hu pakwa'ika'i
hi'eje Natohwi jihuni Kerisora roa kahuna 'wavume hinana.

27 Hu 'Aveni vaji Temiporu roana. Vea ka'ene emahwapo Hariha Jesu
aheme roajaho varapa tamana ve'i roara.

28 Simioni Hariha kajaho tapane apene huni ija 'ahi rana'ika'i Godi
teimani 'wamana.

29 Hu ika'ina 'waramana Natohwe iviamaa Ara Oni ira vaji nahama
'warumajaho renu. 'Enakune A Oni pwea veje matauma va'ama.

30-31 Ara Oni Ni'ajuhi'ina ka'ene ea mapokakihi puni una'i amairiarama-
jaho na nuni niakino kavu.

32 Hu ira ka'ene Jenitaru hananie najahunijina 'ee Hu Oni ehija Isureri
opuni Hanani'inijina 'wamana.

33 Emahwapo vu'a ka'ene Hua rone 'waravaji hejajaho oja hwa'usahara.

34 Simionira pu merajihe 'ee Meri Huni ohijaho ija 'wama Hena! Ike
Harihakaho Isureri opuna pijahana. Hu Isureri ora 'aho'a veje arihe 'aho'a
ajihuna. 'Ene Hu aacha'omo ea mapoka iji kame Hu ninahuna.

35 1Eje ja temuka'amajaho areri so'wa 'usa rukina joni oja 'ahi naminau
ja'ina'e rehuna. Ijihuni maijaho oja vaji hema vwiha roe samaumaa
rehuna 'wamana.

36 Napara poropeti Ana Panueri oni 'apaja 'ee Asa oni amuja. Hu
paranamaa paruahe'i hinajaho juara iropu no'o pa'arenana.

371E'eme hu amuna hinajaho juara mapoka mapoka (84) pa'arenana. Hu
niho'o Temiporu paranamuna 'ee veiri'a na'ia rira 'aura areme 'ee siporua
'onuna.

38 Nijihijakura hu roe Godi teimani 'wamana 'ee ea ka'ene Jerusaremi
puni Ni'ajihi'ina 'ajoha hijajihi majaa Hu rone 'waramana.

'Unama Nasareti Roagjina
39 'Ejume pu Natohwi jihuni tamanijara 'waramajaho ve paranareja
vuku'o 'unama Karari puni ara natohwa Nasareti va'ara.
40 'E'eme Sesamaa kajaho haruriji'i emarena ajime 'ee Huni vwiha 'u'o
emarene 'ee Godoni maiji vwihanii'inijaho Hu hu'imo majama namana.

Jesu Paruisea’e Jerusaremi Temiporu Vaji Hinajina

41 Juara kwinu kwino pa'are'eju'e emahwaha Jerusaremi Pasova sora i'i
va'ura.

42 Vea ka'ene Hu juara iropu ropu no'o renajino pu ku'o tamanijara
ve'avarono 'waramu ja'ina'e sora i'iro kahi va'ara.

43Pura na'ia icharu hihuni veijaho nipa'arejume pu ki'o 'unama ari puni
va'eme Jesuho Jerusaremi hinana kaivo Huni emahwahijija ijaho pahena
pakavara.

44 Pu vwihajajaho Hu ea mapoka kajihipuni vaji va'u ronareja pu 'urina
kwaa jora'e na'ia kwino va'areja iji pakamareja aneja vene puni napuhija
'ee vwea vwina puni vaja kajino savara.

45 Pu Hu pakamareja kd'o 'unama Jerusaremi sama va'ara.

46 Vea no'opisu %a'are'eme pu Hu Temiporu vaji najahi'inijipo najahaji
hene 'ee aporavi'i hi'eme piunavara.

47 Ea mapoka Hura eha mavarasa'ina ka'ene 'waramaji hejajaho pu
niho'o oja hwa'usunahara.

48 Pu iji kame hejajaho pu 'u'o oja hwa'usunahara. 'Ee oahi ija 'wama
Hariha nuna A iraka vene 'unama ika'ina 'ahtiane? Nu omune'i niho'o oja
hianu'eme Aa'e sarame apenojara 'wamana.

49 Hu pu ija 'iama U ja raka vena Na sarivo? 'U Na Oma Nunijihuni sei
hihunijaho ja pahejo? 'lamana.

50 'Enakaivo Hura raka ka'ene 'warama jihuni maijaho pu pahejara.

51 'Ejume Jesuho pu pu'umo 'uname Nasareti va'ana. 'Enarena Hu
emahwapuni ira hene venana. Oahi raka ka'ene hena kamajaho oja vaji
vwihaji'i hinonana.

521Ejume Jesuho 'urine emakina rene 'ee vwiha vaji emarene 'ee Godiho
'ee emaa Hu ura rejura.

3

Joni Papitisitara Najahajina
(Matiu 3:1-12; Maka 1:1-8; Joni 1:19-28)

1 Sisa ka'ene Taipiriasina 'wavujara natohwa rena hinajaho juara iropu
ropu'a mumora rona kwinu rejume Ponachasi Pairati Jutia puni natohwa
rejume 'ee Herotira Karari ora 'ajohau'e 'ee huni 'u'ua ka'ene Piripura
Ituria 'ee Tekonaitasi 'ajohau'e 'ee Raiseniasira Apirini ora 'ajohauna.

2 'Ejume Anasi'o Kaiapasi'o pirisitia mama'ina rejari vea kajino Godoni
vu'a Joni ka'ene Jakaraiasi oni harihaka nechi'i hinonu jihuni roana.

3 1Eju'e hu Jotani rori ara ka'ene hijuji roe emaapo puni sisea vwihana
are'eje toi samahuni vu'a 'waramana.

4 Poropetia Aiseara ika'ina huni heha vaji venana.

Ea pina nechi'i hine 'ume'ena Natohwi jihuni 'unama amairie 'ee veje arira
renama.

5Isoha same 'ee huri'a veje amara reja 'ee 'unama ka'ene 'ajovi'inijaho veje

arira reja. 'Unama ka'ene 'onajivi'inijaho amara renama.

6 1Eje ea mapoka Godi oni ni'ajuhi'inijaho kavava "dmana.

7 Ea mapoka huni roajivakame hura 'unirame toi vaji sama'e
luri'avarono roajivajihi ija 'iama Ja tapara ka'ene siseijihipuni harihija.
Joni eha sisea ni'ima'ura ka'ene tuna'i roujaho irara ja 'waravukame ja
juhame iki roajivare?

8 'Ina rukina re'avara! Joni 'unama sahasijaho ta'arohareje niare'i
kaivo ea maiu'ina re'avara Ja vwiha ika'ina pavwiha'avara. Eparahami
nuni oma'omo nu areri rena hiju paro'avara kaivo Godira areri veje ike
muna ikihipo Eparahami oni harihija rehuna. Ijihuna'e nu areri rena hiju
paro'avara.

9Iviamai taupa icha aneji namuna'omo icha kajija 'ina maa pare'avajaho
'lumareje 'uhue veni ato'aruhuna 'iamana.

10 'Ejume ea mapoka kajipo apoma ija 'wava 'Ena'omo nu ichd'ina'e
ve'eja? 'wavara.

11 'Ejume hu eha vene pu ija 'iama Ea irara setia no'ohe'i re'amajaho ea
pina ka'ene pa'aji pina ma'amane 'ee ea irara 'iruma rukina'e re'amajaho
'lu'o ija ve'amana 'iamana.

12 'lEjume ea ka'ene takisia apeji'ina 'u'o hu 'unirame toi sama'avarono
roara'omo ijipo apoma ija 'wava Najahi'ine nu ichd ve'eja 'wavara.

13 Hu ij4 'iama Ja takisia'e ape'avajaho icharu 'eka'avarono 'waravajiru
leka'avara 'lamana. )

141Ejume sorutia 'ahopo apoma ija 'wava 'Enakaivo nda. 'Unuichd'ina'e
veleja? 'wavara. Hu ija 'iama Ea 'ahopuni monia pamajikari 'ejahie
letuji'avara. 'Ee ea pina pamajikari nama'avara. 'Ee joni anejijaho
teamana'avara 'iamana.

15 Ea mapoka kajija 'ajohe vwihaji'i hijura'omo pu Joni kavari veijaho
puni oja vaji ija roja Vejuro'i Kerisora re'ama rojara.

16 IEne Joni eha vene ija 'iama Na ja toa vaji samauta kaivo Ea ka'ene nuni
tuna'i roujara samahunijaho Godoni 'Avena 'ee haruriji'i samahuna. Na
Hu Hu'iumo areria pana 'ee nara Huni mumora hwana jahenahuna areria
pana.

17Enakaivo soa Huni ija tahi namuna'omo Hura 'witia mutuuri ruhijino
mutuareje maijaho niana'ika'i siseijijahija vena ka'ene pautaruti sa'ika'i
namujiano ato'aruhuna 'iamana.

18 Na'ia mapoka'e hu vu'a maa maiu'ina ea najahe 'ee vu'a 'aho'a ani'ina
ni'ajihe najahana.

19 'Enakaivo hu ea natohwa ka'ene Heroti 'uraraha 'waramana. Ijihuni
maijaho hu Herotiasi huni 'u'uijihuni napara turame 'ee uneunecha sisea
mapoka'e Heroti venajihuna'e 'uraraha 'waramana.

20Hu ku'o sisea pina ka'ene huri venajaho Joni apene tipurai ranamajina.

Jesu Toi Apusavajina
(Matiu 3:13-17; Maka 1:9-11)

21 'Enakaivo ea mapoka'e toa vaji samauma para'eme iji'a Jesu 'u'o
toa vaji apusavume 'urinana. Hu hine siporua 'o'eme akupi 'ahi vwicha
jaraana.

22 'E'eme Godoni 'Avena areri marahu'ora puna'i jaima ariha roe huni
haha 'ahi ajimana. 'E'eme ira akupa 'ahi rene roe ija 'wama A Nuni Hariha
ka'ene Na oja mahujina. Na A niho'o teamanimu 'wamana.

(Matiu 1:1-17)

23 Jesuho juara mapoka mapoka (30) pa'are'eme iji'a Hu Huni kaukara
aneja venana. Ea mapoka Jesuho Josapi oni Hariha 'wavura. Josapi
oni oma Iraina Irai oni oma Matatina

24Matati oni oma Rivaina Rivai oni oma Merikaina Merikai oni oma Jenaina

Jenai oni oma Josapina Josapi oni oma Matataiasina

25 Matataiasi oni oma Emasina Emasi oni oma Nehamina Nehami oni oma

Esirina Esiri oni oma Nekaina Nekai oni oma Meatana

26 Meata oni oma Marataiasina Marataiasi oni oma Semainina Semaini oni

oma Josekina Joseki oni oma Jutana Juta oni oma Joananina

27 Joanani oni oma Resana Resa oni oma Jerapaparina Jerapapari oni oma

Setiarina Setiari oni oma Nerina Neri oni oma Merikaina

28 Merikai oni oma Atina Ati oni oma Kosamina Kosami oni oma Erimatam-

ina Erimatami oni oma Erina Eri oni oma Josuana

29Josua oni oma Eriesana Eriesa oni oma Jorimina Jorimi oni oma Matatina

Matati oni oma Rivaina Rivai oni oma Simianina

30 Simiani oni oma Jutana Juta oni oma Josapina Josapi oni oma Jonamina

Jonami oni oma Iraiakimina Iraiakimi oni oma Mereana

31 Merea oni oma Menana Mena oni oma Matatana Matata oni oma

Netanina Netani oni oma Tevitina Teviti oni oma Jesina

32Jesi oni oma Operina Operi oni oma Poasina Poasi oni oma Sarimonina

Sarimoni oni oma Nasionina Nasioni oni oma Aminatapuna

33 Aminatapu oni oma Ataminina Atamini oni oma Ramana Rama oni oma

Hesiranina Hesirani oni oma Peresina Peresi oni oma Jutana Juta oni oma

Jekapina

34Jekapi oni oma Aisikina Aisiki oni oma Eparahamina Eparahami oni oma

Terana Tera oni oma Nehorina Nehori oni oma Serukina

35 Seruki oni oma Reuna Reu oni oma Perekina Pereki oni oma Hiparuna

Hiparu oni oma Sirana Sira oni oma Kenanina

36 Kenani oni oma Aripakasarina Aripakasari oni oma Semina Semi oni oma
Noana Noa oni oma Ramekina Rameki oni oma Metusarana

37 Metusara oni oma Inakina Inaki oni oma Jeratina Jerati oni oma
Mahararina Maharari oni oma Kenanina Kenani oni oma Inosina

38Inosi oni oma Setina Seti oni oma Atamuna Atamu Godoni hariha.

4

Jesu Vena Kamajina
(Matiu 4:1-11; Maka 1:12-13)

1Jesuho Jotani rene Godoni 'Aveni ruha apena para'eme 'Avena kajara
aheme nechi'i va'ana.

2Hu ijino na'ia mapoka mapoka (40) hi'eme Setani Hu vena kamana. Hu
vea kajija 'iruma painajihuna'e Hu matuma paranana.

31Ejume Setanijara Hu ija 'wama A Godoni Hariha re'amajaho muna ike
veje puretia rejakame ina 'wamana.

4 'Ejume Jesura eha vene ija 'wama Godoni Irijara ija "ima Ema mai'o
puretieru reje hihuna pana "imana 'wamana.

51Ejume hu Jesu ahema va'e huri'a 'ahi namine kwaa ara mapoka kajaho
ni'aha kwinu nahana.

6 IEne Setanira Hu ijd 'wama Na harura 'ee kwaa ara mapokakaho
vajahuna. Ikaho naa'e mihara'omo nara ea ka'ene na ura reni'amaji
mahuna.

7 A na oja mi'amajaho ike mapokakaho Ona'e rehuna 'wamana.

8 IEjume Jesura eha vene ija 'wama Godoni Irijara a Natohwa ka'ene oni
Godi Jjjiru oja mahe Hunaru vena'amana 'wamana.

91Ejume hu Hu ahema va'e Jerusaremi Temiporu 'ahi ranavume namiju-
makavi'iijad 'wama A Godoni Hariha re'amajaho iki kami mwama pi'onama
'wamana.

10 Godoni Ira vaji 'waramajaho
Hura Huni 'ona oji'ina irechamie pu A 'ajohahuna 'wamana.
11Pura puni iji 'ahi'enae A Oni mumora muna 'aha pa'anaarahuna 'imana
'wamana.

Noin

12 Jesura eha vene ija 'wama Godoni Ira vaji ija "ima
A Oni Godi Natohwijaho pavena ka'amana 'imana 'wamana.

Noin

13 Setaniho Jesuho 'unama ani ani vena kamajaho iji'a are'i kaivo
ma'uaku ranama ruva'ana.

Jesura Huni Kaukara Karari Vaji Aneja 'Emajina
(Matiu 4:12-17; Maka 1:14-15)

14 'Ejume Jesuho ku'o 'unama Godoni 'Aveni jihuni haruriji'i Karari
va'ana. 'Ejume Huni pinanijaho 'urijume kwaa ara mapoka kajaho he
parajara.

15 'Ene Hu aneja vene puni Sinakoku vaji najahume ea mapoka'e Hu
ta'arohara.

Jesu Nasareti Vaji Pataarohajina
(Matiu 13:53-58; Maka 6:1-6)
16 IEnarena Hu 'uname Nasareti Huni araneji Hura emakina'e renajino
va'ana. Sapati hu nivenu ja'ina'e Sinakoku vaji Hu heha ta'iro 'urinana.
17Heha ka'ene poropetia Aisea onijaho Huniijatahi ranavume Hu rasame
ika'ina kama tahana.

18 Natohwi jihuni 'Avenijaho Na hu'imo hinu. Hura Na ea ka'ene une-
unecha pa'ajihi vu'a ka'ene mamaiji naja'urono ranamiana. Ea
ka'ene i'ivani'inijihi rasamie 'ee ea ka'ene nia supavi'iniji veje
niri'avarono routa. 'Ene ea ka'ene sisei hiji'inijihi ni'ajihe hanasina
ape'avarono routa.

19 Juara ka'ene Natohwijara ni'ajihuniji 'wara'i routa '"imana 'iamana.

20'Ejume heha tahuhe ea ka'ene naminaji ma'ika'i asuma hinana. 'E'eme
ea mapoka ka'ene Sinakoku vaji hija kajija nia tajahena apene Hua'e
mahara.

21'Ejume Hu aneja vene ika'ina 'waramana Joni atai he'eme heha ka'ene
Na tahujaho iviamaa nimaa renu 'iamana.

22 Ea mapoka ka'ene iji hijajaho niho'o oja hianame 'ee vu'a ka'ene Huni
iri vajirena roe arihume hejajaho niho'o teamanavara. 'Ejume pu ija 'wava
'U eakaho Josapi oni Harihijine? 'wavara.

23 Hu pu ija 'iama Na niheju. Ja Na areri juketakine orono veje
maranaama 'wihuna. Ja Na ija 'wihune Ara Kapeniami uneka ka'ene
vejume nu pinana ka'ene hejuji ikine oni ari veja kava 'wihuna 'iamana.

24 Na nimaa nimaa 'waravu ea ka'ene poropetia huni ara vajijaho hami
paapene 'ajovura.

25Na ja nimaa 'waravo. Nimai Iraija oni veijaho amuna mapoka'e Isureri
vaji anire'eme juara no'opisune masapa iropu kwinu neha papi'eme kwaa
ara kajaho ora vea re'eme matuna hijara.

26 lEnavo Iraijaho mai'o amuna mapoka iji hijara kaivo hu puna pava'ana
kaivo hu Saitoni vaji ara iha Sarepatina 'wavujino amuna kwinu'wi iji
hinuna'omo iji ni'aja'iro va'ana.

27 Poropetia Iraisa oni veijaho ea mapoka reporosia rukina Isureri vaji
hijura vo niho'o ea pina marahuna pana kaivo Nemani ka'ene Siria orijiru
huhusu maranana 'lamana.

28 Ea ka'ene Sinakoku vaji hija kajipo iji hejajaho pu niho'o ajinamana.

29 Pu 'urimarame Hu tairie apene ma'ahi 'useme aheme va'e huri'a
ka'ene puni ara ijihuni toi vejari 'ahi rarahi apusa'i 'ahiume vejara.

30 'Enakaivo Hu puni rira kajino ro 'e'une va'ana.

Ea 'Avena Sisei Rosamajina
(Maka 1:21-28)

31 'Ejume Hu Kepeniami Karari vaji va'e Sapati vei ea najahana.

32 Pu Huni vu'a ka'ene niho'o harura rukiniji hejajaho oja hwa'usahara.

33 1ji Sinakoku vaja kajino ea pina 'avena sisei ajivi'ina hinana'omo hu
niho'o ira ajira'e emaavanana.

34 Haee! Jesu ka'ene Nasareti orakere A nu iraka'e vetu'irono roane? 'U
A nua'e 'eka ruaru 'ahaume roane? Na A nihena kavu. A Godoni arira
maijina 'wamana.

35 'Enakaivo Jesu 'uraraha ij4 'wama Irano'a are'i kaivo ema kajaho
rana'i kaivo ariha va'a 'wamana. 'Ejume iji 'avena sisea kajaho hu
unenu'u pina pave'ika'i ema kajaho pi'onavume ea mapoka kajihipuni
una'i 'ojumakavi'i ro 'e'una va'ana.

36 Ea mapoka iji kamareja niho'o oja hwa'usunahara. 'Ejume pu ija 'wava
Ike vu'akaho ichd'ine? Harura 'ee ajira rukina'omo ike eakara 'ananajihe
lee pikinakavi'i 'avena sisea 'waravu'e usevura 'wavara.

37 'Ejume iji Huni vu'a kajaho kwaa ara rora rora kajaho marako
re'unana.

Jesura Ea Mapoka Venaume Maraniajina
(Matiu 13:53-58; Maka 1:29-34)

381Ejume Hu 'urina Sinakoku kajaho are'ika'i Saimani oni arijino va'ana.
Saimani oni jura paranahijaho haha ohoa natohwa'e rejume pu Jesura
ni'aja'amarono huni iha 'ahi 'ona vejara.

39 'Ejume Hu va'e Huni ruha rorijino nami'i iji haha ohoa kajaho
'ararihaana. 'Ejume haha ohoa kajaho pa'are'eme hu 'urine 'iruma
amairia pu vajihana.

40 Nusirei vea va 'o'i ve'eme ea mapoka ka'ene atama ani ani'ina
'ekajija aherame Jesuni roume Hu ea kwinu kwino puni haha 'ahi Huni
ija irechavume pu maraniara.

41 IEjume 'avena sisea mapoka'e Hura vejume usevi'i ija 'umejare A
Godoni Hariha 'umejara. 'Ejume Hu 'ararihie vejume pu ira pa'waravara.
Ijihuni maijaho Hu Kerisoho pu nihena kavura.

Jesura Sinakoku Vaji Najahajina
(Maka 1:35-39)

42 Vea nitumajino Hu kwaa kajaho are'ika'i va'e kwaa ka'ene ea pahiju-
jino va'ana. 'Ejume ea mapoka kajipo hina samuva'o piuname pu ura Hu
'lunanavakame paranamie va'amarono vejara.

43 'Enakaivo Hu pu ijd 'iama Na va'e ara 'aho'a Godoni ara rona
'waramaji najahuna. I[jihuni hahi Na ranamiume Na ikaho routa 'iamana.

44 'Enarena Hu majaa Jutia Sinakoku mapoka vaja najahana.

)

Jesura Tisaiporua Amura 'Umenajina
(Matiu 4:18-22; Maka 1:16-20)

1 Na'ia pini Hu Jenesareti soha rorijino namine vu'a 'wara'eme ea
mapoka Godoni vu'a kaji he'i 'ahiume iji kahi piijaravi'i roajivara.

2 Hu kivume sisima no'ohe'i soha rori na'eme ea ka'ene ua vesavi'inijija
puni namea 'eke arihe sovi'i hijara.

3 IEjume Hu Saimani oni sisima pini vaji aji'ika'i 'waravume piijahume
ma'uako karokaro soha riri va namana. Hu ijihuni vaji hiji'i ea mapoka
kajija najahana.

4 Hu vu'a 'wara para'ika'i Hu Saimani ija 'wama Oni sisima piijahe ta
riri va'e joni namea same Kija siriraha 'wamana.

5 'Ejume Saimani eha vene ija 'wama Natohwe nu iviasi na'iakaho hine
ojuta pahwe'i nu ua kaji vesavara vo niho'o kija pina pa'ejara kaivo A
'warimu jihuna'e na namea sahuna 'wamana.

6 Pu puni namea samareja kija niho'o mapoka mapoka siriravume namea
aneja vene turamana.

71Ejume pu napuhwaha ka'ene sisima pina 'ahi hijajija 'umenaume pu
roe ni'ajihara. Puroajime punisisima no'ohe'i vejume itusahe sisima kajija
aneja vene tusa'i vejara.

8 Saimani Pitaho iji hura uneka ka'ene vena kaji kamarena Jesuni una'i
nitupari sa'ika'i ija 'wama Natohwe na ea sisea veji'inakune nuni rori
roujaho are'i kaivo ani va'a 'wamana.

9 Jjihuni maijaho Hua 'ee ea 'aho'a ka'ene pu pu'umo hijajipo iji kija
mapoka kaji kivajaho niho'o oja hwa'usahara.

10 Saimani oni napuhija Joni'o Jemisi ka'ene Jepati oni harihija no'o 'u'o
oja hwa'usahara. 'Ejume Jesura Saimani ija 'wama Tea junamujaho arema.
Iviamaikano rene a emaa sirirahuna 'wamana.

11 'Ejumakame pu puni sisima 'eka roe amari irechame 'ee puni une-
unecha mapoka are'ika'i Hu 'ararihaa va'ajivara.

Jesura Ea Vejume Maranajina
(Matiu 8:1-4; Maka 1:40-45)

12 Na'ii pini Hu ara pini va'eme ea pina reporosia rukina Jesu kamarena
Huni una'i mwe'i '0ji'i jarima ijd 'wama Natohwe A ura rena'amajaho veje
na maraniama 'wamana.

13 Jesura ija jorane 'unavi'i ijd 'wama Na ura reniukune marana'ama
'wavume ni'aha kwino ea kajihuni reporosia pa'arenana.

14 Tesura ija 'wama Ikaho ea 'aho'a pa'wara'amana kaivo va'e pirisiti
nahareje iji'a va'e Mosisira 'warama ja'ina'e Godoni swasa ve'amana.
'Ejakame ea mapoka oni reporosia ka'ene pa'arenajaho hena ka'avara
'wamana.

15 'Enakaivo Huni pinanijaho ara mapoka henareja ea mapoka'e Huni
vu'a hene 'ee atama puna veje pa'are'amaro roajivara.

16 'Enakaivo Hu na'ia 'aho'a va'e ea pahijuri kwai siporua 'onuna.

Jesura Ea Ija Ajuaravi'ina Vejume Maranajina
(Matiu 9:1-8; Maka 2:1-12)

17 Na'ia pini Hu hine naja'eme ijihuni vaja kajino Parasia 'ee ea ka'ene
tamana najahi'inijija iji hijara. Pu ara kwinu kwino Karari vaja 'ee
Jutia vaja 'ee Jerusaremi vaji rena roe iji hijara. 'Ejume Natohwi jihuni
harurijaho iji vea kajaho Jesura ea'e veje marani'amarono namana.

18 IE'leme ea 'ahopo ea pina haha ajuaravi'ina apene kime Jesuni una'i
rana'i 'ahiume apene sei roajivara.

19 'Enakaivo ea mapoka'e itu'ona namajihuna pura hua'e apena vahuna
'unama pa'arenana. 'Enajihuna'e pu ea kajaho apene atahuri va'e tita
napame ea kajaho huni kicha 'ahi na'eme aptisavume 'onu va'o Jesuni una'i
ea rira kajino namana.

20 Hu ichd'ina'e pu nimaa rojuji kimarena ema kaji ija 'wama Napura
nunakera Oni sisea Na vwihana arevu 'wamana.

21 Parasia 'ee Sikuraipia pu aposarame ija 'wava Ikaho ea irana'omo
Hu Godi matahare'e avano? Ea irara sisea vwihane arehune? Godira
Huhusuna 'wavara. i

22 Jesuho pura iraka ka'ene aposaravajaho nikimarena ija 'iama 'U ja
iraka vene joni oja vaja aposaravo?

23 Na ichd'ina'e 'wara'ejo? Na huni sisea vwihana are'eju ho Na 'wave
'urina va'ena? 'iamana.

24 'Enakaivo jara Ema Puni Harihijihuni harura ka'ene iki mwe'i ea
vwihanie arevuji hena ka'avarono Hu haha ajuaraji'inijaho ijd 'wama Na
a 'waravukune 'urine oni suha apene ari va'a 'wamana.

25 'Ejume ni'aha kwino ea kajaho puni una kajino 'urine iraka ka'ene
hura ijihuni toi namajaho apene ari Godiho ta'arohi'i va'ana.

26 Pu niho'o oja hwa'usahaume Godi ta'arohe tea juna'eme ija 'wava Nu
iviasi uneunecha mavarasa'ina kivara 'wavara.

Jesura Rivai 'Umenajina
(Matiu 9:9-13; Maka 2:13-17)
27Tjihuni tuna'ijino Hu vai'i kavu'e ea ka'ene takisia apeji'ina iha Rivaiho
takisia apejuri seijino asuma hinana. 'Ejume Hu ijd 'wama 'Ararihie roa
'wamana.
28 Hu huni uneunecha mapoka maki'ika'i 'urine Hu 'ararihaa va'ana.

29 'Enarena Rivaira huni sei 'iruma natohwa Jesuna'e vejume ea ka'ene
takisia apeji'inijija 'ee ea 'aho'a mapoka'e pu pu'imo 'iruma ijara.

30 Parasia 'ee Sikuraipia ijipo aneja vene Huni tisaiporu 'uraraha ija 'iava
Ja iraka vene ea ka'ene takisia apeji'ina 'ee ea sisea pu'umo 'iruma ijo?
'iavara.

31 Jesura eha vene ija 'ilama Ea ka'ene atama pa'ajija juketaija ura
parenaura kaivo ea atakinijipo juketaija ura renaura.

32 Na ea arira maa veji'inijihipuni parouta vo Na ea sisea ka'ene puni
sisea vwihane temukavi'ini jihipuni routa 'tamana.

'Aura Arevuji Rone Apovajina
(Matiu 9:14-17; Maka 2:8-22)
33 Ea 'ahopo Jesuho ija 'wava Joni oni tisaiporujija na'ia kwinu kwino
laura areme 'ee siporua 'oju'e Parasi puni tisaiporu ijija 'u'o ija'ina'e vejura
34Jesura ija 'iama Ja vwihajujaho ea ka'ene napasi nejujihipuni 'iruma
vejujaho huni napuhija ka'ene iji ki'iro roajivujijahija 'aura arevura araka?
35 'Enakaivo vea ka'ene napasi neji'ina kajara iji pu pu'imo pahi'i kaivo
ani va'akama'e pu iji'a 'aura arehuna 'iamana.
36 Hu haa 'waramarena ija 'iama Ea mai'o ateha maiu'ina isome sahasiji'i
pasuhura. 'Enakaivoija'ina'e ve'avajaho ateha kajija isome ani'ina rehuna.
371Ene vuku'o 'wainia maiu'ina 'eke hanuha sisa sahasa vaji veri'avajaho
hanuha sisa sahasa kajaho napame 'wainia arihuna.
38 'IEnakaivo 'wainia maiu'ina hanuha sisa maiu'ina vaji verivura.
39 Ea 'wainia sahasa ijujaho 'wainia maiu'ina ura parenaura. Pu ija
'warahuna Sahasijaho arerina 'wahuna 'iamana.

6

Sapatia Rone Apovajina
(Matiu 12:1-8; Maka 2:23-28)

1Vei pini Sapati veijino Hu konesa juasi'a 'uraha va'eme Huni tisaiporua
konesa tuame iji tanihi'i 'inijaho ijara.

2'Eleme Parasia 'aho'a ijé 'iava 'U ja iraka vene varapijara Sapati veijino
pave'avarono 'warumajaho vejo? 'iavara.

3Jesura eha vene ija 'iama 'U ja Tevitira huni ehi pu'imo matuvumakame
iraka ka'ene vejajaho ja pataha hejare?

4 Hu Godoni sei va'e puretia ka'ene Godi vajahajaho 'eke huna i'ika'i
'aho'a ehwaha vajihana. 'Enavo ijaho tamana'omo ea mamaha paijura
kaivo pirisitiepo pupusu ijura 'lamana.

51Ejume Hu ija 'iama Ema Puni Harihijaho Sapati huni Natohwa 'iamana.

Ea Ija Ajuaravi'ina Vejume Maranajina
(Matiu 12:9-14; Maka 3:1-6)
6 Na'ii pini Sapati veijino Hu va'e Sinakoku vaji najahana. Ema pina iji
hinajaho huni ija mana'inijaho 'irivi'ina.
7 Sikuraipi 'ee Parasia Hu ea pina iji Sapatia vea kajino veje marajakame
nama'i 'ahiume nii vevirinavara.
8 'TEnakaivo Hu pu raka ka'ene vwihajajaho Hu kimarena ea ka'ene ija
irivi'ina kajaho ija 'wama 'Urine iki una'i roa 'wamana. 'Ejume hu 'urine
ijino va'ana.

9 'Enarena Jesura pu ija 'iama Na ja aporavu Joni tamanijaho Sapati
veijaho nu mamaa ve'eja ho sisea ve'eja? Ea ni'aji'eja ho ea 'anae kwa'ena?
'lamana.

10 Hu 'urine nami'i kaivo ea kwinu kwino kima apena vu'u va'ume
irivi'inijaho ija 'wama Oni ija nipima 'wamana. 'Ejume hu ija'ina'e vejume
huni ijja maranana.

11 Pu niho'o ajinavume pu hine Jesu iraka ka'ene vetihuniji 'wama
apenojara.

Jesura Apasorua Iropu Ropu No'o Pijihajina
(Matiu 10:1-4; Maka 3:13-19)
12 Vea kajino Hu va'e huri'a 'ahi siporua 'o'i va'ana. Hu na'ia kajaho
Godoni siporua hine 'o'eme vea nitumana.
13 Vea nituvumakavi'i Hu Huni tisaiporu 'umenaume rouma ea iropu
ropu no'o iji pijiharena iha ihame Apasorua 'lamana.
14-16 Pyni ihijaho
Saimani ka'ene Pitana 'wavujaho
'ee huni 'u'ua Enituruho
'ee Jemisi ho
'ee Joni ho
'ee Piripu ho
'ee Pataramiu ho
'ee Matiu ho
'ee Tomasi ho
'ee Jemisi ka'ene Apiasi oni harihijaho
'ee Saimani ka'ene Seratina 'wavujaho
'ee Jutasi ka'ene Jemisi oni harihijaho
'ee Jutasi Isikariati ka'ene Jesu nahamahunaijina.

Jesura Kaukara Iraka'e Venajina
(Matiu 4:23-25)
7Hu pu pu'tmo ariha roe amari namiji'i kivume Huni tisaiporu niho'o
mapoka mapoka kajihija 'ee ea niho'o mapoka mapoka Jutia rori hijura 'ee
]erusaremi rori hijura 'ee ara ka'ene soha rori Taia 'ee Saitani roara.
18 Pu roajime Huni vu'a hene 'ee puni atama veje pa'are'amarono roara.
'Ene ea ka'ene 'avena sisea ajima'inijija 'u'o roume Hu vejume maraniara.
19 'TEjumakame ea mapoka Huni haha 'una'iro vejara. Ijihuni maijaho
Huni harura ni'ima'ura Huni vaji rena roe ea mapoka vejume maraniara.

Temara 'Ee Temuka
(Matiu 5:1-12)

20 Hu 'arohe Huni tisaiporu kivili aneja vene ija 'iama Ja ea ka'ene
pivusahujija ivi'a tea manamama. Ijihuni maijaho Godoni arijaho ivi'a
jona'e renu.

21'Ene ja ea ka'ene iviamaa matunavujaho ivi'a teamanamama. Ijihuni
maijaho Godira veje ja td'ahuna. 'Ene ja ea ka'ene niravujija ivi'a tea
manamama. Ijihuni maijaho ja ijasahuna.

227a Emaa Puni Harihijihuni hahi emaapo kima sename 'ee pataarorahe
'ee ira sisea namahe erapo ira sisea 'warame ja 'ararihie vu'a sisea ani
ani'ina 'ee joni iha 'urihi'i sisea vwihaja ki'avajaho ja teamanamama.

23 Vea kajaho ja niho'o teamanama para'eje mari'uvi'i ohurikusaha.
Ijihuni maijaho joni eha mamaa kahino Godoni ara akupa 'ahi namu. Puni
sahipo nlifno poropetia ka'ene marako hijajija sise'i 'ahiaja'ina'e ja 'u'o
31se' 'ahihuna.

24Ja ea ka'ene iviamaa uneunecha mapoka ani re'eju'e hijujaho niho'o
sisea piunahuna. Ijihuni maijaho ja iviamaa hami hihunijaho maho'o
apeju.

25 Ja ea ka'ene iviamaa tuavujaho niho'o sisea piunahuna. Ijihuni
maijaho ja matunahuna. Ja iviamaa ea ka'ene hine ijasahujaho sisea
piunahuna. Ijihuni maijaho ja chora hine niramaruhuna.

26 Ja ea ka'ene iviamaa joni vu'a mamairu 'wavujaho sisea piunahuna.
Ijihuni maijaho nitama puni sahipo niareri ija'ina'e poropetia ka'ene
ira'asinijija 'ahiara.

Naka Oja Mihunijina
(Matiu 5:38-48; 7:12)

27 'Enakaivo Na ja ea irahipo hejﬁlji Na 'waravu. Joni naka oja mihe 'ee
ea irahipo jaa'e senavujija hami 'ahie

281ee ea ka'ene jaa'e siripa'avajija merajihe 'ee ea ka'ene ja sise'i 'ahi'ava
jihipuni siporua 'o'avara.

29 Ea pini a noa 'ahi tahijaha'e ka'amajaho maka'eje ropuna'a 'u'o
lana'amana. Ea 'ahopo oni kosetia ape'avajaho maki'ika'i oni setia 'u'o
mi'amana.

30 Ea irara uneunecha jarirave ka'amajaho ma'amana. 'Ene oni kukua'e
ei pini ape'amajaho ku'o paape'i 'ahae 'wara'amana.

31 Ea 'ahopo jona'e vena'avarono ja ura renuja'ina'e ja ea 'ahopuna
vena'avara.

32Ja ea ka'ene jaa'e oja mihujiru oja mi'avajaho ja maa iraka vejare?
Ijihuni maijaho ea sisea 'u'o ea ka'ene pu oja vajihujiru oja mihura.

331Ene ja ea ka'ene jaa'e hami 'ahiujiru hami 'ahi'avajaho ja iraka'e maa
vejare? Jjihuni maijaho ea ka'ene sisea veji'ina 'u'o ija'ina'e vejura.

34 'Ene ja ea ka'ene eha vajihunijiru uneunecha vaja'avajaho ja iraka
maa vejare? Niho'o maa pavenana. Ea ka'ene sisea veji'ina kd'o eha areri
lekahuna vwihaji'i ea ka'ene sisea veji'inijaho vajihura.

35 'Enakune joni naka oja mihe 'ee pununa'i hami vene 'ee eha 'ekahuna
pavwihaji'i vaji'avara. Ijihuni maijaho ja eha natohwa'e kahi akupi 'ahi
apene 'ee ja Godi ka'ene niho'o Ichuto Maijihuni harihija'e rehuna. Godiho
ea ka'ene Hu patea manavi'inijija 'ee ea ka'ene sisea ni'ima'ura veji'inijija
hami 'ahiuna.

36 Joni Omijara ea 'aho'a numiramu ja'ina'e ja ea 'aho'a numirahuna.

Ea 'Aho'a Namahujina
(Matiu 7:1-5)

37 Ja ea 'aho'a panama'irakine Godi ja panamahuna. Ja ea 'aho'a
parona'irakune Godi ja 'u'o parona'amana. Ea 'ahopuni sisea vwihane
are'irakune Godira joni sisea vwihana are'amana.

38 Ja ea vaji'avajaho ja 'u'o vajihuna. Ja hami swara ve'avajaho
areri ija'ina'e niho'o nipia nirisame tihitihivajame ajima roe ameurahe
arihi'ina'e ja vajihuna. Ja ea 'aho'a'e vajiha ja'ina'e ja 'u'o vajihuna
'lamana.

39 'Enarena Hu haa 'u'o ika'ina'e pu 'waramana. Ea ka'ene nia su-
pavi'inijaho ea pina ka'ene nia supavi'inijaho areri ahema va'ena raka?
Pu no'o areri ma'oa paarihuna raka?

40 Sikuru pwea huni najahi'inijaho paasimuna. 'Enakaivo ea irara nahu'e
hena kamare'e iji'a huni najahi'ina kajihu vare'ina renuna.

41 A iraka'e vene oni nia vaji taura ni'ima'ura ka'ene navujaho pakama
'wa'i kaivo vweu puni nia vaji taura ma'u'ua ka'ene namujaho kame
'waramo?

42 A 'unama ichd'inijino oni vwea ija 'wa'ena Vwee veje na oni nia vaji
taura ka'ene namujaho 'e'onavuma. 'Enakaivo vu oni nia vaji taura ka'ene
namujaho a pakamo? A niho'o ira'asinakune oni nia titi taura ni'ima'ura
ka'ene namujaho marako 'e'ona'i kaivo areri hami niriareje iji'a vweu puni
nia titi taura ka'ene namujaho 'wara'amana.

Icha 'Ee Huni 'Ina
(Matiu 7:16-20; 12:33-35)

43 'Enajihuna'e icha mamaijija mai'o 'ina sisea parejura. 'Ene icha
siseijija mai'o 'ina mamaa parejura.

44 'Ene icha mapokakipo 'ina ka'ene rejujaho nu icha raka sa'inijija 'ina
kaji kima hejura. Ja mataka 'wija 'ahi rena navu'e ja va'e mene roe ijure?
Manu'a mitota 'ahi rena navu'e ja va'e mene ro ijura raka?

45 Ea ka'ene oja mamai ijaho uneunecha mamaa puni oja vaji rena
roe ajima arihura. 'Enakaivo ea siseijijahija puni oja vaja sisea ka'ene
namujiru roe ajima arihura. Ira vaja kakino raka ka'ene roa ajima arihujija
puni oja vaji ichd'ina ka'ene navujipo roe ajima arihura.

Ea No'o Ara Vejajina
(Matiu 7:24-27)

46 Ja iraka vene Natohwe Natohwe 'wi'i kaivo Nara raka ka'ene
'waravujaho pavejo?

47 Ea ka'ene roe Nuni ira hena venujaho hu ea ichd'inijaho Na jaa'e
najahuna.

48 Hu areri ei ara'e venuja'ina. Hu mwe'a 'uma ariha va'u va'u muna
'ahi aneja vene tukeja kikisina samuna. Neha ni'ina pine sai natohwi
hiramarena ara kajaho ninamana kaivo niho'o pavarimana. Ijihuni
maijaho ara kajaho niho'o hami hami muna 'ahi rena vejara.

49 IEnakaivo ea ka'ene Nuni ira henare'e pavenujaho areri ea ka'ene
huni ara tukeja hami hami pasamuja'ina. 'Ena'omo vea ka'ene sai hirame
ninamujaho ni'aha kwino 'aumuna. Niho'o majikari umatematu 'onana
'lamana.

7

Jesura Romu Puni Natohwi jihuni Pwea Vejume Maranajina
(Matiu 8:5-13)
1 Jesuho ijaho emaa 'waravume pa'arejumakavi'i 'urine Kapeniami
va'ana.
2 'E'eme vea kajikano sorutia natohwijihuni pwea mamaijaho atama
'unama rena kwa'i 'ahauma venana.
3Veaka'ene hu hejume Jesuho rou 'wavuma heji'i hu Jua 'aho'a irechami-
ume roe Hu jarime 'warave vu'e huni pwea kaji veje mara'amarono
irechamiume roara.
4 Pu Jesuni roe jarime ijd 'wava Eakaho nimaa nimaa'omo Ara hu
ni'aja'ipisa A mamaa veja'a.
5 Hu ehu nuna oja miharena huhuso Sinakoku ntina venuhana 'wavara.
6 'Ejume Jesuho aneja vene pu pu'umo va'ana. Hu ara rori samatu'u
re'eme iji sorutia natohwa kajara napuhwaha 'aho'a irechamiume roara.
Pura roe Hu ija 'wava Natohwe haha paahina'amana. Ara nuni sei rohuna
areria pana.

7 Jjihuni hahi na vwihajujaho na ea sisea'omo nara Oni vuhuna areria
pana. Ara ma iraru 'warave nuni pwea kajaho maranama.

8Na 'u'o harura rukina'omo sorutia 'aho'a nuni harura hari hijura. Nara
ea 'aho'a ija 'iavure Va'a! 'iavu'e pu va'ura. 'Ene pina Roa! 'wavu'e hu
rouna. Na nuni pwea ka'ene kaukara veji'inijaho ike vena 'wavujaho hu
venuna 'wama 'wamana.

9Jesura iji henajaho oja hwa'usahume aroma ea mapoka kajija ija 'iama
Eakara nimaa ronuja'ina'e ike Isureri opuni kwaa vajakaho ea hua'ina
papiunavuta 'iamana.

10Ea ka'ene ona apena roa kajijahija sei 'unama vai'i kavajaho huni pwea
ka'ene atami 'unamajaho nimaranana.

Jesura Amunijihuni Hariha Vejume 'Uringjina

11 Jjihuni tuna'ijino Jesuho ara iha Naini va'eme Huni tisaiporua 'ee ea
mapoka pu pu'imo va'ajivara.

12Hu iji ara kajihuni vwichajiami va 'e'u'eme pu ea'e kwanana'i 'ahiume
apena roara. Iji ea ka'ene kwamajaho amuna pipuni hariha kwinuna'omo
ijara kwavume ea mapoka pu pu'iumo roajivara.

13 'Ejume vea ka'ene Natohwijara hu kamajaho Hu niho'o temuvume ija
'wama Niramujaho arema 'wamana.

141Enarame hu va'e ea ka'ene suhi mwavi'inijaho iji 'unavume ea ka'ene
kima va'ajaho arema namijara. 'Ejume Hu ija 'wama Kivasakera Na
'waravukune 'urina! 'wamana.

15 'Ejume ea ka'ene kwama kajaho ku'o 'urine asuma hiji'i vu'a
'waravume Hu apenapi ku'o oaha'e mahana.

16 Ea mapoka niho'o tea junavume pu Godiho ta'aroha ija 'wava Nuni
vajakino poropetia ni'ima'ura nuni roana 'ee Godiho ehwaha ura veti'i
roana 'wavara.

17 'Ejume ike Huni pinana kajaho 'wama apene va'e Jutia useme 'ee iji
ara rora kajaho he parajara.

Joni Papitisita Oni 'Ona Apena Roara
(Matiu 11:2-19)

18 Joni oni tisaiporuepo uneunecha mapoka ka'ene rejume pu kivajaho
Joni ni'wara parajara.

19 "Ejume Jonira huni tisaiporua no'ohe'i 'umenaume roume irechami-
ume Natohwiji apoma he'i va'ara. Puva'eija 'wava 'U A ea ka'ene rohuna'e
'waruvajina ho nu ea pina'e sa'eja? 'wavara.

20 Puroe Jesuho piuname apoma ija 'wava Joni Papitisitara irechamtume
nu apora'i 'ahtiume roara. 'U A ea ka'ene Jonira rohuna'e 'warumajina ho
nu ea pina 'ajahe hi'eja? 'wavara.

21 Vea ijiha kajaho Hu ea mapoka vejume atama sonahie 'ee haha
hianavi'ina vejume sonahie 'avena sisea siomahe 'ee ea mapoka vejume
nia niriara.

22 'Ejume Hu eha vene ijd 'iama 'Unama va'e uneka ka'ene ja kime
'ee hejajaho Joni 'wara'avara. Ea ka'ene nia supavi'ina nia niriu'e 'ee
irima'ina namina oju'e 'ee ea reporosia rukina maraniu'e 'ee ataa pa'ana
veju'e maraniu'e 'ee ea ka'ene kwamasahi'ina veju'e 'urina hiju'e 'ee
Godoni vu'a mamaa ka'ene ea pivusahi'ina najahuji 'wara'avara.

23 Ea irara Nuni hahijihuna'e paju'amajaho niho'o hu merajahi'ina
'lamana.



Ruku 7:24 117 Ruku 7:42

24 Joni oni tisaiporu vatumakivi'i Hu Joni ronarena ea mapoka Kkajija
'waramana. Hu ija 'ilama Vea ka'ene ja nechi'i va'ajivajaho ja iraka'e ka'i
Va'are? 'U kurika asiasia 'anae varivarimuji ka'i va'are?

{(a ijjaho iraka'e ka'irono va'are? Ea pini uneunecha mamaa sama
hija ka'i 'ahiume va'ara raka? Heha! Ea ka'ene ija'ina'e hijujija ateha
mavarasa'ini same 'ee ara mamaa ka'ene kiniepo hijujino hijura.

26Ja ijino va'ajaho iraka'e ka'irono va'are? 'U poropetia kavare? Kaena.
Na ja 'waravu. Hu poropetia asitaha hunanuna.

27Hua ronarena heha vaji ika'ina'e vejara.

Heha! Na nuni 'ona oji'ina ranave hu mako Oni una'i va'e Oni 'unama
amairi'ena 'imana 'iamana.

28 Na niho'o nimaa nimaa ja 'waravu Ea ka'ene napapo nahenaari
vajijaho ei pini ]om asihuna areria pana. 'Enakaivo ea ka'ene iviamajai
Godoni ari ma'u'ua renujara niho'o Joni asima paranuna 'iamana.

29 Ea ka'ene takisia'e apeji'ina 'ee ea mapoka kajija Godoni 'unama
mamaa aririji hene vejume Jonira ija 'unirame toa vajl samahana.

30 'Enakaivo Parasia 'ee roia Godoni maiji pataarohume Joniho toa
pasamana.

31Jesu ij4 'iama 'U Na ea ka'ene iviamaa urijakihija iraki manura vene
pu ea ichd'inijaho ki'ejo?

32 Pu areri sesamaapo maketi vaji hine uma'aravi'i hijuja'ina. Pu ija
'umejure Nu hurisia jona'e hwasihajaho ja pajavavara. Nu virisia vejura
kaivo ja paniravura.

33 Joni Papitisita roe 'iruma 'aura areme 'ee toa kisina paijume ja kame
ij4 'wava 'Avena sisei ajimana 'wavara.

34 'Ejume Emaa Puni Hariha roe 'iruma ine 'ee toa iju'e ja ija 'wavo Ea
ike kaha. Hu 'iruma huhuso maha puna'i ine 'ee toa kisina mapoka ina
nanamuna 'ee ea ka'ene takisia'e apeji'inijija 'ee ea sisesa pu'umo napura
venuna 'wavu.

35 Na nimaa nimaa'e vwihanare'i 'waravu. Ea ka'ene hena vwiha
rukinijija pura ichd'ina vejujara najahujaho pu hena kavi'ina 'iamana.

Jesura Saimani Ka'ene Parasi Ijihuni Sei Hinajina

36 'Enakaivo Parasia pini Hu va'e huni sei 'iruma i'amarono 'wamana.
'Ejume Hu Parasi ijihuni sei 'iruma i'i 'ahaume va'e asuma hinana.

371ji ara natohwa vaja kajino napara pina sisea veji'i hinuna. Hu hejume
Lesuho roe Parasia kajihuni sei 'iruma inu 'wavume henarena senisia

avapwa rukina apene roana.

38 'Ene roe Jesuni tuna'i mumora rora Hunijino namine niravi'i Huni
mumora 'aha huni nitua ariha 'aruvume huni humata sapasa kajikano
ijaho ukunahi'i Huni mumora tituhi'i senisia 'onahana.

39 'Ejume Parasia ka'ene Jesuni ona vejume roajara kamarena ija rona
Eakaho poropetia re'ipisa Hu naparakaho irane 'ee ea ichd'inijara Hu
'unamujaho hena kava'a. Ijihuni maijaho hu ea sisea veji'ina ronana.

40 Jesura ija 'wama Saimani Na ura unenu'u pina a 'wara'i 'ahiu
'wamana. 'Ejume hu ija 'wama Najahi'ine 'warima 'wamana.

41Jesura ija 'wama Ea no'ohe'i ea monia'e vajihi'ini jihuni monia 'ekara.
Ea pina monia mapoka (K100) 'ekume 'ee pina monia mapoka (K10) 'ekana.

42 Pu no'o iji monia kajaho eha areria pavenahume hu pu ni'ajihe
'waravume pu eha pavajahara. 'U ea iraka sa'inijara hu oja niho'o
natohwa'e mahane? 'wamana.

43 Saimanira eha vene ija 'wama Na vwihajujaho ea ka'ene monia
natohwa'e 'ekajarana 'wamana. 'Ejume Hu ija 'wama Oni eha ijaho nimaa
'wamana. i

44'Ejume Hu aroma napara kaji kavi'i Saimani i 1]}? 'wama 'U a naparakaho
nikamo? Na oni sei routa vo a Nuni mumora kehuni toa pamihana kaivo
hu huni nitui Nuni mumora some 'ee huni humata sapasi Nuni mumora
sirua ukunana.

45 A Na pa'ajorime ura manura veniana kaivo Na iki rouji rene hu hine
Nuni mumora tituhi'i hinana.

46 A senisia paapena Nuni hiumatakaho onihana kaivo hu Nuni momora
senisi'i 'onihana.

47 Na nimaa nimaa 'waravo Huni sisea mapokijaho niho'o vwihajume
pa'arenana. Ijihuna'e hu Na oja natohwa'e mihana. Ea irahuni sisea
ma'uako pa'arenajaho hu ma'uaku'wi oja mihuna 'wamana.

48 'Ejume Jesura napara kajaho ija 'wama Oni sisea vwihane arevu
'wamana.

49 'Ejume ea 'aho'a ka'ene iji asuma hija kajipo kosarame ija 'wava
Eakaho irana'omo sisea 'u'o vwihane aremo? 'wavara.

50'Enakaivo Jesura napara kajaho ija 'wama Ara nimaa ronujara vejume
maranaanakune matauma va'a 'wamana.

8

Napara Ka'ene Jesui Putimo Va'ajina

1Na'ii pini Hu ara mama'ina 'ee ara ma'u'umaa kajino 'urahe oji'i Godoni
vu'a maa maiu'ina ka'ene Godoni ariji huni vu'a najahana. Huni tisaiporu
iropu ropu no'o pu pu'mo va'ara.

2 Napara 'aho'a ka'ene 'avena sisea ajimahi'ina 'ee 'aho'a puni atama

]}111me marani'inijihi pu'imo va'ara. Meri ka'ene Matarinina 'wavujihuni

'aha kajino 'avena sisea 1r0pu no'o hi'eme siomahana.

31Ene Chusa ka'ene Heroti oni kukua 'ajohi'ini khum napara Joanaho 'ee

Susana 'ee napara 'aho'a kajipuhipo pum monijikano pu ni'ajihara.

Ina 'Oji'inijihuni Haa
(Matiu 13:1-9; Maka 4:1-9)

4Ea mapoka ara 'oi'oi vaji roe Hu ka'i 'ahiu'e roajivume Hu haa ika'ina'e
'waramana.

5 Ea pina huni 'ina 'o'i 'ahaume va'ana. Hu 'ina kajaho ato'aruvume
'aho'a arihe 'unamutoi navume emaapo tautiume 'ee 'aho'a ukapo roe
ijara.

61Aho'a muna 'ahi arihara 'ee pu riama ajivara kaivo sirua pa'ajihuna'e
sarasahara.

71Aho'a ija sisea oma rukina vaji arihe riavara kaivo ija kajara 'urine
raurihume pamarasahara.

8 'IEnakaivo 'aho'a mwe'a mavarasa'ina 'ahi arihe riame maa mapoka
mapoka'e (100) rejara 'iamana. 'Ee Hu ija 'iama ja ataa rukina re'avajaho
heha 'iamana.

Haa Kajihuni Maijina
(Matiu 13:10-17; Maka 4:10-12)

91Ejume Huni tisaiporu apoma ija 'wava Ike haa ikehuni maijaho iraka'e
rona 'warumo? 'wavara.

10 '"Ejume Hu ija 'iama Godoni ira ka'ene vaji namujaho ja samaumai
'waravu'e ja hena kavu kaivo ea 'aho'akija hai 'waravu'e ijihuni maijaho
pahena pakavu.

Jesura 'Ina Oji'inijihuni Haiji Nahama '"Waramajina
(Matiu 13:18-23; Maka 4:13-20)

111ke haa ikehuni maijaho ikena. 'Inijaho Godoni Irakena.

12'Tna ka'ene 'unamutoi arihajihuni maijaho ea pu Godoni ira heju kaivo
'avena siseijara roare'e iji vu'a kajaho oja vaja puna kajino 'etujiha va'una.
Vejuro'i pu

Noinnimaa roje Godira pu ni'aji'amarono avanuna.

13 'Ina ka'ene muna 'ahi arihajihuni maijaho ea Godoni ira hene tea-
mana'eju'e apejura kaivo ira kajaho mai'o hamia oja vaja puna chinuma
pasamuna. Pu ma'uako nimaa rojura kaivo vea ka'ene sisei puni haha 'ahi
renujaho pu marako rana va'ura.

141na ka'ene ija sisea oma rukina vaji arihajihuni maijaho ea Godoni ira
hejura kaivo puni temuka vwihane 'ee uneunecha 'ee monia'e vwihane
lee temarijara rareju'e pataarohura. 'Eju'e puni 'ina renuna vo mai'o
patuvura.

15TIna ka'ene mwe'a mamai arihajihuni maijaho ea Godoni ira hene puni
oja vaji irechavukame pu hina vena apena va'u va'u'e va'e pu 'ina niho'o
maa rejura.

Naheha Si'uara Hari Namajina
(Maka 4:21-25)

16 Ea mai'o ira 'ene si'uara vaji paapurinanavura 'aho puni suha harijino
ranavu'e namuna kaivo Hu ira kajaho ira'e irechavu'e navujino navukame
pu ea ijino kavi'i roajivura.

17 'Ene unenu'u pina apurinanavu'e namujaho roe samaahirahuna 'ee
unenu'u pini hemi nave pakahuna kaivo mapoka kajija samaahirave
kihuna.

18 'TEnakudne hami heha! Ea irara mapoka rukina'e re'amajaho ku'o
mapoka huri vajahuna. 'Enakaivo ea irara pa'ana'e re'amajaho huna
ka'ene ma'uako navujaho 'etujahuna 'ee kukua 'aho'a 'eka'iro vwihaji'i
hi'amajaho 'etujahuna.

Jesuni Oha 'Ee 'U'uhija
(Matiu 12:46-50; Maka 3:31-35)
19Huni oha 'ee 'u'uhwaha roara ka'i ea niho'o ani rejumakame pu paroe
Huni roara.
20 Ea 'ahopo Hu ija 'wava Ohuna 'ee 'u'uhuana kameho ma'ahi Aa'e
ka'irono 'avi'i namiju 'wavara.
21Hu eha vene ija 'iama Nuni oha 'ee
Noin'u'uhija ea ka'ene Godoni ira hene veji'inijina 'iamana.

Jesura Puura'e '"Waravume Ajuaranajina
(Matiu 8:23-27; Maka 4:35-41)
22 Na'ii pini Hu Huni tisaiporu pu'timo sisima 'ahi ajima ija 'iama Roe ja
pu'umo kara'ahuni va'a 'iavume pu aneja vene va'ara.
23Puva'aji'eme Hu ariha va'e sisima vaji nenana. 'E'eme puura natohwa
ijisoha'aha kajino hiramarena soha kajara ameurahe sisima vaji ariharena
itu'o'iro 'ahaume vejumakame pu niho'o vahuna areri parenana.
24 'Ejume pu 'urina va'e Hu sae ijd 'wava Natohwe! Natohwe! Nu
nikwamasa'i veju 'wavara. 'Ejume Hu 'urine puura kajaho 'urarahume

areme 'ee soha ka'ene amenajaho pa'are'eme soha kajaho niho'o mavarasa
renana. )

25 'Enarena Hu pu ija 'iama 'U jara nimaa rojujaho ichine 'iamana kaivo
pu niho'o oja hwa'usahe tea junavume aposarame ija 'wava 'U ikaho Ea
Irane? Hu puura 'ee soha 'u'o 'waravu'e Huni ira hene veju 'wavara.

Jesura Ea 'Avena Siseapo Rosavaji Siomahana
(Matiu 8:28-34; Maka 5:1-20)

26 'Enareja pu va'e Kekasinisi puni kwai Karari ropuna'i va'ara.

27 Hu karino amari varihajaho ara kaji'ura ea pina 'avena sisei 'aha jora
ajivi'ina piunamana. Hu vwiha pa'a 'uraha one 'ee ara pahinuna vo va'e
euchi hinonuna.

28 'TEna'omo vea ka'ene Jesu kamajaho hu 'ona arihe mwe'a 'ahi Huni
una'i ninavi'i ira ajira ija 'umena Jesu ka'ene Godi niho'o Natohwijihuni
Harihakera A na ichd'ina 'ahi'iro ura renao? Na A jariravukune paruarihe
sise'i 'ahi'amana 'umenana.

29 Hu ija'ina 'warama jihuni maijaho Jesura 'avena sisea ka'ene huni
haha vaf'(i hijajaho 'ejahle ariha 'iamana. Na'ia mapoka'e ea kajaho
jihevu'ukame ea 'aho'a hu apene kamome ranavu'e namuna kaivo hu
'urine senia kajaho turame irecha'ika'i nechi'i va'una.

30Jesura apoma ija 'wama Oni iha irane 'wavume hu ija 'wama Nuni iha
Mapoka 'wamana. Ijihuni maijaho 'avena sisea mapoka'e hua ajivara.

317ji 'avena sisea kajipo Hu jarimaa ija 'wava Paato'arumu'e nu ma'oa
vaji va'avara 'wavara.

32 Maha mapoka'e puni rori hareha 'aha kajino 'iruma ine
lurahojara'omo iji 'avena sisea kajipo Hu jarimaa ija 'wava Nu irechamue
kare maha karehi simaha 'wavara. 'Ejume Hu pu irechamiume va'ara.

33 IEjume 'avena sisea kajija useme maha kajihipuni vaji va'ume maha
kajija hareha 'aha kajino ninukujaha va'e rarahi arihe ui imwasamiume
kwamasahara.

34 Ea ka'ene iji maha 'ajoha hija kajipo uneka ka'ene rena kaji kamareja
va'ajime ea ka'ene ari hijujija 'warame 'ee ea ka'ene ijino rori hinojajija
'u'o 'waravara.

35 Ea mapoka Hura raka ka'ene vejume renaji ka'i 'ahiume va'ajivara.
'Ejume pu roi'i kavu'e ea ka'ene 'avena sisei sumahi'inaka Jesura
vejume maranajaho Jesuni mumora rora kajino vwiha irame asuma
mavarasa'ina'e hijume pu iji kavajihuna'e tea junamana.

36 Ea ka'ene 'avena sisei ajivi'iniji vejume maranaji kavajipo ea mapoki-
jija 'waravara.

37 Kekasinisi ora ea mapoka kajija tea junavume Hu va'amarono
'waravara. 'Ejume Hu sisima 'ahi ajima toa ropuna'i 'unama va'ana.

38 IEjume ea ka'ene Hu vejume 'avena sisea usevajara Hu hu'imo va'i
lahaume jarima ija 'wama 'Warive na A hu'umo vu'uma 'wamana kaivo
Jesura hu raname ija 'wama

39 'Unama ari va'e Godira iraka ka'ene a vetaaji ea 'wara'amana
'wamana. 'Ejume ea kajaho ara mama'ina mapoka vaja kajino va'e Jesura
iraka ka'ene hua'e vetiajaho 'waramana.

Jairasi Oni 'Apaja 'Ee Napari Jesuni Ateha 'Unamajina
(Matiu 9:18-26; Maka 5:21-43)
40 'Eleme Jesuho toa 'ona kara'i va 'e'ujume ea mapoka ka'ene iji Hua'e
'ajaha hijajipo Hu 'ajovara.

4142 IE'eme heha! Ea pina Jairasina 'wavura. Hu Sinakoku 'ajohi'ina
natohwa'omo roe iji 'e'unana. 'Ene hu mwe'i 'ona arihe Jesuni mumora
rori navi'i jarime ija 'wama Nuni 'apaja juara huni iropu ropu no'ona vo
kwa'i venukune nuni sei roe veje maranama 'wamana. Jesuho va'eju'e ea
mapoka Huni rora kajaho ani rejara.

43 'E'eme napara pina juara iropu ropu no'o 'ai vurajukame hu va'e
juketa puni na'ia mapoka amairiahura kaivo hu pamaranuna. Hu monia
mapoka 'isia 'imenuna kaivo venahujaho pamaranuna.

44 Hu ea vaja kajino Huni tina'i rou va'o Huni ateha 'unavume huni 'aa
ka'ene vuramajaho ni'aha kwino pa'arenana.

45 Jesura ija 'iama Ea irara Na vwenimane? 'iavume pu ea mapoka'e
hevara. 'Ejume Pitara ija 'wama Natohwe ea mapoka Oni rori ani
rejujihuna'’e puruva renu 'wamana.

46 'Enakaivo Jesura ija 'iama Oo ea pini Na vwenimana. Ijihuni maijaho
Nuni harura va 'e'unu 'tamana.

47 Napara kajaho nikavuma kimareme tatovi'i roe Jesuni una'i ariha ni-
namana. 'Ejume iji ea rira kajino nahame irakijihuna'e Hu vwevumakame
ichd'ina'e ni'aha kwinu maranajaho nahama 'waramana.

48 'Ejume Hu ijd 'wama Nuni 'apaje ara nimaa ronujara vejume
maranaana. 'Enakine matauma va'a 'wamana.

49 Hu iji hine 'wara'eme ea pina Sinakoku 'ajohi'ini jihuni sei rene
ro ija 'wama A hine Najuhi'ina apene iha vetiuna arema. Oni 'apaja
nikwamanakdna 'wamana.

50 IEnakaivo Jesura iji henarena Jairasi ijd 'wama Jumujaho are'i kaivo
nimaa rojakame oni 'apaja mara'ena 'wamana.

51Pu va iji usemareja Hu sea vaji va'i 'ahaume ea 'aho'a tanurihume pu
vaja pava'ara ka'i Pita ho Jemisi ho Joni ho 'ee huni oma 'ee oaha ijano
'waravume vaji va'ara.

52 Ea ka'ene ijino hijajaho chora hiji'i niramaruvara. 'Ejume Jesura ea
kajija ija 'iama Niramaruvujaho areha. Napaiseakaho mai'o pakwamana
kaivo manenukuna 'iamana.

33 Pu Hu niho'o apena 'ijahara. Ijihuni maijaho pu hena kavajaho hu
nikwama jihuna'e pu Hu 'ijahara.

54 'Enakaivo Jesura Huni ija kajino 'unama apene 'uriji'i ij4 'umena
Napaisekera 'urina 'umenana.

55 Huni 'avena ku'o 'unama roume hu ni'aha kwino 'urijume Jesura ija
'iama 'Iruma vajaha 'iamana.

56 Huni oha 'ee oma niho'o oja hianavara kaivo Jesura ea 'aho'a iraka
ka'ene renajaho pa'warahuna'e 'waramana.

9

Jesura Tisaiporua Iropu Ropu No'o Irechamiume Usema Va'ajina
(Matiu 10:5-15; Maka 6:7-13)

1Hu Huni tisaiporu 'umenaume harura ka'ene 'avena sisea siomahuna
'ee atama'e veje sonahihunijaho mihana.

2 'Enarena Hu irechamiume pu va'e Godoni arijihuni maijaho ea
mapoka'e ea 'aho'a najahe ea atama rukiniji veje sonahi'avarono
va'ajivara.

3 Jesura ijd 'lama Ja va'aji'avajaho uneunecha pa'eka va'avara. Pi-
juha ka'ene pijumojujaho pa'eka'avare joni tuja pa'eka'avare joni 'iruma
pa'eka'avare joni monia pa'eka'avare 'ee setia 'aho'a pa'eka'avara.

4 Ja va'aji'eje ea irahipo ja hami 'ajorave ki'avajaho puni sea kajiru
hinuva'o ara kajaho are'i kaivo 'urine ara pini va'avara.

5 'Enakaivo ea irahipo ja pa'ajorame vu'akake pahe'avajaho ara kajaho
are'i kaivo joni mumora 'ahi tia ka'ene navujaho taireve ari'amana.
'Ejakame ijara pu namahuna 'iamana.

6 Pu arename va'ajime arara kajino Godoni Ira mamaa kaji najahe 'ee ea
atama 'uniravi'inijijahija vejume maraniara.

Heroti Puruva Retiajina
(Matiu 14:1-12; Maka 6:14-29)

7 Heroti ka'ene 'ajoha'inijara uneka ka'ene renuji henajaho ea 'ahopo
ija 'wava Joni ku'o 'urinana 'wavuma henarena hu puruva rejumakame
niho'o jumana.

8Ea'aho'aija 'wavare Iraija ki'o 'unama roana 'wavume 'aho'a ija 'wava
Poropeti nitama 'waravi'inijara kd'o 'urina roana 'wavara.

9 Herotira ija 'iama Nara Joni oni himata ahatumahuta kaivo Ea ka'ene
iviamaa pinana 'uriju'e na hejukaho irarane? 'iamana. 'Enarena hu Jesu
ka'i 'ahau'e niri'i hinuna.

Jesura Ea Mapoka (5,000) Tuasamahajina
(Matiu 14:13-21; Maka 6:30-44; Joni 6:1-14)

10 'Enarena apasoru 'unama roe Jesu pura raka ka'ene vejajaho
'waravara. 'Ejume Hu pu aherame ara ka'ene Petasaita 'wavujino pu
pusumano va'ajivara.

111'Ejumakame ea mapoka kajipo henareja pu 'ararihia va'aLivara. Hu pu
lajorame 'ee aneja vene Godoni arijihuni vu'a 'warame 'ee ea ka'ene venae
maranihuna ura renajija vejume maraniara.

12 Vea va'o'irono ve'eme Huni ea iropu ropu no'o roe ija 'wava Ea ikija
irechamie arara ijino va'e 'iruma sarame ine 'ee notua. Ijihuni maijaho ike
kwaakaho savasakuna 'wavara.

13 'Enakavi'i Jesura ij4 'iama Jara 'iruma vajihe ija 'iamana. Pu eha vene
ija 'wava Nu kija no'one 'ee puretia iropu ijano navu. A ura rena'amajaho
nu va'e 'iruma 'imene roe ea kija vajihe ija 'wavara.

14 Parua niho'o mapoka mapoka'e (5,000) hijara. Hu Huni tisaiporu ija
'ilama '"Warave pu nia ani ani ea mapoka (50) ruha pini hije vu ruha pini ea
mapoka (50) hina apena va'a 'iamana.

15 Huni tisaiporu Hura 'warama ja'ina'e vene 'waravume pu asuma
hijara.

16 Jesura puretia iropune kija no'o 'eke akupi 'ahi nia niri'i Godiho
teamani 'wa'i kaivo tuachame Huni tisaiporua vajihume pu 'eke ea Kkaji
vajihara.

17 Pu ijjume td'amana. 'Ejume pu pwina ka'ene ti'avume irechavajaho
tuja iropu ropu no'o 'eke vejume itu'usahara.

Pitara Jesu Rona 'Waramajina
(Matiu 16:13-19; Maka 8:27-29)

18 Na'ii pini Jesuho huhusu Huni tisaiporua putumo hine siporua 'onana.
'Enuva'o Hu pu aporama ija 'iama Ja vwihajujaho ea mapokakija Na ea
irane 'wavure? 'iamana.

19 Pu Hu ij4 'wava Ea 'aho'a A Joni Papitisitana 'wavume ea 'aho'a A
Iraijana 'wavu'e ea 'aho'a A poropetia nitama hijajipo kd'o 'urine hinu
'wavura 'wavara.

20 lEnakaivo Hu pu aporama ija 'iama Ja ichd'ina vwihajo? Ja Na irana
rojo 'lamana. Pitara ija 'wama A Keriso ka'ene Godoni rena roajina
'wamana.

Jesura Ahia Apene 'Ee Kwahuniji Rone "Waramajina
(Matiu 16:20-28; Maka 8:30-9:1)

21 'Ejume Hu rurame ea pa'wara'avarono 'waramana.

22 Hu pu ij4 'ilama Ema Puni Harihijaho ea mama'ina 'ee Sikuraipia epo
veje haha ni'ima'ura hiame 'ee pu pataaro'eja. 'Ene pu Hu 'anae kwame
na'ia no'opisu namareje ku'o 'urihuna 'iamana.

23'Enarena Hu pu ij4 'iama Ea irara Nuni tuna'i ro'i ve'amajaho hu huni
oja makame mwe'a kakino huni uneunecha mapoka maki'i kaivo hu huni
korosia apene Nuni tina'i ro'amana.

24 Ea irara huni hiiji ori ni'ajara'amajaho huni hiijaho ranahuna.
'Ene ea irara huni hiiji Nunijihuna'e Godoni vu'a mai maiu'ini jihuna'e
rana'amajaho hu huni hia 'unanahuna.

25 Ei pini uneunecha ka'ene mwe'aka kehunijaho huna rerana'eje hia
nimaa nimai iji asina'ipisa hu maa iraka apeja'e?

26Ea irara Nunijihuna'e Na pataarorihe 'ee Nuniira pataaro'amajaho vea
ka'ene Emaa Puni Harihijara Huni harura 'ee 'ona oji'ina arira maijihipuni
harura 'ee Amoni harura vaji ro'amajaho hu 'u'o pataarohuna.

27 Na nimaa nimaa ja 'waravu. Ea ka'ene ja ike namijukija 'aho'a mai'o
pakwamasa'eje Godoni Ara roe kahuna 'iamana.

Ta'arohe Ani'ina Renajina
(Matiu 17:1-8; Maka 9:2-8)

28 Hura 'waramajaho na'ia iropu no'opisu pa'are'eme Jesura Pita ho Joni
ho 'ee Jemisi ho ijano aherame huri'a 'ahi siporua'e '0'i 'Tahaume va'ana.

29 Hu hine siporua'e 'o'eme Huni niura niho'o ta'arohe ani'ina rene 'ee
Huni ateha niho'o sajasa'ina'e 'ee hanaji'ina'e renana.

30 Ni'aha kwino ea no'ohe'i pu pu'imo namine vu'a 'wavara. Ea kajija
Iraija'o Mosisi una.

31Puniho'o hanana para'eme namine Hu huimo Hura raka ka'ene mai'o
Jerusaremi venareje vahunijihuni vu'a 'wavara.

32 Pita ho napuhwa pu'imo nii vahivume notuara'omo 'urine nia niri-
uni'eme Huni hanaji'ina 'ee ea no'ohe'i pu pu'umo namijajija kivara.

33 Ea kajija Hu raname va'eju'e Pitara Jesuho ija& 'wama Natohwe nu
mamaa vena ro hijara. Nu ara vene Eina One pina Mosisi one pina Iraija
ona'e vehuna 'wamana. 'Enakaivo hu nimaa raka ka'ene 'waramajaho
pavwihaji'i 'waramana.

_ 34Hu iji 'wara'eme 'imiti puni huri saturihume Huni pwehija niho'o tea
junamana.

35 IE'eme iji 'imitia vaja kajino ira rena rouma he'eme ija 'iama Ikaho
Nuni Hariha ka'ene Nara iji pijahujinakine Huni ira he'avara 'iamana.

36 'IEleme vu'a ka'ene hejajaho pa'are'eme Jesuho Huhusu iji naminana.
Ijihuna'e pu irano'a areme ira parasahareja uneka ka'ene vea kajino pu
kavajaho ea 'aho'a pa'waravara.

Jesura Paruisea 'Avena Sisei Rosamaji Vejume Maranajina
(Matiu 17:14-18; Maka 9:14-27)
37Tjihuni su'uha kajino huri'a are'i kaivo arihe ro'eme ea mapoka kajipo
roe Hu piunavara.

38 Heha! Ea pina ea rira kajino namine ija 'umena Najuhi'ine na A
jariravukune nuni hariha ike kama. Hu nuni hariha nikwinu'wina.

39Tke kama! 'Avena sisei kajara ajivu'e emaavaji'i 'unama apene onavu'e
mwe'i 'one kuchikuchivi'i ira sapa ani re'eju'e namuna. Hu majamano
veju'e hu hiamuna kaivo na'ia kwinu kwino paajima rurahuna.

40 Na Oni tisaiporua jarirame pura veje use'avarono 'waravura kaivo pu
areri pavejara 'wamana.

41 Jesura eha vene ija 'iama Panimaa roji'ina ka'ene ea sisemaakije
panimaa rojo? Na na'ia icharu ja pu'imo hi'ejo? 'Ene Na na'ia icharu ja
najaha apene va'ejo? 'iamana. 'E'ikaivo vu iji'a ea kajaho ija 'wama Oni
hariha ikino ahema roa 'wamana.

42 Hu sesamaa kajaho ro'eme 'avena sisea kajara 'anaa pi'onavume
mwe'i 'one kuchikuchimana. 'Ejume Jesura 'avena sisea kajaho
R/varavume lariha va'ume sesamaa kajaho marajumakavi'i omaha ma-

ana.

Jesura Kwahuniji Ku'o Nahama 'Waramajina
(Matiu 17:22-23; Maka 9:30-32)

43 Ea kajipo iji Godoni harura natohwa kaji kavajaho oja hwa'usahana.
Pu ea mapoka iji Hura uneunechaka mapoka ka'ene venaji kamareja oja
hwa'usaha'eme Hu Huni tisaiporua ija 'iama

44 Nara 'waravujaho niho'o parunami'avara. Emaa Puni Hariha apena
ea 'ahopuni ija tahi ranahuna 'iamana.

45 'lEnakaivo Hura 'warama jihuni maijaho mai'o ﬁahejara. Pura hehuni-
jaho vaji namujara juvumakame pu pahejara. 'Enakaivo pu tea junavume
paapovara.

Irara Natohwane?
(Matiu 18:1-5; Maka 9:33-37)
46 'IEnarena Huni tisaiporu puni vaja kajaho ea irara ni'ina 'wamareja
hine nakaravara.
47Jesura pu iraka ka'ene vwihajujaho kimarena sesamaa pina apena roe
Huni rori ranavume nami'eme ija 'iama
48 Ei pini Nunijihuna'e sesamaa ikera'ina hami 'aha'amajaho hu Naa'e
hami 'ahihuna. 'Ene ea irara Naa'e hami 'ahi'amajaho Godi ka'ene Naa'e
ranamiume rouji 'ajome hami 'ahaa avahuna. Ea irara ma'u'ua rena joni
vajakino hi'amajara ea natohwa rehuna 'iamana.

Ea Irara Ja Puumo Paninakaramujaho Jona
(Maka 9:38-40)

49 Jonira eha vena ija 'wama Natohwe nu ka'eme ea pina Oni ihi 'urahi'i
'avena sisea siomahume nu hu are'amarono 'waravara. Ijihuni maijaho hu
nd pu'umo pa'urahe onuna 'wamana.

50 Jesura hu ija 'wama Ja paki'eje tanu'ura'ava. Ijihuni maijaho ea irara
ja pu'imo paninakaramujaho hu ja pu'imo renuna 'wamana.

Sameria Vaji Ara Pini Jesu Pataarohajina
51 Hura vahuni vea nitura'eme 'urine aneja vene Jerusaremi vahuna
vwihaji'i hinana.
52 Hu iji va'amarono ea nimako irechamiume pu va'e Sameria opuni ari
uneunecha 'eke amairi'irono va'ajivara.
53 'Enakaivo ara kaji'urijija pataarohara. Ijihuni maijaho Hu Jerusaremi
va'ujihuna'e pu pataarohara.

54 IEjume pu iji kamareja Huni tisaiporu Jemisi'o Joni'o ija 'wava Nato-
hwe A ura rena'amajaho nu 'warave vena kahi akupa 'ahi rena ariha roe
purena'ena 'wavara.

55 'Ejume Hu aromakivi'i pu 'uraraha ijé 'iama 'Avena iraka sa'inijara
avanujaho ja mai'o pahena pakavu?

56 Jjihuni maijaho Ema Puni Harihijara roajaho emaa puni hia patiraku'i
'ahaume roana kaivo emaa'e ni'aji'i roana 'lamana. 'Enareja pu ari pini
va'ara.

Jesu Pa'arariha'iro 'Unama Savujina
(Matiu 8:19-22)

57 'Ejume pu 'unama toi va'eme ea pini Jesu ija 'wama Kwaa ichihichihi
va'amajaho na A hu'imo vuhuna 'wamana.

58 IEjume Jesura ija 'wama Achi'a mwe'i vaji ahejure 'ee uka nesa rukina
kaivo Ema Puni Harihijara ruha ka'ene nene 'ee siheria vena hihuna
pa'ana 'wamana.

59 'TEjume Hu ei pina ijd 'wama 'Ararihie roa 'wamana. 'Enakaivo hu
ija 'wama Natohwe ijinakune asinamie na marako va'e nuni oma apene
kwananavuma 'wamana.

60 'Enakaivo Hu ijad 'wama Ea ka'ene kwavi'ina kajaho maka'eje kwa-
masahuna kajipo apena va'e ranava kaivo a va'e Godoni arijihuni vu'a ea
'aho'a 'wara'amana 'wamana.

61 'Ejume ea pina 'u'o ija 'wama Natohwe na 'arariha'ejakine 'wive na
va'e kachihu nuna marako'a 'ajorame rouma 'wamana.

62 'IEjume Jesura ijd 'wama Ea irahipo aneja vene juara meji'i hine
majamano aroma niriujija niho'o Godoni 'unamijino vahuna areri pana
'wamana.

10

Jesura Ea Mapoka Irechamiume Va'ajina

1Jjihuni tina'i Natohwijara ea mapoka mapoka (70) iji pijihe ea no'ono'o
irechamiume pu urasahe Hura ara 'ee kwaa ka'ene rohunijino va'ajivara.

2 Hu pu ija 'iama 'Iruma mapoka marana navu kaivo ea ka'ene ijihi
'eke ahuma usehunijaho niho'o kwinu kwinuna. 'Enajihuna'e ja Natohwa
ka'ene 'iruma anesuri jihuni siporua 'ojakame Hura ea 'aho'a irechamie iji
'iruma kaji 'eka ahuma use'avara.

3 Heha! Va'ajiha! Na ja irechamiujaho areri sipia 'u'ua 'uanea puni vaji
irechamiu ja'ina'e irechamiu.

47Ja pausia pa'eke tuja pa'eke mumora hwana pa'eke 'ee ea 'unamutoa
pa'ajora'avara.

5Ja va'ajime ea 'ahopuni sei va'avajaho maraku'a 'ajorame ija 'i'avara
Matauvi'inijaho seikino ja pu'imo na'amana.

6 Ea ka'ene sea kajino hinujaho matauma hijujaho oja mahi'ina'e
re'amajaho ara 'u'o matauma hihuna ka'ene 'ajomajaho makave ijino hu
hu'iimo na'amana. 'Enakaivo pa'ana'e re'amajaho oni matauvi'inijaho
ku'o apene va'amana.

7 Iji sea kajino hiji'i 'iruma iraka ka'ene vaji'avajaho i'avara. Ijihuni
maijaho ea ka'ene kaukaraa veji'ina puni eha apejura. 'Ene ja paarihe sei
pini ajima ariha ajima ariha o'avara kaivo sea nikwinu hi'avara.

8 Ja ari va'eje ea irahipo 'ajorame 'iruma iraka'e joni una'i irechave
ki'avajaho i'avara.



Ruku 10:9 126 Ruku 10:23

9 Atakina ka'ene ara kajino hijujija veje maranie 'ee ea kajija ija 'waraha
Godi oni arijaho joni romai roana 'i'avara.

10 'Enakaivo ja ara pini va'eje pu ja pa'ajorave ki'avajaho va'e ma'aha
riri naminareje ija 'i'avara.

11 Nini mumora hari saina ka'ene amama navuIilija taireve ari'eje Godoni
ara nimaa nimai joni rori roana kaivo ja pataarohu 'i'avara.

121Enakaivo Na nimaa nimaa 'waravu. Vea ka'ene 'otua ve'avari veijaho
ea kijahija niho'o ni'ina ani'ina rehuna. Kwaa ka'ene Satami 'wavujino
renajaho asimareje niho'o ani'ina rehuna.

Ara Ka'ene Panimai Roji'inijihina
(Matiu 11:20-24)

13Ja ea ka'ene Korasini hine 'ee Petasaita hijujija eha sisea aEehuna.
Ijihuni maijaho Na joni ari uneunecha ea areri pavejura veju'ukame ja
panimaa roju kajihuna'e ja eha sisea apehuna. Na Taia 'ee Sairani ija'ina'e
ve'ipisa pu niho'o maraku'a puni sisea niaremamaa areva'a.

14 '"Ena'omo na nimai ja 'waravu. Vea ka'ene Godira mwe'akaki 'otua
venuni veijaho kwaa iha Taia 'ee Sairani ijija jara eha ka'ene ni'ima'ura
ape'avaja'ina'e paapehuna.

15 'Enakaivo 'a ja Kapeniami orakija ja ma joni haha kakino 'eka kahino
Godoni ari va'iro avajo? Ja niho'o kwaa ka'ene veni renuni kwaa ijino
(Hetisi) vahuna.

16 Fa irahipo joni ira he'avajaho pu Nuni ira hene avahuna. Ea
irahipo jaa'e pataarora'avajaho Naa'e pataarorihe avahuna. Ea irara
Naa'e pataarori'amajaho hu Godi ka'ene Naa'e ranamiume rouji pataarohe
avahuna 'iamana.

Ea Mapoka Ijipo 'Uname Temarasahi'i Roajina

17 Ea mapoka mapoka (70) ka'ene irechamiume va'ajija 'uname
mari'uvi'i ija 'wava Natohwe Oni ihi rejume 'avena sisesa nuni ira niho'o
hene vejara 'wavara.

18 ITEjume Hu ij4 'iama Na ka'eme Setani kahino akdpa 'ahi vea puna'i
pi'i'eme 'onana.

19Tke heha! Nara ja harura mihujihuna'e ja tapara 'ee suaka sisea ka'ene
amari hiju jihipuni 'ahi namihuna kaivo pu pavenae kwamasahune 'ee
naka mapoka ka'ene hijujija mai'o ja paruarahihuna.

20 'Enakaivo 'avena siseapo joni ira hene vejajihuna'e ja patea
mana'avara kaivo joni iha ka'ene kahi akupa 'ahi veju'e namujihuna'e
teamana'avara 'iamana.

Jesura Mari'umajina
(Matiu 11:25-27; 13:16-17)

2171ji vea kajino Godoni 'Avenijara vejume Hu teama'eme siporua 'one
ij& 'wama Amo ka'ene akupa mwe'a ijihuni Natohwiji'o Na teimani
'wavujihuni maijaho Ara uneunechakija ea ka'ene hene vwihaji'inijihija
nuhiume vaji navume pu pakavumakivi'i kasimaaru najahana. Amo Oni
ura ijaho ijara ura renana. 'Ejumakame A avanana.

22 'Enakaivo uneunecha ka'ene mapokijija Amora Nuni ija tahi
irechamana. Ijihuna'e eaka mapokijija Godoni Harihijaho pakama pahe-
jura kaivo Amora hena kamuna. 'Eju'e eaka mapokijija Amoho pakama
pahejura kaivo Hariahi kama henuna. 'Enakaivo Hariahi ura renujiru
Omaha najahuna 'wamana.

23'Enarame Jesuho aroma Huni tisaiporu kivi'i hemi ija 'iama Nia ka'ene
jara kivuke kihunijija merajihana.

24 'Enajihuna'e nitama poropetia 'ee kinia mapoka pu ura jara
kivuja'ina'e pu ki'iro 'ahiara vo pu niho'o areri pakivara. 'Ene pu jara heju
kaja'ina'e he'iro 'ahiara vo pu niho'o areri pahejara 'iamana.

Sameria Ora Ea Mamaijihuni Haa

25 'Enakaivo heha! Roia pini roe Hu vena ka'i 'ahaume ija 'wama
Najahi'ine na ichd'ina'e vene majama hihuna ape'ejo? 'wamana.

26 Hu ija 'wama Varapa vajijaho iraka'e vejare? A ichd'ina taha kamo?
'wamana.

27 'Ejume iji ea kajara eha vena ija 'wama
A oni Natohwa ka'ene Godiho ni'aha kwinu oni oja 'ee oni 'avena 'ee oni

harura 'ee oni vwihaijaho maho'o vaja'amana. 'Ene ara oni haha'e
vwihanu ja'ina ea ka'ene oni rori hijujija oja mi'amana 'wamana.

28 Hu ija 'wama Oni ehijaho niho'o nimaikune ija venareje a majama
hihuna ape'ena 'wamana.

291Enakaivo ea kajara huni 'unama'e amairia 'ahaume Jesuho apoma ija
'wama 'U nuni rori hinujaho irane? 'wamana.

30 Jesura eha vene ija 'wama Ea pini Jerusaremi rene Jeriko va'eme an-
uameji'inapo piunamareja hu apene 'anae 'ee ateha isokunahe 'anauva'o
ranavume ljino kwame ojaru 'oji'i namana.

31 Hu ija'ina ve'eme pirisiti pina 'unama kajihuna kajino vai'i kavu'e ea
kajaho navu kavi'i rori tatumahe va'ana.

321Unama kwinu'ina kajino ea ka'ene Rivai 'wavujaho ijihuna kajino roe
ea kajaho kamarena hu 'u'o nii tihi kakavi'i tatumahe rori va'ana.

33 IEnakaivo Sameria ora ea pini 'unama kajihuna kajino roe ea kajaho
kame hu niho'o temume oja tura'i 'ahaana.

34Hu huni va'e 'weru 'ee 'wainia usetie 'ee panesia hwamaharena apene
huni tonikia 'ahi raname va'e ni'tha pini raname 'ajoaha hinana.

35 Jjihuni st'uhijino hu monia oma no'ohe!'i sirirame iji ea ka'ene ara'e
'ajohi'ina kaji vajahana. Hu iji ea ka'ene ara kaji 'ajohi'iniji ija 'wama A
eakaho 'ajoha hi'amana. 'E'eje na ku'o 'unama roe ara huni hahi oni monia
ka'ene ato'aru'amajaho na eha mahuna 'wamana.

36 Jji'a ija 'wama A vwihanujaho iji ea no'opisu vaja kajino irara huni
romaijahune? 'wamana.

37'Ene hu ija 'wama Ea ka'ene hu numimajina 'wamana. 'Ejume Jesura
ija 'wama Va'e ija'ina ve'amana 'wamana.

Jesura Mata'o Meri'o Ki'irono Va'ajina

38 Pu va'ajime va'e ara pini use'eme napara iha Matara 'ajorame huni sei
aherame va'ana.

39 Huni 'u'ua iha Merina'omo hu Natohwi jihuni mumora rori asuma
hine ataa apusame Huni vu'a henana.

40 Mataho kaukara mapoka ka'ene hu venajara tukiravume roe Hu ija
'wama Natohwe nuni 'u'ua kaukara mapokakija maki'eju'e na nana-
sumano vejujaho A ichd vwihano? A hu 'warave roe na ni'ajihama
'wamana.

41 Natohwijara eha vena hu ija 'wama Mata Mata a uneunecha niho'o
mapoka'e hine vwihanare'e oja hianavu kavu.

42 'Ene uneunecha kwinu kwino mama'ina navu. 'Enakaivo nimaijaho
nikwinu'wina. Ijihuna'e Meriho 'unama nimaiji piunamana'omo niho'o
paapena ruvahuna.

11

Jesura Siporua 'Ohuna Najahajina
(Matiu 6:9-13; 7:7-11)

1 Na'ia pina Hu kwaa pini hine siporua'e 'onana. Hu 'ojume pa'are'eme
Huni tisaiporu pini roe ija 'wama Natohwe areri Jonira huni tisaiporu
najaha ja'ina'e siporua'e 'ohuniji najuha 'wamana.

2Hu ija 'iama Ja siporua ika'ina 'o'avara.

Amo Oni iha niho'o nimaa nimaa'omo A roa nu 'ajohua.

3Vea kwinu kwinu 'iruma ka'ene areri ihuniji vajuha.

4 Nuni sisea vwihania arema. Ijihuni maijaho nd 'u'o ea 'ahopo sisei
'ahtiujaho nu vwihanie arevura. 'Ene paaherume vena kivuri vajijaho
va'amana 'lamana.

5 Hu pu ija 'ilama Ja ei pini napura rukina'e re'ira'omo na'ia rira mu'oi
va'e ija 'wava'e napura nune puretia no'opiso vaji'irakine na tina'i oni
puretia eha vajahuna.

6 Jjihuni maijaho nuni napura kwaa jori rene roe iviamaa nuni sei roana
kaivo nara unekaka mahuna pa'ajihuna'e 'waravu 'wamana.

71E'eje oni napura kajara kahino sea vaji eha vene ija 'wa'ipisa Siuna
arema na vwicha nikume sesahu nu pu'umo ninejura'omo na pa'urine
uneunecha 'eka vajahuna 'wava'a.

8 Na jaa'e 'waravu. Hu pa'urine pureti pamaha kaivo a huni napuri roe
paju'ika'i hine jarimujihunihahi hu 'urine uneunecha mapoka ka'ene hu
ichdru ura renujaho vajaha'a.

9 'Enajihuna'e Na jaa'e 'waravu. Ja hine jari'avajaho vajihuna. Ja hine
sara'avajaho piunihuna. Ja hine 'ana'ana'avajaho tirausahuna.

10 'Ene ea irara jarimujaho hu 'ekuna. 'Ene ea irara samujaho hu
piunimuna. 'Ene ea irara 'ana'anaujaho jara'usahuna.

1117 ja omahwaha harihu jopo roe kija'e jarira'ipisa ja tapara'e vajiha'e?

121'Enavo pu 'u'ora kuha'e jarira'ipisa ja suaka vajiha'e?

13 'Enakaivo ja ea siseakija joni harihija swara mamai vaji'avajaho joni
Oma ka'ene akupa 'ahi hinuji jari'avajaho Hura Huni 'Avena mihuna
'lamana.

Jesune 'Ee Pierisiparu
(Matiu 12:22-30; Maka 3:20-27)

14Hu 'avena sisea ka'ene ira pa'waravi'inijaho 'waravume 'e'una va'eme
ema kajaho aneja vene ira 'waramana. 'Ejume ea mapoka kajija niho'o oja
hwa'usahara.

15Ea 'aho'a ija 'wava Ea ikaho Pierisaparu 'avena sisea puni natohwijara
harura mahu'e 'avena sisea 'waravu'e usevu 'wavara.

16 'TEjume ea 'aho'a Hu vena ka'i 'ahiume 'ejahae ija 'wava Veje aacha
pina akupa 'ahi rene roa kava 'wavara.

17 'Enakaivo Jesura iraka ka'ene pura vwihajajaho nikimarena ija 'iama
Kwaa ara irahipo irecharame va'e nia ani ani hine 'arahi'i hi'ipisa
pa'areja'a. 'Ene ara irahipo ahaama hi'ipisa ariha pa'areja'a.

18 'Enajihuna'e Setanira ahaama hi'ipisa huni kwaa arijaho ichd'ina'e
namija'e? Ijihuni maijaho ja ija 'wavo Na Pierisiparu oni iha 'ahi 'avena
sisea 'waravu'e usevu 'wavu.

19 IEnakaivo ja vwihajujaho Nara Pierisiparu oni iha 'ahi 'waravu'e
'avena sisea usevu 'wavu kaivo joni harihija irahuni iha 'ahi 'waravu'e
usevure? Ijihuni hahi pura joni 'otua vehuna.

201'Enakaivo Nara 'avena sisea ka'ene 'waravu'e usevujaho Godoni ijijara
reju'e avaujaho Godi oni arijaho ni joni roana.

21Ea ka'ene harura rukinijara huni ara juha hajaa vene 'ajohujaho huni
kukua mamaa navura.

22 'Enaka'i ea ajisina huni ajira asimajara roe 'anae huni juha hajaa
ka'ene hura 'eke tarera veji'i hinujaho 'etujahe huni kukua vajusarama
'ekura.

23 'Enakaivo ea ka'ene Na hu'imo parenujaho hu Nuni pwina pana. 'Ene
ea Na hu'umo parene ea nianaujaho hu veju'e pu jirijiri varanavura.

'Avena Sisei Kui'o 'Unama Roagjina
(Matiu 12:43-45)

24Vea ka'ene 'avena sisea emahuni haha 'ahi hinujara ru'e'unujaho hu
va'e kwaa toa pa'ajino va'e ojuta hwehuna samujaho pakamuna.

25 'Enare'e hu ija rohune Na ku'o 'unama va'e ruha ka'ene nara hijujino
va'uma. Hu 'unama vai'i kavu'e ruha kajaho ea pahiju kaivo tua 'anae
amairiana.

26 'Enareje hu va'e napuhwaha 'avena sisea 'aho'a iropu no'o ajisinijija
aherama roe iji hihuna. 'Ena'avo maraku'ijaho eakaho sise'i hinana vo
iviamaa sisei maa hina parahuna 'iamana.

Temara Nimaijina
27 Jesuho ija 'warame pa'are'eme napara pini ea rira kajino 'urina ira
ajira ija 'umena Napara ka'ene Aa'e nahenae 'ee A musa vajahajaho Godi
merajahana 'umenana.
28 'Enakaivo Hu ija 'wama Ea ka'ene Godoni vu'a hene vejujaho ijihija
Godi merajihuna 'wamana.

Emapo Areri Pavejuji Veja Ka'irono Mi'imi'ivajina
(Matiu 12:38-42)

29 Ea mapoka kajija Huni rora kajano ani re'eme Hu aneja vene ija 'iama
Ja ea ka'ene iviamaa 'urijakija niho'o sisea. Ja aacha sarama 'warivu kaivo
aacha pina pamihuna kaivo Jona oni aachajiruna.

30 Areri Jonara Ninava opuni aacha renaja'ina'e Ema Puni Harihijaho
iviamai ea ka'ene hiju jihipuni aacha rehuna.

31 'Ene vuku'o vea ka'ene Godira 'otua ve'amani veijino vea va'e
'onu karo'i puni kwinia ka'ene hinujara Godoni una'i ja pu'imo namine
namahuna. Ijihuni maijaho ike kwinia karo'i kwaa jori hinujaho roe
Saramanira kora mamaiji 'waravume henana. 'Enakine heha! Ea ka'ene
Saramani asimani eijaho iviamaa iki joni vaji hinu.

32 'Enakaivo vea ka'ene Godira 'otua ve'amani veijino ea ka'ene Ninava
orijija pu Godoni una'i ja pu'imo namine ja namahuna. Ijihuni maijaho
Lonara najahaji pu hena nimaa ronareja puni sisea arevara. 'Enakune

eha! Ea ka'ene Jona asimani eijaho iviamaa iki joni vaji hinu.

Haha Huni Hangaji'inijina
(Matiu 5:15; 6:22-23)

33 Ea pina naheha pa'ene si'uara vaja irechavu'e navura kaivo pu icha
ka'ene naheha'e 'unamiuji 'unavu'e ea mapoka kavi'i roa ajivura.

34 Hahijihuni naheha ijaho niijina. 'Ena'omo joni nia kajara marana
paranujaho joni hahaka mapokijaho maho'o hanana paranuna. 'Enakaivo
joni nia sisera'amajaho joni hahaka mapokijija maho'o nutuma nahuna.

35Joni haha vaji hanaji'ina ka'ene namujaho paveje nutuvi'ina re'amana.

36 Joni haha mapokijaho hanana na'i kaivo pina panutu'ipisa niho'o
natohwa'e hanaja'a areri ja naheha 'ena irechavu'e namare'e hanana
paraju ja'ina'’e reja'a 'ifamana.

Jesura Parasia 'Ee Varapa Tamana Najahi'iniji Namahajina
(Matiu 23:1-36; Maka 12:38-40)

37 Hu ijaho 'waravume pa'are'eme Parasia pini va'e huni sei 'iruma
i'amarono ona 'waramana. Hu va'e 'aijua rori asuma hine 'iruma i'i
lahaume venana.

38 IEleme Parasia Jesu ka'eme Hu Huni ija paso'i ijume kamarena hu
niho'o tatamana.

391Ejume Natohwi hu ija 'wama Parasia kapusia 'ee tevua huraru sovura
kaivo joni vajijaho niho'o nesa 'ee sisei ani rene navura.

40 Vwiha pa'akije ' Godi ka'ene hura venajaho vaja 'u'o pavenane?

411Enakaivo joni vaji iraka ka'ene navujaho ea ka'ene uneunecha pa'ajihi
vajihakame joni uneunecha mapokakija mamai reja.

42 'Enakaivo Parasia joni eha sisea niho'o ni'ima'ura namu. Ijihuni
maijaho ja taisia ka'ene Godi vajahajaho senisia 'ee siaa ani ani'ina
juasi'i navujija vajihura kaivo ja 'unama maijaho pataarohe 'ee Godi oja
pamahura. 'Enakaivo ikaho uneka ka'ene ja veji'i ea 'aho'a paasinamihune
sa'ina avajura.

43 Ja Parasia joni eha sisea niho'o ni'ima'ura namu. Ijihuni maijaho ja
Sinakoku vaji una'i ikikami hihuni tiniji ura renaura. 'Ene ja maketia vaji
emaapo pu ja 'ajorahuna'e ura renaura.

44 Joni eha niho'o sisei namu. Ijihuni maijaho ja areri eucha ka'ene ea
savaji pahena paki'i kaivo ijihuni toi 'urahoju ja'ina veju 'wamana.

451Ejume roia pini eha vene ija 'wama Najahi'ine A ija'ina'e 'warumujaho
nua'e 'uraruhe avanu? 'wamana.

46 'Enakaivo Hu ija 'iama Ja roia 'u'o joni eha sisea niho'o ni'ima'ura
namu. Ijihuni maijaho ja ea ahija mama'ina vaji'i kaivo ni'ajihe iji 'unira
lurihuna pana.

47 Joni eha niho'o ni'ima'ura namu. I[jihuni maijaho ja eucha
?avarasa'ina poropeti epuna vejura kaivo emahu jopo 'aniume kwamasa-

ara.

48 Joni amuhipo poropetia ka'ene 'aniajaho ja nihena kimare'e pura raka
ka'ene veja kajaho nijina 'wavu. Ijihuni maijaho ja hine puni eucha amairie
veju.

49Tjihuni hahi Godira Huni vwiha vajijino ika'ina 'warumana. Nara Nuni
poropetia 'ee apasoru irechamie vu'akame ea 'aho'a pu 'anie kwamasahe
'ee ea 'aho'a ruarahuna.

50 'Enajihuna'e ea ka'ene iviamaa 'urijajipo vea ka'ene mwe'a'e aneja
vejajino rene poropetia 'aniajihuni eha apehuna.

51Eporu ka'ene ea aririjihuni 'aa arihaji rena roe Jakaraia oni 'aa ka'ene
Temiporu 'ee swasa vejuri 'aijua rira mu'oa kaji 'anaji ro 'e'unana. Na ja
'waravu. [jihuni eha ijaho eaka iviamai hijukipo apehuna.

527Ja roia joni eha sisea niho'o ni'ima'ura namu. Ijihuni maijaho hena
kahuni kiijaho ja apena ruva'ara kaivo ja 'u'o pava aruvara. 'Ee ea 'aho'a
ka'ene va'e aru'i vejajaho ja tanuvara 'iamana.

53 'E'leme Hu ara kajaho are'i va'ajaho Sikuraipia 'ee Parasia Jesuho
niho'o apene 'urarahe uneunecha mapoka'e ani ani'ina apovara.

54 Jjihuni maijaho Hura unenu'u pina sisea 'waravakame Hua'e apena
nama'irono avajara.

Aroaroti Namijuji Ronarena Jujuvua 'Waramajina
(Matiu 10:26-27)
1Ea mapoka'e Huni rora kajaho ani rene ajime ateji tauta'aravi'i hi'eme
Hu Huni tisaiporu amura Peresi rone ija 'iama Ja hami Parasia puni isitia
ki'avara. Ijihuni maijaho pu ira'asina.
2Uneunecha mapoka ka'ene vaji navu'e ea mapoka pakivura'omo tina'i
samahirahuna. 'Ene ea mapoka hemi navujaho ni'i ni'i hena kihuna.
3Vu'airaka ka'ene nututi jahejajaho ja samaumai 'wara'avara. 'Ene vu'a
ka'ene sei vaji koravajaho ja ata huri namine 'ume'avara.

Ird Juhahunijina
(Matiu 10:28-31)
4Ehu nune Na nimaa ja 'waravu. Ike haha huriji erapo 'anaa kwahuniji
ja ju'ava. Pu areri ijihuni tina'ijaho unenu pina pavehuna.
5'Enakaivo ja ird juhahunijaho Na ja 'warahuna. Godi ka'ene areri 'anaa
kwavakavi'i pi'onama'e veni vahuniji juha'avara. I'a Na ja 'waravu. Hua'e
juha'avara.
6 'Enakaivo "0 ea uka iropu ma'u'u maa toia no'o 'imejure? 'Ena'avo
Godira iji uka ma'u'u maa kajija hena ki'eju'e hijura.
7'Ene iji joni humata sapasa icharo namujaho Hu nihena kamu. 'Enakune
ja paju'avara. Ijihuni maijaho jara uka ma'u'u maa kajija asitahara.

Keriso Nimai Rone 'Warahuna Ho Pataarohunijina
(Matiu 10:19-20, 32-33; 12:32)

81Ena'omo Na nimaa ja 'waravu. Ea irara Na ronareje ea mapoka puni
una'i 'wara'amajaho Emaa Puni Harihijara 'u'o ea kaji rone kahino akupa
'ahi Godoni 'ona oji'ini jihipuni una'i nahama 'warahuna.

9 'Enakaivo ea irara Na hemihareje ea 'aho'a panaja'amajaho ea kaji 'u'o
Godoni 'ona oji'ini jihipuni una'ijaho panahama 'warahuna.

10 'Ene ea irahipo Emaa Puni Harihi jihuna'i ira sisea 'wa'avajaho puni
sisea vwihanie arehuna kaivo Godoni 'Aveni jihuna'i sisea 'wa'avajaho Hu
niho'o puni sisea pavwihana arehuna.

11 'E'eje pu ja 'eka va'e Sinakoku 'ajohi'ina 'ee ea mama'ini jihipuni
una'i nama'iro va'a ki'avajaho vu'a raka ka'ene 'warahunijaho oja pahi-
ana'avara.

12 Jjihuni maijaho iji vea muka kajino iraka ka'ene jara 'warahunijaho
Godoni 'Avenijara naja'eje 'warahuna 'iamana.

Uneunecha Rukima'ura Ka'ene Puruva Reji'inijihuni Haa

13 Ea pini iji ea rira kajino ijd 'wama Najahi'ine nuni poka 'wave nuni
aachia ka'ene nuni omijara irechamaji ahaama nuna vajihama 'wamana.

14 Hu ija 'wama Ea ikera! Ea irara Na joni 'otuae hehuna iji pijihane?
'wamana.

15 Hu pu ija 'iama 'Unama ani ani'ina ka'ene niho'o ituname urarena
parajujija hami 'ajohe ki'avara. Ijihuni maijaho ema ijihuni hiijaho kukua
mapoka ka'ene huni navujipo reje hihuna pana 'iamana.

16 'Enarena Hu ike haakaho 'waramarena pu ija 'iama Ea 'iruma niho'o
mapoka ani reji'ini jihuni mwe'i soa savu'e juara 'urina paranana.

17 Hu hine hu husumano vwihanu va'o ijd rona Nara nuni 'iruma'e
irechahuni ruha itu'ona paranana'omo na ichd ve'eju ronana.

18Hu ija rona Na ika'ina'e ve'eju. Na nuni ara tirasame mama'ina'e vene
ijjino nuni 'iruma 'ee kukua 'aho'a irecha'eju ronana.

191Enarena hu ori'ini ijd rona Na niho'o ea teamanima paraji'ina renareje
na hi'eju. Na uneunecha ka'ene juara mapokijino ura renia parahunijaho
'ekuta. 'Enajihuna'e masuani hine 'iruma ine 'ee toa kisina ine teamani'eje
hi'eju ronana.

20 'Enakaivo Godira ijd 'wama Ike niho'o vwiha pa'akera. A iviasi
na'iakino kwa'amajaho ea irara ike kukua ka'ene ara irechama hinujaho
'eka'ena 'wamana.

21 'Enajihuna'e ea ka'ene mwe'a kakino uneunecha mapoka rukina
renujaho hu Godoni una'ijino areri uneunecha pa'ana'e renuna.

Godi Nimaa Vetihunijina
(Matiu 6:25-34)

22 'Enarena Hu Huni tisaiporu ija 'iama Na ja 'waravukune jara ichd'ina
hihunijaho pavwiha'avare 'ee ika'ina pavwiha'avara. Nu 'iruma iraki i'eja
pavwiha'avara. 'Ene joni haha ika'ina pavwihana 'wahuna.

23 Nu iraki nini haha nuha'ara'eja? pa'wahuna kaivo iji 'iruma kajara
venuakame majama hihuna pane 'ee ateha kajara venuakame majama
hihuna pana.

24'Enakune ikaho vwihaha. Uka ka'ene jaijasaha oju kare kiha. Puniho'o
puni 'ina pa'one 'ee puni 'iruma pa'eke rira kwino ahuma irechavu kaivo
Godira 'iruma vajihu. 'Enakaivo jara uka niho'o asitaha parajara.

25 Ja ea irahipo hine vwihananavi'i temuka ape'avajaho ' iji temuka
kajara veje joni hia vea pina ku'o huri ranave hi va'eja?

26 {? uneunecha ma'u'umai areri pave'avajaho ja irakijihuna'e une-
unecha 'aho'akija vwihajo?

271ke heha sinara ka'ene nechi orijija ma'opuipo 'urijura kaivo pu opuina
harura pavene 'ee opuina majikaria pamarasahura. 'Enakaivo Na nimaa
nimai ja 'waravu. Saramaniho nitama huni haha sarira 'enana kaivo
iji hura sarira ka'ene 'enajaho areri sinara huni nia vaja'e kimuja'ina
paasimana.

28 'TEna'omo Godira sinara ka'ene iviasi mai'o navura'omo niari ato'uve
veni rehunijija 'ajoha'amajaho Hu iché'ina'e ja 'ajohahuna vwihajo? Ema
ka'ene joni nimairoa ma'u'umaakije!

29 'Enakune jara 'unama ka'ene 'iruma 'eka ine 'ee toa ihunijaho pahine
sarame vwiha'avara.

30 Tke uneunecha kijahija ea ka'ene kwaa ara mapokakino hijujija
hina saravura. 'Enakaivo joni Oma ka'ene kahi akupa 'ahi hinujara
uneunechaka mapoka ka'ene ja pivusahujija nihe paranuna.

31 'Enakaivo ja maraku'a Huni ara 'unamiji 'ee Huni 'unama ka'ene
ari.r.rkllaiji saravakame iji'a uneunechaka mwe'akaki jara pivusahujaho Hura
vajihuna.

Akutpa 'Ahi Kukua Rukina Rehunijina
(Matiu 6:19-21)

321Enakune eakije niho'o patea juna'avara. Ijihuni maijaho joni Omijaho
ura rene teamama para'eju'e Huni arijaho ja mihu.

33 Joni uneunecha 'eke 'imenareje monijaho ea ka'ene 'iruma pa'ajihi
vajiha. Ja ojono tuja ka'ene panapavi'iniji 'eka'avara. 'Ee joni uneunecha
kahino akupa 'ahi irechave ea panesi eke kapura pa'uhusa'avara.

34 Joni uneunechaka mamaa kajipo na'avari tinijikano joni oja 'ee
vwihijaho 'u'o iji nahuna.

Pwea 'Aiha Veji'ine 'Ee Amairiaravi'inijina

35Ja joni kukua same amairiarama parane joni naheha 'ena pijinamie
hana'eje hiha.

36 'Ene areri pwehwapo puni natohwijara ea mai'o napasi nejuji-
hipuni sori va'ana'e ro'amarono 'ajoha hijuja'ina. Hu roe vwicha
'lana'ana'amajaho pu vwicha ni'aha kwino tirasamahuna.

37 Pwea ka'ene puni natohwijara kd'o 'unama ro'amarono amairiarame
'ajaha hijujija niho'o teamana'eju'e hiju. Na nimaa nimai ja 'waravu. Hu
huni ateha apusame 'warave asuma hi'eje hura 'iruma 'eke vajihe ihuna.

38 'IEna'omo Hu na'ia rimai ro'ena 'aho su'usu'u vea aharasa'amaji
ro'amajaho pwehwaha ka'ene niamairiarame areri rena hijajija tea-
manahuna.

39 'Enakaivo ja niheju sea anesurijara he'eje nesa apeji'inijara vea muka
irakiji roe nesa ape'iro'ipisa hu tanurahakame hu paroe huni sea ruarahe
nesa apeja'a.

40 Jjihuni hahi amairie nirisave areri rena para'eje 'ajaha hi'avara. Vea
muka ka'ene Ema Puni Harihijara rohunijaho ja pakame paheji'inakune ija
ve'avara 'iamana.

Pwea Ka'ene Uchaha Pa'aji'o Uchaha Rukiniji'o Puni Vu'a
(Matiu 24:45-51)

41 Pitara ija 'wama 'U Natohwe A nuda'e haakaho 'warumu 'uho eaka
mapokakihi 'waramo? 'wamana.

42 Natohwijara ija 'wama 'U pwea irara pasevi'ina 'ee vwiha hami
vwihaji'ine huni natohwijara huni pwea 'ajohe 'iruma vea 'ahi areri
vajihuna'e ranamane?

43 'Enareje pwea irara kaukaraa kaji hine veji'i hi'eje vea ka'ene huni
natohwijara ro ka'amajaho hu merajahuna.

44 Na nimaa nimai ja 'waravu. Hu ranave huni kukua mapoka Kkajija
maho'o hura 'ajohuna.

45 'Enakaivo pwea siseijaho hu oja vaji ika ronu nuni Natohwijaho
paro'eju'e 'aha jora renu ro'ika'i aneja vena huni pwea parui napari 'anie
'ee 'iruma ma ina hine 'ee toa sisea ine nana'ena.

46 IEne Hu hine iji ve'i kaivo pavwihane pave'eje Huni Natohwijaho ro
'e'uhuna. Vea muka ka'ene Hura rohunijaho pakame paheji'ina. 'Enareje
Hura heha eha mahareje ranave ea ka'ene ira'asini jihipuni tini ijino
vahuna.

47 Pwea ka'ene huni Natohwijara 'waramujaho henareje paamairiarava
'aho huni natohwijara iraka ka'ene 'waramuji pavenajaho niho'o 'aha
mapoka hijahuna.

48 IEnakaivo pwea irara uneka sisea ka'ene hu puruva re'eme venana
re'amajaho eha ma'uako apehuna. Ea irahija'e uneunecha mapoka
vaji'amajaho hu areri vajiha kaja'ina'e 'ekahuna. Ea irara niho'o mapoka
mﬁpﬁka'e vajihujaho ea kajaho areri vajiha kaja'ina'e mapoka mapoka
'ekahuna.

Jesura Veju'e Ahaavura
(Matiu 10:34-36)
49 Na mwe'akake veni 'ena apena jae re'amarono routa. 'Enakaivo
iviamai kakaro re'ipisa areri rena paraja'a.
50 Na vea kisini vaji va aruhuna namu. 'Enajihuna'e iji hine vwihajujaho
nuni oja ahisina'e renuna'omo ijara ro pa'arehuniji kavi'i hiju.
51Ja vwihajujaho Na matauma hihuniji apene iki mwe'i route? Na nimai
ja 'waravu. Matauvi'ina pana kaivo Na ahaama hihuniji apena routa.

52 Iviamaikaka renareje kachi'ina iropu re'avajaho no'opisu 'urine
no'ohe'i irechamia va'e no'ohe'i 'urine no'opisu irechamia vai'ina rehuna.

53 Omahi hariaha ninave 'ee hariahi omaha ninave 'ee oahi 'apajaha
ninave 'apajahi oaha ninave sasahi sasaha ninahuna. 'Eje pu ahaama
hihuna 'tamana.

Veiji Hena Kahuni Vu'a
(Matiu 16:2-3)
54 Hu ea mapoka kajija ija 'iama Ja 'imitia ka'eju'e vea 'onuja'i savu'e
kavujaho ja ni'aha kwino ija neha pi'i venu 'wa'eju'e neha pinuna.
551Enakaivo ja he'eju'e asiasia kama'ahuni rene ikikahi 'anau'e hejujaho
vea 'e'ui venu 'wa'eju'e vea 'e'ununa.
56 Ja ira'asinakije! Ja akupa 'ee mwe'a kimare'e ijihuni maijaho
'waravura kaivo "1 ja iviamaa iraka ka'ene rejujaho pakivo?

Ea Ka'ene Onuna'i Sena Venuji'i Amairina’amana
(Matiu 5:25-26)

57]Ja irakijihuna'e ojono irakijara nimaijaho pa'eke mina vene kivo?

58 IEne ei pini a 'otua veta'iro vejakame ja no'o 'unama toi va'avajaho
ja hu hu'imo 'wame amairi'avara. Ijihuni maijaho hu a apena va'e
lotua veji'ina natohwi jihuni ija tahi ranamaa ve'enakune. 'Ejakame iji
lotua veji'ina natohwa kajara hirisima mihakame pu apena va'e tipura
ranamahuna.

59 Na nimai ja 'waravu. Ja iji pu pu'iimo pa'wame amairi'avajaho ja iji
tipura kajino hinu va'o 'imeja pa'are'eje iji roe samai usehuna 'iamana.

13

Joni Sisea Are'avajiana Vo Kwamasahuna

1 Vea kajino ea 'aho'a ijino hijara'omo pu Jesuho ija 'wava Karari ora
'aho'a hine Godoni swasa'e ve'eme Pairatira 'anie puni 'aa swasa ka'ene
pura vejajihuni toi ahumana 'wavara.

2 'Ejume Hu eha vene ija 'iama Ja vwihajujaho Karari ora ikihi puni
siseijara vu Karari 'aho'a puni sisea asitaha raka?

3'Enakaivo Najaija 'iavo Pana! Ja joni sisea pavwihane ta'arohe nahama
'wara'avajaho ja 'u'o ija'ina'e kwamasahuna.

4 'Enakaivo ja vwihajujaho ea 'aho'a (18) ka'ene Sairoami ari 'aume
laniume kwamasaha jihipuni siseijara ea ka'ene Jerusaremi hijujihipuni
siseijaho asitahane? 'lamana.

51'Enakaivo Na ja ija 'iavo Pana! Ja joni sisea pavwihane ta'arohe nahama
'wara'avajaho ja 'u'o ija'ina'e kwamasahuna 'iamana.

Tavo'a Ka'ene 'Ina Pa'ajina

61Enarena Hu haakaho 'waramarena ij 'iama Ea pina tavo'a huni juasi'i
'onavume naminuna'omo hu va'e maa 'eka amena i'i 'ahau'e va'ujaho mai
parenuna.

7 'Ena'omo hu huni juara'e 'ajohi'iniji ij4 'wama Na juara no'opisu
'ina 'eka'irono saravuta kaivo pina paapejuta. Ijihuni hahi mwe'a'e
nisamukune vwina pi'onama 'wamana.

8 'Enakaivo ea ka'ene juara kaji 'ajohi'inijara ija 'wama Natohwe!
Maka'eje juara kwinu namijakame Nara 'Usia aneja kajino irechavakame
mara'amana.

9 'Ejakame juara pinijino tavo'akara maa re'amajaho mavarasa'ina'e
rehuna kaivo maa pare'amajaho vwi'eju 'wamana 'iamana.

Sapati Jesura Napara Tupa Irivi'ina Vejume Maranaajina

10 Na'ia pina Jua puni Sapatia veijino Jesu Jua puni Sinakoku vaji hine
najahana.

11'E'eme napara pina juara mapoka (18) 'avena sisei vejume huni tipa
nivunama navukame arini namina ohuna areria pana.

12 'Ejume vea ka'ene Jesura kamarena 'umejume roume ija 'wama
Napara karere oni atama iviamaa maranau 'wamana.

13 'Enarena Huni ija haha 'ahi ranavume ni'aha kwino huni tipa arira'e
rejume Godi ta'arohana.

14 'Ejumakame ea natohwa ka'ene Sinakoku 'ajohi'inijaho Jesura ea
vejume Jua puni Sapatia veijino marajumakame ajimana. 'Ejume Hu ea
kajihi ija 'iama Ja na'ia iropu kwinu vajijino kaukaraa vehunakune ijino
roajivakame veje marania'a kaivo Jua puni Sapati veijaho paro ve'avara
'lamana.

15 1Ejume Natohwijara eha vene ijd 'wama Ea ira'asinakera ja ea kwinu
kwino Sapati veijino joni toniki 'ee purumakau toa hu'ipisa ja Sapatia
vea'omo parasame ahema apene va'e toa maha ija'a raka?

16 'Ena'omo iviamaa ike Eparahami oni 'apajakaho Setani rosavu'e juara
mapoka (18) pa'arenajaho hu areri Sapati veakaho paveje mara'ena?
'wamana.

171Enaka'i Hura eha ka'ene 'waramajara vejume ea ka'ene Huni nakijija
junamana kaivo ea mapoka'e Hura uneunecha ka'ene venajihi kimareja
teamanavume mari'uvara.

Kwava 'Ina Huni Haa
(Matiu 13:31-32; Maka 4:30-32)
181Enajihuna'e Hu ij4 'iama Godoni arijaho ichdine? 'U Na Godoni arijaho
irakijino mina veji'i 'warahune?
19Godoni arijaho areri kwava 'ina sa'ina. 'Ena'omo emai apena va'e huni
juasi'i 'onamana. 'Ena'omo riamare'e niho'o icha natohwa'e reju'e ukapo
roe ijihuni anuama 'ahijino nesa vene hijura 'iamana.

Isitia Huni Haa
(Matiu 13:33)
20 Hu ku'o ija 'iama Na Godoni arijaho irakijino mina veji'i 'warahune?
21 Tjaho areri napari isitia ka'ene harava 'eke puretia venare'e
'onahukame hwena ajivuja'ina 'iamana.

Vwicha Ma'u'uijina
(Matiu 7:13-14, 21-23)

2|2 Hu ara mama'ina 'ee ma'u'umaa ijino najahi'i Jerusaremiva'i 'ahaume
va'ana.

23 IE'eme ea 'ahopo ija 'wava Natohwe ea makwinu kwino majama
hihuna apehuna raka 'wavara. 'Ejume Hu ij4 'iama

24 Na nimai ja 'waravukine hami hami vena kamareje vwicha ka'ene
niho'o ma'uatituijaho va'e aru'avara. Ea mapoka'e aru'i 'ahie vehuna
kaivo mai'o areri parenahuna.

25 'Ejume sea anesurijara 'urine vwicha kuna'eje ja ma'ahi namine
vwicha 'ana'anae ija 'wahune Natohwiji vwicha tirasamuha 'wave anesuri-
jara ija 'iahune Na ja suja. Ja ichihi rene roajivajaho na pahena pakivu-
rakune 'iahuna.

26 'Ejakame ja ijd 'wahune Nu oni una'i 'iruma ine 'ee toa ijura. 'Ee a roe
nuni ari ma'ahi vu'a najuhuna 'wahuna.

27 'Ejakame Hu ku'o ij4 'iahune Ja ichi rene ro'ajaho Na suja. 'Enaktne
ike sisea veji'inikije usema va'ajiha.

28Ja ruha ka'ene niramarume uﬁ)(aja ja'i'uji'i nahunijino hiji'i Eparahami
ho Aisiki ho Jekapi ho 'ee poropeti ki'eje Godoni ari 'uraha oja kihuna kaivo
jajasu ato'aruma'e usehuna.

29 Ea ka'ene vea ajimuja'i hijura vea 'onuja'i hijura kama'i hijura 'ee
kaha'i hijujipo roe Godoni ari 'iruma ine hihuna.

30 Heha! Ea ka'ene iviamaa tuchamai rejujija urasahuna 'ee ea ka'ene
urasahujija tichamai rehuna 'iamana.

Jesura Jerusaremi Oja Mahajina
(Matiu 23:37-39)

31 Vea nikwinu'ina kajino Parasia 'aho'a Jesuni roe ija 'wava A iviamaa
ikaho are'i kaivo kwai pini va'amana. Ijihuni maijaho Herotiho A 'ana'i
'ahaukuna 'wavara.

32 'lEjume Hu ija 'iama Va'e 'ua nea kajaho ija 'waraha. Na 'avena sisea
siome ato'aruma'e 'ee atama ani ani'ina'e iviasi ea veju'e maranie 'ee niara
'u'o venareje nitui Nuni kaukaraa pa'arehuna.

33 'Enakaivo iviasi aneja vene va'ira'omo niari 'unamutoi va'iri nitui va
'le'uhuna. Ijihuni maijaho Eoropetia kajaho samaumaa pa'anaahuna kaivo
Jerusaremi vaji 'anae kwahuna.

34 0o Jerusaremi ore Jerusaremi ore jara poropeti ka'ene irechamiume
joni vu'ajija 'aniume kwamasahare 'ee ea 'aho'aka irechamiu'e joni
va'ajaho muni 'aniume kwamasahara. Na'iaka mapoka kikano Na ura joni
sesamaa aherame rira kwino irecha'i 'ahiuna. Areri 'u'orapo 'u'uhwaha'e
huni taha vaji irechavu'e ahuma hijuja'ina'e ve'iro vejujaho ja niho'o ura
parenaura.

35 Heha! Joni ara kajaho josu pare'eje ranave savasa rehuna. Na ja
'waravu. Ja Na niho'o pakimu va'u'e iji'a ja ika'ina 'wahuna. Natohwiji-
huni iha 'ahi ea ka'ene roujaho merajaho 'wahuna 'iamana.

14

Sapati Jesura Atakina Vejume Maranajina

1 Sapati vea kwino Jesuho Parasia ea natohwa pipuni sei 'iruma'e i'i
lahaume va'eme ea mapoka'e Hu 'ajohareja vevirinavara.

21E'eme ea pina ka'ene haha hweji'inijara Huni una'i hinana.

3Jesura eha vene roia 'ee Parasia ij4 'iama Mosisi oni tamana ea Sapatia
vei veje maranihunijaho areri rehuna 'warumana ho pane? 'iamana.

4 'Enakaivo pu ira pa'waravume Hu ea kajaho vejume marajumakavi'i
ranavume va'ana.

5'Enarena Hu pu ij4 'iama Ea pipuni harihina ho purumakaui Sapati vei
'ma'oi o'ipisa ja ea pina pava'e 'enapi ranava'a raka? 'iamana.

6 'Enakaivo pu ijihuni eha areri pa'waravara.

Masuani Hine 'Ee Ea Hami 'Ahihunijina
7 Vea ka'ene Hu kivume ea ka'ene 'waravume roajipo ruha mamaa
ka'ene ea mama'inapo hijuri ruhiji 'eke hi'irono nirie 'ojuma kimarena Hu
aneja vene haa ika'ina 'waramana.
8 Ea 'ahopo ja napara mai'o 'wahajihuni sori va'avajaho ruha ka'ene ea
mama'inapo hijuri ruhijija pa'eke hi'avara. Ijihuni maijaho ea ni'ina pina
ka'ene hura 'waramajara ro'amajaho a 'uri'eje eakara ruhakaho hinama.

91Ea ka'ene ja no'o 'waravuma roajara roareje a ija 'wahune Ruhakaho
ea ike aremaha 'wave a niho'o juna'eje va tuna'i hi'ena.

10Vea ka'ene ea a 'warave va'amajaho va'e ruha ka'ene tiichama iji apena
hi'amana. 'E'irakune ea ka'ene a 'waravume va'ajara ro'amajaho hu ija
'wahune Napura nune kahakaro ruha maa kahi va hina 'wave iji'a ea
mapoka ka'ene 'aijua rori hijujija a kame ta'arorahuna.

11 Ea irara ori'ini huni pinana ahasiri'amajaho vetie hu ajurana ohuna.
'Enakaivo ea irara ori'ini ajuarana o'amajaho vetie huni pinana 'urihuna.

12 'Enarena Hu ea ka'ene huni sei 'waravume va'ajaho ija 'wama A ea
'laho'a'e 'iruma vaji'i ve'amajaho oni napuhija vwehija amuhija 'ee ea
ka'ene 'iruma ani reji'inaka oni rori hijujija vejuro'i pu a eha veta'ejaktne
pa'wara'amana.

13 A ahaja i'i 'ahae ve'amajaho ea ka'ene uneunecha pa'ana irivi'ina nia
supavi'ina 'ee atama 'uniravi'ina 'umena'amana.

14 'Elirakuine a meraja'amana. Ijihuni maijaho pu oni eha areri pave-
huna. Vea ka'ene ea mamaa ka'ene kwamasahajipo 'uri'avajino a eha
vajahuna 'wamana.

Sora Ni'ima'ura Ijuri Haa
(Matiu 22:1-10)

15 Ea pina ijino pu pu'imo hinana'omo ijara henarena Hu ija 'wama Ea
irahipo Godoni arl 'iruma ihunijaho nimerajihane? 'wamana.

16 'Ejume Hu ij4 'wama Ea pini ahaja'e i'i 'ahaume ea mapoka 'umenana.

17 Truma'e ihuni veijino ea ka'ene ahaja anesurijara huni pwea
ranavume ea ka'ene puni ona'e vejajihi ahera'irono va'e ija 'iama Rohal!
Uneunecha amairiaravarakune roajiha 'iamana.

18 'Enakaivo pu ea kajija niho'o 'unama ani ani'ina mapoka'e saravara.
Ea pini pwea kajaho ijad 'wama Na mwe'a maiu'ina'e 'imejuta'omo iji ka'i
'ahiu'e va'ukune maki'eje va'uma 'wamana.

19 1Ejume pini ij4 'wama Na purumakaua iropu 'imejuta'omo na iji 'eka
irechama ki'i va'ukune maki'eje va'uma 'wamana.

20 'Ejume ei pini ijd 'wama Na iviamaakano napara 'wahuta'omo iji-
huna'e na pavuhuna 'wamana.

21 'Ejume pweijaho 'unama va'e huni natohwijaho ija 'waramana.
'Ejume huni natohwijaho ajivume huni pwea ija 'wama Marako va'e
'unamutoi 'ee ara mama'ina puni utorijino ea ka'ene 'iruma pa'ana 'ee
irivi'ina 'ee nia supavi'inijihi aherame roa 'wamana.

22 'Enarena iji pwea huna kajara ijd 'wama Ara 'warimajaho na nivejuta
kaivo ruha mapoka'e navu 'wamana.

23 IEjume natohwijara ija 'wama Va'e 'unamutoa 'ee juara arijino ea
kimareje 'warave roa kame nuni sea itu'onama 'wamana.

24Na nimaa 'waravuta'omo ea ka'ene nara marako ona vejume paroajija
'iruma ikehuni sahura paihuna 'wamana 'iamana.

(Matiu 10:37-38)
25 Ea mapoka Hu tamatihe va'eme Hu ta'arohe ija 'iama
26 Ea irara Nuni ro'i 'ahae ve'amajaho hu omaha oaha huni napara
harihwaha ma'ipwaha 'ee huni haha 'u'o ori'ina pase'amajaho hu Nuni
tisaiporua areri parehuna.
27 Ea irara Na'e 'ararihie sisea piunamareje niho'o pakisina rene
nami'amajaho hu Nuni pwea rehunijaho areria pana.

28 Ea irara ara'e ve'i 'ahaujaho "1 hu marako asuma hine monia icharo
'imene 'ee monia areri reje 'imé parahuniji vwihanune?

29 Vejuro'i hararu ve'ika'i pavesirihe ea mapoka kama 'ijahareje ija
'wahuna

30 Eakaho nami'une ve'irepuna'i venana kaivo hu pave para'eju'e namu
kaji kaha 'wahuna.

31 'Enaho kini irara kini pina'i 'ara'i venujaho "1 hu marako paasuma
hine pira'aramuva'o huni ea mapoka (10,000) ijaho 'ee pipuni ea mapoka
(20,000) ka'ene hu hu'umo 'ara'iro roujaho hu areri rehunijaho kama
henare'e iji'a va'une?

32 Hu areri harura pare'amajaho ea irechave pura va'e ea natohwa pina
mai'o kwaa joriro'eje piuname ruramareje are'ika'i mataume hiha 'ihuna.

33 'Enajihuna'e ja ea irara huni uneunecha mapoka ka'ene navujipo
pase'amajaho hu Nuni tisaiporu areri parehuna.

Misa Vwea Pa'ajina
(Matiu 5:13; Maka 9:50)
34 Misa niho'o mamaa kaivo vea ka'ene ijihuni vwea pa'are'amajaho 'a
ichd veje vwea vuku'o re'ena?
35 Jji misa kajara mwe'a usetie mwe'a marahuna pane 'ee teachaha
usetie teamarahuna pana. 'Enakune ea irara ataa rukina re'amajaho ataa
apusame he'amana 'iamana.

15

Sipia Raname Savajina
(Matiu 18:12-14)

1Na'ia kwino ea ka'ene takisia apeji'ina 'ee ea sisea maho'o roe Huni rori
vu'a he'i roara.

21Ejume Parasia 'ee Sikuraipi niho'o hine sui'i ij4 'wava Ea ikaho ea sisea
aherame pu pu'umo 'iruma inuna.

31Ejumakame Hu ike haakaho 'waramana.

4 'Ena'omo ja ichd'ina vwihajo? Ei pini sipia mapoka mapoka (100)
nami'ira'omo kwinu paka'ipisa hu iché veja'e? 'U hu 'aho'a ka'ene (99)
ijija huri'i irechami'i kaivo va'e kwinu'wi sava'a raka?

5-6 Vea ka'ene hu piunamujaho teamavu'e apene twaitoi raname rouna.
Vea ka'ene ari roujaho napuhwaha 'ee ea ka'ene huni ara rori hijujija ija
'lama Na nuni sipia ka'ene ranama savujaho nipiunavutakune nu pu'umo
mari'uha 'iamana.

7Ea arira ka'ene (99) ijija pana kaivo ea kwinu'wi huni sisea nahama
'warame ta'arohujaho akupa 'aha niho'o ni'ima'ura mari'uvura.

Monia Ranama Savajina

8 IEnaho napara pina monia siriva iropu ropu na'ira'omo oma kwino
lo'ipisa hu ichd'ina'e veja'e? Hu ira 'ene tua anasavi'i masuanu'wi sea
vajaka mapoka kajino tinuva'o kame apeja'a.

9 Hu iji kama ape'ama jihuna'e huni napuhija 'ee ehwaha 'umenae
roajima ahuma hijakivi'i hu pu ija 'lava Nu pu'imo mari'uha! Ijihuni
maijaho na nuni monia kwinu ranavujaho na nikame apejuta.

10 'Unama nikwinu'ina kajino Na ja 'waravu. Ea sisea kwinu huni sisea
vwihane temuvume nahama 'warama jihuna'e niho'o Godoni ona'oji'ina
puni una'i teamarasahe mari'uvura 'iamana.

Hariha Ranama Savajina

11 'Ejume Hu ij4 'iama Ea pina harihwaha no'ohe'ina.

12 TEna'omo 'u'uijara omaha ijd 'wama Amo nuni aachi'ijaho iviamai
vajiha 'wavume omahi aachia punijaho ahaame pwina'a 'u'ua'e vajahe 'ee
pwina poka'e vajahana.

13'Ejume na'ia josua pa'are'eme 'u'uijara 'urinajaho huni kukua mapoka
kajaho 'eke kwaa jori va'e hine huni kukua mapoka kajaho majikarino hine
ato'aruvume paranana.

14 Hu monia mapoka ka'ene hununa'i navajaho niho'o ato'aruma
paranana. 'E'eme kwaa ara kajaho ora vea ni'ima'ura rejumakame
matuna'e hijara. 'Ejume hu matupuna'e pivunanamana.

15 IEjume hu va'e aea pihuni kaukara'e ve'i 'ahaume 'waravume hu
ranavume va'e huni maha mapoka 'ajoha'i va'ana.

16 'Ejume hu iji asuna ka'ene maha'e vajihaji kimajaho niho'o mamaa'e
rejume i'i 'ahaana. Ijihuni maijaho ea hu 'iruma ihuna pavajahara.

17 'Ejumakame hu hine vwihanu va'o ija rona Ea ka'ene nuni omijihuni
kaukara'e vejujija 'iruma mapoka'e i'eju'e na iviamai ike matupuna'e
kwa'i 'ahiu'e veju.

18 'Ena'omo na iviamaa 'urina va'e amoho ija 'wahune Amo na Godiho
sise'i 'aha'e 'ee A sise'i 'ahauta.

191Enakune na oni hariha pa'wi'amana kaivo ara ea ka'ene oni kaukara'e
vejujihi 'ahiu ja'ina'e 'ahi'amana 'wahuna ronana.

20 lEnarena hu 'urine omahoni 'unama va'ana. Hu mai'o kwaa jori
ro'eme omahi kamarena natohwa'e temuvume ariha ninuma va'e hariaha
aharu 'oname ura mina vene nirisamana.

21 Ejume hariahi ijd 'wama Amo na Godiho sise'i 'ahae 'ee a sise'i
'ahauta. 'Ena'omo na oni hariha 'wihunijaho mai'o areri parenu 'wamana.

22 'Enaka'i omahi pwehwaha ija 'lama Mamako va'e ateha
mavarasa'inijino apena roe apisamaha. 'Ene rinia apena roe arinamahe
'ee mumora hwana hwanamaha.

23 'Enareje purumakau 'u'ua poma paraji'inijino 'anae iji'i temarasaha.

24 Jjihuni maijaho hariha nunakaho nikwamana kaivo 'urina roana 'ee
hu niranavuma va'e paranana vo vukd'o piunavuta 'iamana. 'Ejume pu
aneja vene ahaja iji'i niho'o temarasaha parajara.

25 Pu hine 'iruma'e i'eme hariha ka'ene pokijaho juasi'i 'urahonana.
'Ena'omo hu 'uname ara rori roi'i chaja irumuna ka'ene javavajaho
henana.

26 'Ejume hu pwea pina 'umejume roume apoma ija 'wama Kahaho
iraka'e vejo? 'wamana.

27 'Ejume pwea kajara ija 'wama Oni 'u'uijara unenu'u pina pare'eme
'unama roajihuna'e omuni purumakau 'u'ua poma paraji'ina 'anae inare'e
ijjihuna'e irano'a apeju 'wamana.

28 'Ejumakame hariaha pokijaho niho'o ajima parajume sei vahuna ura
parejume omahi ariha roe pokijara va'e sea vaji aji'amarono 'ejahaana.

29 IEjume hu omaha eha vene ija 'wama Na juara mapoka'e ikino a

u'imo hi ipw una'i kau vejura. i ia kwinu
hu! hine on ea puna'i kaukaraa vejura. 'Ene mai'o na'ia kwinu a
papataarorahuta. 'Enakaivo a iraka'e na mihane? A niho'o kotia kwinu'wi
pamihume na napuhu nd pu'iumo 'iruma vene ijuta.

301Enakaivo ike oni hariha kajaho ara kukua ka'ene vajahajaho 'eka va'e
paranaha'e saravi'i ato'aruma parane ku'o 'unama rou'e a purumakau
'u'ua povi'inakaho huna'e 'anaana 'wamana.

31 'Enakaivo omahi ija 'wama Nuni harihe a ikino nt pu'imo hinuji-
huna'e uneunecha mapokakija nunijaho ona.

32 IEnakaivo nu iviamaa 'iruma ine teamanuhuni jihuni maijaho oni
'u'uijaho nikwamana kaivo vuku'o 'urine 'ee niranavuma va'e paranana
vo iviamaa ku'o kavara 'wamana 'iamana.

16

!Ajohi'ina Ka'ene Ariramaa Pa'ajina

1 Hu Huni tisaiporu ija 'iama Ea pina kukua ani reji'ini ea pina apene
huni monia'e 'ajo'amarono ranamana kaivo hu he'eme ea 'ahopo ija 'wava
Ea ka'ene oni monia 'ajohi'inijaho monia majikarino ato'arumu 'wavume
henana.

2 'Enarena hu 'umejume roume ija 'wama Vu'a ka'ene ike 'wavu'e na
hejukaho nimaae? Na a ranama'iro vejukune iviamaa va'e nuni monia
ka'ene ichihichihi va'ajihuni 'unamijaho amairiu va'o apena ro najiha
kavuma 'wamana.

3 Hu ija rona Nuni natohwijaho na'e ranami'i venuna'omo na vi icha
ve'eju ronana. Na harura pana'omo na mwe'a areri pa'uhune 'ee na va'e
ea'e jarirahuna junimu.

4Na kaukara ranami'eje nara iraka ka'ene vehunijaho na nivwinimu. Na
kaukara ranami'avajaho napuhu nupo 'ajorime puni sei aherima ajihuna.

5 'Enarena hu ea ka'ene huni natohwiji monia vajahunijija 'umenaume
roajivara. 'Ejume ea pina apoma ijad 'wama A 'weru icharo nuni natohwa
vajahane? 'wamana.

6 Hu ija 'wama Na 'weru mapoka mapoka (100) 'ekuta 'wamana. 'Ene hu
ija 'wama Ara moni icharo vehuni heha ijaho ikenakune asuma hine (50)
vena 'wamana.

7 Hu ea pina apoma ijad 'wama A nuni natohwijaho icharo vajahane?
'wamana. Hu ija 'wama Na 'witia pekia mapoka (100) 'ekuta 'wamana.
'Ejume ea ka'ene iji kaukara 'ajohi'inijara napusa'i 'ahauma ija 'wama Ara
moni icharo vehuni heha ijaho ikenakiine asuma hine (80) vena 'wamana.

8 Ea ka'ene kukua anesurijarahara ea ka'ene kaukara 'ajohuji kamarena
ija rona Niho'o pisivie paraju kavu ronana. 'Enarena hami vwihaha. Areri
jja'ina'e ea ka'ene mwe'a ikino hijujaho 'unama ija'ina'e ea pisimiura kaivo
ea ka'ene hanaji'ini hijujija ija'ina pavejura 'iamana.

9 'Enarena Na ja 'waravu. Monia puni 'unama ariri jihuniji napura
ve'irakune ijara ni'ajihe sisea pave'avara. Ijihuni maijaho 'unama ija'ina'e
vene ni'ajihareje ara ka'ene majama hihunijino vahuna.

10 Ea irara uneunecha ma'u'umaa hami vene ihajinanamujaho hu
uneunecha mama'ina 'u'o hami vene ihajinanamiuna. 'Enakaivo ea
irara uneunecha ma'u'uma 'eke arira pavenujaho hu mama'ina 'u'o arira
pavenuna.

11 Jjjhuni hahi ja monia ka'ene 'unama sisei jihunijaho arira
pa'ajo'avajaho ea irara monia ka'ene aririjaho ja vaji'ena?

121Ene ja uneunecha ea 'ahopunijija hamia pa'ajo'avajaho irara vu jona
rehunijaho vaji'ena?

13 Pwea pina mai'o mama'ina no'ohe'i puni kaukara pavehuna. Hu ea
pina oja ma'ika'i pina sehuna. 'Ee ea pina teama'i kaivo pina sehuna.
Ijihuni hahi ja Godi oja mahe 'ee monia oja mahuna areria parehuna
'lTamana.

Jesura Vu'a 'Aho’a Ka'ene "Waramajina
(Matiu 11:12-13; 5:31-35; Maka 10:11-12)

14 'Ejume Parasia iji henareja Hu apene ‘'ijahara. Ijihuni maijaho pu
monia'e oja mihuni jihuna'e avajara.

15 IEjume Hu pu ija 'lama Ja emaapo Kki'eju'e hami 'urahe oju kaivo
Godira joni oja vaja nihe paraji'ina. Ijihuni maijaho iraka ka'ene emaapo
vwihaju'e mama'ina rejujaho Godira kimujaho ijijahija niho'o sisemaa.

16 Nitama rene varapa tamana 'ee poropetiapo 'waramape rouva'o roe
Jonira hinaji 'e'ujara. Vea kaji rene Godoni arijihuni vu'ijaho najahukame
ea mapokakaho iji 'unama kajino va'aru'iro piijaravu.

17 Mwe'a 'ee akdpakaho pa'arehuna kaivo Godoni ira niho'o
papa'arehuna.

18 'TEnajihuna'e parua ka'ene huni napara kaji ranamajara veje hu parua
pina ve'amajaho pu sisea vehuna. 'Ee ea irara napara ka'ene ranavi'iniji
'wa'amajaho hu 'u'o sisea vehuna.

Uneunecha Mapoka Rukiniji'o Rasarasi Puni Vu'ijina

19Nitama ea pina ateha niho'o mavarasa'ini same 'ee uneunecha mapoka
ani re'eju'e ara mavarasa'ini 'iruma mamai iji'i hinuna.

20-21 'E'eju'e ea pina pivujiina huni iha Rasarasina 'wavujaho niho'o
'iruma pa'ana 'ee matana reji'ina'omo roe ea ka'ene 'iruma ani reji'ina
kajihuni vwicha jiami 'iruma sahura ka'ene arihuji i'i 'ahau'e roe hinuna.
'E'eju'e 'uapo roe huni matana sihura.

22 'Enuva'o ea ka'ene 'iruma pa'ajaho kwavume Godoni 'ona oji'inapo
apene va'e Eparahami oni rori rana'eme ea ka'ene 'iruma ani reji'inija 'u'o
kwavume kwananavara.

23 Hu vena ka'ene pautarutusavi'inijino reji'i a'ama kavume Eparahami
oni rori Rasarasiho hinana.

24 'Ejume hu ijad 'umena Nuni oma Eparahami na numirime Rasarasi
ranave roe ija toi apisame nuni mitara 'ahi ranave ohoa ka'ene renujaho
paha renama. Ijihuni maijaho na niho'o ni'ima'ura hiani'eju'e vena
rirakino hijukdne 'umenana.

25 'Enakaivo Eparahamira ijé 'wama Harihe a mwe'i hinajaho
vwiha'amana. A mari'uvi'i hinana. 'Ene uneunecha mamaa 'ekana
kaivo Rasarasiho sisea'e piunama jihuna'e hu iviamaa mamaa piuname
teama'eju'e a haha ni'ima'ura hianamu.

26 'Ene nu areri ea ka'ene ika'ahuni hijukija kara'ahuna pavu'e 'ee
karahuni hijujija ika'ahuna parohuna. Ijihuni maijaho raraha natohwa
ronu ronu rejara'omo iji apusama kara'i ajihuna niho'o areria pana
'wamana.

27-28 'Ejume ea ka'ene uneunecha mapoka ani reji'inijara ija 'wama
Oma nune na jarirame 'waravukune Rasirasiho ranave nuni omijihuni sei
va'amana. Ijihuni maijaho popu nuna iropu hijukune 'warave pu ike ara
ka'ene haha hianavi'inakaho ea pina paro'amana 'wamana.

29 Eparahamira ija 'wama Popuana Mosisiho 'ee poropeti 'waravi'inijija
hijukune ijipo 'warave heja 'wamana.

30 'Ejume hu ija 'wama Pana. Nuni oma Eparahami ijaho mai'o areri
pareni'ena kaivo ei pini kwamani 'urina va'e 'wara'ipisa pu areri puni
sisea ta'aroha'a 'wamana.

31Pu areri Mosisiho 'ee poropeti panimaa rojujithuna'e ei pini kwamani
'urina va'e 'waramajaho pu panimaa rohuna 'wamana.

17

Sisea 'Ee 'Unama Ichd'ina'e Vehunijina
(Matiu 18:6-7, 21-22; Maka 9:42)

1 Jesura Huni tisaiporu ija 'iama Siseijaho na'ia mapoka namuna.
'Enakaivo ea ka'ene iji veju'e ea sisea vejujaho tuna'i eha sisea ni'ima'ura
apehuna.

2 Ea ka'ene veju'e sesamakihi sisea vejujaho muna natohwa apene oroa
'ahi vevahame soha vaji pi'onave kwa'ipisa areri reja'a.

31Enakune ojono hami hami 'ajo'avara. 'Ene joni ei pini sisea ve'amajaho
lurarahe hu huni sisei temu'amajaho vwihane are'amana.

4 'Enareje hu vea nikwinu'ina vaja kajino 'aha iropu no'o ja sisea
vetiareje hu roe siseaka vena kajara temuve are'irono nahama 'warava
ka'avajaho vwihana are'avara 'lamana.

Nimai Roa
5 Apasorupo Natohwijaho ijd 'wava Nuni nimaaroiji veje natohwa'e
renama 'wavara.
6 Natohwijara ija 'iama Jara nimaa rojujaho kwava 'ina sa'ina'e re'ipisa
ja maraa 'warave joni ira hene tanapi tajahene va'e sohi vaji namija'a.

Pwehuni Kaukaraijina

7 Pwea joni pini juasi'i soa samoja ho sipia'e 'ajoho'ira'omo ro'ipisa ja
ija'ina pa'wava'a Marako roe hine 'iruma ona ina pa'wava'a.

8 'Enakaivo ja ijd 'wava'a Marako nuni 'iruma amairie 'aijua 'ahi
irechamihe na 'iruma ija kama'e iji'a tina'i oni 'iruma i'amana 'wava'a.

9 'Ejakame huni natohwijaho mai'o pweaha kajaho patea mani 'wava'a.
Ijihuni maijaho ijaho huni kaukara ijihuna'e hu venuna 'iamana.

10 Jja'ina'e ja Nara 'warauti Nuni ira 'ahijiru ve'i kaivo ja ojono joni
0ji pa'ene ve'avajaho nu pwea sisea 'waha 'ee nu nuni kaukara ijihuna'e
vejara 'waha 'iamana.

Jesura Reporosia Rukina Ea Iropuropu Vejume Maraniajina

11 Hu Jerusaremi va'i 'ahaume Sameria ropua navume Karari ropuna'i
na'eme Hu riri va'ana.

12 'Enarena Hu ara pini va'e 'e'u'eme ea iropu ropu reporosia rukina
piunimajaho pu karori namijara.

13 IEne pu ira ajira ijd 'umeja Jesu ka'ene Natohwiji'o ni numiruma
lumejara.

14 'Ejume Hu kima ij4 'iama Ja va'e pirisiti joni haha naja'avara 'iamana.
'Ejume pu 'unamutoi va'eme puni reporosia ni'aha kwino pa'arenaara.

15 'Eleme ea kwino huni haha'e kamajaho huni reporosia pa'arenana
kamarena 'uname roi'i Godiho niho'o ira ajira'e ta'arohana.

16 'Ena hu roe Huni una'i kajino ona apena arihe niname Jesuho teimani
'wamana. Ea ka'ene ij4 venajaho Sameria ora.

17 1Ejume Jesura eha vene ija 'wama Ea ja iropu ropu maraniana kaivo
ea iropu no'ona no'o ijano ichihune?

18Traka vene ike ea apiorakara huhuso 'unama roe Godiho ta'aro'i roane?
'wamana.

19 'Enarena Hu hu ija 'wama 'Urine va'a! Ara nimaa ronujara venaume
maranaana 'wamana.

Kini Huni Arijara Rohunijina
(Matiu 24:23-28, 37-41)

20 Parasia Hu apoma ija 'wava Vea vecha Godoni arijaho roe aneja re'ena
'wavara. 'Ejume Hu ija 'lama Godoni arijaho aacha ani ani'ina pare'eje
rohuna. 'Ejakame ja pakahuna.

21 Ea mai'o ija'ina pa'iahuna. Heha! Ikena karona pa'iahuna. Ijihuni
maijaho Godoni arijaho iji joni vajina 'iamana.

22 'Enarena Hu Huni tisaiporu ija 'iama Mai'o na'ia pini Emaa Puni
Hariha kahuna ura renahuna kaivo ja Hu ikaho pakahuna.

23 IEjakame ea 'ahopo ija 'iahuna Karohunakune kaha 'ee ikehunakune
kaha ija 'iava he'avajaho ja pausema va'e ki'avara.

24 Areri vei akupi 'ahi kama'i pi'ima ro va'e karo'i 'onu kaja'ina'e Ema
Puni Harihijihuni veijaho ija'ina rehuna.

25'Enakaivo Hu maraku'ijaho haha natohwa hiame 'ee ea ka'ene iviamai
hijujija Hu kame pataarohuna.

26 Vea ka'ene Emaa Puni Harihijihuni veijaho ea ka'ene iki mwe'i
hi'avajaho areri ea ka'ene Noara mwe'i hi'eme hijaja'ina'e hihuna.

27 Noa oni veijino ea mapokakija hine 'iruma'e ine 'ee toa sisea ine 'ee
napasinene 'ee napara same areme apene va'eme Noaho huni sisima vaji
va'eme sai hirame ea mapoka kajija 'aniume kwamasahara.

28Vuku'o areri Rati oni veijino ea ka'ene hijaja'ina'e hihuna. Ea mapoka
kajija hine 'iruma ine 'ee toa sisea ine uneunecha 'imene 'ee ea 'aho'a
'imenae 'ee soa same 'ee ara veji'i hijara.

29 'E'eme vea ka'ene Ratira ara iha Satami arema va'eme vena kahino
akupa 'ahi rena roe ea mapoka kajija re paranana.

30Jja'ina'e vea ka'ene Emaa Puni Harihijara ro'amani veijaho ija rehuna.

31Vea kajaho ea pina atahuri nami'amajaho hu kd'o paariha va'e huni
kukua ekahune 'ee ea pina juasi'i o'amajaho hu pa'unama ara vahuna.

32 Rati oni napari venaji vwihaha.

33 IEje ea irara huni hiiji ori ni'ajara'amajaho huni hiijaho ranahuna.
'Ene ea irara huni hiiji ori rana'amajaho hu huni hia 'unanahuna.

34 Na ja 'waravu. Na'ia kaji ea no'o ahuma notura'omo ea pina apena
va'eje ea pina ranahuna.

35 'Ene napara no'o hine ahuma kaukara ve'ira'omo pina apena va'eje
pina ranahuna.

36 Ea no'o juasi'i 'urahe o'ira'omo pina apene va'eje pina ranahuna
'ifamana.

37 'Ejume pu Hu eha vene ija 'wava Natohwe vea vecha ijaho re'ena
'wavara. 'Ejume Hu ija 'iama Unenu'u pini kwama na'amajaho puruha ija
'emojura 'iamana.

18

Napara Amunijaho 'Ee 'Otua Heji'inijihuni Haa

1'Enarena Hu ike haakaho 'waramana. Ijihuni maijaho Hu ura renajaho
pu majamano hine siporua pasena'eje 'o'avarono 'waramana.

2 Ara natohwa pini ea 'otua heji'ina pina Godiho pajuhame 'ee ea
'ahopuni hura paveji'i hinuna.

3'Ena'omo amuna pina 'u'o iji ara kajino hinuna'omo hu na'ia mapoka'e
va'e 'otua ve'i 'ahau'e pasonananamuna. Napara kajara hu ija 'wamune
Ea pini na hine sisei 'ahiukune ni'ajiha 'wamuna.

41Enaka'i nitama rene hu hine napara kajaho pataarohana kaivo na'ia
kwino hu ija rona Na Godiho pajuhame 'ee ea 'ahopuni hura pavejura.

51Enakaivo amunakaho majama roe 'warimu jihuna'e hura ura renuji na
vehuna. Ijihuni maijaho hura pasonanavakame na siseranihuni jihuna'e
na ni'ajahuna ronana.

6 'Enarena Natohwijara ij4 'ilama Ea ka'ene 'otua heji'ina siseijara iraka
ka'ene 'waramaji heha!

71U Godiho Huni ehija ka'ene Hura iji pijihajipo iraka ka'ene veiri'a na'ia
ijikano siheria pave'i kaivo jarivi'i navuliaho Hu arimaa pamihuna raka? 'U
Hu hine tetamu va'u'e iji'a vajihuna raka?

8 Na nimai ja 'waravu. Iraka ka'ene arira maijino Hu pu marako
vajihuna. 'Enakaivo vea ka'ene Emaa Puni Harihijara ro'amajaho ea vi
icharo iki mwe'i nimaa roji'ina hihuna 'iamana.

Parasia 'Ee Takisia 'Eki‘ina Puni Haa

9 'Enarena Hu haa ike 'u'o ea ka'ene pu pusumano arira maa ro'ika'i ea
'aho'a senavujihi 'waramana.

10Na'ia pini ea no'o kahi Temiporu vaji siporua'e 'o'i 'ahiume va'ara. Ea
pina Parasia 'ee ea pinijaho takisia'e apeji'ina.

11 Ea ka'ene Parasi ijaho huhusu namiji'i siporua ika'ina'e 'onana. Godi
teimani 'wavujaho na ea 'aho'a ka'ene pu pusumano vwihane 'ee ira'ata
apene 'ee napara hurichavu ja'ina pana. Na A teimani 'wavu. Ijihuni
maijaho na ea ka'ene takisia'e apeji'ina ka'ene kame naminu kaji vare'ina
pana.

12 Na hura kwino vaji 'aha no'o 'aura areme 'ee uneunecha ka'ene na
lekujaho 'aho'a taisia veji'i hijura 'udme 'onana.

13 'Enakaivo ea ka'ene takisia apeji'inijaho karori namine huni niura
akupa 'aha paniri'i kaivo tura 'ahi 'anai'i ijd 'wama Godi na ea siseakune
numirima 'wamana.

141Enajihuna'’e Naja nimaa 'waravu. Ea kajaho arira rena huni sei va'ana
kaivo pinijaho pana. 'Ena'omo ea irara ori'ini huni pinana ahasiri'amajaho
Godira vetie hu ajuarana ohuna. 'Enakaivo ea irara ori'ini ajuara'amajaho
Hu vetie huni pinana 'urihuna 'iamana.

Jesura Sesamaa Merajihajina
(Matiu 19:13-15; Maka 10:13-16)

15 'Enakaivo ea 'aho'apo kasimaa aherame 'eka roume Hu Huni ija puni
humata 'ahi irechami'amarono roajivara kaivo Huni tisaiporuepo eaka
mapoka kajija 'urarahara.

16 IEnakaivo Jesura ija 'iama Kasima kajija maki'eje Nuni roajiva kaivo
ja patanu'uriha. Ijihuni maijaho Godoni arijaho kasimaa ikipo vejuja'ina'e
vejujihipuni ara.

17 Na nimaa nimai ja 'waravu. Ea irara sesamapo Godoni ara apeju
ja'ina'e paape'amajaho Godoni ara pavahuna 'iamana.

Ea Uneunecha Rukima'urijina
(Matiu 19:16-30; Maka 10:17-31)

18 Jua puni ea natohwi Hu apoma ija 'wama Najuhi'ina mavarasa'ine
na unenu'u pina maa ichd'ina'e venareje majama hihunijaho ape'ejo?
'wamana.

19 'Ejume Jesura ija 'wama Irakijihuna'e a Na mamaa 'wimo? Godira
nikwinu'wi Huhuri mamaana.

20 A Godoni tamana nihenuna. A napara patura'amane 'ee ea pa'anaa
kwa'amane 'ee nesa paape'amane 'ee a ea pina sisea panama'amana. 'Ene
omuna 'ee ohuna ijihipuni ira hena ve'amana 'wamana.

21'Ejume hu ij4 'wama Na nitama sesamu'uru rene tamana kajaho hami
venapena routa 'wamana.

22 'Enakaivo Jesu iji henarena Hu ija 'wama A unenu'u pina kwinu mai'o
areri pa'ana. A va'e oni uneunecha mapoka 'eke 'imenareja'e monia ona
'leka ea uneunecha pa'aji vaji'amaji'a oni uneunecha mamaa akupa 'aha
nahuna. 'E'eje iji'a roe Na 'ararihi'amana 'wamana.

23 Ea kajaho iji henarena temumana. Ijihuni maijaho hu niho'o kukua
mapoka rukini jthuna'e avanana.

24 1Eleme Jesura ea kajaho kavi'i ija 'iama Ea ka'ene uneunecha mapoka
rukinijipo Godoni 'unami vahunijaho niho'o kisina.

25 'Enakaivo mahi nitirua huni titi vaji aruma vahuna samaa kaivo
ea kukua uneunecha rukima'urijara Godoni ari vahunijaho kikisima'ura
'lamana.

26 Ea 'aho'a iji henareja ija 'wava Ea irahipo majama hihuna ape'eja
'wavara.

27'Enakaivo Hu ij4 'iama Emapo ija'ina vehuna niho'o areria pana kaivo
Godira Huhuso ija kajaho vehuna 'iamana.

28 'TEjume Pitara ija 'wama Hena! Nu nuni ara are'i kaivo A 'ararihae oju
'wamana.

29 'Ejume Hu ija 'iama Na nimaa nimai ja 'waravu. Ea pina mai'o
huni ara napara vwehwaha emahwaha 'ee sesahwaha Godoni arijihuna'e
irechamiajara

30 hu niho'o iviamaa iki 'aha mapoka 'ekareje tina'i majama hihuna
apehuna 'iamana.

Jesura Kwahuni Vu'a No'opisuji Rona 'Waramajina
(Matiu 20:17-19)

31 'Enarena Hu ea iropu ropu no'o aherame ani va'arame ija 'iama
Heha! Nu Jerusaremi va'iro vejura'omo poropeti nitama Ema Puni Harihiji
uneunecha ka'ene rehunaka vejajaho nimaa'e rehuna.

321Ene pu Hu apene Jenitaru mihe pu apene sipana asutie 'ee sise'i 'ahae
'ee chera pisotihuna.

331Ee hisi vene hijahe 'ee pu Hu 'anae kwahuna kaivo vea no'opisu mwe'i
vaji namareje iji'a kd'o 'urihuna 'iamana.

34 1Ene pu niho'o ma'uako pina pahejara. Ijihuni maijaho iraka ka'ene
'waramajaho ijihuni maa vaji navumakame pu pahejara.

Jesura Nisira Rukina Ka'ene Nia Pa'aji Vejume Maranajina
(Matiu 20:29-34; Maka 10:46-52)
35 Hu Jeriko rori ro'eme ea pina nia supavi'ina 'unamutoi asuma hine ea
jariravi'i hinana.
36 Hu hejume ea mapoka'e ruva'ume henarame aporame ijé 'iama Ikaho
iraka'e vejo? 'iamana.
37'Ejume pu ija 'wava Jesu ka'ene Nasareti orijara roa ruva'u 'wavara.
38 IEjume hu ija 'umena Jesu ka'ene Teviti oni Harihakere numirima
'umenana.
39 Ea ka'ene urasahe va'ajipo 'urarahe irano'a are'amarono 'waravara.
'Enakaivo hu ira ajira'e ijd 'umena Teviti oni Harihe numirima 'umenana.
40 IEjume Jesuho areme nami'ika'i 'waravume pu ahema apene Huni
ro'avarono 'waramana. Hu Jesuni rori ro'eme Hu apoma ija 'wama
41 Na iraka'e a veta'urono a ura renao? 'wamana. 'Ejume hu ija 'wama
Natohwe na ura ku'o nia niri'i 'ahiu 'wamana.

42 'Ejume Jesura ija 'wama Ara nimaa ronujara veju'e maranaukune nia
niria 'wamana.

43Hu ni'aha kwinu nia nirie Jesu 'ararihae oji'i Godiho teimani 'wamana.
'Ejume ea mapoka Kkajija iji kamareja Godiho ta'arohara.

19
Jesu'o Sakiasi Puni Vu'ijina

1 Hu Jeriko ari ma'aha rira kajino va'ana.

2 Ea pina takisia'e apeji'ina ni'ine 'ee monia niho'o ani reji'ina iha huna
Sakiasina'omo ara kajino hinuna.

3 'Enakaivo ea kajaho ea tu'umaa'omo Jesu ka'i 'ahaume venana kaivo
eaka mapokijipo nuhaume pakamana.

4'Enarena hu urane ninuma va'e turipa 'ahi Jesura vahuni jihuniji va'e
ka'i 'ahaume hinana.

5 'E'eme Jesura roe hura hinani hari nami'ika'i a'ame kamarena ija
'wama Sakiasi mamako ariha roa. Ijihuni maijaho Na iviasa oni sei vu'e
hi'ejukine 'wamana.

6 'Ejume hu mamako ariha roe Hu 'ajomana.

7Ejume pu ea mapoka iji kamareja su'aravi'i ija 'wava Hu ea ikaho ea
sisea 1kehuni sei va'u 'wavara.

8 IEjume Sakiasira 'urine Natohwijaho ija 'wama Hena! Natohwe na nuni
kukua pwinana'a ea ka'ene uneunecha pa'ajihi vajihe 'ee nara ea 'ahopuni
nesa'e apejujaho na 'aha no'ona no'ona ijano huri eha venahuna 'wamana.

9 'Ejume Jesura ija 'wama Godoni Ni'ajihi'inijaho iviasi sea ikino roana.
Ijihuna'e ea ike 'u'o Eparahami oni hariha renana.

10 Jjjhuni maijaho Ema Puni Harihijara ea ka'ene 'unama puruva
renau'ukame pivusaha ojujihi sarame nianae ni'aji'i 'ahaume roana
'wamana.

Korutia Oma Huni Haa
(Matiu 25:14-30)

11'Enarena Hu ea ka'ene Huni vu'a kaji hejajihi ike haakaho 'waramana.
Pu vwihajajaho Godoni ara niro'i venu 'wavara. Ijihuni maijaho Hu
Jerusaremi rori va'ajiva jihuna'e pu vwihana 'wavara.

12 'Enarena Hu ija 'iama Ea pina ara pini va'e ea natohwa renareje
'unama ro'i 'ahaume va'ana.

13 Hu iji'a va'i 'ahaume huni pwehija ea iropu ropuna'omo 'umenaume
roaﬁivume ea kwinu kwinu monia (K20) vajiha ija 'iama Na va'eje monia
ikaho 'eka va'e unenu'u 'aho'a ve'eje na 'unama routa 'iamana.

14 'E'leme huni aea hura puni natohwa'e rehunijaho senavume pu ea
irechamiume ona'e apena va'e ija 'wava Nu ara nuni natohwa'e rehunijaho
senumu 'wa'i 'ahiume va'ajivara.

15 Ea kajaho natohwa renarena hu ku'o 'uname roana. 'Enarena hu
ni'aha kwino huni pwea ka'ene hu monia vajihajaho pu monia ichd'ina'e
vejaji ki'i 'ahaume 'umenaume roajivara.

16 IEjume ea pini ijd 'wama Natohwe ara monia (K20) ka'ene na vajiha
ja'ina'e na ku'o areri ija'ina huri (K200) 'ekuta 'wamana.

17 Hu pwea kajaho ija 'wama A niho'o mamaa'e venajihuna'e a pwea
mamaa. A uneunecha ma'u'umaa hami 'ajoha jihuna'e nara ara mama'ina
iropu ropu vajahe ara ijaho 'ajo'ena 'wamana.

18 Ea pini roe ijd 'wama Ara monia (K20) ka'ene mihajino na apene huri
vahame (K100) 'eka routa 'wamana.

19 Hu ea kaji ijd 'wama A ara mama'ina iropu 'ajohuna 'wamana.

20 Ea pini roarena ijd 'wama Natohwe oni monia na akisi mwama
ranavutakine apena.

21 A ea ajisina'omo soa ka'ene a pasamajaho a juara samuna. 'Ee a oni
ija pa'onajaho a menuna 'wamana.

22 'Ejume iji ea kajara ija 'wama Ike niho'o pwea ka'ene ea maa pa'akera
ara icha'ina 'warama jihuni toi na eha mahuna. 'U a pahena pakimune?
Na ea kisina'omo na raka ka'ene pairechavujaho na 'ekure? 'Ene na nuni
iji pa'ojujaho i na pamejure?

23Traka vene monia kajaho pa'eka va'e panika vaji irecha'ira'omo na roe
ijaho 'eke 'ee 'aho'a iji huri 'eku'e? 'wamana.

24'Enarena hu ea ka'ene ijad namijaji ija 'iama Monia ka'ene nara vajahaji
ku'o 'eka va'e ea ka'ene monia (K200) venaji maha 'iamana.

25 'Enakaivo pu hu ij4 'wava Natohwe huni monia (K200) namu 'wavara.

26 Na ja 'waravu. Ea irara uneunecha rukinijaho mapoka huri vajahuna.
'Enakaivo ea irara pa'ana re'amajaho raka ka'ene hununa'i navujaho
letujahuna.

27 'Enakune iviamaa nuni naka ka'ene nara puni natohwa'e rehunijaho
ura parenajija aherame roe nuni una'i 'ania kwamasaha 'iamana.

Niho'o Temaraji'i Jerusaremi Vaji Roa Arumajina
(Matiu 21:1-11; Maka 11:1-11; Joni 12:12-19)

28 Jesuho ija 'waravume pa'are'eme Hu urane Jerusaremi va'ana.

29 Hu roe huri'a iha Arivi 'wavuraka ara iha Petapeje Petani 'wavujihuni
roriji vai'i Huni tisaiporu no'ohe'i irechami'ika'i ika'ina 'waramana.

30 Ja va'e ara pini usevii kave tonikia pirona i'ivananave namija
ka'avajaho ea mai'o ijihuni toi pa'oji'inakine rasame apene ro'avara.

31 Ea 'ahopo aporame ij4 'iava he'avajaho Ja iraka'e vene rasavo? ‘'iava
he'avajaho ija 'ia'avara. Nuni Natohwijara ura reju'e ijihuna'e avaju
'ia'avara 'lamana.

32 'Ejume pu vai'i kivume uneunecha mapoka kajija areri Hu 'warama
kaja'ina'e rejara.

33 Pu tonikia pirona kaji rasa'eme ea anesuri aporame ija 'iama Ja iraka'e
ve'irono tonikia pirona kajaho rasavo? 'iamana.

34 'Ejume pu ijd 'wava Nuni Natohwijara ura reju'e rasavu 'wavara.

35 'Ene pu tonikia pirona kajaho apene Jesuni roajivara. 'Ene ateha iji
tonikia 'aha kajino risaremu va'o Jesuho ni'ajaha apene ranavume ajime
asuma hinana.

36 'Ene Hu va'eju'e pu ateha 'eke 'unamutoi risarevara.

37 Pu va'ajime huri'a Arivi rori vutuijino tisaiporu mapoka'e piunime
Godira uneunecha mavarasa'ina ka'ene vejume pu kivajihuna'e teimani
'wame 'ee ta'arohi'i va'ajivara.

38 Pu ija 'umeja
Kinia ka'ene Natohwi jihuni iha 'ahi roujaho merajaha! Matauvi'ina 'akupi

'ahi name 'ee Godi Ichutomaiji ta'aroha 'umejara.

39 'Ejume Parasia 'ahopo ea rira kajino Hu ija 'wava Najuhi'ine Oni
tisaiporu 'uraraha 'wavara.

40 'Ejume Hu eha vene ija 'iama Na ja 'waravu. Pu irano'a are'avajaho
muna 1Kkipo 'urine mwasirithuna 'iamana.

Jesura Jerusaremiumu Venajina

41 Hu ara natohwi jihuni rori roi kamarena niramana.

42 Hu ijd 'wama A iviamaa uneka ka'ene venae matauma hihuniji
ape'ipisa nimaa roja'a kaivo iviamaa a areri pakahuna.

43 Vea ijihunijara ro'eje oni nakapo roe a juhone rora rora kaji rene
roaji'eje a 'e'u'amajaho pu tanu'urihuna.

44 Pu a niho'o tirakunahe 'ee oni sesamaa pu'imo ea ka'ene ijihuni vaji
hijujaho ato'arumahe parane 'ee muna pina oni ruha panahuna. Ijihuni
maijaho Godira a ni'aja'i 'ahaume ro'ajaho a pakama jihuna'e avahuna
'wamana.

Jesura Temiporua Vaji Va'e Amairiajina
(Matiu 21:12-17; Maka 11:15-19; Joni 2:13-22)
45 Hu Temiporu vaji va'e ea ka'ene iji 'ime'aravi'i hijajihija 'ararihiana.
46 Hu pu ij& 'iama Godira Huni ira vajijino ika'ina venana.
Nuni sea Nuni siporua'e 'ohuni ara. 'Enakaivo ja apene nesa apehuni ara'e
veju 'iamana.
47 Hu veku veku Temiporu vaji va'e najahuna. 'Eju'e pirisitia mama'ina
lee Sikuraipia 'ee emaa puni mama'inijipo 'ana'i 'ahiu'e vejura.
48 IEnakaivo pu areri parenauna. Ijihuni maijaho ea mapoka roe Hura
vu'a ka'ene 'waramujaho niho'o ira avwanamie hejura.

20

Jesuni Haruriji Rona Apovajina
(Matiu 21:23-27; Maka 11:27-33)

1 Na'ia pini Hu Temiporu vaji hine najahe Godoni vu'a mamaiji
'wara'eme pirisitia mama'ina 'ee Sikuraipia 'ee ea mama'inapo

2Hu ij4 'wava A harura irakijara reju'e 'ee irara harura ikaho mahu'e A
uneunecha ika'ina venujaho 'waruve heja 'wavara.

3-41Ejume Hu eha vene ija 'iama Ijinaktina ja mare'eje Na 'u'o ja aporave
ja eha vene 'warihuna. Jonira ea toi samajaho akupi 'ahi rena roana 'aho
ema puni rena roane? 'iamana.

5Pu hine aposarame ija 'wava Nu ika 'wa'avajaho akupi 'ahi rena roana
'wa'avajaho Hu ijd 'i'ena 'Ene ja ichd vene panimaa rojare? 'u'ena
'wavara.

6 'Enakaivo nu 'emaa punina 'wa'avajaho ea mapoka ikipo muni nu
lanuhuni jihuna'e pa'warahuna. Ijihuni maijaho pu Joniho poropetia
nimaa rojura 'wavara.

7'Enajihuna'’e pu eha vene ija 'wava Harura kajara ichihi rena roajaho
nd puruva renu 'wavara.

8 IEjume Jesura ija 'ilama Nijina'omo harura irakijara rejume avajujaho
Na pa'warahuna 'iamana.

Aja'ina Juara 'Ajohi'inijihi Puni Haa
(Matiu 21:33-46; Maka 12:1-12)

9 'Ejume Hu ea mapoka'e haa ikaho 'waramana. Ea pina juara mene ea
laho'a'e arema'i kaivo hu kwaa jori va'e 'aha jopatu'ura hinana.

10 'E'eme juara'e sahuni vei roumakavi'i hu huni pwea ranavume va'e
'iruma huna'e 'eka ro'i 'ahaume va'ana. 'Enakaivo ea ka'ene iji juara
'ajoha hijajipo ape hijahuva'o ranavume ija maisu va'ana.

11 'Ejume pwea pina ranavume va'ume pu apene hijahe 'ee vejume hu
vahi'a apejumakavi'i ranavume ija maisu va'ana.

12 'Ejume hu huni pwea pina kd'o ranavume iji ea ka'ene juasi'i hiju
kajipo 'anae pi'onavume va'ana.

13 'Ejume eaka juara anesurijara ija rona Na ichd'ina ve'ejo? Na nuni
hariha ranave va'akame pu huni ira hena ve'eja ronana.

14 'TEnakaivo ea ka'ene ijino juasi'i hijujipo kavume ariha roumakame
pira'arame ija 'wava Ea kajara juarakaho tuna'i 'ajo'enakune roe 'anaa
kwa'irakune juasi'akaho nuna'e re'enakuna 'wavara.

15 'Enarame pu hu apena pi'onavume samai va'umakavi'i 'anaume
kwamana. 'Enajihuna'e juara anesurijaho pu ichd 'ahi'ena?

16 Hu roareje ea ka'ene juara 'ajohajija 'anie kwamasahe 'ee juara kajaho
apene ea 'aho'a'e mihuna 'iamana. 'Ejume ea kajipo henareja ija 'wava
Niho'o areri pana 'wavara.

17 'Ejume Hu kimuva'o ija 'iama
Ike Godoni ira vaji vu'a ka'ene 'waruma jihuni maijaho irake? Iji muna

ka'ene ara veji'inapo pi'onava kajara iviamaikaho ara kajihuni
kuruti tukeja natohwa'e rena namino? 'iamana.

18 Ea ka'ene ijihuni toi ariha ninavujaho niho'o pu'usahura 'ee muna
kajara ea irahuni toi 'o'amajaho hu tia rene va ranahuna 'iamana.

Sisana'i Takisia Vejuji Rone Apovajina
(Matiu 22:15-22; Maka 12:13-17)

19 'Ene Sikuraipia 'ee pirisitia mama'inijipo Hu nijihijakaro ape'i vejara.
Ijihuni maijaho iji haa kajaho pua'e ronarena 'waravume henareja ape'i
vejara kaivo ea mapoka kajihi juhamareja arevara.

20 Pu Hu hami kavi'i ea 'aho'a ea mapoka puni vaji ira'atijino ea arira
rene puni vaji 'urahojara. Hura ira ichd'ina 'waravakame 'unama apene
roe kavana iji ma'irono 'urahojara.

21 ji ea kajipo Hu apoma ija 'wava Najuhi'ine uneunecha ka'ene Ara
'warume najuhujaho nimaa. Nu nihena kavu. A ea kwinu'wi vwihanuna
pana kaivo Godoni 'unama nimaiji najuhu.

2210 nu Sisa oni takisia vehunijaho varapa ho pane? 'wavara.

23 'Enakaivo Hu pura ira'ata ka'ene vejajaho kimarena ija 'iama

24 Monia oma pina najiha kavuma. Ijihuni toijaho irahuni humatiji'o
ihiji'o navo? 'iamana. 'Ejume pu Hu ijd 'wava Sisa ona 'wavara.

25 'Ejume Hu pu ija 'iama Sisa oni kukuijaho Sisa vaja'i kaivo Godoni
kukuijaho Godi vaja'avara 'iamana.

26 'Ejume pu emaa puni vaja kajino Jesu pisimihuna areri parenana. Pu
Huni eha kaji henareja oja hianavumakame irano'a pa'arejara.

Kwamasahe 'Urihuniji Rone Apovajina
(Matiu 22:23-33; Maka 12:18-27)

27Sajusi eaka kwamasahi'inijipo ki'o 'urihunijaho panimaa roji'ina'omo
Huni roajivara.

28 'Ena'omo pu Hu apome ija 'wava Najahi'ine Mosisira tamana ika'ina'e
venana. Ei pini kwa'i kaivo naparaha hariha pa'ana'e ranamana. 'U'uahi
napara kajaho 'wahareje pokaha ka'ene kwamajihuna'e hariha sarahuna.

29 Ea 'u'ua poka iropu no'o hijara. 'Ena'omo amurijara napara 'wahe
napara hariha paape'eme hu 'u'o kwamana.

30-31'Ejume huni ninahijara 'wahana kaivo hu 'u'o napara kajaho amuja
pave'eme kwavume huni niijahijara 'wahana kaivo hu 'u'o kwamana. Ea

iropu no'o napara nikwinu'ina kaji ahevara kaivo hu amuja pave'eme pu
kwamasa ranavara.

321Eleme napara kajaho iji tina'i kwamana.

33 'Ena'omo vea ka'ene ea kwamasahajipo 'uri'avajaho hu irahuni
napara re'ena? Ea iropu no'o hu 'wahara 'wavara.

3435 Jesura eha vene ija 'iama Ea ka'ene ikino mwe'i hijujipo napasi
nehuna kaivo ea ka'ene kwamasahe 'urine majama hijujija panapasi
nehuna.

36 Pu areri Godoni 'ona oji'ina sa'ine 'ee pu Godoni harihija. Ijihuni
maijaho pu Godoni ehije 'ee pu ku'o 'urihuni jihuni harihija.

37'Enakaivo nitama Mosisira najuha ja'ina'e kwamasahi'inijija 'urijura.
Ijihuni maijaho vea ka'ene veni icha vaji reji'i namajino Mosisira Natohwi-
jahoijd 'wama A Eparahami oni Godi 'ee Aisiki oni Godi 'ee Jekapi oni Godia
'wamana.

38Jjihuni hahi Hu iviamaa kwamasahi'ina puni Godi pana kaivo Humai'o
hiju jihipuni Godi. 'Enakaivo Godira kimuni 'unamijaho ea mapoka mai'o
hiju 'iamana.

39 'Ejumakame Sikuraipia 'aho'apo pu eha vene ija 'wava Najahi'ine Oni
eha niho'o mamaa 'wavara.

40 'Enareja pu unenu'u 'aho'a ki'o apohuna harura pa'arenaume paapo-
vara.

Keriso Rone Apovajina
(Matiu 22:41-46; Maka 12:35-37)
41 Hu pu ija 'iama Ich4 vene Kerisoho Teviti oni Harihe "ivo?
42-43 Jjihuni maijaho Tevitira ori'ini heha ka'ene Samusi vaji 'waramana.
Natohwijara nuni Natohwijiija 'wama A Nuni ija mana'inika'i asuma hi'eje
Na Oni naka Oni mumora hari irechavuma 'wamana.
44 Tevitira Hu Natohwa 'wamu kaivo ichd'ina vene Hu huni Hariha
renane? 'iamana.

Jesura Varapa Tamaniji Najahi'iniji Jujuvu'a "Waramajina
(Matiu 23:1-36; Maka 12:28-40)
45 Ea ka'ene mapoka kajija hine he'eme Hu Huni tisaiporu ija 'iama
46 Sikuraipia hami ki'avara. Pu ateha jojora same 'ee pu maketi ea
'aho'apo pu kimareje oja mihe hura puna vene 'ee hami 'ajorame 'ee
Sinakoku vaji ruha ka'ene mama'inijihi 'eke una'i kama hijura. 'Ee ahaja
ijuri veijaho pu ura kahe eaka mapoki jihipuni una'a kahi hi'irono ura rena
parajura.
47 'Ene pu amuna pisivisavi'i puni sea nesi 'eke 'ee pisivisame erapo
ki'avarono siporua jojora 'ojura. Ijihuna'e ja niho'o ni'ima'ura namahuna
'ilamana.

21
Amunijihuni Swarijina
(Maka 12:41-44)
1 Hu 'urine katua tevua rori iji hina ea ka'ene uneunecha ani reji'inijija
roe puni swara savu kaji kivi'i hinana.
2I'E'eme amuna ka'ene uneunecha pa'amaijaho urupa va'aa no'o (tu toia)
eru samana.
3'Ejume Hu ija 'iama Na nimai ja 'waravu. Amuna uneunecha pa'amaa
kajarahara moniaka ea mapoka kajipo roe katua ka'ene savajaho asita
ranamana.

4Ea pu monia mapoka vajaha jihuni maijaho pu monia rukini jihuni hahi
avajara kaivo amuna kajaho uneunecha pa'ajihuna'e huna ka'ene areri
navuji samajihuna'e hura eaka mapoka monia rukinijaho asita ranamana
'lamana.

Jesura Temiporui Tira'usahuna "Waramajina
(Matiu 24:1-2; Maka 13:1-2)
5Pu ea 'aho'a Temiporu kaji kame 'ee muna mavarasa'ini 'eka vene 'ee
swasa ka'ene ichd'ina'e vejuji hine 'wa'eme Jesura ija 'iamana
6 Tke uneunecha ka'ene ja kivukaho vea ijihunijara mai'o ro'eje muna
mapokakija tira'usunahe 'arii para'eje muna niho'o kwinu huni ruha
panahuna 'iamana.

Ahija 'Ee Sisei Hihunijina
(Matiu 24:3-14; Maka 13:3-13)

7'Ejume pu Hu apoma ija 'wava Najuhi'ine ikaho vea vecha re'ena? 'Ee
vea kakara pa'are'iro ve'amani urijaho marako'a aacha iraki reja ka'eja?
'wavara.

81Ejume Hu ija 'iama Ja hami ka'avara. 'Ejakame pu ea ja papisimi'avara.
Ijihuni maijaho ea mapoka'e Nuni iha 'ahi roe ij4 'iahune Na Kerisona'omo
vea niape'i venu 'iava he'avajaho niho'o pa'ararihi'avara.

'Ejakame ja he'eje kwaa araka mapokija ajira vehune 'ee iji ajira vehuni
pinana kajaho 'urina rohuna. Ija'inijaho re'ena vo urijaho mai'o pava'a
le'u'enakune ja niho'o paju'avara 'iamana.

10'Enarena Hu ku'o ija 'iama Kwaa ara 'ahopo 'urine 'aho'a ninamahune
'ee ara 'ahopo 'urine ara 'aho'a ninamahuna.

11 Kwaa ara mapoka mwevarivura mama'ina rohuna. 'Ene sisemaapo
roe 'ee kwaa ara mapoka 'ora vea rene 'ee atama siseapo kwaa ara
{(rl}ﬁpokakaho anirene 'ee aacha mama'ina ani'ina mapoka sisea akupi 'ahi

una.

12 Uneunecha mapoka ikija mai'o re'i ve'eje Nuni ihijihuna'e ja aherama
va'e sise'i 'ahie 'ee tipurai irechamie 'ee aherama va'e Sinakoku vaji
aporame 'ee aherame Kkinia 'ee kavana epuni una'i vahuna.

137a vea kajino areri Godoni vu'a mamaijaho pu najahuna.

14 'Enajihuna'e ja nimarako vwihanareje jara wvu'a iraka ka'ene
'warahunijaho pavwiha'avara.

15Jjihuni maijaho Nara vu'a ka'ene ara 'warahuna vajahakame oni naka
ara vu'a ka'ene 'wara'amajaho hene pu areri patanu'urahe 'ee pu niho'o
unenu'u pina areri pa'warahuna.

16 'Enakaivo emahu jona viwehu jona ehu jona napuhu jonapo nahamahe
ea 'ahopo ja 'anie kwamasahuna.

17 Nuni ihijihuna'e ea 'ahopo ja senahuna.

18 'Enakaivo joni hiumata sapasa kwisu patausiuhuna.

19 'Enajihuna'e ata kirasahe naminareje ja majama hihuna ape'avara.

Jesura Jerusaremi Tira'usahuni Vu'a Ka'ene "Waramajina
(Matiu 24:15-21; Maka 13:14-19)
20 Ja kave Jerusaremiho amiapo outihe nava ka'avari veijaho ja ika
ro'avara. Ara kajara tira'usahuni vea nikehuna ro'avara.
211Ejakame ea ka'ene Jutia hijujija juhahe nahari 'ahi va'e 'ee ea ka'ene
ara natohwa kajino hijujija 'usema va'aji'avare 'ee ea ka'ene nechi'i hijujija
ara natohwa kajaho paro'avara.

22 Jjihuni maijaho eha ka'ene mihuna'e Godoni heha vaji 'waramajara
nimaa rehuna.

23 Napara ka'ene hari'inijija 'ee napara ka'ene hariha musa iji'inijija vi
ichd'ina'e ve'eja? Vea kajaho kwaa arakaho ea mapoka ajirijara siserana
parajakame ea ikija ni'ima'ura siseisei temuka'eje hihuna.

24 Pu so'wi pijihe kwamasahe 'ee tipurai aherame kwaa ara ani ani'ini
vahuna. 'E'eje Jenitaruepo Jerusaremiho ajima tautia apena va'eje Jeni-
tairu puni vea pa'arehuna.

Emaa Puni Harihijara Rohunijina
(Matiu 24:29-31; Maka 13:24-27)

25 'Eleje masapa 'ee china 'ee vea 'ee akupa 'ahi aacha ani'ina ki-
huna. 'E'eje ea mapoka ka'ene mwe'i hijukija soha ka'ene sisea ani'ina'e
amenareje ira ani'ina 'ume'amaji henareje tea juname 'ee niho'o puruva
reti'eje hihuna.

26 Emaa iji uneka ka'ene iki mwe'i re'amaji kamareje niho'o juma
Earanareje kwapihuna. 'Ene uneunecha ka'ene akupa 'ahi navujija akdpa

akara varivarimareje 'unirame usimahuna.

27 'Eleje Ema Puni Harihijaho 'imitia vaji Huni harura 'ee Huni
hanaji'iniji'i maho'o roe ea mapoka kahuna.

28 Vea ka'ene uneunecha kajipo ika'ina'e reja ki'avajaho 'urine nuana
ahasirime a'ama niri'i hi'avara. Ijihuni maijaho jara matauma hihuni vea
nitu'u rena paranu 'iamana.

Matakijara Najahajina
(Matiu 24:32-35; Maka 13:28-31)
29 'Enarena Hu haa ikaho 'waramana. Ja kaha! Mataka 'ee icha 'aho'ijihi
kiha!
30 Jjipo 'anaura'omo mai'o naheji'i sisira apisavu'e kimare'e vea mara'i
venu.
31 Vea ka'ene iji aneja ki'avajaho Godoni ari rohunijaho tu'u rehuna
ro'avara.
32 Na nimai ja 'waravukune vwiha'avara. Eaka kijahija maho'o pakwa-
masa rana'eje jja'ina rehuna.
33 Akuipa mwe'ijaho pa'arehuna kaivo Nuni Ira kakaho papa'are'ena.

IAtha Hami Veji'i Hiha

34Jahamihami'ajohareje pahine joni kaukararu vene 'ee toa sisea ine 'ee
jara iviamaa 'unama ka'ene ichd'ina'e hami hihuna pavwihaji'i hi'avara.
Ijihuni maijaho ja ija'ina hi'eje vea kajaho areri ni'aha kwino kwavaha
puna'i asuma va hihuna.

35 Vea kajara re'amajaho ea maho'o mapoka ka'ene mwe'a 'ahakino
hijujija renahuna.

36 IEnakune veku veku hine 'ajohe nia nirie siporua 'oji'i hi'irakune ja
areri harura rena'eje uneka ka'ene re'iro vejujaho asima va'e Emaa Puni
Harihijihuni una'i nami'avara 'iamana.

37 Hu veiri'ijaho hine Temiporu vaji najahuva'o na'ivukavi'i va'e huri'a
ka'ene Arivina 'wavujihuni 'ahi va'una.

38 IEju'e ea mapoka'e su'usi'u arihe va'e Temiporu vaji Huni vu'a he'i
'ahiu'e va'ajivura.

Jesu 'Ana’i Hemi Kosarame Ojajina
(Matiu 26:1-5; Maka 14:1-2; Joni 11:45-53)
1 Puretia isitia pa'ana ka'ene Pasova 'wavujihuni sora 'ehuni vea roe
turanana.
2 'Ejume pirisitia mama'ina 'ee Sikuraipia Hu 'anae kwahuni 'unama
savara. Ijihuni maijaho pu ea mapokijihi juhavara.

Jutasira Jesu Nahamahuna'e Nimaa Venajina
(Matiu 26:14-16; Maka 14:10-11)
3 'Ejume Huni tisaiporu pina ka'ene Jutasi Isikariatina 'wavujaho Se-
tanira rosamana.
4 'Ejume Jutasira va'e hura ichd'ina'e Jesu nahamahuniji pirisitia
mama'ina 'ee sorutia pu'umo 'unama amairiara.
5Pu niho'o teamanavume eha monia vaja'i 'waravara.
6Jutasi puni ira hene teamavumakame 'unama ka'ene Hu nahamahuniji
hami hema parajakame ea niho'o areri pahehuniji samana.

Jesura Pasova 'Iruma I'irono Amairiaramajina
(Matiu 26:17-25; Maka 14:12-21; Joni 13:21-30)

7Puretia isitia pa'ajihuni vea aneja rejumakavi'i pu sipi 'u'ua 'anae swasa
vehuna.

8 'IEjume Hu Pita'o Joni'o irechamie ij4 'iama Va'e Pasova ihuniji amairie
nu ija 'ilamana.

9'Ejume pu apoma ija 'wava Nu va'e ichihi 'iruma amairi'eja? 'wavara.

10 Hu ij4 'ilama Ike heha. Ja ari va'eje ea pina toa 'ene vu'e piuni'ena.
'Ejakame ja hu 'arariha va'e sea ka'ene hu aji'amajino va'avara.

11 'Ene ja ika'ina sea anesura 'wa'avara Najahi'inijara ika'ina'e a
'waramana. 'U 'iruma ijuri tinia ka'ene Nara Nuni tisaiporu epu'imo
Pasova ihunijaho ichine? 'waha 'iamana.

121Ejakame hura ruha ka'ene ichuto niamairiarame namuji najahakame
ijjino amairiara'avara 'iamana.

131Ejume pu va'ajime uneunecha mapoka areri Hura 'warama kaja'ina'e
rejume pu Pasova ka'ene ihunijaho amairiaravara.

Natohwijara Kwamaji Vwihaji'i 'Iruma Ihunijina
(Matiu 26:26-30; Maka 14:22-26; 1 Koritia 11:23-25)
h__14 Vea kaji apejume Hu Huni apasorua pu'umo roe 'aijua rori asuma
ijara.
15 'Ejume Hu pu ija 'iama Na ja pu'imo Pasovakaho inareje iji'a haha
hiana apehuna ura reniu.
16 'Enajihuna'e Na nimai ja 'waravu Na ku'o 'iruma painu va'u'e Godoni
ari jara roe nimaae rejakame iji'a ihuna 'iamana.
17 'Enarena Hu kapusia apene Godiho teimani 'wa'ika'i ija 'iama Ike
apene vajusarame iha.
18 Jjihuni maijaho ajina riha ikaho Na painuva'o vea ka'ene Godoni
arijara ro'amaji thuna 'iamana.
19 'Enarena Hu puretia apene Godi teimani 'wa'ika'i tuame vajihi'i
ija 'lama Ikaho Nuni haha'e jonijihuna'e vajihukune ina veji'i Na vwi-
hani'avara 'lamana.

20 Areri puretia ija'ina'e Hu toa kapusi rukina mihi'i ija 'iama Ike kapusia
toarukinakaho Nuni 'aa ka'ene jonijihuna'e arihuna'e maiu'inaka nahama
'waramajina 'iavi'i mihana.

21 'Enakaivo heha! Ea ka'ene Naa'e nahamihunijaho iviamaa ikino nd
pu'umo 'aijua rori hinu.

22 Tjihuni hahi Ema Puni Harihijaho Godira vwihana ja'ina vehuna
kaivo ea ka'ene Hu nahamahunijaho niho'o eha sisea ni'ima'ura apehuna
'lamana.

23 'Ejume pu pusumano ea ka'ene nahamahunijaho ea irarana
'warahuniji ka'i 'ahiume 'wamareja puni vaja kajino pira'aravara.

Ea Ird Natohwiji Ka'i'ahiume Vahacharavajina

24 Ea irara natohwa'e rehuniji puni vaja kajino hine pira'aravara.

25 IEjume Hu pu ija 'iama Jenitaru puni Kinia ka'ene iki mwe'i hijujija ea
'ajohahuna harura rukina. 'Ee 'ajohi'ina kajija swara rukinijina 'wavura.

26 'Enakaivo ljla jja'ina parehuna kaivo ea irara joni vaji natohwa'e
re'i 'aha'amajaho hu areri sesamaa puna'i rene 'ee areri pwea sa'ina'e
re'amana.

2710 ea icharo natohwane? Ea ka'ene asuma hine 'iruma inujarana ho
ea ka'ene namine 'iruma'e 'eka roe vajahujarane? Ea ka'ene asuma hine
'iruma'e inujaho natohwa kaivo Na ea ka'ene arini namine jaae 'iruma
vajihujina.

28 Vea ka'ene Na sisei hijujaho ja nd pu'dmo Nuni rori namijara.

29 Nuni omijara Na Nuni kwaa 'ajohuna mihaja'ina'e Na 'u'o ja mihu.

30 'Enajihuna'e Nara ja pijihakame ja N4 puimo Nuni ari 'aijua 'ahi
ahuma toa 'iruma ine 'ee ja Isureri puni amuja ka'ene iropu ropu no'o ruha
ka'ene pua'e 'otua vetihunijino hine 'otua vetihuna 'iamana.

Jesu Pitara Hemahuniji Rona 'Waramajina
(Matiu 26:31-35; Maka 4:27-31; Joni 13:36-38)

31'Ejume Hu Saimani ij4 'wama Saimani hena! Setani aa'e apena'e areri
'witia ruarahu ja'ina'e ruara'i 'ahau'e ura reju'e ro 'ejahie 'warimana.

32 'Enakaivo Na oni siporua 'ojura'omo ara nimaa ronujaho pa'ohuna.
'Enareje a ku'o 'uname Nuni ro'amajaho ara Nuni ehijakija najahakame
pura nimaa rojujaho ija kisi apena puni una'i saname vehuna 'wamana.

33 'Ejume Pitara ija 'wama Natohwe na niareri rena hijura'omo A tipurai
va'amajaho na A hu'umo vahuna. 'Ee A kwa'amajaho na A hu'umo
kwahuna 'wamana.

34 'IEjume Hu ij4 'wama Pita Na nimaa aa'e 'waravu. 'U'ora iviasa
mai'o pa'ume'eje a 'aha no'opisu Na pakimuna 'ia'eje iji'a 'u'ora 'umehuna
'wamana.

Pausia Tuja 'Ee So'wa

351Enarena Hu pu ijé 'iama Vea ka'ene Na ja irechamiume pausia 'ee tuja
'ee mumora sisa pa'a va'ajaho ja vi pivusahara raka? 'iamana. Pu ija 'wava
Niho'o pana 'wavara.

36 'Enakaivo Hu pu ija 'iama 'Enakune iviamaa ea irahuni pausia 'ee tuja
na'amajaho 'eka va'amana. 'Ene ea irara so'wa pa'ana'e re'amajaho huni
ateha 'eka va'e 'imenareje monia 'eke huni so'wa 'ime'amana.

37 Ijihuni maijaho heha vaji venareje Naa'e ronarena 'waramajaho
rehuna. Hu 'u'o ea sisea veji'ina pu'imo tahuna 'iimajaho iviamai Nuni
vaji nimaa roe rehuna 'iamana.

38 'IEjume pu ija 'wava Natohwe kama! So'wa no'ohe'i ikenakutne kimal!
'wavara. 'Ejume Hu pu ija 'iama Ijaho arerina 'iamana.

Jesura Arivi Huri'a 'Ahi Siporua 'Onajina
(Matiu 26:36-46; Maka 14:32-42)

39 'Enarena ru'e'une nikd'o Hu venuja'ina'e huri'a Arivi va'ume Huni
tisaiporu Hu 'ararihae va'ara.

40 Hu va'e ruha kajino 'e'unarena Hu pu ija 'iama Ja Godoni siporua 'oji'i
hijakame ja pavena ki'avara 'iamana.

411Elka'i Hu pu irechami'ika'i va'e karokaro muna pi'onave va'e 'ohune
sa'inijakaru nitupari same hiji'i siporua 'onana.

42 Hu ij4 'wama Amo A ura rena'ipisa kapusiakaho Nuni rora apena
ruvaa'a. 'Enakaivo Nuni ura pana kaivo Oni ura ija'ina'e ve'amana
'wamana.

43 'Eleme 'ona oji'ina akupa 'ahi rena roe Hu harura mahana.

44 Hu hine oja hia'eme siporua 'ojumakame haha natohwa'e hiame huni
piropa 'aa muka sa'ina'e mwe'a 'ahi arihana.

45 Hu siporua 'onuva'o 'urine Huni tisaiporu puni va'i kimajaho pu hine
temuki 'aninamiume notuara.

46 IEjume Hu pu sie ija 'iama Ja iraka vene notui'i navo? 'Urine siporua
'o'irakune ja pavena ki'avara 'iamana.

Jesu Kamovajina
(Matiu 26:47-56; Maka 14:43-50; Joni 18:3-11)

47Hu mai'o hine iji 'wara'eme ni'aha kwinu Jutasi ka'ene iropu ropu no'o
pinijara ea mapoka'e aherame roe hu Jesu ura mina ve'i 'ahaume roana.

48 IEjume Jesura hu ija 'wama 'U Jutasi a Na Emaa Puni Hariha nahama-
hare'e ura mina vena avano? 'wamana.

49 'Ejume ea ka'ene pu pu'imo namijajipo uneka ka'ene re'i venaji
kimareja pu ijad 'wava 'U Natohwe nu nuni so'wi piji'eja? 'wavara.

50 'Enarena ea pini huni so'wi mavane 'urine pirisiti ni'inijihuni pwea
pinijihuni ataa ka'ene mana'inijaho 'anaume 'uhu'usahana.

51 'Enakaivo Jesura eha vene ija 'wama Ija kajaho arema 'wa'ika'i Hu
huni ataa iji 'unavume maranana.

52 'Enarena Jesura pirisitia mama'ina 'ee sorutia Temiporu 'ajohi'inijija
'ee emakina ka'ene Hua ape'i roajihi ija 'iama 'U Na ea nesa apeji'ina'omo
ja so'wa hajaa 'eke Naa'e apeni'i 'ahiume roare?

53 Na veku veku ja pu'imo Temiporu vaji hijura kaivo ja Na paapeniura.
'Enakaivo iviamaa ike vea mukakaho 'ee mwe'a ike nutuvi'ina kehuni
harurijaho jona 'iamana.

Pitara Jesu Hemahajina
(Matiu 26:57-58, 69-75; Maka 14:53-54, 66-72; Joni 18:12-18, 25-27)
54 Pu Hu kamome apene pirisitia ni'inijihuni sei va'ume Pitaho ma
kameri naminakivi'i 'arariha va'ana.
55 IE'eme vena nd'tha riri jaumakame Pitaho pu pu'imo asuma hinana.
56 'E'eme hu ijino asuma hijume napara pwei pini Pita nia kanavi'i ija
'ilama Ea ike 'u'o Hu hu'imo onuna 'iamana.
57 'Ejume hu heme ijad 'wama Napare niho'o na Hu pahene pakavi'ina
'wamana.
58 Hu 'aha josu pare'eme emai pini kamarena ija 'wama A 'u'o Huni ea
pina 'wamana kaivo Pitara ijd 'wama Parue na niho'o pana 'wamana.

59 Hu vea muka kwinu pa'are'eme ea pini roe pasonananavi'i ija 'iama
Na nimaa 'waravu. Ea ika 'u'o Hu hu'imo 'urahe onuna. Ijihuhi maijaho
hu Karari ora 'iamana.

60 'Enakaivo Pitara ija 'wama Parue ara iraka ka'ene 'warimujaho na
mai'o suja 'wamana. Hu iji 'wara'eme ni'aha kwino 'u'ora 'umenana.

61-621Eleme Natohwijara aroma Pita ka'eme Pitaho iji'a Natohwijara iraka
ka'ene 'waramajaho vwihanana 'U'ora mai'o 'ume'i 'ahae ve'eje a 'aha
no'opisu Na pakimuna 'i'ena 'wamana. 'Ejume Pitaho iji vwihanarena
samai va'e'une niho'o natohwa'e niramana.

Jesu 'Ijahe 'Ee Hijahajina
(Matiu 26:67-68; Maka 14:65)
63 Ea ka'ene Jesu 'ajoha hijajipo apene 'ijahe 'ee hijahara.
64 Pu Hu apene nia hwamahe 'anai'i ija 'wava A unenu'u 'aho'a ka'ene
vaji navujija hena kimuna "imunaktne ea irara A 'anaajaho 'waruva nu
heja 'wavara.

65 'Ene pu uneunecha niho'o mapoka'e Hu niname 'ee 'urarahe ira sisea
'waravara.

Jesu Aheme Kanisoru Puni Una'i Rogjina
(Matiu 26:59-66; Maka 14:55-64; Joni 18:19-24)

66 Vea nituvume emaa puni mama'ina 'ee pirisitia mama'ina 'ee Siku-
raipia roe kanisoru puni ni'thi ahuma hi'eme Jesuho puni una'i aheme
roajivara.

67 Pu apoma ija 'wava 'U A Keriso re'amajaho 'waruma 'wavara. Hu ija
'ilama Na ja 'wara'ujaho ja panimaa rohuna.

68 'Ene Na jaa'e apora'ujaho ja eha pavene 'wari'eja.

69 IEnakaivo iviamaa rene Emaa Puni Harihijaho ija mana'ina ka'ene
Godoni harurija'i asuma hihuna 'iamana.

70 Pu Hu apome ijé 'wava 'U A Godoni Harihe? 'wavara. 'Ejume Hu pu
ija 'iama Ja Na 'warivu kajaho Na nimaa ijina 'iamana.

71 'Ejume pu ija 'wava Nu ea 'ahopo Hua'e ronareje namahuji hehuna

pana. Ijihuni maijaho nd onuno Huni irijaho nuni ataa ikino hejara
'wavara.

23

Jesu Aheme Pairati Oni Una'i Roajina
(Matiu 27:1-2, 11-14; Maka 15:1-5; Joni 18:28-38)
1'Enarena ea mapoka kajipo 'urine Hu aheme Pairati oni va'ara.
2Pu aneja vene Hu namahi'i ijd 'wava Nu ka'eme ea ikaho ehu nunakija
pisimie 'ee Sisa oni takisia pavehuna'e 'warume 'ee Hura 'warumujaho Hu
Keriso ka'ene Kinijina '"imuna 'wavara.
3 'Ejume Pairatira Hu apoma ija 'wama A Jua puni Kinie? 'wamana.
'Ejume Hu eha vene ijad 'wama Ara 'warimu kaja'ina 'wamana.
4 'Ejume Pairatira pirisitia mama'ina 'ee ea mapoka kajihi ija 'iama Na
ea ikehuni vaja sisea mai'o papiunavu 'iamana.
5 'Enakaivo pu hina pasonananavi'i ira ajira'e ija 'wava Hu ikaho ea
mankakihi najahu'e oja 'urinauna. Hu Karari rene najahe va'e Jutia vaja
maho'o najahe onuva'o kwaa ike 'u'o iviamaa roana 'wavara.

Jesu Ranavume Heroti Oni Va'ajina

6 Pairatira ike henarena aporame ija 'lama 'U ea ikaho Karari ore?
'ijamana.

7 Hu henajaho Jesuho Herotira kwaa ka'ene 'ajohujino rena roana
henarena hu ranavume Heroti oni va'ana. Ijihuni maijaho Heroti roe
Jerusaremi hinana.

8 Herotiho Jesu kamajihuna'e niho'o natohwa'e teamamajihuni maijaho
Hura raka ka'ene venuji henujihuna'e Hu aacha pina veja ka'i 'ahaume
avanana.

9 'Ejume Herotira 'aha jora'e Hu apomana kaivo Hu eha pavenana.

10 'Ejume pirisitia mama'ina 'ee Sikuraipiepo iji namine niho'o nato-
hwa'e ajina'eme Jesuho namahara.

11 'Enarena Herotiho 'ee huni sorutia pu'imo Jesuho apene 'urarahe 'ee
sise'i'ahae 'ee ateha niho'o mavarasa'ina apusamahe ranavume Pairati oni
'uname va'ana.

12 Maraku'ijaho Heroti'o Pairati'o naka vejura kaivo vea kajino pu no'o
napura vejara.

Jesu 'Anaa Kwahuna Nimaa Vejajina
(Matiu 27:15-26; Maka 15:6-15; Joni 18:39-19:16)

13 'Ejume Pairatira pirisitia mama'ina 'ee emaapuni ea mama'ina 'ee ea
mapoka 'waravume ahuvara.

14 'Ejume ija 'iama Ja ea ikaho apene nuni roara. Hura veju'e ea oja
'urinau'e ea sisea vejura 'wa'i ahema roara. 'Enakaivo na joni una'i
vena kavujaho na ea ikehuni vaja sisea mai'o papiunavu kaivo jara Hua'e
namahujiruna.

15 Heroti 'u'o vena kamajaho Hu sisea pavenana'e kamarena nuni
'unama ku'o roana. Heha! Ea ikaho unenu'u pina sisea pavena jihuna'e
Hu areri pakwahuna.

16 'Enajihuna'e na hijahareje ranave va'ena 'iamana.

17 Puni tamani jihuna'e sora ijuri vea reju'ukavi'i tipura ea kwinu
ranavu'e samai va'una.

18 Ea mapoka kajipo ni'aha kwinu ahuma ija 'umeja Ea ike ape'i kaivo
Parapasi ranave samai ro 'e'unama 'umejara.

19 Parapasiho ara natohwa vaja kajino hine 'arahe 'ee ea'e 'aniume
kwamasaha jihuna'e ranavume tipurai hinana.

20 pairatira ura renajaho Jesu ranave vahuna'e ura rejume ea mapokijihi
kud'o 'waramana.

21 'Enakaivo pu ira ajira'e ija 'umeja Icha 'ahi 'anaa! Icha 'ahi 'anaal
'umejara.

22 'Ejume hu 'aha no'ohe'i ni'waramana'omo ku'o 'aha pina ija 'iama
Irakijihuna'e 'ana'uro 'umejo? Hu unenu'u pina sisea iraka'e venane?
Hu unenu'u pina ve'ira'omo na 'anae kwahuna na pakavu. 'Ena'omo na
'warave pu hijaha ranave vahuna 'iamana.

23 'Enakaivo pu hine majama pasonananavi'i icha 'ahi 'anae
kwa'amarono 'umenu va'o pura harura vene rarejara.

24 'Ejume pura raka ka'ene ura renajaho Pairatira ve'avarono
'waramana.

25 'Ejume Pairati ea ka'ene ara natohwa vaji 'arahe 'ee ea 'aniu'e
kwamasahi'ina ka'ene tipurai hinana ka'ene pura rana'amarono ura renaji
rana'ika'i Jesuho puni ura ijino ve'avarono mihana.

Jesu Korosi 'Anaajina
(Matiu 27:32-44; Maka 15:21-32; Joni 19:17-27)

26 IEjume pu Jesuho ahema va'eme Saimani ka'ene Sairini orijaho huni
arirene ro'eme pu iji 'uname icha kajaho apena pimahe 'ejahaume apene
Jesuni tuna'i va'ana.

27Ea niho'o mapoka mapoka'e va'aji'eme napara 'aho'a puni rira kajino
virisia vene niramaruvi'i 'ararihia va'ara.

28 'Ejume Jesura ta'arohe ija 'iama Napara ka'ene Jerusaremi orak-
ije Nunijihuna'e niramaruvujaho are'i kaivo joni harihija 'ee ojono
nira'ahusaraha.

29 Tjihuna'e heha! Vea mai'o nituma roe sa'eje ja ika 'wa'eja Na-
para ka'ene hariha pa'eke 'ee panahena'e 'ee hariha pa'ajohai'inijija
teamanahuna 'wahuna.

30 Jjaho vea ka'ene emaapo aneja vene nahara'e ika'ina jarima
'warahunijina 'Auma arihe ninamuha 'ee huri'a roe vahtha 'wahuna.

31'Enajihuna'e puicha maiu'ina vajijiano uneunechaija'ina'e ve'avajaho
vu pu icha sahasa vajijaho icha ve'eja? 'iamana.

32 Pu ea sisea no'ohe'i Jesu pu'imo 'ania kwamasa'avarono aherame
va'ajivara.

33 'Ejume pu roajime kwaa ka'ene Humatata 'wavujino useme Jesuho
icha 'ahi 'anae 'ee ea sisea pina mana'inija'i 'anae 'ee pina ana'inija'i
lanaara.

34 'Ejume Jesura ij& 'wama Amo pu raka ka'ene vejukaho puruva
reti'eju'e vejukine

Noinvwihanie are'amana 'wamana. 'E'eme pu pipia vene Huni ateha
swara vena 'ekara.

35 Ea mapoka kajija namine ki'eju’'e puni mama'inijipo Jesuho apene
'ijjahe ija 'wava Hu ea 'aho'a ni'ajihu ja'ina'e maka'eje Hu Keriso ka'ene
Godira iji pijahaji re'amajaho Hu ori'ini ni'ajara'amama 'wavara.

36 'Ejume sorutia ijija 'u'o Jesu apene 'ijahe toa sisea 'eka roe vajahi'i

37pu ija 'wava A Jua puni Kinia re'amajaho orono ni'ajarama 'wavara.

38Ira ika'ina'e Huni hurijino vejara. Ikaho Jua Puni Kinijina.

39 1Eleme ea sisea pina ka'ene ropuna'i 'anaume namajara vu'a sisea Hu

'warame ija 'wama 'U A nimaa Keriso re'amajaho A orono ni'ajarame nu
'u'o ni'ajuha 'wamana.

40 'Enakaivo ea pina ka'ene ronuna'i namajara 'urarahe ija 'wama 'U a
Godiho pajuhamo? Nu 'u'o iki pu pu'imo areri ahume kwamasahu.

41 Nu eha apejujaho nijina. Ijihuni maijaho nu sisea'e vejajihuna'e eha
apeju kaivo Hu unenu'u pina sisea pavenana 'wamana.

42 'Enarena hu ija 'wama Jesu vea ka'ene Ara Oni ari va'e'umajaho A na
vwihani'amana 'wamana.

43'Ejume Hu ij4 'wama Nara nimaa a 'waravu jihuna'e a iviasi Na huimo
Parataisi hihuna 'wamana.

Jesura Kwamajina
(Matiu 27:45-56; Maka 15:33-41; Joni 19:28-30)
44Jja'ina'e ve'eme vea va'e riri nami'eme kwaa mapokakaho vea na'ima
namuva'o vea va'e hareha 'aha karohi naminana.
45 'Eleme vea na'i'eme Temiporu vaji ateha natohwa ka'ene 'uranavume
namajaho rira mu'oi kajino isome no'ohe'i renana.
46 IE'eme Jesura ira ajira'e ijd 'umena Amo Oni ija 'ahi Na Nuni 'Avena
ranavu 'wa'ika'i oja sumana.
47 'Ejume sorutia puni Natohwijara iraka ka'ene renaji kamarena Godi
ta'arohi'i ija 'wama Ea ikaho nimaa ariramaa 'wamana.

48 IEjume ea mapoka ka'ene iji ka'i 'ahiume ahuvajija Jesura kwavu-
makame tea junavume turata puna 'anai'i 'uname ari va'ara.

49 'IE'eme Huni napuhija maho'one 'ee napara ka'ene Karari rene Hu
tamatihe roajija kameri namina raka ka'ene rena kajaho kavi'i namijara.

Jesu Kwananavajina
(Matiu 27:57-61; Maka 15:42-47; Joni 19:38-42)

50 'E'eme ea pina iha huna Josapina Hu kanisorua pine 'ee hu ea mamaa
'ee arimaa.

51 Hu pura vu'a ka'ene amairie 'ee raka ka'ene vejajaho hu panimaa ve-
nana. Hu Juapuni ara natohwa ka'ene Arimatia 'wavujino rena roana'omo
Godoni arijara rohuniji 'ajaha hinuna.

52 'Enajihuna'e ea ikara va'e Pairati jarime Jesuni haha'e ape'irono
'waramana.

53 'Ene hu roe Jesuni haha apene atehi mwame apena va'e muna ara
maiu'ina ka'ene ea mai'o pairechavi'inijino ranamana.

54Vea kajaho Sapati amairiaravuri veijina. 'Ene Sapatia mai'o aneja ve'i
'ahaume vejajina.

55'Ejume napara ka'ene Karari rena roajija pu pu'imo va'e eucha kajaho
kame 'ee Huni haha ichd'ina'e mwame ranavajaho kavara.

56 'Ejume pu 'unama va'e ari senisia 'ee iona amairiarame Sapatia'omo
puni tamanijara 'warama ja'ina'e vene ojuta hwejara.

Jesura Kui'o 'Uringjina
(Matiu 28:1-10; Maka 16:1-8; Joni 20:1-10)

1 Hura natohwi sd'usi'u napara kajija senisia ka'ene pura amairia
irechavajaho 'eke muna ara kajino roara.

2 Pu vai'i kavajaho muna ka'ene vwicha'e kunavajaho tahuma apene
ruva'ara kavara.

3 'Enakaivo pu va'e vaji aruvajaho Jesu ka'ene Natohwi jihuni haha
pakavara.

4 Pu puruva renaume ijad nami'eme ni'aha kwino ea no'ohe'i ateha
sajasa'imaa savi'ina puni nina kajino namijara.

5 Napara kajija niho'o tea juna'eme nuana vetiume parua kajipo ija
'iava Ja ichd vene ea ka'ene kwamasahi'ina kihipuni vaji ea ka'ene mai'o
hiji'inijaho savo?

6 Hu ikaho pana kaivo Hu ni'urinana. Hu Karari hiji'i ja 'waramajaho ja
pavwihajo?

7Hu ja ija 'iamane Ema Puni Harihijaho apene ea sisea veji'ina'e mihe
icha 'ahi 'anaa kwama namuva'o na'ia no'opisu pa'are'eje ku'o 'urihuna
'iamajaho ja pavwihajo? 'iavara.

8 IEjume napara kajija iji'a Huni vu'a vwihajara.

9 'Ene eucha are'i 'unama va'e ea iropu ropu kwinu 'ee ea 'aho'iji 'u'o
uneunecha mapoka kajaho ijano 'waravara.

10 Napara kajija Meri Matarini ho Joana ho Meri ka'ene Jemisi oni
ohijaho 'ee napara 'aho'a ka'ene pu pu'imo 'urahe ojujipo apasorua
uneunechakaho 'waravara.

11'Enakaivo vu'a ka'ene pura 'wara'avajaho mavumaa sa'ina rejume pu
panimaa rojara.

12 IEnarena Pitara 'urine ninuma va'e muna ari 'e'une aruhi kamajaho
ateharu navume kimana. 'Enarena hu 'uname huni ari vai'i uné raki
renana ronarena vwihaji'i va'ana.

Imeasi Va'ajina
(Maka 16:12-13)

13 Vea nikwinu'ina kajino ea no'ohe'i ara iha Emeasi va'ara. Ara kajaho
Jerusaremi rena va'ujaho kwaa jora'omo (11 kiromita)

14pu vai'i uneunecha mapoka ka'ene renaji 'wama apena va'ara.

15 Pu iji 'wavi'i va'eme Jesuho roarena pu pu'umo va'ana.

16 'Ejume puni nia nuhiume pu kavara kaivo pahena pakavara.

17 'Enarena Jesura pu ija 'iama Ja no'o jajasumano vu'a iraka'e 'wavi'i
va'ajivo? 'iavume pu no'o nina kaja'a ajuarasa'eme namijara.

18 IEjume ea iha Kariopasira eha vene Hu ijd 'wama 'U A Asumano
ikaho Jerusaremi ura vene roana'omo uneka ka'ene vea ikino rejajaho A
pahenane? 'wamana.

19 1Ejume Hu pu ija 'iama 'U uné raki renane? 'iamana. 'Ejume pu Hu ija
'wava Uneka ka'ene Jesuka Nasareti ora'e renajaho A vi henane? Ea ikaho
poropetia 'ee ea uneunecha ani'ina mapoka'e mama'ina vene 'ee Godiho
'ee ea mapoka'e ikihipuni una'i vu'a mama'ina 'waramuna.

20 'Enakaivo nuni pirisitia mama'ina 'ee ea 'ajoha'ina mama'inijipo
apene 'anaa kwa'amarono mihume pu Hu icha 'ahi 'anaume kwamana.

21 'Ejume nu vwihajajaho Hu roe Isureri ora 'imena 'eka'i 'ahaume
roana. 'Enakaivo ijiru pana vo uneunechakipo rejajaho iviasi na'i no'opisu
pa'arenu.

22'Enakaivo napara 'aho'a ka'ene nd pu'imo ahuma oji'inijipo su'o euchi
va'e roe tatatdara.

23Pu Huni haha pakamareja roe ija '"iva Pu 'ona oji'ina visoni vaji kivume
pu Hu mai'o hinu '"dvara 'wavara.

24 IEjume ea 'aho'a ka'ene nu pu'imo ahuma hijajipo eucha kaji va'ara
kaivo niareri napapo 'waruva ja'ina'e Hu pakavara 'wavara.

25 'Ejume Hu pu ija 'iama Ea ka'ene niho'o pavwihaji'inakije uneunecha
mapoka ka'ene poropetiepo 'waravajaho ja marako'a panimaa rojara.

26 Kerisoho uneunecha mapoka sisea Huni haha 'ahi marako rejakama'e
iji'a Huni ara ka'ene hanaji'iniji vahuna 'iamana.

271'Enarena Mosisi oni aneja rene roe poropetia maho'o puni vaji Godoni
irijara Hua'e rone 'waramajl maho'o najahana.

28 Puni ara ka'ene pu va'iro va'ajaho usehuna nituranana. 'Ejume Jesuho
Hu maihename va'i 'ahaume venana.

29 'Enakaivo pu ija 'wava Vea nusirevu'e vea nipa'arenukuine nu pu'umo
hina 'wavara. 'Ejume Hu pu pu'imo va'e hinana.

30 'Ejumakame Hu pu pu'imo ahuma 'iruma'e i'i 'ahaume puretia apene
siporua 'one teimani 'wamarena tuama vajihana.

31'Ejume puninia ka'ene nuhiajaho jaraume pu Hu kavara kaivo Hu puni
rora kajano va'ume pakama arevara.

32 'Enareja pu hine pira'arame ija 'wava Hu 'unamutoi 'warume 'ee
Godoni ira vaji namuji naju'eju'e nuni oja vaja hianuma parajara 'wavara.

33 'Enarena pu vea muka kajino 'urine Jerusaremi ea iropu ropu kwinu
lee 'aho'a ka'ene pu pu'imo ahuma hijujino 'unama va'e ija 'iava

34 Natohwijaho nimaa nimaa 'urinana'omo Saimani oni una'i samaahi-
ravume

Noinkamana 'iavara.

35 'Enarena ea no'ohe'i kajipo iraka ka'ene 'unamutoi vene 'ee pu
ichd'ina'e Jesu marako kavajaho pahena pakavara kaivo Hu puretia
tua'eme ni'aha kwinu pu Hu kavaji rone 'waravara.

Jesura Huni Tisaiporu Puni Una'i Samahiramajina
(Matiu 28:16-20; Maka 16:14-18; Joni 20:19-23; Akisi 1:6-8)

36 Pu hine iji 'wara'eme ni'aha kwino Jesuho puni rira kajino naminana.

37Pu niho'o tea juna'eme ija roja Pu 'avena kavu rojara.

381Enarena Hu pu ij4 'iama Ja iraka'e vene puruva retio? 'Ee ja ichd vene
joni oja vaja ma'uako panimaa rojo?

39 Nuni ija momorakake piuhiha kiha! Naranakune! 'Ene haha 'unirime
kiha. Jjihuni maijaho 'avena haha 'ee ata areri Nuna ika'ina pana 'iamana.

40 Hu ija'ina 'waramarena Huni ija mumora najahana.

41 'Enakaivo pu hina teamanama parajara kaivo pu ma'uako panimaa
ronareja hine vwihajara. 'Ejume Jesu aporame ija 'iama 'U ja unenu'u
'aho'a 1huna vi navo 'iamana.

42-43 IEjume pu kija reji'ina mahume Hu apene puni una'a kajino inana.

44 'Enarena Hu pu ija 'iama Uneunecha ikehija Na ja pu'imo hijujino
'waravuta. Uneunecha ka'ene Mosisiho poropetiapo 'ee Samusi vaji Na
rona 'waravajara nimaa iviamaa renu 'iamana.

45 IEnarena Hu puni vwiha ijija Godi oni iriji hami he'avarono jaraana.

46 'IEjume Hu pu ija 'iama Ikaho iraka ka'ene Godoni ira vaji vejajina
Keriso sise'i 'ahae 'anae kwamareja na'ia no'opiso pa'are'eje ku'o 'urihuna.

47'Ene Huni iha 'ahiji Jerusaremi rene va'e eaka mapoka ka'ene kwaaka
mapokakino hijujija najahe pu puni sisea vwihane temukave aremamaa
arevakame Godira puni sisea vwihanie arehuna.

48 'IEnajihuna'e ja uneunecha mapokakipo rejajija ja nihene kivara.

49 Heha! Na Nuni Omijara raka ka'ene nahama ja 'waramajaho Nara
ranave joni ro'enakune ja ara natohwa ikino hi'eje Godoni harura kahino
akupa 'ahi rene roe ja sama'amana 'iamana.

Jesura 'Urina Aktipa 'Ahi Va'ajina
(Maka 16:19-20; Akisi 1:9-11)
50'Enarena Hu aherame ara kajaho are'i kaivo va'e Petani rori hi'eme ija
ahasirime merajihana.
51 Hu pu hine merajiharena irechamie va'ana.
5253 IEjume pu 'uname Jerusaremi niho'o teamanama para'eme
mari'uvi'iroareja na'ia mapoka kajaho Temiporu vaji hine majamano Godi
teamani 'wama ta'arohi'i hijura.

Joni

Majama Hihuni Irijjina

1 Nitamatama anejijaho Irijina. Irijaho Godi ahuma hinana. 'Ene Irijaho
Godina.

2 Hu nitama anejijaho Godi ahuma hinana.

3 'Ene uneunecha mapoka ka'ene maho'o iki mwe'i navujaho Hura
venana. Uneunecha mapoka ka'ene iki mwe'i navujaho Hununa'i parena
rohuna pana.

4Majama hihunijaho Huni vaji rena roane 'ee majama hihunijaho emaa
puni hanaji'ina.

5 Hanaji'ina kajara nututa hananuna. Nutumujara hanaji'ina kaji
utahuna areri pana.

6 Ea pina Godira ranavume roana. Huni ihijaho Jonina.

7 Hu Ira kaji rone 'wara'i roana. 'Ejakame ea maho'o huni vaji hena
nimaa rohuna.

8 Hu Hanaji'inijaho pana kaivo hu Hanaji'ina kaji rone 'wara'i 'ahauma
roana.

91ji Hanaji'ina nimaa kajaho iki mwe'i roana'omo ea mapoka hananiuna.

10 Hu iki mwe'i roe hinana. 'Ene mwe'akaho Hura venana kaivo eaka
mapokaka mwe'i hijukija Hu pahena pakavara.

11 Hu ehwapuni roana kaivo Huni ehija Hu hami paapejara.

12 'IEnakaivo ea mapoka irahipo Hu hami apejajija nimaa Hu pu harura
mihume Godoni harihija rejara 'ee ea ka'ene Huni ihiji nimaa rojajija
'u'una.

13 Godoni harihija rejujijahija emaa puni 'ai tuhuna pane 'ee hahijihuni
ura ijino nahehuna pane 'ee ei pini save nahehuna pana kaivo Godira Huni
ura ijino venau'e Huni harihija rejura.

Ira Kajara Haha Apenajina

14 'Ejume Irijaho roe haha apene nu pu'imo ahuma hijume nu Huni
hanaji'ina kavara 'ee Huni Hariha nikwinu'wi maa kajihuni hanaji'inijaho
Amo ka'ene maiji vwihanue 'ee nimaijihuni rena roana.

15 Joniho Hua'e rone ij4 'iama Ea ka'ene na ja 'waravujaho Ea ka'ene
tuna'i roujaho Hu niho'o Natohwa'omo na asitihana. Ijihuni maijaho na
mai'o panaheni'ini Hu niiji hinana.

16 Hu nu maiji vwihanui'ina ka'ene itu'ona parana jihuni vajiji nd maho'o
hura hara maiji vwihandujaho 'ekura.

17 Varapa tamana Mosisi oni vajijino muhana kaivo maiji vwihante 'ee
nimaijaho Jesu Keriso oni vaji rena roara.

18 Vei pini emai Godi kahuna niho'o pana kaivo Huni Hariha nikwinu'wi
}ga'ene Omahoni vaji hinujara Hu kame ea 'aho'a najahe 'waramuna
iamana.

Joni Papitisitara Najahajina
(Matiu 3:1-12; Maka 1:1-8; Ruku 3:1-18)
19 Tkaho Jonira ea 'waramajina. Jua ka'ene Jerusaremi hijujipo pirisitia
'ee Rivai irechamiume va'e Joni apo'i va'ara. A irarane? 'wavara.
. 20 'Ejume hu pahekajihana kaivo nahama ija 'iama Na Kerisoho pana
iamana.

21Pu apoma ij4 'wava 'Ena'omo a irarane? A Iraijarane? 'wavara. Hu ija
'iama Na hu pana iamana. 'Ejume pu ku'o apoma ija 'wava A poropetie?
'wavara. 'Ejume hu eha vene ija 'iama Pana 'iamana.

22 'Ejume pu hu ija 'wava A irarane? Ea ka'ene nu irechamuume
roajihija'e eha ka'ene 'warahuniji muha. 'U a orono a ea irane 'imune?
'wavara.

23 Hu ija 'iama
Na ea ira anuka ka'ene kahi nechi riri namina ira ajira'e ika'ina'e

lumenajina Natohwi jihuni 'unama veje arira renama 'imana ka'ene
poropetia Aiseara 'waramajina 'iamana.

24 Pu Parasipo irechamiume roara.

25Puhu apoma ija 'wava A Keriso ho pana 'ee Iraija ho pana 'ee poropetia
pa'ana re'amajaho a rakijihuna'e ea toi vaji samane? 'wavara.

26 IEjume Jonira eha vene pu ija 'iama Na toi vaji samauta kaivo Ea ka'ene
ja pu'umo ahuma naminu kajaho ja pahena pakavura.

27Ea ka'ene nuni tdna'i roujaho nara Huni mumora hwana rasamahuna
areria pana 'iamana.

28 [jaho Petani Jotani ona kara'i Jonira ea toi samajino avajara.

Godoni Remuijina

29 [jihuni st'uhijino hu ka'eme Jesuho roe huni nini roume ija 'iama
Heha! Ikaho Godoni Remua ka'ene mwe'a kehuni sisea apehunijina.

30 Ea ka'ene nuni tina'i roume nara 'waravujaho ikena. Na pana-
heni'inijaho Hu iji hinana kaivo na Hu hu'amo areria pana.

31 Na Hu pakavura kaivo Isureri opo kama hehuni jihuna'e na ea toi
samauta 'iamana.

32 'Ejume Jonira kamaji ija 'ilama Na ka'eme Godoni 'Avena kahi akupi
'ahi rene marahu'ora puna'i ariha roe Huni haha 'ahi hinana.

33 Na Hu pakavura kaivo Godia ka'ene na ranamiume roe ea toi samau-
Elra ija 'wima A ka'eje Godoni 'Avena kahi akupi 'ahi rena 'ariha roe Huni

aha 'ahi hija ka'amajaho ijara ea Godoni 'Avenijino samahuna.

34 Na kavuji ja 'waravu. Ikaho Godoni Hariha 'iamana.

Tisaiporua Amurijina

35 Ku'o su'uhijino Joniho huni tisaiporu no'o pu'l’lmo naminana.

36 IEji'"i hu kavume Jesuho va'umakame hu ijad 'iama Kaha! Godoni
Remuijaho karehuna 'iamana.

37 'Ejume pu iji hene tisaiporuhwaha no'o 'urine Jesu 'ararihae va'ara.

38 IEjume Jesu aroma kimajaho pu Hu 'ararihae va'ara. 'Ejume Hu
aporama ijd 'iama Ja iraka savo? 'iamana. 'Ejume pu eha ija 'wava Rapai
(ijihuni maijaho Najahi'ina) A ichihi hinune? 'wavara.

39 Hu pu ija 'iama Roe kaha 'iavume pu pu pu'imo va'e Hura hinujaho
kavara. 'Ee pu vea kajaho iji pu pu'iimo hijara. Vea karohi va 'o'irorena
hareha 'ahi naminajaho pu iji hijara.

40 Ea no'ohe'i ka'ene Jonira 'waravume henareja Hu 'ararihae va'ajija
pina Enituruna Saimani Pita oni 'u'ua.

41 Hu maku'ijaho huni poka Saimani piuname ija 'wama Nu Masaia
piunavara 'wamana (Masalaho Keriso rona 'wavura).

42 Hu Saimani aheme Jesuni roana. 'Ejume Jesu kame ija 'wama Saimani

ka'ene Jona oni harihakera oni iha Sipasi re'ena 'wamana. Sipasina
'wavujaho Pita rona 'wavura.

Jesura Piripu’o Nataneru'o 'Umenajina

43 [jihuni su'u Jesu Karari va'e Piripuho piuname ija 'wama Na 'ararihie
roa 'wamana.

44 Piripuho Petasaita ora kwaa ka'ene Enituru'o Pita'o rena roaji'ura.

45 Piripura Nataneru piunama ijd 'wama Mosisiho 'ee poropetiepo ni-
tama heha 'ahi vejajaho na nipiunavara. Ijaho Jesu Nasareti ora ka'ene
Josapi oni Harihijina 'wamana.

46 Natanerura hu ija 'wama 'U unenu pina mamaa Nasareti rena roane?
'wamana. 'Ejume Piripu ija 'wama Orono ro kama 'wamana.

47Jesu ka'eme Nataneru Huni roume hu rone ija iama Kaha! Ikaho niho'o
Isureri ora nimaa nimaijina. Hu niho'o ira'ata pa'a mai 'iamana.

48 Nataneru Jesuijd 'wama A ichd'ina na hena kimane? 'wamana. 'Ejume
Jesura eha vene ija 'wama Piripura mai'o 'umena'i ve'eme Na mataka hari
a kavuta 'wamana.

49 IEjume Nataneru eha vene Hu ija 'wama Najuhi'ine A Godoni Hariha
lee A Isureri opuni Kinia 'wamana.

50 Jesura eha vene hu ija 'wama Nara a mataka hari kavuji 'waravu'e a
Na nimaa rono? A tuna'i uneunecha mama'ina areri ike asivara kihuna
'wamana.

51 Hu hu ija 'wama Na nimaa nimaa a 'waravu. A ki'eje 'ona oji'ina kahi
akupa 'ahi vwicha re'eje Emaa Puni Harihijihuni 'ahi ariha roe ajima vai'i
hihuna 'wamana.

2

Kenai Napara 'Aja’aravajina
1 Na'ia no'opisu pa'are'eme Kena Karari vaji napasi nejume Jesuni oha
'u'o iji hinana.
2Jesuho Huni tisaiporu pu'umo ea ka'ene napasi neja kajipo 'waravume
roara'omo iji hijara.
31Ejume pu 'wainia isi parajara. 'Ejume Jesuni ohi Jesu ija 'wama Puni
'wainia nipa'arenana 'wamana.

41Ejume Jesura ija 'wama Napare Na ona iraka vena'ejo? Nuni vea mai'o
paroi'ina 'wamana.

5 Jesuni ohi pwea kajija ija 'iama Hura raka 'waramujaho veha 'iamana.

6 Toata ka'ene muni vejajija iropu kwino Juapo puni sosia tamana vene
ija sovujija ija navara. [ji toata kajija areri rita mapoka (100).

7'Ejume Jesu pu ija 'iama Toata kajino toa eje itu'usa'avara 'iavume pu
toa 'ejuma itu'usahara.

8 'Enarena Hu pu ija 'iama Ja iviamaa 'ene apena va'e ea ka'ene ahaja
anesuriji ma'avara 'iavume pu ija vejara.

9 'E'ejume pu toa ka'ene 'wainia rena kajaho 'eka va'ume ahaja anesuri-
jara usea ina henana. 'Enarena iji 'wainiakaho ichihi rena roajaho hu
pahenana kaivo pwea ka'ene toa kaji 'ejajipo hejara. Ijihuna'e ahaja iji'ina
'ajohi'inijara napasi neji'ina 'umejuma rouma ija 'wama

10Ea 'aho'a puni 'wainia mamai marako'a inare'e iji'a sisea ijura kaivo a
marako'a sisel inare'e iviamaa maa inu 'wamana.

11Kwaa iha Kena Karari vaji Jesu aneja vene emaa areri pavehuni aacha
'ee harura najahana. 'Ejume Huni tisaiporua pu kame Hu nimaa vetiara.

12Eleme Hu ijihuni tina'i Jesuho oaha 'ee 'u'uhwaha 'ee Huni tisaiporu
pu'umo Kapeniami va'e na'ia tu'u hijara.

Jesura Temiporui Vaji Va'ajina
(Matiu 21:12-13; Maka 11:15-17; Ruku 19:45-46)

13Jua puni Pasova aneja re'i ve'eme Jesu Jerusaremi va'ana.

14 Hu va'e Temiporu vai'i kimajaho pu ea hine uka 'imene purumakau
'imene sipia 'imene monia senisu veji'i hijara.

15 'Ejumakivi'i Hura va'e iji arumajino hisi vene hijihaume purumakaua
lee sipia 'useme ma'ahi va'ara. 'Ene puni monia 'unirame 'usekunihe 'ee
puni 'aijua 'unamapi 'aronamana.

16 'Ene Hu ea ka'ene uka 'imejajija ija 'iama Uneunecha kija 'eka va'ajiha!l
Nuni Omijihuni seijaho paveje 'imejuri ara renama 'iamana.

177Tesu hina ija'ina venaji Huni tisaiporua iraka ka'ene nitama Godoni ira
vaji vejajaho vwihajara.

Na Oni vu'a 'wavuri sei ura renia paranu jihuna'e oja Nuna 'urina paranu
'iamaji pu vwihajara.

Noin

18 'TEjume Juapo Jesu ija 'wava A ija'ina venajihuna'e aacha pina najuha
kava 'wavara.

19 "Ejume Jesura pu eha ija 'iama Temiporua veje tira'usunaha kamareje
na'ia no'opisu Na ku'o veje 'urina namihuna 'iamana.

20 'Ejume Juapo ija 'wava Nu iji Temiporu kajaho juara mapoka (46)
pa'are'eme ve parajara kaivo ' A na'ia no'opisu pa'are'eje ve parahuna
'imo? 'wavara.

21'Enakaivo Hu Temiporua ka'ene Huni hahiji rona 'waramana.

22 'Ena'omo vea ka'ene Hu kwama 'urinajino Huni tisaiporuepo vwi-
hanareja Godoni ira nimaa rone 'ee Jesura ira raka ka'ene 'waravume pu
hejajaho nimaa rojara.

Jesuho Emapuni Karaijaho Nihena Kima Paraji'ina
23 Hu Jerusaremi Pasova vea rejume hiji'i Jesura aacha ka'ene venaji pu
ea mapoka kamareja Huni iha nimaa rojara.
24 'Enakaivo Jesu pu panimaa vetiana. Ijihuni maijaho Hu ea mapoka
nihena kimuna.
25 [jihuni maijaho Hu emaapuni vaja nih